
(ᐃᖃᓗᐃᑦ ᑲᓇᓐᓇᖓ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 14, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᑲᔪᓯᓚᐅᖏᓂᑦᑎᓐᓂ ᑖᓐᓇ 

ᒥᔅ ᐃᐊᓪ ᑐᒃᓯᐊᖁᕙᕋ. ᒥᔅ ᐃᐊᓪ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒪᓕᒐᓕᐅᖅᑎᑦ ᕿᓄᐃᓵᕐᕕᒋᓐᖓ ᐃᒡᒋᐊᓪᓗᒃᑲᒪ 

ᐅᓪᓗᒥ ᓂᐱᒐ ᑕᐃᒪᐃᑦᑭᐊᕙᓕᑦᑎᓐᖏᑦᑐᖅ. 

 

ᑲᑎᒪᔾᔪᑎᒃᓴᕗᑦ ᐊᑐᕐᓗᒋᑦ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕐᓇᐃ 

ᑲᑎᒪᔨᖏᓐᓄᑦ, ᒥᔅ ᐃᐊᓪ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 291 - 3(3): ᓯᓚᑐᔪᖅ 

ᐊᕐᓇᖅ ᐃᓕᓴᕆᔭᐅᔾᔪᑎᒃ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᑖᓐᓇ ᒥᓂᔅᑑᔾᔪᑎᒋᔭᕋ  

ᐊᕐᓇᐃᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ.  

 

ᐊᕐᕌᒍᑕᒫᑦ ᓯᓚᕐᔪᐊᓕᒫᒥ ᐊᕐᓇᐃᑦ 

ᐅᓪᓗᖃᖅᑎᑕᐅᕙᒻᒪᑕ ᑖᒃᑯᐊ ᐊᕐᓇᓄᑦ 

ᑲᑎᒪᔨᐅᖃᑦᑕᖅᑐᐃᑦ ᑕᐃᒪ ᑐᓂᓯᓂᐊᕐᒪᑕ 

ᐃᓕᑕᕆᔭᐅᔾᔪᑎᔅᓴᒥᒃ. ᐊᕐᕌᒍᑕᒫᑦ 

ᑕᐃᒪᐃᖃᑦᑕᓲᖑᓂᖏᓐᓄᑦ, ᑖᓐᓇ ᐃᓐᓇᕐᒧᓪᓗ 

ᐃᓅᓱᑦᑐᒧᓪᓗ ᑐᓂᔭᐅᖃᑦᑕᕐᒪᑦ. ᑖᒃᑯᓂᖓ 

ᑐᓂᓯᓂᐊᕋᑦᑕ ᐊᕐᕌᓐᓂᒃ ᓄᓇᕗᒻᒦᓐᖔᖅᑑᓐᓂᒃ 

ᐅᐱᒋᔭᐅᖃᑦᑕᖅᑐᑦ ᑕᑯᓐᓈᖅᑕᐅᕙᑦᑐᑎᓪᓗ 

ᓄᓇᓕᒻᒥᐅᖃᑎᒥᓐᓄᑦ. ᑖᒃᑯᐊ ᑐᓂᓂᐊᖅᑕᕗᒃ 

ᐃᓕᑕᕆᓗᒋᒃ ᐱᓕᕆᓂᕆᖃᑦᑕᖅᑕᖏᒃ ᐊᒻᒪᓗ 

ᑲᔪᓯᑦᑎᐊᖃᑦᑕᕐᓂᖏᒃ ᐃᓅᓯᑦᑎᓐᓂᒃ 

ᐃᓅᓯᖃᑦᑎᐊᕚᓪᓕᖁᓪᓗᑕ ᐊᕐᓇᐅᓪᓗᑕ, 

ᖃᑕᕐᖑᑎᒌᑦᑑᓪᑕᓗ ᓄᓇᕗᒻᒥ. 

 

ᑖᒃᑯᐊ ᑲᑎᒪᔨᑦ ᑐᓂᔭᐅᖃᑦᑐᕐᓂᖏᓐᓂᒃ ᓄᓇᕗᒻᒥ 

ᑖᒃᑯᓂᖓ ᐃᓕᑕᕆᔭᐅᔾᔪᓯᐊᓂᒃ ᐃᓅᓱᑦᑐᓄᓪᓗ 

ᑕᐃᒪ ᓂᕈᐊᖅᑕᐅᓚᐅᖅᓯᒪᒻᒪᑕ ᓄᓇᕗᒻᒥᐅᓕᒫᑦ 

ᐃᓚᐅᒍᒪᔪᐃᑦ ᐃᓚᐅᑎᑕᐅᓪᓗᑎᒃ. 

 

(ᑐᓵᔨᑎᒍᑦ) ᐅᖃᖅᑎ, ᐊᕐᕌᒎᔪᒥ ᑖᒃᑯᐊ ᑲᑎᒪᔨᑦ 

ᑐᓂᓯᓚᐅᕐᒪᑕ ᐅᕆᓈᑕ ᓲᓕᔅᑭ 2013 ᐊᕐᓇᖅ 

ᓯᓚᑐᔪᒥᒃ ᓵᓚᔅᓴᐅᓯᐊᖅᑐᓂ ᑖᓐᓇ ᐅᔾᔨᕆᔭᐅᓪᓗᓂ 

ᐃᑲᔪᖃᑦᑕᕐᓂᖓᓄᑦ ᓄᓇᕗᒻᒥᐅᓂᒃ. ᐅᕆᓈᑕ 

ᐃᓚᐅᖃᑕᐅᖃᑦᑕᖅᓯᒪᔪᖅ ᒪᒃᑯᑦᑐᓄᑦ ᑖᒃᑯᓄᖓ 

ᖁᓐᖏᐊᖅᑕᐅᕙᑦᑐᑎᒃ ᐊᒻᒪᓗ ᑖᓐᓇ 

ᐱᓕᕆᔪᒪᓂᖃᑦᑎᐊᖅᑐᓂ ᖁᓐᖏᐊᖅᑕᐅᓂᒃᑯᑦ, 

ᒧᒥᖃᑦᑕᕐᓂᒃᑯᑦ ᐊᒻᒪᓗ ᑕᕐᕆᔭᐅᓯᐅᖃᑦᑕᕐᓂᒃᑯᑦ 

ᐊᒻᒪᓗ ᐊᒥᓱᓂᒃ ᐊᕐᓇᓂᒃ ᐃᑲᔪᖅᓱᐃᓲᖅ 

ᓴᐱᕈᓐᓇᖏᑦᑎᐊᖁᓪᓗᒋᑦ ᐊᒻᒪᓗ ᐊᑲᐅᑦᑎᐊᖅᑐᒥᒃ 

ᐱᓕᕆᔪᓐᓇᖁᓪᓗᒋᑦ ᐃᒻᒥᓂᒃ ᐅᐱᒋᔪᓐᓇᖁᓪᓗᒋᑦ. 

 

ᑖᒃᑯᐊ ᓵᓚᔅᓴᖅᓯᒪᔫᒃ 2013 ᐊᕐᓇᐃᑦ. ᑖᒃᑯᐊ 

ᓵᓚᒃᓴᐅᓯᐊᖅᑑᒃ ᒪᒃᑯᑦᑐᑦ ᓯᐅᓪᕕᐊ ᑯᓘᑎᐊᑉ ᑖᓐᓇ 

ᐃᓕᓴᕆᔭᐅᓪᓗᓂ ᐃᑲᔪᖃᑦᑕᖅᓯᒪᓂᖓᓄᑦ 

ᑖᒃᑯᓄᖓ ᖁᓐᖏᐊᖅᑕᐅᖃᑦᑕᖅᑐᓄᑦ 

ᐱᓐᖑᐊᕐᓂᐅᖃᑦᑕᖅᑐᓄᑦ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᔪᒪᔭᒃᑲ ᑕᐃᑲᓂ 

ᓄᖅᑲᖓᑲᐃᓐᓇᖅᑎᓪᓗᒋᑦ ᑕᐅᕙᓂ ᑐᖅᓲᓐᓂ 

ᑐᓂᐅᖅᑲᐃᓂᐊᖅᑎᓪᓗᑕ ᑖᒃᑯᓂᖓ ᓵᓚᔅᓴᐅᓯᐊᓂᒃ 

ᐊᒻᒪᓗ ᐅᐱᒋᓚᐅᕐᓚᕗᑦ ᐅᕆᓈᑕ ᓲᓕᔅᑭ ᐊᒻᒪᓗ 

ᓯᐅᓪᕕᐊ ᑯᓘᑎᐊᐃ ᑖᒃᑯᓄᖓ 

ᐋᒃᓱᕈᑦᑎᐊᖃᑦᑕᕐᓂᖏᓐᓄᑦ ᑖᒃᑯᓄᖓ ᐊᕐᓇᐃᑦ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓐᖏᑦᑎᐊᖁᓪᓗᒋᑦ, ᐊᕐᓇᐃᓪᓗ ᓂᕕᐊᖅᓯᐊᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᓂᔅᑕ ᓯᐅᑦᓴᒃ.  

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᖅ ᓄᓇᕗᒻᒥ 

(ᓯᐊᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑦᑐᖓ ᒫᓐᓇ 

ᓇᖏᖅᓯᔭᕆᐊᔅᓴᖅ ᒪᓕᒐᓕᐅᕐᕕᒻᒥ ᑖᒃᑯᐊ 

ᐅᖃᕋᓱᓪᓗᖓ ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 

ᐃᑲᔪᖅᑐᖅᑕᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᓇᑕᒥ ᑖᒃᑯᐊ 

ᐃᓕᓐᓂᐊᖅᑎᑦᑎᒃᑲᓐᓂᖃᑦᑕᕐᓂᐊᕐᒪᑕ ᓱᕈᓯᕋᓛᑦ 

ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᓄᓇᕗᒻᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎ, ᑖᓐᓇ ᐊᖏᓪᓕᒋᐊᖅᓯᒪᔪᖅ ᓲᕐᓗ 

ᐅᑭᐅᖅᑕᖅᑐᓕᒫᒥ ᑖᒃᑯᐊ ᐱᒋᐊᖅᑎᑕᐅᓯᒪᒻᒪᑕ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᖏᑦ $1.1-

ᒥᓕᐊᓂᑦ ᐊᖏᖅᑕᐅᓯᒪᓪᓗᑎᒃ ᐊᕐᕌᒎᓐᓄᑦ 

ᒪᕐᕉᓐᓄᑦ. ᑖᓐᓇ ᐱᓕᕆᐊᖑᔪᖅ ᑕᐃᔭᐅᖃᑦᑕᖅᑐᖅ 

"ᓱᕈᓯᕋᓛᑦ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ." 

 

ᐅᖃᖅᑎ, ᑕᒪᓐᓇ ᑐᓴᕈᒥᓇᑦᑎᐊᖅᑐᖅ ᑖᒃᑯᓄᖓ 

ᓄᓇᕗᑦ ᓯᓚᑦᑐᓴᕐᕕᖓᓐᓄᑦ 

ᐃᓕᓐᓂᐊᕈᑎᓕᐅᖅᑎᖏᓐᓄᑦ, ᑲᔪᖏᖅᓯᒪᓪᓗᑎᒃ 

ᐱᕕᔅᓴᖃᖅᑎᑕᐅᔪᒪᓪᓗᑎᒃ ᓄᓇᕗᒻᒥ 

ᐃᓕᓐᓂᓕᐊᖃᑦᑕᖁᓪᓗᒋᑦ ᑖᒃᑯᓇᓂ 

ᐃᖅᑲᓇᐃᔭᖅᑎᐅᖃᑦᑕᖁᓪᓗᒋᑦ ᓱᕈᓯᕋᓛᓕᕆᓂᕐᒧᑦ. 

 

ᐅᖃᖅᑎ, ᓯᓚᑦᑐᓴᕐᕕᒃ ᓱᕈᓯᓛᓂᒃ 

ᐃᓕᓴᐃᔪᓐᓇᓂᕐᒧᑦ ᐸᐃᑉᐹᖅᑖᕈᑎ ᑐᕌᖓᓂᖃᖅᐳᖅ 

ᐃᓕᓐᓂᐊᖅᑐᑦ ᓱᕈᓯᓕᕆᔪᓐᓇᖅᓯᖁᓪᓗᒋᑦ 

ᐱᐊᕋᐅᓂᖏᓐᓂᑦ ᐅᑭᐅᖃᓕᖅᑐᓄᑦ 6-ᓄᑦ 

ᐸᐃᕆᕕᓐᓂ, ᐱᐊᕋᓕᕆᕕᓐᓂ,  

ᐃᓕᓐᓂᐊᕐᕕᑐᐃᓐᓇᕐᓂ ᐅᕝᕙᓘᓐᓃᑦ 

ᓇᒻᒥᓂᖁᑎᒥᓂᒃ ᐸᐃᕆᕕᒥᓂ ᐊᖏᕐᕋᒥᓂ 

ᑐᕌᖓᓂᖃᓗᐊᕐᓗᑎᒃ ᐃᓕᓐᓂᐊᓕᓐᖏᑦᑐᓂᒃ. 

 

ᒐᕙᒪᑐᖃᒃᑯᑦ ᐃᑲᔪᕐᓂᖓᑎᒍᑦ ᓯᓚᑦᑐᓴᕐᕕᒃ 

ᐃᓚᒋᐊᖅᓯᔪᓐᓇᕐᓂᐊᖅᐳᖅ ᑕᒪᑐᒥᖓ 

ᐃᓕᓐᓂᐊᕈᑎᒥᒃ ᓱᕈᓯᓛᓕᕆᓂᕐᒥᒃ ᓄᓇᕘᓕᒫᒥ. 

ᑕᒪᓐᓇ ᐱᒋᐊᕈᑕᐅᓂᐊᖅᐳᖅ ᐃᑲᔪᕈᑕᐅᓗᓂᓗ 

ᐃᓕᖅᑯᓯᕆᔭᒧᐊᖓᔪᒥᒃ ᐃᓕᓐᓂᐊᕈᑎᓂᒃ 

ᓄᓇᓕᖁᑎᑦᑎᓐᓂ. ᑐᑭᓕᐊᕋᔭᕆᕗᖅ 

ᐃᑲᔪᕈᑕᐅᓪᓗᓂᓗ ᓱᕈᓯᓛᓂᒃ 

ᐃᓕᓴᐃᒍᑎᒋᔭᕇᖅᑕᑎᓐᓂᒃ ᓄᓇᕗᒻᒥ. 

 

ᑕᒪᓐᓇ ᓯᕗᒧᐊᕈᑎᑦᑎᐊᕙᐅᒋᕗᑦᑕᐅᖅ 

ᖃᓄᖅᑑᕋᓱᑦᑎᓪᓗᑕ ᐃᑲᔪᕋᓱᑦᑐᒋᑦ ᓄᓇᕗᒻᒥᐅᑦ 

ᐊᒻᒪᓗ ᓲᖑᑎᒋᐊᖅᑕᐅᖁᓪᓗᒍ ᐃᓅᖃᑎᒌᑎᒍᑦ 

ᑐᓐᖓᕕᒋᔭᐅᔪᒥᒃ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

ᓄᓕᐊᕇᓐᓂᕐᒧᑦ ᖃᓂᒪᑦᑕᐃᓕᒍᑎᒃ 

ᐅᖃᓕᒫᒐᖅ: ᓇᓕᕌᕈᑎᑦ ᑎᑎᖅᑐᒐᐅᔭᓕᒃ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐅᓪᓗᒥ ᑐᓴᖅᑎᒍᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓇᒻᒪᕆᑦᑐᒥᒃ 

ᐊᔾᔨᐅᖏᑦᑐᒥᓪᓗ ᐃᓕᓐᓂᐊᕈᑕᐅᒐᔭᖅᑐᓂᒃ 

ᐱᐅᔪᒃᑯᑦ ᐃᓅᓱᒃᑐᐃᑦ ᓄᓕᐊᓐᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᓄᓇᕗᒻᒥ. 

 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ 

ᓄᑖᓂᒃ ᓴᖅᑭᑦᑎᓯᒪᒐᑦᑕ ᐃᓅᓱᒃᑐᐃᑦ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐋᖅᑭᑦᑎᐊᖅᓯᒪᔪᒃᑯᑦ 

ᐃᓱᒪᓕᐅᕆᔪᓐᓇᖁᓪᓗᒋᑦ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ. ᑖᒃᑯᐊ ᓇᓕᕌᕈᑎᑦ 

ᐅᖃᓕᒫᒐᕐᓂ ᐊᑦᑕᖅᓯᓈᕿᔪᑦ ᐃᓚᖃᓲᖑᒻᒪᑕ 

ᓄᓕᐊᖃᑦᑕᕐᓂᕐᒨᖓᔪᓂᒃ ᐊᒻᒪᓗ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐱᕐᕆᔾᔪᑕᐅᖃᑦᑕᖅᑐᑦ ᐊᒻᒪᓗ ᐊᑦᑐᐃᓂᕆᔭᖏᑦ 

ᐃᒥᐊᓗᐃᑦ ᐱᔾᔪᑎᒋᓪᓗᒋᑦ. ᓇᓕᕌᕈᑎᑦ ᑖᒃᑯᐊ 

ᐃᓚᒋᔭᐅᓂᐊᖅᑐᑦ ᑕᕝᕙᖓᑦ ᖁᑦᑎᓐᓂᓕᓐᓂᑦ 8-

ᓂᑦ ᐊᐅᓚᔮᖅᑐᑦ ᐃᓕᓐᓂᐊᕈᑎᒃᓴᖏᓐᓂ ᐊᒻᒪᓗ 

ᐃᓚᐅᓂᐊᖅᑐᑎᒃ ᓄᓇᕗᒻᒥ ᐃᓕᓐᓂᐊᕐᕕᓕᒫᑦ. 

 

ᐅᖃᖅᑎ, ᑖᒃᑯᐊ ᖁᐱᕐᕆᓂᐅᖃᑦᑕᖅᑐᑦ 

ᓄᓕᐊᕐᓂᒃᑯᑦ ᐊᖏᔪᒻᒪᕆᐅᒻᒪᑕ ᓄᓇᕗᒻᒥ ᐊᒻᒪᓗ 

ᑖᒃᑯᐊ ᓇᓕᕌᕈᑎᑦ ᐊᑐᐃᓐᓇᐅᑎᑦᑎᓲᖑᔪᑦ 

ᐊᑦᑕᕐᓇᖏᑦᑎᐊᖅᑐᒃᑯᑦ ᐃᓅᓱᒃᑐᑦ 

ᑐᑭᓯᐅᒪᑦᑎᐊᕈᓐᓇᕐᓂᐊᕐᒪᑕ 

ᐅᖃᐅᓯᖃᕈᓐᓇᖁᓪᓗᒋᑦ ᑕᒪᒃᑯᓂᖓ ᖃᐅᑕᒫᑦ 

ᐊᑐᖅᑕᐅᔭᕆᐊᓕᓐᓂᒃ. 

 

ᐃᖅᑲᓇᐃᔭᖅᑎᕗᑦ ᑕᕝᕙᓐᖓᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᓂᐅᕋᐃᓚᐅᖅᑐᑦ 

ᓇᓕᕌᕈᑎᓂᒃ ᐅᖃᓕᒫᒐᕋᓛᓂᒃ. 

ᖃᐅᔨᓴᓚᐅᖅᑎᓪᓗᒋᑦ ᐊᒻᒪᓗ 

ᖃᐅᔨᓴᖃᑦᑕᓚᐅᖅᑎᓪᓗᒋᑦ ᐃᓅᓱᒃᑐᑦ 

ᐱᔾᔪᑎᒋᓪᓗᒋᑦ ᓄᓇᕗᒻᒥ ᑖᒃᑯᐊ ᐅᓂᒃᑳᓕᐊᑦ 

ᓴᖅᑭᔮᓕᖅᑐᑦ ᓄᓇᕗᒻᒥ ᐊᒻᒪᓗ 

ᐃᓅᓯᕆᖃᑦᑕᖅᑕᖏᑦ ᐃᓅᓱᒃᑐᐃᑦ ᐊᑐᖅᖢᒋᑦ. 

 

ᐅᖃᖅᑎ, ᖁᔭᓐᓇᒦᕈᒪᔭᒃᑲ ᑖᒃᑯᐊ ᐱᓕᕆᕕᐅᔪᑦ 

ᐊᖏᔪᒻᒪᕆᐅᔪᒥᒃ ᑮᓇᐅᔭᓂᒃ 

ᐊᑐᖅᑎᑦᑎᓚᐅᖅᓯᒪᒻᒪᑕ ᒐᕙᒪᑐᖃᒃᑯᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᖏᓐᓂᒃ ᑲᓇᑕᒥ. ᒫᓐᓇ 

ᓄᓇᕗᒻᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᕈᑎᔅᓴᓂᒃ 

ᐱᑕᖃᓕᖅᐳᑦ ᑕᐃᒃᑯᐊ ᐃᓅᓱᒃᑐᐃᑦ 

ᐃᓕᑦᑐᓐᓇᕐᓂᐊᕐᒪᑕ ᐱᔪᓐᓇᖅᓯᓗᑎᒃ ᐊᒻᒪᓗ 

ᐊᑐᕈᓐᓇᕐᓂᐊᖅᖢᑎᒃ ᐊᑲᐅᑦᑎᐊᖅᑐᒥᒃ 

ᐃᓱᒪᓕᐅᕆᔪᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

ᐊᔪᓐᖏᔾᔪᑎᓕᕆᔨᑦ ᑲᓇᑕ ᓄᓇᕗᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐱᒃᑯᒋᔪᒪᓪᓗᒋᑦ  

Globe Canada Nunavut-ᑯᑦ 8-ᒋᔭᖓᓂᒃ 

ᐊᕐᕌᒍᑕᒫᑦ ᐱᒃᑲᐅᓂᑭᓴᐅᑎᑦᑎᓂᖓᑕ 

ᐃᖏᕐᕋᑦᑎᐊᓚᐅᕐᓂᖓᓂᒃ ᓄᓇᕗᒻᒥ ᐱᓚᐅᖅᑐᒥᒃ 

ᐊᐃᑉᐱᐅᑎᓪᓗᒍ ᐄᐳᕈ 23-ᒥ. ᐃᓕᓴᖅᓯᒍᒪᔪᖓ 

ᖁᔭᓕᓗᒋᓪᓗ ᐃᑲᔪᖅᑐᖅᑐᓕᒫᑦ 

ᓴᖅᑭᑎᑦᑎᖃᑕᐅᓚᐅᖅᑐᓪᓗ ᐊᔾᔨᒌᓐᖏᑐᓪᓗ 

ᑎᒥᖁᑎᒋᔭᐅᔪᐃᑦ ᑕᐃᒪᓐᓇᐃᑦᑐᓂᒃ 

ᑲᔪᓯᑎᑦᑎᑦᑎᐊᖅᑎᐅᖃᑦᑕᖅᑐᑦ. ᐊᕐᕌᒍᑕᒫᑦ, 

ᐅᖃᖅᑎ, ᑕᒪᓐᓇ ᖁᕝᕙᓯᒋᐊᒃᑲᓐᓂᖃᖅᑕᖅᐳᖅ 

ᐊᔪᓐᖏᓐᓂᖃᖅᑐᑦ ᐃᓅᓱᒃᑐᐃᑦ 

ᐊᒥᓱᕈᒃᑲᓐᓂᖅᐸᒃᑐᑎᒃ ᐱᒃᑲᐅᓂᑭᓴᐅᑎᖃᑕᐅᔪᑦ 

ᓴᓇᔪᓕᕆᓂᕐᒥ ᓄᑖᓂᓪᓗ ᐊᑐᖅᑐᓕᕆᓂᕐᒥᒃ. 

 

14-ᖑᓚᐅᖅᐳᑦ ᒎᓗᐃᑦ ᓂᕕᖓᑕᐃᑦ 

ᓵᓚᒃᓴᕈᑕᐅᓚᐅᖅᑐᑦ ᑕᐃᔅᓱᒪᓂ, ᐅᑯᐊᖑᓪᓗᑎᑦ 

ᓵᓚᒃᓴᓚᐅᖅᑐᑦ: 

 

 ᐃᖅᑲᓇᐃᔭᕐᕕᓐᓂ ᐊᑦᑕᓇᖅᑕᐃᓕᓂᕐᒧᑦ, 

ᓇᐃᔾᔪ ᓂᕕᐊᑦᑎᐊᖅ ᑕᓗᕐᔪᐊᒦᓐᖔᖅᑐᖅ 

 

 ᑕᓚᕖᓴᒃᑯᑦ ᑕᕐᕆᔭᐅᓯᐊᕐᓂᕐᒧᓪᓗ, ᓯᐊᓪᑕᓐ 

ᓂᐱᓴ ᐊᒻᒪᓗ ᐃᓅᓵᖅ ᐃᓴᑭᐊᖅ ᐊᕐᕕᐊᓂᑦ 

 

 ᓄᔭᓕᕆᓂᕐᒥ, ᓯᐊᓕ ᓂᑰᓪ ᑲᖏᖅᖠᓂᕐᒥᑦ 

 

 ᖁᑦᑎᓂᖅᓴᒧᑦ ᕿᔪᓕᕆᓂᕐᒥ, ᐋᓐᑕᓂ ᐋᐸᑦ 

ᐃᖃᓗᖕᓂᑦ 

 

 ᓂᕿᓕᐅᕐᓂᕐᒃᒥ, ᓵᓇᓐ ᐹᒃᓕ ᐃᖃᓗᖕᓂᑦ 

 

 ᐃᒐᑦᑎᓂᕐᒧᑦ, ᐲᑕ ᖃᕐᕕᐊᖅ ᐊᕐᕕᐊᓂᑦ 

 

 ᐊᐅᓚᓲᓂᒃ ᓴᓇᓯᒪᔪᓂᑦ, ᐃᖃᓗᒻᒥᐅᑦ. 

 

ᓯᕗᓪᓕᖅᐹᖑᔪᐃᑦ ᐊᓯᖏᓐᓄᑦ ᐱᒃᑲᐅᓂᑭᓴᖅᑐᓂ: 

 

 ᐱᐅᓂᑭᓴᐅᑎᓕᕆᓂᕐᒧᑦ, ᐄᐳᕈ ᖃᑉᓗᑦᑎᐊᖅ 

ᐊᕐᕕᐊᓂᑦ 

 

 ᐊᔾᔨᓕᐅᕆᓂᕐᒥ, ᐋᕕᔅ ᒧᑉᐱᔪᓐᓂᖅ ᐊᕐᕕᐊᓂᑦ 

 

 ᕿᔪᓕᕆᓂᕐᒥ, ᔪᐊᒐᓐ ᐊᕐᓇᑉᓛᒃ ᖁᓪᓗᖅᑐᒥᑦ. 

 



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

11-ᖑᔪᑦ ᑖᒃᑯᐊ ᐃᓅᓱᒃᑐᐃ ᕚᑰᕗ ᐲᓰᒨᓐᓛᖅᑐᑦ 

ᔪᓂ 3-ᒥ ᓄᓇᕗᒻᒥᒃ ᑭᒡᒐᖅᑐᐃᔭᖅᑐᕐᓗᑎᒃ ᐊᒻᒪᓗ 

ᐃᓚᐅᖃᑕᐅᓗᑎᒃ, 19ᕝᒋᓕᖅᑕᑲᖓᓂ 

ᐊᕐᕌᒍᑕᒫᖅᓯᐅᑎᒥ ᑲᓇᑕᓕᒫᒥ ᐊᑭᑦᑐᕋᐅᑎᓂᕐᒧᑦ. 

ᑖᒃᑯᐊ ᐅᐱᒋᓂᐊᖅᑲᕗᑦ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ 

ᑖᒃᑯᓂᖓ ᓄᓇᕗᒻᒥ ᑭᒡᒐᖅᑐᐃᓂᐊᖅᑎᓪᓗᒋᑦ 

ᑲᓇᑕᓕᒫᒥᒃ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ 

ᐱᓕᕆᐊᓕᒃ. ᒥᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 295 - 3(3): 

ᓴᐳᒻᒥᐅᓴᖅᓯᓂᖅ ᖃᖓᑕᓲᒃᑯᕕᓐᓂ 

ᐱᒻᒪᕆᐅᓂᖓ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖁᓪᓗᖅᑐᒥᐅᑦ, ᓄᓇᕗᒻᒥᐅᑦ. ᐅᖃᖅᑎ, ᐅᓪᓗᒥ 

ᓇᖏᖅᓯᕗᖓ ᑖᒃᑯᓂᖓ ᑐᓴᖅᑎᑦᑎᒋᐊᕈᒪᓪᓗᖓ 

ᒥᕝᕕᓐᓂ ᐊᑦᑕᓇᖅᑕᐃᓕᒪᓂᕐᒧᑦ ᓄᓇᕗᒻᒥ. 

ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑐᓂᒃ ᖃᖓᑕᓲᑦ 

ᓱᕋᑦᑕᐅᖃᑦᑕᖅᓯᒪᒻᒪᑕ ᐊᒻᒪᓗ ᒥᕝᕕᑦ ᐅᑕᖅᑭᕕᑦ 

ᓱᕋᑦᑕᐅᕙᒃᖢᑎᒃ. ᓄᓇᓕᓐᓂ ᖃᖓᑕᓲᖃᖃᑦᑕᖅᑐᓂ 

ᐅᓐᓄᐊᓕᒫᖅ. 

 

ᐅᖃᖅᑎ, ᑖᒃᑯᐊ  ᓄᓇᕗᒥ ᖃᖓᑦᑕᐅᑎᑦ 

ᐊᑭᑐᔪᒻᒪᕆᐊᓘᒻᒪᑕ. ᓯᕗᓪᓕᐅᔭᕆᐊᖃᖅᑐᖅ ᑖᒃᑯᐊ 

ᐊᑦᑕᓇᖏᑎᐊᖅᑐᒦᖁᓪᓗᒋᑦ ᒥᕝᕕᑦ 

ᐋᖅᑭᔅᓯᒪᔭᕆᐊᖃᕐᒪᑕ ᐊᒻᒪᓗ ᑖᒃᑯᐊ ᓴᓇᕙᓪᓗᒋᑦ 

ᓱᕋᑦᑕᐅᔪᕕᓂᑦ. ᐊᑭᑐᔪᒻᒪᕆᐅᕙᑦᑐᑎᒃ 

ᖃᖓᑕᓲᓕᕆᔨᓄᑦ, ᓄᓇᓕᓐᓄᓪᓗ ᐊᒻᒪᓗ 

ᒥᕝᕕᑎᓐᓄᓪᓗ. 

 

ᐅᖃᖅᑎ, ᓄᓇᕗᒥ ᒥᕝᕕᓕᕆᔨᑦ 

ᐱᓕᕆᖃᑎᖃᖅᖢᑎᒃ ᖃᖓᑕᓲᓕᕆᔨᓂᒃ ᐊᒻᒪᓗ 

ᓄᓇᓕᓐᓂᒃ ᕿᓂᖃᑦᑕᕐᒪᑕ ᐊᑲᐅᑦᑎᐊᑐᒃᑯᑦ ᐊᒻᒪᓗ 

ᐊᑭᑐᓗᐊᓐᖏᑐᒃᑯᑦ ᓴᖅᑭᑦᑎᔪᓐᓇᖁᓪᓗᒋᑦ 

ᓱᕋᖅᑎᖅᑕᐅᕙᑦᑐᑦ ᓄᖑᑎᑕᐅᕚᓪᓕᖁᓪᓗᒋᑦ 

ᓄᓇᕘᑉ ᒥᕝᕕᖏᓐᓂ ᐊᒻᒪᑦᑕᐅᖅ ᑖᒃᑯᐊ 

ᓄᑖᖑᔪᓂᒃ ᐊᔾᔨᓕᐅᕈᑎᓂᒃ ᐃᓕᓯᔪᖃᓚᐅᖅᑐᖅ 

ᐊᒻᒪᓗ ᑲᔪᓯᑦᑎᐊᕈᓐᓇᖅᖢᑎᒃ ᐅᑭᐅᑕᖅᑐᒥ. ᑖᒃᑯᐊ  

ᖃᖓᑕᓲᓕᕆᔩᑦᑕᐅᖅ ᑖᒃᑯᓂᖓ 

ᐊᑭᓖᖃᑦᑕᕆᓪᓗᑎᒃ. 

 

ᑖᒃᑯᐊ ᓄᓇᕗᒻᒥ ᐊᔅᓱᓪᓛᓗᒃ ᐱᒻᒪᕆᐅᔪᒥᒃ 

ᐃᓚᐅᖃᑕᐅᔪᓐᓇᕐᒪᑕ ᒥᕝᕕᑦ 

ᐊᑦᑕᓇᖏᑦᑐᓐᓇᖁᓪᓗᒋᑦ, ᐊᒻᒪᑦᑕᐅᖅ ᑖᓐᓇ 

ᐊᔅᓱᕈᓐᓇᖃᑦᑕᕋᓗᐊᖅᑎᓪᓗᒍ ᑖᒃᑯᐊ ᐃᓄᓕᒫᓪᓗ 

ᑐᓴᐅᒪᑎᑕᐅᓪᓗᑎᒃ ᐱᒻᒪᕆᐅᓂᖏᓐᓂᒃ ᑕᒪᒃᑯᓂᖓ 

ᓱᕋᑦᑎᕆᖃᑦᑕᕐᓂᖏᓐᓂᒃ ᒥᕝᕕᑦ ᐱᖁᑎᖏᓐᓂᒃ. 

ᐃᓗᓕᖃᖅᑐᖅ ᐃᓄᓕᒫᑦ 

ᐃᓕᓐᓂᐊᖅᑎᑕᐅᕙᖁᓪᓗᒋᑦ ᖃᖓᑕᓲᑦ 

ᓄᓇᖏᓐᓃᖃᑦᑕᕐᓂᖏᑦ ᐊᑲᐅᒻᒪᑦ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᕐᕕᐊᓄᑦ ᒪᓕᒐᓕᐅᖅᑎ, ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 493 - 3(3): 

ᐹᔅᑕᒃᑯ Hᐋᑭᖅᑎᖏᑦ ᓵᓚᖃᖅᑐᑦ 

ᑐᕌᓐᑐᒃᑯᓐᓂᒃ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᓯᒍᑦ): 

ᖁᔭᓐᓇᒦᒃ, ᐅᖃᖅᑎ. ᒫᓐᓇ ᓇᖏᖅᓯᕗᖓ ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪᓗ 

ᓄᓇᕗᒻᒥᐅᑦ  ᑐᓴᖅᑎᑦᑐᒪᓪᓗᒋᑦ ᑖᑦᓱᒥᖓ 

ᐱᐅᔪᕐᓛᓗᒻᒥᒃ ᖁᒃᓱᖅᑕᒥᒃ Boston Bruins 

ᖁᖓᓯᕈᖓᓂᒃ ᑲᑎᒪᔨᐅᖃᑎᓐᓄᑦ ᒫᓐᓇ 

ᐊᑐᖅᑕᐅᓪᓗᓂ ᒥᔅᑕ ᑯᓱᒐᐅᑉ. 

 

>>ᐸᑦᑕᑐᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᓯᒍᑦ): 

ᐅᖃᖅᑎ, ᐃᑉᐸᔅᓴᖅ ᑖᒃᑯᐊ ᓲᖑᔪᒻᒪᕆᑦ Boston 

Bruins ᓵᓚᖃᓚᐅᕐᓂᖏᑦ ᐱᓪᓗᒋᑦ ᓖᕝᑯᓐᓂᒃ, 

Bostonᑯᓐᓄᑦ ᐃᑯᖓᐅᔨᒃᑲᓐᓂᓐᓂᐊᓕᖅᑐᑦ 

ᑭᖑᓪᓕᐹᖅᓯᐅᕈᑕᐅᔪᑦ ᑐᒡᓕᐊᓄᑦ.. 

ᐊᐃᑦᑖᖑᒐᓗᐊᖅ ᑲᑎᒪᔨᐅᖃᑎᒐ, Montreal  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Canadiens, ᓵᓚᒃᓴᓚᐅᖏᒻᒪᑕ ᐊᑭᓇᓱᒃᑕᒥᓐᓂᒃ. 

ᐊᒻᒪᓗ ᐊᒡᓛᑦ Golf_ᖃᑦᑕᓕᕇᖅᑐᑦ ᐱᓇᓱᐊᕈᓰᓐᓂ 

ᒪᕐᕉᓂᒃ ᐊᓂᒍᖅᑐᓂ. ᐊᒻᒪᓗᑦᑕᐅᖅ ᐊᕐᕌᒍ  

ᐆᑦᑐᑲᓐᓂᕐᓗᑕ ᑭᓯᐊᓂᐅᓛᓕᖅᑐᖅ 

ᐃᕐᖑᓯᑖᕋᓱᓐᓂᕐᒧᑦ. 

 

ᐅᖃᖅᑎ, ᑖᒃᑯᐊ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᓈᓚᒍᓐᓇᓚᐅᕐᒪᑦ ᑕᐃᒻᒪᓐᓇ 

ᐱᐅᔪᓪᓛᓗᒻᒥᒃ ᖁᖓᓯᕈᕐᒥᑦ ᐊᑐᕈᓐᓇᕐᒪᑦ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 494 - 3(3): 

ᑕᒻᒪᖅᓯᒪᔪᖅᓯᐅᖁᔨᓂᖅ 

ᓂᕿᑦᑎᐊᕙᓕᕆᔨᒃᑯᓐᓂᑦ ᐅᑭᐅᖅᑕᖅᑐᒥ 

ᑲᓇᑕᒥ ᐃᑲᔫᑎᖓᓐᓂᒃ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒫᑦᓯᖑᑎᓪᓗᒍ ᓇᖏᖅᓯᓚᐅᖅᓯᒪᒐᒪ ᑖᒃᑯᓂᖓ 

ᓂᓪᓕᐅᑎᖃᖅᖢᖓ ᑕᐃᑲᓂ 

ᐃᓱᒫᓗᒋᖃᑦᑕᖅᑕᑎᓐᓄᑦ ᓄᓇᕘᒥ 

ᓂᕿᑦᑎᐊᕙᓕᕆᓂᕐᒨᖓᔪᒥᒃ. ᐅᖃᖅᓯᒪᒐᒪ ᑕᐃᒃᑯᐊ 

ᓂᐅᕕᖅᑎᑦ ᑮᓇᐅᔭᓕᐅᕋᓱᑦᑐᒻᒪᕆᐅᖃᑦᑕᕐᒪᑕ 

ᐊᒻᒪᓗ ᑖᒃᑯᐊ ᐊᑭᑐᔪᒻᒪᕆᐅᕙᒃᖢᑎᒃ ᓂᕿᑦ 

ᓄᓇᕗᒻᒥ. ᐊᒻᒪᓗ ᓱᓕ ᒫᓐᓇ ᐊᔅᓱᕈᕋᑦᑕ ᓱᓕ 

ᑕᐃᒃᑯᓇᓐᖓᑦ ᓂᐅᕕᖅᑎᒃᑯᓐᓂᑦ ᑐᓴᕋᓱᒃᖢᑕ 

ᐊᒻᒪᓗ ᒐᕙᒪᑐᖃᒃᑯᓐᓂᑦ ᑕᒪᒃᑯᓄᖓ. 

 

ᐅᖃᖅᑎ, ᐅᖃᕈᓐᓇᓐᖏᓚᖓ ᑲᒪᓚᐅᕆᐊᒃᓴᖅ 

ᑐᓴᖅᖢᒋᑦ ᐱᕙᓪᓕᐊᔪᓕᕆᔨᑦ ᐅᖃᕐᒪᑕ ᐃᑉᐸᒃᓴᖅ 

ᓇᓗᓇᐃᖅᓯᓪᓗᑎᒃ ᐅᐃᓂᐲᒡᒥᒎᖅ ᓇᒻᒥᓂᕆᔭᐅᔪᖅ, 

ᓄᐊᑦ ᐅᐃᔅᑯᑦ ᑎᒥᖁᑎᖓ, 

ᐊᐅᓪᓚᑎᑦᓯᖃᑦᑕᕐᓂᕋᖅᑕᐅᒻᒪᑕ ᓂᕿᓂᒃ 

ᑲᖏᖅᖠᓂᕐᒧᑦ ᖃᖓᑦᑕᐅᑎᖏᑦ 

ᐊᑭᑭᑦᑐᒻᒪᕆᐅᓪᓗᑎᒃ, ᐃᓛᓐᓂᓗ ᐊᑭᖃᕋᑎᒃ. 

ᓄᓇᖃᖅᑐᖅ ᐃᓚᖓ ᓇᕝᕚᕈᓐᓇᓚᐅᖅᑐᓂ 4 

litresᒥᒃ ᐃᒻᒧᒻᒥᒃ $5 ᑐᖔᓂ ᐊᑭᖃᖅᑐᒥᒃ. ᑖᓐᓇ 

ᓇᑉᐸᒋᓐᖏᑕᖓᓘᓐᓃᑦ ᓂᐅᕕᐊᑦᑕᐅᕙᑦᑐᓂᒃ 

ᓄᐊᑐᓐᑯᑦ ᓂᐅᕕᕐᕕᖓᓐᓂ ᑲᖏᖅᖠᓂᕐᒥ. 

ᓄᐊᑦ ᐅᐃᔅᑯᓐᓄᑦ ᐃᖅᑲᓇᐃᔭᖅᑎᐅᔪᖅ 

ᐊᐱᕆᔭᐅᒻᒪᑦ ᑕᒪᑐᒪᐅᑉ ᒥᒃᓵᓄᑦ ᐅᖃᓚᐅᖅᑐᒎᖅ, 

ᐊᑲᐅᑦᑎᐊᖅᑰᔨᖏᑦᑐᖅ ᐊᔾᔨᒌᓐᖏᑦᑑᓐᓂᒃ ᑕᐃᒪᓐᓇ 

ᐊᑐᐃᓐᓇᖃᖅᑎᑦᓯᒐᑦᑕ. ᑭᓯᐊᓂ ᖃᐅᔨᒪᒐᕕᑦ 

ᑭᒃᑯᓄᑦᑕᐅᖅ ᑕᒪᓐᓇ ᐊᑐᐃᓐᓇᐅᑎᑕᐅᒻᒪᑦ, 

ᑕᐃᒪᓐᓇᑦᑕᐅᖅ ᐊᑐᐃᓐᓇᐅᑎᑦᓯᓇᓱᒃᓯᒪᒻᒥᔪᒍᑦ 

ᑮᓇᐅᔭᓕᐅᕈᑕᐅᓇᓱᑉᐸᑦᑐᓂ. ᐅᖃᖅᑎ, ᑕᒪᓐᓇ 

ᑮᓇᐅᔭᓕᐅᕈᑕᐅᓇᓱᑉᐸᑦᑐᓂ 

ᓵᓚᖃᕋᓱᐊᕐᓂᐅᖅᑰᔨᔪᖅ ᑐᓴᖅᖢᒍ. 

 

ᓄᐊᑦ ᐅᐃᔅᑯᑦ ᓇᕝᕚᕐᕕᖃᒻᒪᕆᑦᑐᒥᓂᑦ 

ᐊᑭᑐᕋᐅᑎᖃᑎᒋᕙᑦᑕᒥᓐᓂᑦ ᒥᑭᑦᑑᑎᓂᒃ 

ᐊᑐᓕᖅᑎᑦᓯᑕᐃᓐᓇᖅᑰᔨᓯᑦᑕᖅᐳᑦ ᐅᑭᐅᖅᑕᖅᑐᒥ 

ᓂᕿᑦᓯᐊᕙᓕᕆᓂᕐᒧᑦ ᑐᕌᒐᕆᔭᖓᓄᑦ ᐃᑲᔪᕈᑎᖏᑦ 

ᐊᑑᑎᖃᑕᐃᓐᓇᖅᑐᑎᒃ ᖃᑦᓰᓐᓇᑯᓗᓐᓄᑦ 

ᐱᔨᑦᓯᐸᑦᑕᒥᓐᓄᑦ. ᓱᓕ, 

ᑕᐃᒪᐃᓕᐅᕐᕚᓪᓗᖅᑰᔨᓪᓗᑎᒃ ᑭᒃᑯᑦ 

ᓂᐅᕕᖅᐸᖁᖏᒃᖢᒋᑦ ᓂᐅᕕᕐᕕᒋᔪᓐᓇᖅᑕᒥᓐᓂᒃ 

ᒥᑭᑦᑑᑕᐅᓂᖅᓴᐅᔪᓂᒃ. 

 

ᐅᖃᖅᑎ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᓗ 

ᐊᖏᖃᑎᒌᑦᑐᐃᓐᓇᐅᔪᒃᓴᐅᕗᒍᑦ 

ᐱᔾᔪᑎᖃᐅᑦᑎᐊᕐᒪᑦ ᖃᓄᐃᒻᒪᑦ ᑖᓐᓇ ᑲᓇᑕᒥ 

ᑕᒻᒪᖅᓯᒪᔪᓐᓂᐊᖅᑎ ᖃᐅᔨᓴᕆᐊᖃᕐᒪᖔᕐᒦ 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᐱᓕᕆᐊᒥᒃ. 

ᖃᐅᔨᒋᐊᖃᕋᑦᑕ ᖃᓄᐃᓕᖓᓪᓚᑦᑖᓕᕋᓗᐊᕐᒪᖔᑕ 

ᑲᓇᑕᒥ ᑖᒃᓰᔭᕈᑎᒋᖃᑦᑕᖅᑕᕗᑦ. ᐊᑲᐅᓈᓕᖅᐸᑦ 

ᐊᐱᕆᓛᖅᑐᖓ ᐅᕙᓂ ᐅᒡᓗᒥ ᑕᒪᒻᒥᒃ 

ᐃᑲᔪᖅᑐᐃᓛᖁᓪᓗᒋᑦ ᐱᖁᔨᕗᖔᕈᒻᒥᒃ ᑕᒪᓐᓇ 

ᐱᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᓂᕿᑦᑎᐊᕙᓕᕆᔨᒃᑯᓐᓂᑦ ᐅᑭᐅᖅᑕᖅᑐᒥ 

ᑲᓇᑕᒥ ᐃᑲᔫᑎᖓᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒍᑦᑕᐅᖅ  

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᐱᓕᕆᐊᒃᓴᒥᒃ. 

 

ᐅᖃᖅᑎ, ᐅᔾᔨᕈᓱᖅᑰᓚᐅᕋᕕᑦ ᑖᓐᓇ ᖃᕋᓴᐅᔭᒃᑯᑦ 

ᖃᐅᔨᓴᖃᑦᑕᓚᐅᕋᒪ ᑐᓴᕋᓱᐊᖅᑐᖓ ᑕᒪᑐᒪ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᓵᓄᑦ ᓄᓇᕗᒻᒥᐅᑕᑐᐃᓐᓇᕐᓄᑦ ᐊᒻᒪᓗ 

ᑲᓇᑕᒥᐅᑕᓂᒃ ᐅᑭᐅᖅᑕᖅᑐᒥ ᓄᓇᖃᖅᑐᓂᒃ. 

ᐅᖃᖅᑎ, ᑖᒃᑯᐊ ᑐᓴᖅᑕᐅᑎᑦᑐᒪᔭᒃᑲ 

ᒪᓕᒐᓕᐅᖅᑎᐅᖃᑎᓐᓄᑦ ᑖᑦᓱᒥᖓ 

ᖃᐅᔨᓴᕐᓂᐅᓚᐅᖅᑐᒥᒃ. 

 

ᐅᓄᕐᓂᖏᓪᓕ 375 ᑕᕝᕙᓂ ᑭᐅᔪᓐᓇᓚᐅᖅᑐᑦ 

ᐊᐱᖅᑯᑎᒋᔭᕐᓄᑦ, ᖁᔭᓐᓇᒦᑦᑎᐊᕈᒪᔭᒃᑲ ᑖᒃᑯᐊ 

ᑖᔅᓱᒧᖓ ᓂᓪᓕᐅᑎᖃᕈᓐᓇᓚᐅᕐᒪᑕ ᐱᒻᒪᕆᐊᓘᔪᒧᑦ 

ᐱᓕᕆᐊᒧᑦ. 

 

ᐅᖃᖅᑎ, ᑖᓐᓇᓗᑦᑕᐅᖅ ᐅᔾᔨᕆᓚᐅᕐᒥᔭᕗᑦ 

ᖃᐅᔨᓴᕐᓂᕐᒥ 90 ᐳᓴᖑᔪᑦ ᑭᐅᔪᑦ 

ᓇᓗᓇᐃᖅᓯᓚᐅᕐᒪᑕ ᐃᑲᔪᖅᑕᐅᑦᑎᐊᕋᓱᒋᓐᖏᑦᑐᑎᒃ 

ᑖᒃᓱᒧᖓ ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᐱᓕᕆᐊᒧᑦ. 

 

ᐅᖃᖅᑎ, ᑕᐃᒪ ᐅᖃᕈᒪᓂᐊᕋᒪ, 2011-ᒥ 

ᑲᑎᒪᖃᑦᑕᖅᑎᓪᓗᑕ ᑕᕝᕙᓂ ᑲᑎᒪᕕᖕᒥ ᑕᐃᒃᑯᐊ 

ᓂᐅᕕᖅᑎᑦ, ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ, 

ᐃᓄᓕᕆᔨᑐᖃᒃᑯᓐᓂᑦ ᐊᒻᒪᓗ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ ᑲᑎᒪᔨᖏᓐᓂᑦ. 

ᑖᓐᓇ ᐊᑭᓕᖅᓱᐃᖃᑦᑕᕐᓂᖅ 

ᐱᒻᒪᕆᐊᓗᒋᔭᐅᓚᐅᕐᒪᑦ. ᐅᖃᖅᑎ, ᓇᓗᓇᓐᖏᒻᒪᑦ 

ᑖᒃᑯᐊ ᐅᑭᐅᖅᑕᖅᑐᒥᐅᑦ ᑖᔅᓱᒥᖓ 

ᐅᑉᐱᕈᓱᖃᑦᑎᐊᓐᖏᑦᑐᑦ ᑖᔅᓱᒪᐅᑉ ᐃᓗᐊᓂ. 

 

ᐅᖃᖅᑎ, ᖃᐅᔨᓴᕐᓂᐅᓚᐅᖅᑐᑦ 

ᓇᓗᓇᐃᖅᓯᑦᑎᐊᕐᒥᔪᑦ ᑖᒃᑯᐊ 

ᐅᔾᔨᕆᔭᐅᑦᑎᐊᖏᓐᓂᖓ ᑕᒪᓐᓇ 

ᓂᕿᑦᑎᐊᕙᓕᕆᓂᕐᒧᑦ ᑲᑎᒪᔨᖏᓐᓂᒃ, ᐊᒻᒪᑦᑕᐅᖅ 

90 ᐳᓴᖏᑦ ᑭᐅᔪᑦ ᒐᕙᒪᒃᑯᓐᓂ ᑲᑎᒪᔨᐅᔪᑦ  

ᐅᑭᐅᖅᑕᖅᑐᒥ ᑐᓴᐅᒪᑎᑦᑎᑦᑎᐊᓐᖏᓗᐊᕐᒪᑕ. 

 

ᐅᖃᖅᑎ, ᐃᖅᑲᐅᒪᓂᐊᕋᕕᑦ ᑕᐃᒪ 

ᐊᖏᖅᓯᒪᓚᐅᖅᓯᒪᒻᒪᑕ ᑖᒃᑯᐊ ᒐᕙᒪᑐᖃᒃᑯᑦ 

2011-ᒥ ᑲᑎᒪᑲᑕᓚᐅᖅᑎᓪᓗᑕ ᑖᒃᑯᐊ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ  

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᑲᑎᒪᔨᖏᓐᓂᑦ ᑭᒃᑯᓕᒫᓄᑦ 

ᐊᑐᐃᓐᓇᐅᓕᖅᑎᑕᐅᓂᐊᕐᒪᑦ. ᑖᔅᓱᒥᖓ ᓱᓕ 

ᐅᑕᖅᑭᕗᒍᑦ, ᐅᖃᖅᑎ.  

 

ᐅᖃᖅᑎ, 80 ᐳᓴᖏᓐᓃᑦᑐᑦ ᑖᒃᑯᐊ ᑭᐅᓚᐅᖅᑐᑦ 

ᓇᓗᓇᐃᓚᐅᖅᑐᑦ ᐅᔾᔨᕈᓱᒃᓯᒪᓐᖏᒻᒪᑕᒎᖅ 

ᐊᑭᒃᖠᒋᐊᕐᓂᖏᓐᓂᒃ ᑕᒪᒃᑯᐊ ᓂᕿᑦ ᓱᕈᖅᓴᕋᐃᑦᑐᑦ 

ᑕᐃᒪᓐᖓᑦ ᑖᓐᓇ ᐱᓕᕆᐊᖅ ᓴᖅᑭᓚᐅᖅᑎᓪᓗᒍ. 

ᐅᖃᖅᑎ, ᑖᓐᓇ ᓂᕿᑦᑎᐊᕙᓕᕆᓂᖅ ᑲᓇᑕᒥ 

ᐱᓕᕆᐊᖑᔪᖅ ᐊᑦᑐᐃᓗᐊᔾᔮᖏᑉᐸᑦ ᑖᒃᑯᐊ 

ᓂᕿᑦᑎᐊᕙᐃᑦ ᓂᐅᕕᐊᖑᔪᓐᓇᕐᒪᖔᑕ 

ᓂᕈᐊᖅᑕᐅᕕᒋᓯᒪᔭᑦᑎᓐᓂ, ᑖᓐᓇ 

ᑕᑯᓇᑦᑎᐊᒃᑲᓐᓂᕆᐊᖃᓕᖅᑕᕗᑦ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒋᔭᕋ ᑖᓐᓇ 

ᕿᑭᖅᑖᓘᑉ ᓂᒋᐊᓄᑦ ᐱᖁᔨᕗᖔᕈᑎᒥᒍᑦ 

ᓴᖅᑭᑎᑦᑎᓛᕐᒪᑦ ᑖᓐᓇ ᑲᓇᑕᒥ ᑭᓪᓕᓯᓂᐊᖅᑎ 

ᖃᐅᔨᓴᑦᑎᐊᖁᓪᓗᒍ ᑖᔅᓱᒥᖓ ᒐᕙᒪᑐᖃᒃᑯᑦ 

ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖓᓂᒃ. ᑕᐃᑲᓂ 

ᓈᒻᒪᔅᓯᑉᐸᑦ ᑖᓐᓇ ᐊᐃᑉᐱᓛᕋᒃᑯ ᐱᖁᔨᕗᖔᕈᑎ 

ᐊᒻᒪᓗ ᐃᑲᔪᖅᑐᖅᑎᐊᕐᓗᒍ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒥᓂᔅᑕ ᑯᓱᒐᖅ. 

ᓂᐅᕕᖅᑎᒃᑯᑦ ᐊᑭᑦᑐᕋᐅᑎᖃᑎᒥᓂᒃ 

ᓇᕿᒪᑎᑦᑎᓇᓱᓐᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒃᓱᓪᓛᓗᒃ 

ᓇᓪᓕᒋᒐᓗᐊᖅᐸᒋᑦ ᐃᒡᒋᐊᕐᓗᒃᑲᕕᑦ, ᐄ, 

ᓄᕙᑦᑐᕈᓘᒐᕕᓪᓕ. ᐆᒥᖓ ᖁᖓᓯᕈᕈᓗᒻᒥᒃ 

ᐊᑐᕐᓗᖓᐅᔭᕆᐊᖃᕋᒪᓕ. . . 

 

>>ᐃᓪᓚᖅᑐᑦ 

. . . ᑐᕌᓐᑐ ᐱᓐᖑᐊᖅᑎᖏᑦ ᐊᒃᓱᓪᓛᓗᒃ 

ᐃᑲᔪᖅᑐᓚᐅᖅᑕᒃᑲᐅᒐᓗᐊᖅ ᐃᒃᐸᒃᓴᖅ. 

 

ᐃᒻᒪᖃ ᑕᑯᑐᐃᓐᓇᕆᐊᖃᖅᑐᒍᑦ ᑖᒃᑯᐊ ᖃᓄᖅ 

ᕼᐋᑭᖃᑦᑕᕐᒪᖔᑕ ᑲᓇᑕᒥ ᐊᓯᔾᔨᓛᖅᑐᖅ. ᐃᒻᒪᖃ 

ᑖᒃᑯᐊ ᑐᕌᓐᑐᒥᐅᑦ ᐱᖁᔨᕗᖔᓛᕐᒪᑕ ᑲᑎᒪᓕᖅᐸᑕ 

ᐊᖓᔪᖅᑳᕆᔭᖏᑦ ᐊᐅᔭᐅᓂᐊᖅᑐᒥ ᑕᕝᕙᓐᖓᓂᑦ 

ᕼᐋᑭ ᐱᓐᖑᐊᖅᑕᐅᖃᑦᑕᓛᕐᒪᑦ. 

 

>>ᐃᓪᓚᖅᑐᑦ 

 

ᐄ, ᐅᐱᒋᕙᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ, 

ᐊᑭᓂᐊᓛᖅᐸᒋᖅᑲᐃ ᖃᖓᑭᐊᖅ. 

 

ᒫᓐᓇᖃᐃ ᐱᓪᓚᑦᑖᕐᓂᖅᓴᐅᓗᖓ ᓇᖏᖅᓯᕗᖓ 

ᑖᒃᑯᓂᖓ ᐃᓱᒫᓘᑎᓂᒃ ᐅᖃᐅᓯᖃᕈᒪᓪᓗᖓ 

ᐃᑉᐸᔅᓴᖅ ᑐᓴᒐᒃᓴᓂᒃ ᐱᓚᐅᖅᑕᑎᓐᓂᑦ ᑕᐃᑲᓐᖓᑦ 

ᓂᕿᓂᒃ ᑎᑭᓴᐃᖃᑦᑕᖅᑐᑦ ᑲᖏᖅᖠᓂᕐᒥ. 

 

ᐅᖃᖅᑎ, ᑖᓐᓇ ᐅᕙᓐᓄᑦ ᐊᑲᐅᓗᐊᓐᖏᒻᒪᑦ 

ᓂᐅᕕᕐᕕᑦᑕᖃᕐᒪᑦ ᑖᒃᑯᓄᖓ ᐊᑭᑦᑐᕋᐅᑎᔪᐊᓗᒻᒥᒃ 

ᐊᑐᓲᖑᓪᓗᑎᒃ ᑭᓯᐊᓂ ᑖᒃᑯᐊ 

ᐃᑲᔪᖅᑐᐃᑦᑎᐊᖃᑦᑕᕐᓂᐊᖅᑐᖓ ᑖᒃᑯᓂᖓ 

ᓂᕿᖃᑦᑎᐊᖅᑎᑦᑎᓇᓱᐊᕐᓗᖓ 

ᓂᕈᐊᖅᑕᐅᕕᒋᓯᒪᔭᓐᓄᑦ ᐊᑭᑭᓐᓂᖅᐹᒃᑯᑦ. ᑭᓯᐊᓂ 

ᐃᒪᑦᑕᐅᑦᑑᖅᑰᔨᒻᒪᑦ ᐊᑭᑦᑐᕋᐅᑎᓂᖅ ᑕᒪᓐᓇ 

ᐊᓯᐅᑎᑕᐅᓇᓱᖅᑰᔨᒻᒪᑦ. 

 

ᐅᖃᖅᑎ, ᑐᓴᐅᒪᒐᒪ ᑖᒃᑯᐊ ᐃᓄᐃᑦ ᐅᑉᐱᕈᓱᒻᒪᑕ 

ᐅᑭᐅᑕᖅᑐᒥ ᓂᕿᑦᑎᐊᕙᓕᕆᓂᖅ ᓴᖅᑭᑕᐅᓚᐅᕐᒪᑦ 

ᐃᓄᐃᑦ ᖃᓪᓗᓈᑦ ᑎᑭᓴᐃᖃᑦᑕᕈᓐᓃᖁᓪᓗᒋᑦ 

ᐊᑭᑭᓐᓂᖅᓴᒥᒃ ᐱᓇᓱᒧᑦ. ᒥᑭᓐᓂᖅᓴᖏᑦ 

ᓂᐅᕕᖅᑎᖏᑦ ᓴᖅᑭᑦᑐᖃᕌᖓᑦ ᑕᐃᒃᑯᐊ 

ᑭᒡᒐᑐᖅᑕᐅᖁᓪᓗᒋᑦ ᓂᕈᐊᖅᑕᐅᕕᒋᓯᒪᔭᒃᑲ 

ᐊᒻᒪᑦᑕᐅᖅ ᑖᒃᑯᐊ ᑮᓇᐅᔭᓕᕐᔪᐊᒻᒪᕆᐊᓗᒃ 

ᑯᐊᐳᕇᓴᓐ ᑕᐃᒪᓐᓇ  ᐃᑲᔪᕋᓱᑦᑐᑦ, ᑕᐃᒪᓐᓇ 

ᐃᓱᒪᓇᖅᓯᓪᓗᓂ. 

 

ᐅᖃᖅᑎ, ᐃᓄᐃᑦ ᐃᓱᒫᓘᑎᖃᓲᖑᒻᒪᑕ ᓂᕿᑦ 

ᐊᑭᖏᓐᓂᒃ ᓄᓇᓕᓐᓂ ᓂᐅᕕᐊᔅᓴᐅᕙᑦᑐᓂᒃ. 

ᐊᒻᒪᑦᑕᐅᖅ ᐅᕝᕙ ᑯᐊᐳᕇᓴᓐ ᖃᓪᓗᓈᑦ ᐊᑭᖏᓐᓂᒃ 

ᓇᔅᓯᐅᔾᔨᓲᖑᓪᓗᑎᒃ ᖃᖓᑦᑕᐅᑎᖏᑦ 

ᐊᑭᖃᓐᖏᑦᑎᐊᖅᖢᑎᒃ. ᑖᒃᑯᐊ ᑕᐃᒪᓐᓇ 

ᐊᑭᑭᑦᑐᑯᓘᒐᓗᐊᖅᑎᓪᓗᒋᑦ ᐊᒻᒪᑦᑕᐅᖅ 

ᓇᒻᒥᓂᕆᔭᐅᓪᓗᑎᒃ ᐊᑭᑭᑦᑐᒻᒪᕆᐊᓘᓪᓗᑎᒃ. ᑖᒃᑯᐊ 

ᓂᕈᐊᖅᑎᒃᑲ ᓂᐅᕕᕆᐊᓲᖑᓪᓗᑎᒃ. 

 

ᑕᐃᒃᑯᐊ ᐃᖅᑲᐃᓯᔪᒪᔭᒃᑲ ᓂᕈᐊᖅᓯᒪᔪᑦ ᐅᕙᓐᓂᒃ 

ᓲᕐᓗ ᐊᑭᑦᑐᕋᐅᑎᓂᖅ ᐱᑕᖃᕈᓐᓃᕈᓂ ᑖᒃᑯᐊ 

ᐊᑭᑭᑦᑐᐊᓘᓚᐅᖅᑑᒐᓗᐊᑦ 

ᐊᑭᑦᑐᖅᑐᐊᓘᑳᓪᓚᒃᑲᔭᕐᒪᑕ. 

ᐊᑭᑦᑐᕋᐅᑎᑕᖃᖏᓐᓂᖅ ᐱᑕᖃᓕᖅᐸᑦ. 

 

ᐊᖏᖅᑕᐅᔪᓐᓇᕈᒪ ᑲᔪᓯᔪᓐᓇᖁᓪᓗᖓ 

ᐅᖃᐅᓯᒃᓴᓄᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑖᓐᓇ ᐊᖏᖅᑕᐅᔪᒪᒻᒪᑦ ᐅᖃᐅᓯᒃᓴᓂ 

ᐱᔭᕇᕈᒪᓪᓗᓂ ᐋᒃᑳᖅᑐᖃᖅᐹ? ᐱᑕᖃᖏᒻᒪᑦ. 

ᑲᔪᓯᒋᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᕈᒪᒋᓪᓗᖓ ᐃᓱᒫᓘᖃᒻᒪᕆᒃᑲᒪ ᑖᒃᑯᐊ 

ᓂᕿᑦᑎᐊᕙᓕᕆᓂᖅ ᖃᓄᖅ ᐊᐅᓚᑎᑕᐅᒻᒪᖔᑦ. 

ᑭᓯᐊᓂ ᑖᒃᑯᐊ ᐱᒋᔭᐅᔪᔅᓴᐅᒐᓗᐊᖅᑐᑎᒃ 

ᖃᓪᓗᓈᓃᖔᖅᓯᒪᔪᑦ ᐊᑭᑭᑦᑐᐊᓐᓄᐃᑦ ᑕᐅᒪᖓ 

ᖃᖏᖅᖠᓂᕐᒧᑦ ᓇᔅᓯᐅᔾᔭᐅᖃᑦᑕᕋᓗᐊᖅᑎᓪᓗᒋᑦ. 

ᑭᓯᐊᓂ ᑖᒃᑯᐊ ᐊᑦᑐᐃᓂᖃᕐᒥᒻᒪᑦ ᑕᒪᒃᑯᓄᖓ 

ᒥᑭᑦᑐᓄᑦ ᑮᓇᐅᔭᓕᐅᕋᓱᐊᖅᑐᓄᑦ ᓄᓇᕗᒻᒥᐅᓄᓪᓗ 

ᐱᓗᐊᖅᑐᒥᒃ. ᑕᐃᒪᖃᐃ ᑖᒃᑯᐊ ᐸᓯᒃᓯᒍᑕᐅᔪᑦ 

ᐱᑕᖃᒃᑲᓐᓂᑐᐃᓐᓇᕆᐊᖃᕐᒪᑦ 

ᐊᑭᑦᑐᖃᐅᑎᓕᕆᓂᕐᒧᑦ ᐱᔾᔪᑎᓕᒃ. ᖁᔭᓐᓇᒦᒃ, 

ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐊᒃᓱᓪᓕ ᐅᓪᓗᒥ ᐲᕐᓂᐊᖅᖢᒍ ᑖᓐᓇ ᖁᖓᓯᕈᕈᓗᒃ 

ᐅᕙᖓᓕ ᐃᒡᒋᐊᖁᓪᓗᐃᓇᕐᓂᐊᕋᒪ ᓱᓕ. 

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 497 - 3(3): 

ᐊᕙᑎᓕᕆᓂᕐᒧᑦ ᓴᐳᒻᒥᑦᑎᒍᑎᒃ ᐸᓐᓂᖅᑑᒥ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑲᓇᑕᒥᐅᑦ 

ᕼᐋᑭᖅᑎᖏᓐᓂᒃ ᐃᑲᔪᖅᑐᐃᖏᑦᑐᒥᒃ ᒥᐊᓕᒐᐃᑦ 

ᐅᖃᖅᑎᖏᓐᓄᑦ ᐃᑲᔪᖅᑐᖃᑐᐃᓐᓇᕆᐊᖃᕐᖓᑦ 

ᖃᐅᔨᒪᒋᑦᑎ. ᑖᓐᓇ ᐃᓱᒪᒋᑦᑎᐊᖅᓯᐅᒃ ᒐᕙᒪᐅᔪᓯ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎᑦᑎᔨ, ᐅᓪᓗᒥ ᓇᒋᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᑕᕝᕙᓂ ᐃᒡᓘᑉ ᐃᓗᐊᓂ, 

ᒪᓕᒐᓕᐅᕐᕕᐅᑉ ᐃᓗᐊᓂ ᐸᓐᓂᖅᑑᒥ 

ᖃᓄᐃᓘᕐᓂᐅᓚᐅᖅᑐᒥᒃ ᑕᒫᓂ ᐊᕐᕌᒍᒥ. 

 

ᐅᖃᖅᑎᑦᑎᔨ, ᐄᐳᕈᒥ ᑕᕝᕙᓂ ᐊᕐᕌᒍᒥ ᐸᖕᓂᖅᑑᑉ 

ᕼᐋᒻᓚᖓᑦ ᑖᒃᑯᓇᖓᑦ ᓂᐅᕕᖅᑎᑯᓐᓂᑦ 

Northern-ᖑᓂᕋᖅᑕᐅᕙᑦᑐᑯᓐᓂᑦ 

ᑐᓂᕐᕈᓯᐊᓚᐅᕐᖓᑕ $32,819-ᓂᒃ. ᐅᖃᖅᑎᑦᑎᔨ, 

ᑖᓐᓇᓗ ᑐᕌᖅᑎᓂᐊᖅᑐᒍ ᑕᒪᐅᖓ, ᑕᒪᒃᑯᐊ 

ᐴᔅᓴᒥᓂᑦ ᓴᓂᑐᐃᓐᓇᕈᖅᑎᑕᐅᕙᑦᑐᑦ ᑕᒪᓐᓇ 

ᐱᓗᐊᕐᔭᐃᖅᓯᒪᑎᑦᑎᒐᓱᓐᓂᕐᒧᑦ ᑐᕌᒐᖃᕐᓗᑎᒃ. ᐊᒻᒪ 

ᑖᓐᓇ ᒪᐃᔭᒋᔭᕗᑦ ᓴᑭᐊᓯ ᓴᐅᓪᓗᐊᐱᒃ ᑖᔅᓱᒧᖓ 

ᓯᑭᒻᒥᒃ ᑎᒍᓯᓚᐅᖅᑐᓂ ᑖᒃᑯᐊ ᐸᖕᓂᑑᕐᒥᐅᑦ, 

ᐸᓐᓂᖅᑑᒥ ᐸᓐᓂᑑᕐᒥᐅᓕᒫᓄᑦ ᐱᔭᐅᒃᑲᖅᑐᓂᐅᒃ. 

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᑉᐳᖓ ᐊᑭᖃᖏᑦᑐᑦ 

ᐊᑐᖅᑕᐅᓂᐊᕐᒪᑕ ᑕᒪᒃᑯᐊ ᐊᑦᑕᓇᖅᑐᑦ 

ᐱᔭᖅᑕᐅᖁᓪᓗᒋᑦ ᓄᓇᓕᑦ ᐊᑦᑕᕐᕕᖓᓂ, 

ᐊᔅᓯᕕᖓᓂ. ᑖᓐᓇ ᐱᓕᕆᐊᖑᔪᖅ 

ᑲᔪᓯᑎᑕᐅᓂᐊᖅᑐᖅ ᑕᖅᑭᓂ ᐊᒡᒋᖅᑐᓂ 

ᐊᒻᒪᑦᑕᐅᖅ ᑖᒃᑯᐊ ᐊᐅᓪᓚᖅᑎᑕᐅᖃᑦᑕᓂᐊᖅᖢᑎᒃ 

ᐊᑦᑕᓇᖅᑐᑦ ᐅᒥᐊᕐᔪᐊᒃᑯᑦ. 

ᐅᖃᖅᑎ, ᑖᓐᓇ ᐱᓕᕆᖃᑎᒌᓐᓂᖅ 

ᓇᒻᒥᓂᖃᖅᑎᓄᑦ ᐊᒻᒪᓗ ᕼᐊᒻᒪᓚᐅᔪᓄᑦ 

ᐊᔅᓱᓪᓛᓗᒃ ᐱᐅᒻᒪᑦ ᐸᖕᓂᖅᑑᕐᒥᐅᓄᑦ. 

 

ᑖᓐᓇ ᐱᔾᔪᑕᐅᔪᖅ ᓄᓇᓕᑦᑎᓐᓂ ᑖᒃᑯᐊ ᐊᔅᓯᕕᖏᑦ 

ᐊᒻᒪᓗ ᑭᓈᓗᖃᕐᕕᖏᑦ 

ᖃᐅᔨᓴᑦᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ 

ᐱᒻᒪᕆᐊᓘᓪᓗᓂ. ᐊᒻᒪᓗ ᐊᐱᖅᑯᑎᒃᓴᖃᓂᐊᖅᖢᖓ 

ᑖᔅᓱᒧᖓ ᒐᕙᒪᒃᑯᓐᓄᑦ ᓈᒻᒪᓕᖅᐸᑦ. 

 

ᐅᖃᖅᑎ, ᐊᐱᕆᓚᒃᑲ ᒪᓕᒐᓕᐅᖅᑎᓕᒫᑦ 

ᐅᐱᒋᔪᒪᓪᓗᒋᑦ ᑖᒃᑯᐊ ᐸᖕᓂᖅᑑᕐᒥᐅᑦ ᕼᐊᒻᒪᓚᖏᑦ 

ᐊᒻᒪᑦᑕᐅᖅ ᓄᓇᑦᑎᓐᓂ ᓂᕕᕐᕕᕗᑦ ᑖᔅᓱᒥᖓ 

ᐱᓕᕆᑦᑎᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 498 - 3(3): 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ 2013-ᒥ 

ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ 

(ᕋᒻᐴ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᒃᓱᓪᓛᓗᒃ ᐅᐱᒍᓱᖃᑦᑕᕋᒪ ᑕᕝᕙᓂ 

ᓇᖏᖅᓯᔭᕆᐊᒃᓴᖅ, ᑖᒃᑯᐊ ᐅᐱᒋᔪᒪᓪᓗᒋᑦ 

ᖁᑦᑎᓂᖅᓴᒥᒃ ᐃᓕᓐᓂᐊᖅᑕᒥᓐᓂᒃ ᐱᔭᕇᖅᓯᓯᒪᔪᑦ 

ᓴᓂᑭᓗᐊᕐᒥ. 

 

ᐅᖃᖅᑎ, ᐱᒻᒪᕆᐊᓘᒻᒪᑦ ᐃᓕᓐᓂᐊᖅᑕᒥᓐᓂᒃ 

ᐱᔭᕇᖅᑎᑦᑎᓪᓗᓂ ᐊᒻᒪᑦᑕᐅᖅ ᑖᓐᓇ ᓯᕗᓂᔅᓴᒧᑦ 

ᐊᑐᖅᑕᐅᔪᓐᓇᕐᓂᐊᕆᓪᓗᓂ ᑖᒃᑯᐊ ᒪᒃᑯᑦᑐᑦ 

ᐃᔾᔪᐊᕈᒥᓇᐅᒻᒪᑕ ᒪᒃᑯᑦᑑᓪᓗᑎᒃ ᓄᓇᑦᑎᓐᓂ. ᐅᑯᐊ 

ᐅᐱᒋᒍᒪᔭᒃᑲ: 

 

ᐱᐅᓪ ᐊᔭᕈᑕᐃᓐᓇᖅ; 

ᓯᐅᕋ ᑯᑭ; 

ᓕᓐᑕ ᐃᓄᑦᑕᓗᒃ; 

ᓴᒫᓐᓇᑕ ᐃᓄᑦᑕᓗᒃ; 

ᑕᐃᓯ ᑲᕝᕕᒃ; 

ᑎᒧᑎ ᑲᐅᓵᓕ; 

ᕚᓪᑐ ᒦᑯ; 

ᒪᐃᔭ ᖃᕝᕕᒃ; 

ᓱᐊᐱ ᓵᓚ; ᐊᒻᒪᓗ 

ᒋᐅᕆ ᕋᒻᐴᑦ.  

 

ᐅᖃᖅᑎ, ᑖᒃᑯᐊ ᐱᔭᕇᖅᓯᖃᑕᐅᓚᐅᖅᑐᑦ ᐱᓕ 

ᐊᔭᕈᑕᐃᓐᓇᖅ, ᐊᐅᐸᖅᑐᒥᒃ ᐱᔪᓐᓇᐅᑎᑖᓚᐅᖅᑐᖅ, 

ᓅᕙ ᓯᑰᓴ ᐃᓕᓐᓂᐊᕐᕕᖓᓂ, ᓯᓚᑦᑐᓴᕐᕕᒻᒥ. ᑖᓐᓇ 

ᐊᒃᓱᒻᒪᕆᐊᓗᒃ ᐱᒻᒪᕆᐅᓪᓗᓂ ᐊᔅᓱᓪᓚᕆᒃ 

ᖁᕕᐊᓲᑎᖃᑦᑎᐊᕆᐊᓕᒃ.  

 

ᐅᖃᖅᑎ, ᐊᖏᖅᓯᒪᑐᐃᓐᓇᕈᓐᓇᖏᒻᒪᑕ ᑕᐃᒃᑯᐊ 

ᐃᓕᓐᓂᐊᖅᑎᑦ ᐱᔭᕇᖅᓯᔪᓐᓇᖁᓪᓗᒋᑦ. ᐊᒃᓱᓪᓛᓗᒃ 

ᐊᖓᔪᖅᑳᕆᔭᐅᔪᑦ, ᐸᖅᑭᔅᓯᔨᖏᑦ, ᐃᓕᓴᐃᔨᑦ, 

ᓄᓇᓕᐅᔪᓪᓗ ᐃᑲᔪᕆᐊᖃᕐᒪᑕ. ᑕᐃᒃᑯᐊ 

ᐅᐱᒋᑦᑎᑦᐊᖅᐸᒃᑲ ᐃᓕᓐᓂᐊᖅᑕᒥᓐᓂᒃ 

ᐱᔭᕇᖅᓯᔪᓐᓇᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 499 - 3(3): 

ᐃᑲᔪᖅᑐᐃᓂᖅ ᐃᓄᒃᑎᑐᑦ ᐃᓕᓐᓂᐊᕈᑎᓂᑦ 

ᓄᓇᕗᒻᒥ ᐃᓕᓐᓂᐊᕐᕕᓐᓂ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᑖᒃᑯᐊ ᐅᖃᐅᓯᕆᔪᒪᓪᓗᒋᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ ᐃᓕᖅᑯᓯᓕᕆᓂᕐᒧᑦ 

ᐃᓕᓐᓂᐊᖅᑕᐅᖃᑦᑕᖅᑐᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂ.  

 

ᐅᖃᖅᑎ, ᐅᑉᐱᕈᓱᐃᓐᓇᐅᔭᕋᒪ ᑕᒪᐃᓐᓂᒃ 

ᐃᓕᖓᔪᑦ ᐃᓕᓐᓂᐊᕐᓂᑦ ᓄᓇᕗᒻᒥ 

ᐃᓕᓐᓂᐊᖅᑎᖏᓐᓄᑦ ᑖᒃᑯᐊ ᐃᓚᖃᕆᐊᖃᕐᒪᑕ 

ᐃᓕᓐᓂᐊᖅᑕᐅᔪᔅᓴᓂᒃ ᐱᕕᔅᓴᐅᔪᓐᓇᖅᑐᓂᒃ. ᓲᕐᓗ, 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 

ᐃᓕᓐᓂᐊᖅᑐᓕᕆᔪᓐᓇᖅᑐᑎᒃ ᐊᒻᒪᓗ ᑎᒥᐅᑉ 

ᐊᐅᓚᑦᑎᐊᕈᓐᓇᕐᓂᖓᓄᑦ ᐃᓕᓐᓂᐊᖅᑎᑕᐅᓗᑎᒃ 

ᐊᒻᒪᓗ ᓴᓐᖏᔪᒻᒪᕆᓐᓂᒃ ᐃᓚᖃᕐᓗᑎᒃ 

ᐃᓕᖅᑯᓯᓕᕆᓂᕐᒧᑦ ᐱᔭᐅᔪᓐᓇᖅᑐᓂᒃ.  

ᐅᓪᓗᒥᒨᖓᑦᑎᐊᖅᑐᒥᒃ 

ᐃᓕᓐᓂᐊᖅᑎᑕᐅᔪᓐᓇᖅᑐᑎᒃ ᑖᒃᑯᐊ ᑕᒪᐃᓐᓂᒃ 

ᐃᓗᓕᖃᕐᓗᑎᒃ. ᑖᒃᑯᐊ ᐃᑲᔪᖅᑕᐅᔪᓐᓇᖁᓪᓗᒋᑦ 

ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᑎᕗᑦ ᓄᑖᖑᔪᓂᒃ 

ᐱᔭᕆᐊᖃᕐᓂᐊᖅᑐᑦ ᐃᖃᐃᓕᓴᕐᕕᓐᓂ 

ᐅᓪᓗᒥᒨᖓᔪᓂᒃ ᐊᒻᒪᓗ ᑎᒥᒥᒍᑦ 

ᐃᖃᐃᓕᓴᕈᓐᓇᑦᑎᐊᖁᓪᓗᒋᑦ ᒪᒃᑯᑦᑐᖁᑎᕗᑦ. 

ᑖᒃᑯᐊ ᐃᓕᓐᓂᐊᖁᔭᕗᑦ ᓄᑖᖑᔪᓂᒃ ᐊᒻᒪᑦᑕᐅ 

ᓈᒪᑦᑎᐊᖅᑐᓂᒃ ᐃᓕᓐᓂᐊᖅᑎᑦᑎᕝᕕᐅᔪᓐᓇᖅᑐᓂᒃ 

ᐱᑕᖃᕆᐊᖃᖅᑰᖅᑐᑦ. 

 

ᐅᖃᖅᑎ, ᐃᓱᒫᓘᑎᖃᕋᒪ ᑕᐃᒪᓐᓇᐃᑦᑐᓂᒃ 

ᐃᓕᖅᑯᓯᓕᕆᓂᕐᒨᖓᔪᓂᒃ 

ᐃᓕᓐᓂᐊᖅᑎᑦᑎᓂᐊᕈᑦᑕ ᑖᓐᓇ ᑲᔪᓯᔭᕆᐊᓕᒃ. 

ᐃᑲᔪᖅᑐᑦᑎᐊᖅᐸᒃᑲ ᑖᒃᑯᐊ ᐃᓕᓐᓂᐊᕐᕕᕗᑦ 

ᐱᑕᖃᖅᑎᑦᑎᒐᓗᐊᕐᒪᖔᑕ ᓈᒪᑦᑎᐊᖅᑐᓂᒃ ᐊᒻᒪᓗ 

ᐊᑐᐃᓐᓇᖃᑦᑎᐊᕐᓗᑎᒃ ᑖᒃᑯᐊ 

ᐃᓕᖅᑯᓯᓕᕆᓂᕐᒨᖓᔪᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 

ᐱᖅᑯᓯᑐᖃᐃᑦ. 

 

ᐅᖃᖅᑎ, ᓴᓐᖏᔪᑦ ᐃᓕᖅᑯᓯᓕᕆᓂᕐᒧᑦ 

ᐃᓕᓐᓂᐊᒐᒃᓴᐃᑦ ᓴᓐᖏᔫᓲᖑᒻᒪᑕ ᒪᒃᑯᑦᑐᓄᑦ 

ᐃᒻᒥᓂᒃ ᐅᐱᒋᓕᕈᓐᓇᖁᓪᓗᒋᑦ ᐊᒻᒪᓗ 

ᐃᓕᓐᓂᐊᕐᓗᑎᒃ ᐱᒻᒪᕆᐅᔪᓂᒃ, ᐅᑉᐱᕆᔭᐅᔪᓂᒃ 

ᐊᒻᒪᓗ ᐃᓄᑦᓯᐊᕙᐅᒍᓐᓇᖁᓪᓗᒋᑦ. ᑖᒃᑯᐊ 

ᑎᓕᐅᖅᐸᒃᑲ ᒐᕙᒪᒃᑯᑦ ᐃᓕᓐᓂᐊᕐᕕᕗᑦ 

ᐃᓕᓴᐃᔨᕗᓪᓗ ᐃᓂᖃᑦᑎᐊᕋᓗᐊᕐᒪᖔᑕ ᐊᒻᒪᓗ 

ᓴᓇᔾᔪᑎᖃᕐᓗᑎᒃ ᑖᔅᓱᒥᖓ ᐱᒻᒪᕆᐅᔪᒥᒃ 

ᑲᒪᒋᔭᕐᒥᒃ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑭᒡᒐᑐᖅᑐᖅ ᐃᖃᓗᐃᑦ ᑲᓇᓐᓇᖓᓄᑦ, ᒥᔅ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 500 - 3(3): 

2013-ᒥ ᐃᓱᓕᒃᓯᔪᐃᑦ ᓄᓇᕗᑦ 

ᓯᕗᓂᒃᓴᒃᑯᓐᓂᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᒻᒪᓗᑦᑕᐅᖅ ᑐᓐᖓᓱᑦᑎᑦᑎᐊᖅᐸᒃᑲ 

ᐃᖃᓗᖕᒥᐅᑦ ᐱᓗᐊᖅᑐᒥᒃ 

ᓂᕈᐊᖅᑕᐅᕝᕕᒋᓯᒪᔭᓐᓃᑦᑐᑦ ᑕᕝᕙᓂ 

ᐅᓐᓄᓴᒃᑰᖅᐸᒃᑲ. 

ᐅᖃᖅᑎᑦᑎᔨ, ᐅᓪᓗᒥ ᑎᑭᕋᑖᕋᒪ ᑕᑲᓐᓇᓐᖓᑦ 

ᐋᑐᕚᒦᓐᖔᖅᑐᖓ ᑖᒃᑯᐊ ᐱᔭᕇᖅᓯᕋᑖᖅᑐᑦ 

ᐅᐸᒃᓯᒪᕋᑖᕋᒃᑭᑦ ᓄᓇᕗᑦ ᓯᕗᓂᒃᓴᒧᑦ 

ᐃᓕᓐᓂᐊᕆᐊᖅᓯᒪᖃᑦᑕᖅᑐᑦ ᐋᑐᕚᒥ. ᑕᐃᑲᓐᖓᑦ 

27-ᓂᑦ ᐊᕐᕌᒍᓂ ᑕᑲᓇᓂ ᓄᓇᕗᑦ ᓯᕗᓂᒃᓴᕗᑦ 

ᐃᓕᓐᓂᐊᖃᑦᑕᓕᕐᒪᑕ ᐋᑐᕚᒥ ᓄᓇᕗᒻᒥᐅᑦ 

ᑕᑲᓄᓐᖓᖅᐸᒃᖢᑎᒃ. 

 

ᐊᔾᔨᐅᓐᖏᒻᒪᕆᒃᑐᒥᒃ ᐃᓕᓐᓂᐊᖃᑦᑕᕐᒪᑕ ᑕᒪᒃᑯᐊ 

ᖁᑦᑎᓐᓂᓕᑦ 12-ᒥᑦ ᐅᖓᑖᓅᖅᓯᒪᔪᓄᑦ 

ᑐᕌᖓᔪᓂᒃ ᐃᓕᓐᓂᐊᖅᑎᑕᐅᓪᓗᑎᒃ. ᐊᒻᒪᓗᑦᑕᐅᖅ 

ᐃᓕᓐᓂᐊᖅᐸᓪᓕᐊᖃᑦᑕᕆᓪᓗᑎᒃ ᐋᑐᕚᒥ ᖃᓄᖅ 

ᓄᓇᓕᖕᓂ ᐊᖏᔪᒥᒃ ᐃᓅᓇᓱᐊᕆᐊᖅ. 

 

ᑕᐃᒪᓕ ᐅᐱᓐᓇᒻᒪᕆᖃᑦᑕᕐᒪᑕ ᐃᓕᖅᑯᓯᑦᑎᓐᓂᒃ, 

ᐃᓄᐃᑦ ᐃᓕᖅᑯᓯᖏᓐᓂᒃ. ᐃᓕᓐᓂᐊᖅᐸᒃᖢᑎᒃ 

ᐱᖅᑯᓯᖏᓐᓂᓪᓗ ᐃᓄᐃᑦ. ᑕᐃᒫᒃ 

ᐃᓕᓐᓂᐊᓯᓐᓇᕋᓗᐊᕆᓪᓗᑎᒃ ᐊᓯᖏᓐᓂᒃ ᑕᐅᕗᖓ 

ᓯᕗᒧᐊᒍᑎᒋᕙᓪᓕᐊᓂᐊᖅᑕᖏᓐᓂᒃ 

ᐃᓕᓐᓂᐊᕐᕕᖕᓂ. 

 

ᑖᒃᑯᐊ ᐃᖅᑲᓇᐃᔮᖅᑖᕈᑎᒃᓴᖏᓐᓄᑦ 

ᐃᓕᓐᓂᐊᖅᐸᓪᓕᐊᔾᔪᑎᒋᖃᑦᑕᖅᑕᒥᖕᓂᒃ 

ᐃᓕᓐᓂᐊᖃᑦᑕᕐᒪᑕ. ᑕᐃᒪᐃᒃᑲᓗᐊᖅᑎᓪᓗᒍ, 

ᐅᖃᖅᑎᑦᑎᔨ, ᒐᕙᒪᒃᑯᑦ ᑮᓇᐅᔭᓂᒃ ᑐᓂᓯᖃᑦᑕᖅᑐᑦ 

ᑐᒃᓯᕋᐅᑎᒃᑯᑦ ᑕᕝᕗᖓ ᓄᓇᕗᑦ ᓯᕗᓂᒃᓴᒃᑯᓐᓄᑦ 

ᐊᒻᒪᓗᑦᑕᐅᖅ ᐊᑐᓂ ᑖᒃᑯᐊ ᐃᓕᓐᓂᐊᕆᐊᖅᑐᑦ 

ᐃᑲᔪᖅᑐᖅᑕᐅᕙᒃᑭᓪᓗᑎᑦ ᑮᓇᐅᔭᑎᒍᑦ ᓄᓇᕗᑦ 

ᒐᕙᒪᒃᑯᖏᓐᓂᒃ. 

 

ᑭᓯᐊᓂᓕ ᑕᐅᓄᖓᖅᓯᒪᓚᐅᕋᒪ ᐱᓗᐊᖅᑐᒥᒃ 

ᐊᖏᔪᖅᑳᖑᓪᓗᖓ, ᓲᕐᓗ ᐃᕐᓂᕋ ᑕᑲᓇᓂ 

ᐱᔭᕇᖅᓯᖃᑕᐅᓚᐅᕐᒪᑦ ᒥᓂᔅᑑᓂᕋ 

ᑭᒡᒐᖅᑑᑎᒋᓯᓐᓇᕋᓗᐊᕆᓪᓗᒍᑦᑕᐅᖅ. 

ᐅᖃᖅᑎᑦᑎᔨ, ᖁᕕᐊᓱᑦᑎᐊᖅᐳᖓ ᐃᕐᓂᕆᖓ 

ᔨᐅᕆ ᐃᓚᒋᔭᐅᔪᓐᓇᓚᐅᕐᒪᑦ ᑖᒃᑯᓇᓂ 32 

ᐃᓕᓂᐊᖅᑐᑦ ᐱᔭᕇᖅᓯᔪᑦ ᐃᑉᐸᒃᓴᖅ 

ᐃᓕᓴᕆᐅᑎᓪᓗᒋᑦ. ᐅᓄᕐᓂᐹᑦᑎᐊᖑᓪᓗᑎᒡᓗ 

ᐱᔭᕇᖅᓯᓚᐅᕐᒪᑕ ᓄᓇᕗᑦ ᓯᕗᓂᒃᓴᕗᒻᒧᑦ 

ᑕᐃᒪᓐᖓᑦ ᐃᓕᓐᓂᐊᕆᐊᖃᑦᑕᓕᕐᒪᑕ. 

ᐅᐱᒋᔪᒪᑦᑎᐊᖅᐸᕋ ᐃᕐᓂᕋ ᔨᐅᕆ ᐊᒻᒪᓗᑦᑕᐅᖅ 

ᐊᓯᓕᒫᖏᑦ ᑕᐃᒃᑯᐊ. 

 

ᐅᖃᖅᑎᑦᑎᔨ, ᐱᔭᕇᕈᓐᓇᖅᑎᑕᐅᔪᒪᒐᓗᐊᖅᐳᖓ. 

ᑖᔅᓱᒥᖓ ᐱᔭᕇᖁᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓯᕗᓕᖅᑎ. 

ᑖᓐᓇ ᐊᖏᖅᑕᐅᒍᒪᒐᓗᐊᕐᖓᑦ ᐱᐊᓂᒍᓪᓗᓂ 

ᑖᒃᑯᓂᖓ ᐅᖃᐅᓯᕆᔭᒥᓂᒃ. ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐱᔭᕇᖅᑎᑕᐅᓐᖑᐊᑕᖅᓯᓐᓇᕈᓐᓇᕋᒪ ᑖᔅᓱᒥᖓ. 

 

ᐅᖃᕋᑖᕋᒪ ᑖᒃᑯᐊ ᐅᐱᒋᑦᑎᐊᖅᖢᒋᑦ ᓄᓇᕗᑦ 

ᓯᕗᓂᒃᓴᒧᑦ ᐃᓕᓐᓂᐊᖃᑦᑕᖅᑐᑦ, ᑕᐃᒃᑯᐊ 

ᐊᒃᓱᒻᒪᕆᐊᓗᒃ ᑲᔪᖏᑦᑎᐊᖃᑦᑕᕐᒪᑕ 

ᑕᑯᒃᓴᐅᑎᑎᑦᑎᐊᖅᖢᑎᒡᓗ ᓄᓇᕗᒻᒥ ᑲᓇᑕᒥᓗ 

ᐊᒻᒪ ᑲᓇᑕᐅᑉ ᐅᖓᑖᓂ ᐃᓄᐃᑦ ᐃᓕᖅᑯᓯᖏᓐᓂᒃ 

ᑭᒡᒐᑐᖅᑎᑦᑎᐊᕚᓗᒋᕙᒃᑲᑦᑎᒍ. 

 

ᑕᐃᒃᑯᐊᓗᑦᑕᐅᖅ ᐊᕐᕌᒍᖓᓂᒃ ᐊᐃᑉᐸᖓᓂᒃ 

ᐱᔭᕇᖅᓯᔪᑦ ᑕᑯᓚᐅᕆᓪᓗᒋᑦᑕᐅᖅ 

ᐅᐱᒋᑦᑎᐊᖅᐸᒃᑲ ᑕᒪᕐᒥᒃ ᐊᒻᒪᓗᑦᑕᐅᖅ ᑖᓐᓇ 

(ᑐᓵᔨᑎᒍᑦ) ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ 

ᐅᐱᒋᕋᑖᕐᒪᒍᑦᑕᐅᖅ ᑖᓐᓇ ᓴᓂᑭᓗᐊᕐᒥᐅᑕᐅᔪᖅ 

ᑕᐃᑲᓂ ᐃᓕᓐᓂᐊᖃᑕᐅᔪᖅ ᐊᒻᒪᓗᑦᑕᐅᖅ 

ᐅᐱᒋᕙᒃᑲᑦᑕᐅᖅ ᑖᒃᑯᐊ ᓴᓂᑭᓗᐊᕐᒥᐅᑦ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐅᒡᔪᒃ. 



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᓯᕗᓂᒃᓴᒃᑯᓐᓂᒃ ᐃᓱᓕᒃᓯᔪᐃᑦ 

ᓂᕈᐊᖅᑕᐅᕕᖓᓃᓐᖔᖅᑐᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᑕᐃᓐᓇ 

ᓯᕗᓕᖅᑎᓐᓄᐊᖅᐳᑦ ᒥᓂᔅᑕᓗ 

ᐃᓕᓐᓂᐊᕐᓂᓕᕆᓂᕐᒧᑦ ᓴᑐᕐᒪᑦ ᑕᐃᒃᑯᓂᖓ 

ᐱᔭᕇᖅᓯᔪᓂᒃ ᓄᓇᕗᑦ ᓯᕗᓂᒃᓴᑯᓐᓂ. 

 

ᑖᑉᑯᐊ ᐃᓚᐅᖃᑕᐅᒻᒪᑕ ᑕᓗᕐᔪᐊᒥᓗ ᐅᖅᓱᖅᑑᒥᓗ. 

ᓯᓯᓕᐊ ᓚᐃᔪᓪ, ᑎᐊᓇᔅ ᐊᒻᒪ ᑯᕆᔅᑏᓐ ᓚᐃᔪ 

ᒥᑭᓐᖑᓐᓄᐊᖓ. ᑖᓐᓇᓗ ᓈᓐᓯ ᐊᖃᖅ 

ᐅᖅᓱᖅᑑᕐᒥᐅᑕᖅ ᐃᓄᐱᖃᑕᐅᔪᓐᓇᕐᒪᑕ 

ᑐᓴᓐᓇᕋᑦᑕᖅᖢᑎᓪᓗ ᖁᕕᐊᓱᒃᑐᑎᒃ ᑕᐅᓇᓂ 

ᐃᓕᓴᖃᑕᐅᓪᓗᑎᒃ ᐃᑲᔪᑦᑎᐊᓂᐊᖅᖢᑎᓪᓗ 

ᓂᕆᐅᓇᕐᒪᑕ ᓄᓇᖅᑲᑎᒥᓂᒃ ᓱᓇᓱᐊᓕᕌᖓᑕ 

ᐃᑲᔪᖃᑦᑕᕐᒪᑕ. ᓴᑑᑎᒋᓛᕐᒥᔭᒃᑲ ᑖᑉᑯᐊᓐᓂᑦ 

ᐃᓕᓴᖅᑖᖃᑕᐅᒻᒪᑕ ᐊᕐᓇᓄᑦ ᓯᓯᓕᐊ ᓚᐃᔪ, ᓈᓐᓯ 

ᐊᖅᑲᓪᓗᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

ᖁᔭᓕᓂᖅ ᒥᐅᕆᐊᓐ ᓚᕝᒥᒃ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ 

ᐱᓕᕆᓯᒪᓂᖏᓐᓄᑦ ᐱᑦᑎᐊᖅᓯᒪᓂᖏᓐᓂᓪᓗ ᑖᓐᓇ 

ᒥᐅᕆᐊᓐ ᓚᕝ ᓄᑦᑎᕐᓂᐊᖅᑐᖅ 

ᑐᑭᒧᐊᖅᑎᑦᑎᔨᐅᓚᐅᖅᖢᓂ ᓄᓇᕗᑦ ᐃᓄᐃᑦ 

ᐋᖅᑭᓱᖅᑕᐅᓂᖏᓐᓄᑦ ᐊᑲᐅᖏᓕᐅᕈᑎᖃᖅᑐᑦ 

ᓴᓪᓕᕐᒥ. 

 

ᒥᔅ ᓚᕝ ᑖᓐᓇ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 1982-ᒥ 

ᐱᓕᕆᐊᒋᐊᓚᐅᖅᓯᒪᕗᖅ ᐊᒻᒪᓗ 

ᐱᓕᕆᖃᑦᑕᖅᓯᒪᓪᓗᓂ ᐃᓐᓇᐃᑦ 

ᐅᖃᓕᒫᕆᐅᖅᓴᕈᑎᖏᓐᓂᒃ ᐊᒻᒪ ᐃᓚᖓ 23 

ᐃᓕᓐᓂᐊᕈᑎᔅᓴᖏᓐᓂᒃ ᐊᔾᔨᒌᖏᑦᑐᓂᓪᓗ 

ᓄᓇᓕᓐᓂ ᐱᓕᕆᓂᕐᒧᑦ. ᒥᔅ ᓚᕝ ᑖᓐᓇ  

ᐊᑯᓂᐊᓗᒃ ᓴᓪᓕᕐᒥᐅᑕᐅᓯᒪᓪᓗᓂ ᐊᕐᕌᒍᓂᑦ 8-ᓂᒃ, 

ᐊᖏᔪᖅᑲᐅᑕᐅᖃᑕᐅᓯᒪᓪᓗᓂ ᓄᓇᕘᒥ ᑕᐃᑲᓂ 

ᐋᖅᑭᔅᓱᐃᔨᓂᒃ ᐱᔪᓐᓇᐅᑎᓂᒃ ᐃᓄᓐᓄᑦ. 

 

ᐅᖃᖅᑎ, ᐱᓗᐊᖅᑐᒥ ᖁᔭᓐᓇᒦᖅᐸᕋ ᑖᓐᓇ ᒥᔅ 

ᓚᕝ ᑕᐃᒪᓐᓇ ᐊᑯᓂᒻᒪᕆᐊᓗᒃ 

ᐃᓕᓐᓂᐊᑎᑦᑎᓯᒪᒻᒪᑦ ᑭᒃᑯᑐᐃᓐᓇᕐᓂᒃ ᑖᑦᓱᒥᖓ 

ᐃᓇᖏᖅᑎᐅᓂᐊᖅᑐᒥᒃ ᕉᓯ ᑕᓄᔭᖅ-ᐃᐊᓪ, 

ᐃᓪᓗᓕᒑᕐᔪᒻᒥᐅᑕᒥᓂᐅᔪᖅ ᓴᓪᓕᕐᒧᐊᓚᐅᖅᓯᒪᔪᖅ 

1996-ᒥ. ᒥᔅ ᑕᓄᔭᖅ-ᐃᐊᓪ ᑕᐃᒪᓐᓇ 

ᐱᓕᕆᒋᐊᓕᓚᐅᖅᐳᖅ ᑖᒃᑯᓄᖓ 

ᐱᔪᓐᓇᐅᑎᖏᓐᓂᒃ ᑭᒃᑯᑐᐃᓐᓇᐃᑦ 2006-ᖑᑎᓪᓗᒍ 

ᑲᒪᔨᐅᖃᑕᐅᓪᓗᓂ. ᖁᕕᐊᓱᑉᐳᖓ 

ᑐᑭᒧᐊᖅᑎᑦᑎᔨᐅᖃᑕᐅᓂᐊᕐᒪᑦ ᒥᔅ ᓚᕝ 

ᐊᐅᓪᓚᖅᓯᒪᓕᖅᐸᑦ. 

 

ᐅᖃᖅᑎ, ᖁᕕᐊᓇᓲᖑᒻᒪᑦ ᑖᒃᑯᐊ ᓄᓇᓕᓐᓂᒥᐅᑦ 

ᐊᔅᓱᕈᖅᓯᒪᖃᑦᑕᕐᒪᑕ ᐱᔨᑦᑎᕋᐅᑎᖃᕋᓱᒃᖢᑎᒃ 

ᓄᓇᕗᒥ. ᒥᔅ ᓚᕝ ᑕᐃᒪᓐᓇ ᑲᔪᓯᑦᑎᐊᖁᕙᕋ 

ᖃᓄᑐᐃᓐᓇᖅ ᐱᓕᕆᒐᓗᐊᖅᐸᑦ ᐊᒻᒪᓗᑦᑕᐅᖅ 

ᖁᔭᓐᓇᒦᖅᑐᒍ ᐱᓕᕆᓯᒪᓂᖓᓄᑦ, ᐱᓕᕆᓯᒪᒻᒪᑦ 

ᐊᑯᓂ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᐅᓯᕆᕋᑖᑦᑎᐊᖅᑕᕋ ᑖᓐᓇ ᑕᒫᓃᓪᓗᐊᓂᕐᒪᑦ 

ᐃᖃᓗᖕᓂ. ᑐᓐᖓᓱᑦᑎᑕᐅᖁᓪᓗᒍ 

ᑐᓐᖓᓱᑦᑎᒍᒪᓪᓗᒍᓗ ᐊᒻᒪᓗ ᐅᖃᕋᑖᑲᐃᓐᓇᕋ 

ᑕᐃᒪ Human Rights Tribunal-ᒥᒃ ᓴᓪᓕᕐᒥ 

ᐃᓂᖃᕐᒪᑕ, ᑖᑦᓱᒧᖓ 

ᓯᕗᓕᖅᑎᐅᕙᓪᓕᐊᓂᐊᓕᕐᓂᕐᒥᒃ ᓯᕗᓂᖃᓕᕐᒪᑦ.  

ᑐᓐᖓᓱᑦᑎᑕᐅᖁᔭᕋ ᕉᓯ ᑕᓂᔭᖅ-ᐃᐅᓪ. 

ᐳᓛᕐᕕᒻᒦᑦᑐᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑐᓐᖓᓱᒋᑦ. ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

 

ᑕᐃᒪᑦᑕᐅᖅ ᐃᓕᑕᖅᓯᒍᒪᔪᖓ ᑐᓐᖓᓱᑦᑎᑦᑎᔪᒪᓪᓗ 

ᐃᐅᕋᓐ ᐊᒻᒪᓗ ᐹᑉ ᕼᐃᕕᑦ. ᑭᐅᕈᕆᒦᓐᖔᖅᓯᒪᔫᒃ. 

ᐃᒪᓐᓇ ᓯᓚᑦᓯᐊᖑᕗᒍᑦ ᑕᒫᓂ ᐃᖃᓗᖕᓃᑎᓪᓗᒋᑦ, 

ᑐᓐᖓᓱᒋᑦᓯ ᑕᕝᕗᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 643 - 3(3): ᐃᓄᒃᓯᐅᑎᑦ 

ᐃᓕᓐᓂᐊᕈᑎᑦ ᓄᓇᕗᒻᒥ ᐃᓕᓐᓂᐊᕐᕕᓐᓂ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᓪᓚᖅᑲᐅᒐᒪ ᑕᒪᒃᑯᐊ ᖃᓄᐃᑦᑐᑐᐃᓐᓇᕐᒥᒃ 

ᐃᓕᓐᓂᐊᕐᑎᑦᑎᔪᑦ ᐃᓕᓐᓂᐊᕐᕕᑦᑎᓐᓂ 

ᓴᓇᕕᖃᑦᑎᐊᕆᐊᖃᕐᒪᑕ ᐃᓕᓐᓂᐊᕐᕕᐅᑉ ᐃᓗᐊᓂ. 

ᑕᐃᑯᐊ ᐃᓄᐃᑦ ᐃᓕᖅᑯᓯᖏᓐᓂᒃ ᒥᖅᓱᕐᓂᖅ, 

ᐊᒥᓕᐅᕐᓂᖅ ᐅᕝᕙᓘᓐᓃᑦ ᐊᖑᑎᑦ 

ᐃᓕᓐᓂᐊᖅᑎᑦᑎᓪᓗᒋᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓂᔅᓴᖃᖏᓗᐊᖃᑦᑕᖅᑑᔮᓱᒻᒪᑕ ᐅᑭᐅᑕᖅᑐᒦᑦᑐᑕ. 

 

ᐅᑭᐅᑕᖅᑐᒥᓗ ᓄᓇᒥ ᑕᒫᓂ ᐅᑭᐅᒃᑯᑦ ᖃᓄᖅ 

ᐊᓐᓇᐅᒪᓇᓱᐊᓂᕐᒥᒃ ᖃᐅᔨᒪᒋᐊᖃᖅᖢᑕ. ᐊᒻᒪᓗ 

ᑕᒪᒃᑯᐊ ᐊᕐᓇᐃᑦ ᐊᓐᓄᕌᓕᐅᓂᕐᒥᒃ ᐅᖅᑰᓂᖅᓴᓂᒃ  

ᒪᒃᑯᑦᑐᐃᑦ ᐃᓐᓇᕐᓂᑦ 

ᐃᓕᓐᓂᐊᖅᑎᑕᐅᔭᕆᐊᖃᕐᒪᑕ. ᑖᓐᓇᖃᐃ 

ᑐᕌᖅᑎᑯᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᒻᒪᓗ ᑕᒪᐅᖓ ᐅᑎᕐᒪᑦ, ᐊᓕᐊᓇᐃᑦ. 

 

ᑕᐃᒪᓕ ᒥᓂᔅᑑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᐱᕆᔪᒪᔭᕋ ᓄᓇᕗᑦ ᐃᓗᐊᓂ ᓇᓂᑐᐃᓐᓇᖅ 

ᐅᖃᐅᑎᔭᐅᓯᒪᓕᖅᐳᖃᐃ ᑕᒪᒃᑯᐊ cultural 

instructions programs 

ᐃᓂᒃᓴᖃᑦᑎᐊᖏᓗᐊᖃᑦᑕᖂᕐᒪᑕ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᖅᐸᕋᓗ 

ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒪ ᐊᐱᖅᑯᑎᖓᓂᒃ. 

ᒫᓐᓇᒧᑦ ᑎᑭᖦᖢᒍ ᑐᓴᖅᑎᑕᐅᓯᒪᖏᑦᑐᖓ 

ᐃᓂᖃᓐᖏᓗᐊᖃᑦᑕᕐᒪᖔᑕ ᐃᓄᐃᑦ 

ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᔪᑦ. 

ᐊᔾᔨᒌᖏᑦᑐᓂᒃ ᐃᓕᓐᓂᐊᖅᑎᑦᑎᕙᒻᒪᑕ ᐊᒻᒪᓗ 

ᖃᐅᔨᒪᓕᕋᑦᑕ ᑕᒪᒃᑯᐊ ᐃᓐᓇᐃᑦ 

ᐸᐃᑉᐹᑖᖅᑎᑕᐅᓯᒪᓕᕐᒪᑕ ᐃᓕᓴᐃᔪᓐᓇᖁᓪᓗᒋᑦ 

ᐃᓕᓐᓂᐊᕐᕕᑦᑎᓐᓂ ᓄᓇᕗᒻᒥ. 

 

ᐊᒻᒪᓗᑦᑕᐅᖅ ᑖᓐᓇ ᖁᕕᐊᓱᒃᑭᕗᖓ 

ᑕᑯᔪᓐᓇᓚᐅᕋᒪ ᓴᓂᑭᓗᐊᕐᒥ 

ᒪᑐᐃᖅᓯᔭᖅᑐᖅᑎᓪᓗᑕ ᐃᓕᓐᓂᐊᕐᕕᖕᒥ ᑖᓐᓇ 

ᐃᒡᓗᕈᓯᖅ ᐊᔾᔨᐅᓐᖏᑦᑐᒥᒃ ᐋᖅᑭᒃᓯᒪᓚᐅᕐᒪᑦ 

ᓇᑎᖓ ᑯᕕᕝᕕᖃᖅᖢᓂ, ᐅᓇᒎᖅ ᕿᓯᓕᕆᕝᕕᒃ. 

ᐊᒃᓱᒻᒪᕆᐊᓗᒃ ᑕᑯᒥᓇᓚᐅᕐᒪᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᓕᕌᖓᑕ 

ᐊᑐᖅᑕᐅᖃᑦᑕᕐᓂᐊᖅᑐᒥᒃ.  

 

ᐅᖃᒃᑲᓐᓂᕐᓗᒍ, ᒫᓐᓇᒧᑦ ᑎᑭᖦᖢᒍ 

ᑐᓴᖅᑎᑕᐅᓯᒪᓐᖏᑦᑐᖓ 

ᐃᓂᖃᖃᑦᑕᑦᑎᐊᖏᒻᒪᖔᑕ ᐃᓄᐃᑦ  

ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᓴᓂᑭᓗᐊᕐᒥᐅᑦ ᑐᓱᓐᓇᐅᒐᓗᐊᖅ. 

 

ᑕᐃᒪ ᐃᓛᓐᓂ ᐃᓕᓐᓂᐊᕐᕕᓐᓂᒃ ᖃᐅᔨᒪᒐᑦᑕ 

ᓂᕈᐊᖅᑕᐅᓯᒪᔪᑎᒍᑦ ᑕᑯᔭᖅᑐᖅᑎᑕᐅᓚᐅᓲᖑᒐᑦᑕ 

ᖃᓄᑐᐃᓐᓇᖅ. ᓱᓕ ᐅᕝᕙᐅᓇ ᐅᖃᐅᑎᔭᐅᓲᖑᔪᒍᑦ 

kindergarten ᐃᓕᓐᓂᐊᕐᕕᐊ ᐅᕝᕙᓘᓐᓃᑦ 

ᖁᑦᑎᓐᓂᓕᒃ 5, ᑕᒪᒃᑯᐊᕈᓗᔭᐃᑦ. ᐅᕝᕙᓘᓐᓃᑦ 

ᓂᕿᓕᐅᕐᕕᒃ ᐃᒐᕝᕕᒃ. ᓱᓕ, ᐅᕝᕙᓘᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐱᖁᑎᖏᓐᓂᒃ, 

ᕿᓯᓕᐅᕐᕕᒃ, ᓴᓇᕝᕕᒃ, ᖃᒧᓯᐅᕐᕕᒃ 

ᑕᐃᒪᓐᓇᐃᑦᑐᒥᒃ ᑕᑯᑎᑕᐅᓚᐅᖅᓯᒪᓐᖏᓐᓇᒪ. 

 

ᑕᐃᒪᖃᐃ ᒫᓐᓇ ᑕᒪᓐᓇ ᐊᑏ ᓴᓇᔨᖁᑎᖏᑦ 

ᖃᐅᔨᓴᕆᐊᕐᓕᑦ ᑕᐃᒪᓐᓇᐃᑦᑐᒥᒃ 

ᐱᑕᖃᕆᐊᖃᓪᓚᑦᑖᖅᑰᕐᒪᑦ, ᐱᑕᖃᕆᐊᖃᓪᓚᑦᑖᕐᒪᑦ. 

ᑕᐃᒪᖃᐃ ᓯᕗᓂᒃᓴᒥ ᓴᓂᑭᓗᐊᖅᑐᑦ 

ᓴᓇᔭᐅᕙᓪᓕᐊᓂᐊᖅᑐᑦ 

ᐃᓱᒪᒋᔭᐅᕙᓪᓕᐊᓂᐊᓕᖅᐳᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓕᓴᐃᖃᑦᑕᖅᑐᑦ ᐃᒡᓗᕈᓯᕐᓂ ᐊᔾᔨᒌᓐᖏᑦᑐᓂᒃ  

ᐃᓕᓴᐃᔪᓐᓇᖃᑦᑕᕐᒪᑕ. ᐊᒻᒪᓗ 

ᑕᑯᖃᑦᑕᖅᓯᒪᖕᒥᔪᖓ ᐊᒥᓱᐊᖅᑎᖅᖢᖓ 

ᐃᓕᓐᓂᐊᕐᕕᖕᒧᐊᕌᖓᒪ ᐊᖏᕐᕋᒥᒃᑕᐅᖅ ᓇᑎᕐᒥᒃ 

ᕿᓯᓕᕆᓲᖑᒐᑦᑕ ᑕᐃᒫᑦᑕᐅᖅ ᐃᓕᓐᓂᐊᕐᕕᖕᒥ 

ᓇᑎᕐᒥ ᕿᓯᓕᕆᓪᓗᑎᒃ ᐊᔾᔨᒌᓐᖏᑦᑐᓂᒃ ᐊᒥᕐᓂᒡᓗ 

ᐱᓕᕆᖃᑦᑕᕐᒪᑕ. ᖁᕕᐊᓇᒻᒪᕆᒃᑐᖅ 

ᐃᓕᓐᓂᐊᕐᕕᕗᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓕᓐᓂᐊᖅᑎᑦᑎᔪᓐᓇᖅᐸᓪᓕᐊᖕᒪᑕ. 

 

ᐊᒻᒪᑦᑕᐅᖅ ᑕᒪᒃᑯᐊ ᓄᑖᑦ ᐃᓕᓐᓂᐊᕐᕕᒃᓴᐃᑦ 

ᓴᓇᔭᐅᓂᐊᓕᕌᖓᑕ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᔨᐅᔪᑦ ᓄᓇᓕᖕᓂ ᐊᐱᖅᓱᖅᑕᐅᓲᖑᖕᒪᑕ 

ᖃᓄᐃᓕᖓᓗᒍ ᑖᓐᓇ ᐃᒡᓗᕐᔪᐊᖅ 

ᓴᓇᒪᓂᖃᖁᔭᐅᖕᒪᖔᑦ ᐱᕕᖃᑦᑎᐊᖃᑦᑕᕐᒪᑕ 

ᖃᓄᖅ ᕿᓯᓕᕆᕝᕕᖃᖁᔨᒍᑎᒡᓘᓐᓃᑦ ᖃᓄᖅ 

ᑕᒪᒃᑯᓂᖓ ᐃᓚᒋᔭᐅᒃᑲᓐᓂᕆᐊᓕᖕᓂᒃ, 

ᑕᐃᒪᓐᓇᑦᑕᐅᖅ ᓴᓂᑭᓗᐊᕐᒥ ᐊᒻᒪᑦᑕᐅᖅ ᐊᓯᖏᓐᓂ 

ᑕᐃᒪᓐᓇᐃᑦᑐᖅᑕᖃᖅᓯᒪᖕᒥᔪᖅ ᐃᓕᓐᓂᐊᕐᕕᖕᒥ 

ᕿᓯᓕᕆᕝᕕᖃᖅᑐᒥᒃ. 

 

ᑕᐃᒃᑯᐊ ᓄᑕᐅᖏᓐᓂᖅᓴᐃᑦ ᐃᓕᓐᓂᐊᕐᕕᑦ 

ᑕᐃᒪᓐᓇᐃᑦᑐᖃᓐᖏᑉᐸᑕ ᐊᓯᖏᓐᓂ ᐃᒡᓗᕈᓯᕐᓂ 

ᓴᓇᕕᖃᑦᑎᐊᖃᑦᑕᖅᑐᑦ. ᑭᓯᐊᓂᑦᑕᐅᖅ ᓄᑖᑦ 

ᓯᕗᓂᑦᑎᓐᓂ ᐊᒡᒋᖅᑐᑦ ᐸᕐᓇᒃᑕᐅᓕᕌᖓᑕ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐱᔪᒪᔭᖏᓐᓂᒃ 

ᒪᑐᐃᖓᑎᑕᐅᓲᑦ ᖃᓄᐃᑦᑐᒥᒃ ᑖᓐᓇ ᐃᒡᓗᕐᔪᐊᖅ 

ᐱᕕᖃᕈᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 644 - 3(3): ᒐᕙᒪᒃᑯᑦ ᑎᑎᕋᕐᕕᒻᒥ 

ᐃᓂᒃᓴᖅ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ 

ᐊᐱᖅᑯᑎᒃᑲ ᒪᓕᒐᓕᕆᓂᕐᒧᑦ ᒥᓂᔅᑕᐅᔪᒧᑦ. 

ᑕᒪᓐᓇ ᐱᓕᕆᐊᕆᔭᐅᖏᓐᓇᖅᑐᖅ ᐃᒪᓐᓇ 

ᑖᒃᑯᓄᖓ ᐱᓕᕆᕝᕕᓐᓄᑦ ᐊᓄᓪᓚᔅᓰᕕᓕᕆᓂᕐᒥᒃ. 

ᒥᓂᔅᑕ ᖃᐅᔨᒪᒻᒪᑦ ᓱᓕ ᓴᓂᑭᓗᐊᖅ 

ᑎᒍᔭᐅᓯᒪᔪᓕᕆᔨᖃᓐᖏᒻᒪᑕ. 

 

ᐃᖅᑲᖅᑐᐃᔪᓕᕆᔨᒃᑯᑦ ᐊᐅᓚᓂᕐᒧᑦ ᐸᕐᓇᐅᑎᖓᑦ 

ᐅᖃᖅᓯᒪᒻᒪᑕ ᐃᒪᓐᓇ, "ᐊᒃᓱᕉᑕᐅᔪᓕᒫᖅ ᑕᐃᒪᓐᓇ 

ᑎᑎᕋᕐᕕᖃᓗᐊᖃᑦᑕᖏᒻᒪᑕ ᓄᓇᓕᓐᓂ. ᓄᓇᓕᓐᓂ 

ᐊᓄᓪᓗᔅᓰᕕᓕᕆᓂᕐᒧᑦ ᐱᓕᕆᔨᐅᔪᑦ 

ᐱᓕᕆᖃᑎᖃᖅᐳᑦ ᑕᒪᑐᒥᖓ ᒫᓐᓇᐅᔪᖅ." ᒥᓂᔅᑕ 

ᐅᖃᕈᓐᓇᖅᐹ ᖃᓄᖅ ᐅᖃᖃᑦᑕᐅᑎᓯᒪᓕᕐᒪᖔᑕ 

ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᖅᑯᑎᖓᓄᑦ. ᓱᓕᑦᑎᐊᖅᑐᖅ ᓄᓇᓕᓐᓂ ᑕᒪᓐᓇ 

ᐊᓄᓪᓚᔅᓰᕕᓕᕆᓂᖅ ᐱᔨᑦᓯᕋᐅᑎᑦᑎᐊᖑᒋᐊᖃᕐᒪᑦ 

ᑕᒪᐃᓐᓂ ᓄᓇᓕᓐᓂ. 

 

ᑕᐃᒪᓐᓇ ᐃᓐᓄᑦᑕᐅᔪᔅᓴᐅᔪᖃᖅᑐᖅ ᓴᓂᑭᓗᐊᕐᒥ 

ᐊᒻᒪᓗᑦᑕᐅᖅ ᐱᓕᕆᖃᑎᒌᓐᓇᖅᑕᕗᑦ ᑖᒃᑯᐊ 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ 

ᐃᓂᔅᓴᖅᑖᕈᓐᓇᖁᓪᓗᒍ ᑕᒪᓐᓇᓗ 

ᐱᓕᕆᐊᕇᓐᓇᖅᑐᒍ ᐃᒡᓗᑖᖅᑎᑕᐅᖁᓪᓗᒍᓗ 

ᑕᐃᓐᓇ ᐃᓐᓄᑦᑕᐅᒋᐊᖃᖅᑐᖅ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᖃᐃ 

ᒥᓂᔅᑕ ᐅᖃᕈᓐᓇᖅᐸ ᓇᓗᓇᐃᖅᓯᒍᓐᓇᖅᐸᓘᓐᓃᑦ 

ᑕᐃᒪᓐᓇ ᑎᑎᕋᕐᕕᔅᓴᖅᑖᕐᓂᐊᖅᐸᑦ ᑕᐃᓐᓇ  

ᖃᐅᔨᓴᖅᑎᐅᖃᑦᑕᕋᔭᖅᑐᖅ 

ᐊᓄᓪᓗᔅᓰᕕᒻᒦᓐᖔᖅᓯᒪᔪᓂᒃ. ᓄᓇᓕᓐᓂ 

ᒐᕙᒪᒃᑯᓕᓪᓗᐱᔨᑦᑎᕋᖅᑎᒃᑯᑦ ᐅᕝᕙᓘᓐᓃᑦ 

ᒪᓕᒐᓕᕆᔨᒃᑯᑦ ᓇᓪᓕᐊᑦ ᑖᔅᓱᒥᖓ 

ᐱᓕᕆᐊᖃᕐᓂᐊᖅᐸᑦ? ᑐᓴᕈᒪᑐᐃᓐᓇᖅᑐᖓ ᑕᒪᓐᓇ 

ᖃᓄᐃᓕᖓᓕᕐᒪᖔᖅ, ᐅᑕᖅᑭᒻᒪᖔᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓂᒃ ᑎᑎᕋᕐᕕᒻᒥ 

ᐃᓂᒃᓴᓕᕆᓂᕐᒧᑦ ᐅᕝᕙᓘᓐᓃᑦ ᓱᓕ 

ᐋᔩᕋᐅᑕᐅᒻᒪᖔᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑐᒃᓯᕋᖅᓯᒪᔪᖃᖅᑐᖅ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᖃᐅᔨᒪᒻᒪᑕ ᖃᓄᐃᓕᐅᕆᐊᖃᕐᒪᖔᑕ 

ᑎᑎᕋᕐᕕᖃᕆᐊᖃᕐᒪᖔᑕᓘᓐᓃᑦ ᑕᐃᒪᓐᓇ 

ᐃᓂᒃᓴᖅᑖᖅᑎᑦᑎᒐᓱᐊᕋᓗᐊᖅᑐᒍᑦ 

ᐊᐅᓪᓛᑦᑎᐊᕐᓂᐊᖅᑐᒥᒃ ᐊᑐᕈᒪᔭᔅᓯᓂᓪᓗ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᐊᐱᖅᑯᑎᖃᕐᒪᑦ. ᒥᓂᔅᑕᖃᐃ 

ᐅᖃᕈᓐᓇᖅᐹ ᑐᒃᓯᕋᖅᓯᒪᒻᒪᖔᑕ ᓄᓇᓕᓐᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᒡᓗᑖᕈᓐᓇᖅᓯᒪᔪᓐᓇᖁᓪᓗᒍ ᑖᓐᓇ ᐃᓂᒃᓴᖅ 

ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔪᖓ ᖃᐅᔨᒪᓪᓗᖓᓗ  

ᑐᒃᓯᕋᖅᓯᒪᒻᒪᑕ ᐃᒡᓗᔅᓴᖅᑖᕆᒐᔭᖅᑕᖓᓐᓂᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 645 - 3(3): ᑎᓯᔫᑎᓂᑦ 

ᐊᑦᑕᕐᕕᓕᕆᓂᖅ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎ. 

ᐅᓐᓄᓴᒃᑰᕆᐊᔅᓴᖏᑕ ᓂᕈᐊᖅᑎᒋᓯᒪᔭᒃᑲ 

ᐳᐃᒍᕐᓂᖅᑲᐅᒐᒪ, ᐅᓐᓄᓴᒃᑯᑦ ᓄᓇᕗᒻᒥᐅᓪᓗ. 

 

ᐅᖃᖅᑎᑦᑎᔨ, ᐊᐱᖅᑯᑎᒐ ᑕᕝᕗᖓ 

ᑐᕌᖅᑎᓂᐊᖅᑕᕋ ᐊᖏᔪᖅᑳᒧᑦ, ᐅᑯᐊᖃᐃ 

ᐅᖃᐅᓯᓕᒃ ᑕᐃᒎᓯᓕᐅᖅᑎᑯᓐᓂᒃ 

ᑐᓂᔭᕆᐊᖃᓕᖅᑕᕗᑦ ᒥᓂᔅᑕ ᐃᓄᑦᑎᑐᑦ 

ᐅᖃᕋᓗᐊᕐᓗᓂ ᒥᓂᔅᑕ ᓈᓚᑐᐃᓐᓇᐸᒻᒪᑦ. 

 

ᐊᖏᔪᖅᑳᕗᑦ ᑕᕝᕗᖓ ᒐᕙᒪᓕᕆᔨᓄᑦ ᓄᓇᓕᓐᓂ 

(ᑐᓵᔨᑎᒍᑦ) ᓗᐊᓐ ᑯᓱᒐᖅ. 

 

ᐅᖃᐅᓯᖃᖅᑲᐅᒐᒪ ᐅᓪᓗᒥ ᑕᒪᒃᑯᓂᖓ 

ᐊᑦᑕᕐᕕᔅᓴᖅᑕᖃᕆᐊᖃᑦᑎᐊᕐᓂᖓᓄᑦ ᓄᓇᕗᒻᒥ. 

 

ᑖᒃᑯᐊ ᐸᕐᓇᐅᑕᐅᓯᒪᔪᑦ ᑖᒃᑯᓄᖓ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ 

ᓯᕗᓪᓕᖅᐸᐅᑎᑕᐅᓂᐊᖅᑐᖅ ᖃᐅᔨᓴᕐᓂᐊᕐᒪᑕ 

ᒐᕙᒪᒃᑯᓐᓄᑦ, ᓇᒻᒥᓂᖃᖅᑐᓄᓪᓗ 

ᐱᓕᕆᖃᑎᒌᓪᓗᑎᒃ ᑕᐃᒪᓐᓇ 

ᐊᑦᑕᕐᕕᓕᐅᑦᑎᐊᕆᐊᖃᕐᓂᐊᕐᒪᑕ 

ᓄᓇᓕᓐᓂᒥᐅᑕᐅᔪᓄᑦ ᑕᒪᐃᓐᓄᑦ ᓄᓇᕗᒻᒥ. 

ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᖅᑎᒃᑯᓐᓄᑦ ᐅᓪᓗᒥ 

ᖃᓄᖅ ᐱᓕᕆᐊᖃᓕᕐᒪᖔᑕ ᑕᒪᑐᒪ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ 

ᐱᔨᑦᓯᕋᖅᑎᒃᑯᓐᓂᓪᓗ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐅᖃᐅᓯᕆᔭᓯ 

ᐋᖅᑭᒋᐊᕆᐊᖃᕐᓂᐊᖅᑐᑦ ᖁᖓᓯᕈᒐ ᐱᔾᔪᑎᒋᓪᓗᒍ 

ᐱᐅᒋᔭᐅᖃᑦᑕᕐᒪᑦ ᐱᐅᒋᓐᖏᒃᑲᓗᐊᖅᖢᒍ. 

 

>>ᐃᓪᓚᖅᑐᑦ 

 

ᐅᖃᖅᑎ, (ᑐᓵᔨᑎᒎᕈᓐᓃᖅᑐᖅ) ᐊᑦᑕᑯᖃᕐᕕᐅᑉ 

ᓄᓇᕗᑦ ᐃᓗᐊᓂ ᐱᓪᓚᕆᐅᓂᖓᓂᒃ 

ᐊᖏᖃᑎᒋᔭᒋᑦ. ᑕᒪᒃᑯᐊ ᓄᓇᓕᓐᓂ ᐊᑦᑕᑯᖃᕐᕕᑦ 

ᑐᓚᑦᑕᕐᕖᓪᓗ ᒥᔅᓵᓄᑦ ᐱᓕᕆᐊᕆᔭᕗᑦ. ᓄᓇᓕᑦ 

ᐊᒥᓱᑦ ᐊᔾᔨᒌᓐᖏᓐᓂᖏᑦ ᐊᑦᑕᑯᖃᕐᕕᖏᑕᓗ 

ᒥᔅᓵᓄᑦ ᑕᒪᒃᑯᐊ ᖃᓄᖅ ᐋᖅᑭᐅᒪᓂᐊᕐᒪᖔᑕ 

ᖃᓄᖅ ᑮᓇᐅᔭᓂᓐᓂᐊᕐᒪᖔᑕ ᖃᓄᕐᓗ 

ᐃᓂᓪᓚᑉᐸᓪᓕᐊᓂᐊᕐᒪᖔᑕ ᑕᒪᓐᓇ ᓱᓕ 

ᐱᓕᕆᐊᕆᕋᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᑭᐅᒐᕕᓐᖓ ᑖᔅᓱᒧᖓ. ᑕᒫᓂ ᓄᓇᑦᑎᓐᓃᓛᒃ 

ᑕᒪᓐᓇ ᓴᓃᑦ ᓱᕋᒃᓴᐃᕙᓪᓕᐊᒻᒪᑕ ᓇᒥᓕᒫᖅ. 

 

(ᑐᓵᔨᑎᒍᑦ) ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐱᓕᕆᖃᑎᖃᖅᓯᒪᒻᒪᑕ 

ᐊᕙᑎᒥᐅᑕᓕᕆᔨᒃᑯᓐᓂᒃ ᑕᒪᒃᑯᐊ 

ᐊᐅᓚᑕᐅᑦᑎᐊᕈᓐᓇᖁᓪᓗᒋᑦ ᐊᑦᑕᕐᕖᑦ ᓄᓇᕗᒻᒥ, 

ᐋᖅᑭᔅᓯᒍᒪᓪᓗᑎᓪᓗ ᓄᓇᕗᓕᒫᒥᑦ ᐊᑦᑕᕐᕕᓐᓂᑦ 

ᐸᕐᓇᐅᑕᐅᓇᔭᖅᑐᓂᒃ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᓄᑖᓂᑦ 

ᖃᓄᐃᓘᕆᐊᕈᑎᖃᖅᓯᒪᒻᒪᖔᑕ ᑖᒃᑯᐊ ᒪᕐᕉᒃ 

ᐱᓕᕆᕕᐅᔫᒃ ᐱᓕᕆᖃᑎᒌᒪᖔᑕᓗᒃ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᑯᓐᓄᓪᓗ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᐱᓕᕆᐊᕆᔭᕗᖅ 

ᐊᑦᑕᑐᖃᕐᕕᑦ ᒥᔅᓵᓄᑦ, ᐃᓛᒃ, ᐊᑦᑕᑯᖃᕐᕕᐅᔪᑦ 

ᒫᓐᓇ ᖃᓄᖅ ᓴᓗᒻᒪᖅᑕᐅᔭᕆᐊᖃᕐᓂᖏᑕ ᒥᔅᓵᓄᑦ. 

ᐅᖃᐅᑎᔪᓐᓇᖅᐸᕋ ᑲᑎᒪᔨᐅᖃᑎᒋᔭᕋ ᑖᒃᑯᐊ 

ᐱᓕᕆᐊᕆᕝᓗᑎᒍ ᒫᓐᓇ ᐸᕐᓇᓕᖅᑐᒍᑦ ᑐᒃᓯᕋᐅᒻᒥᒃ 

ᐊᐅᔭᖅ ᓴᖅᑭᑦᑎᔪᒪᓪᓗᑕ ᖃᓄᖅ ᑕᒪᒃᑯᐊ 

ᐊᑦᑕᕐᕕᖃᕐᕖᑦ ᐱᓕᕆᐊᖑᑦᑎᐊᕈᓐᓇᕐᒪᖔᑕ. 

ᐱᓕᕆᐊᖑᔭᕆᐊᖃᕐᓂᖏᑦ ᖃᐅᔨᒪᒐᑦᑎᒍ ᑭᓯᐊᓂ 

ᑐᒃᓯᕋᐅᑎᓕᐅᕈᑎᒥᒃ ᓴᖅᑭᑦᑎᓂᐅᔭᖅᑐᒍᑦ ᐊᐅᔭᖅ 

ᕿᒥᕐᕈᓂᐊᖅᑐᒥᒃ ᖃᓄᖅ ᑕᒪᒃᑯᐊ  

ᐃᓂᓪᓚᑦᑎᐊᓯᐊᕈᓐᓇᕐᒪᖔᑕ, ᖃᓄᖅ 

ᐱᓕᕆᐊᖑᑦᑎᐊᓂᖅᓴᐅᔪᓐᓇᕐᒪᖔᑕ. ᑕᒪᓐᓇ ᑕᕝᕙ 

ᐱᓕᕆᐊᕆᓂᐊᖅᑕᕗᑦ ᐊᐅᔭᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒃᓴᕆᕋᑖᖅᑕᒪ ᑐᖏᓕᐊ ᑭᐅᑦᑕᐅᑎᒋᒻᒪᒍ 

ᐊᐱᖅᑯᑎᔅᓴᖃᓗᐊᕐᕕᒋᒍᓐᓃᖅᑕᕋ ᑖᑦᓱᒥᖓ. 

ᑐᑭᓯᒋᐊᕐᕕᒋᐊᒃᑲᓂᐊᕐᔪᑐᐃᓐᓇᓕᕐᓚᒍ, ᖃᓄᑎᒋ 

ᐅᑕᖅᑭᔭᕆᐊᖃᓂᐊᓂᑦᑎᓐᓂᒃ ᓇᓗᓇᕐᖓᑦ ᓱᓕ, 

ᖃᖓᒃᑯᑦ ᑕᕝᕙᓂ ᐃᒡᓘᑉ ᐃᓗᐊᓂ  

ᓇᓗᓇᐃᖅᓯᒐᔭᖅᑭᑦ ᑕᒪᓐᓇ 

ᐱᒋᐊᕐᓂᐊᒻᒪᕆᑦᑑᔮᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᑯᓐᓄᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑲᑎᒪᔨᐅᖃᑏᒃ 

ᑖᑦᓱᒥᖓ ᐊᐱᖅᓱᕋᕕᑦ. ᑕᐃᒪ ᐊᐅᔭᖅ ᑕᒪᓐᓇ 

ᓴᖅᑭᓐᓂᐊᕋᑦᑎᒍ ᑐᒃᓯᕋᐅᑦ. ᑕᒪᓐᓇᐃᓛᒃ 

ᕿᒥᕐᕈᔭᕆᐊᖃᒻᒪᕆᖃᑉᑎᒍ ᐊᑦᑕᑯᑲᐅᑎᓂᒃ ᖃᓄᖅ 

ᐱᓕᕿᐊᖃᓂᐊᕐᒪᖔᑕ ᓄᓇᕗᑦ ᐃᓗᐊᓂ. ᐅᑯᐊ  

ᐊᑦᑕᑯᑖᖅᐸᓪᓕᐊᖏᓐᓇᐅᔭᕐᓂᐊᕋᑦᑕ ᐅᑭᐅᓂ 

ᖃᐃᔪᓂ ᐅᓪᓗᑕᒫᑦ. ᑕᒪᓐᓇ ᖃᓄᖅ ᒫᓐᓇ 

ᐋᖅᑭᒋᐊᕆᐊᖃᖅᐱᑎᒍ ᐊᒻᒪᓗ ᖃᓄᖅ ᐅᑭᐅᓂ 

ᖃᐃᔪᓂ ᑕᒪᓐᓇ ᓴᓗᒻᒪᖅᓴᐃᓂᖅ ᐊᑦᑕᑯᖃᕐᕕᓐᓂᒃ 

ᑲᔪᓯᒍᓐᓇᕐᒪᖔᑦ. ᑕᒪᒃᑯᓂᖓ ᑕᕝᕙ 

ᐱᓕᕿᐊᖃᓂᐊᖅᑐᒍᑦ. ᓇᓗᓇᕈᓐᓃᑐᐊᖅᐸᑕ 

ᑕᒪᒃᑯᐊ  ᑕᒪᓐᓇ ᓇᓗᓇᖏᑦᑐᖅ 

ᓴᖅᑭᑕᐅᔪᓐᓇᓂᐊᖅᑐᖅ ᑕᕝᕗᖓ ᑲᑎᒪᕕᐅᑉ 

ᐃᓗᐊᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 646 - 3(3): ᑖᕗᓐᖓᓕᒫᖓᔪᐃᑦ 

ᐋᓐᓂᐊᓯᐅᖅᑏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

 

ᐅᖃᖅᑎ, ᖃᐅᔨᒪᑦᑎᐊᕋᑦᑕ ᓄᓇᕗᒻᒥᐅᑕᐅᔪᑦ 

ᑕᐃᒪᓐᓇ ᓵᓚᒃᓴᐅᑎᖃᕐᒪᑕ 

ᐋᓐᓂᐊᖅᑐᓕᕆᔨᒃᑯᓐᓂᑦ ᓲᕐᓗ 

ᑎᑎᕋᖅᐸᓪᓕᐊᒍᒪᓪᓗᑎᒃ ᓘᑦᑖᓂᓪᓗ. ᑕᒪᒃᑯᐊ 

ᑳᓐᑐᕌᖅᑕᐅᖃᑦᑕᖅᑐᑦ ᐊᑦᑐᖅᑕᐅᖃᑦᑕᖅᖢᑎᒃ 

ᐋᓐᓂᐊᖅᑐᓕᕆᔨᑦ. 

 

ᒥᓂᔅᑕ ᐅᖃᕈᓐᓇᖅᐸ, ᑖᒃᑯᐊ ᒐᕙᒪᒃᑯᑦ 

ᐃᓐᓄᔅᓯᓂᐊᕐᒪᖔᑕ ᐋᓐᓂᐊᖅᑐᓕᕆᔨᒃᑯᓐᓂᒃ 

ᐃᖅᑲᓇᐃᔭᐃᓐᓇᓂᐊᖅᑐᓂᒃ ᑕᒫᓂ ᐅᑭᐅᑕᖅᑐᒥ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᔭᖓᓂᒃ. ᑭᐅᓗᒍ, ᐄ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ 

ᖃᐅᔨᑎᑕᐅᓯᒪᒐᒪ ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ  

ᐋᓐᓂᐊᖅᑐᓕᕆᔨᐅᓂᕐᒧᑦ ᓯᓚᑦᑐᓴᕐᕕᒻᒥ 

ᐃᖅᑲᓇᐃᔭᒐᖅᓵᑎᑕᐅᓯᒪᖏᓇᑦᑕ. 

 

ᐱᓇᓱᐊᕈᓯᐅᓚᐅᖅᑐᒥ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓇᓱᐊᕈᓯᐅᓚᐅᕐᒪᑦ. ᑕᐅᕙᓂ ᖁᑦᑎᑦᑐᒥ 

ᐊᑯᓂᐅᔪᒃᑯᑦ ᐱᓕᕆᐊᖃᕐᒪᑕ. 

 

ᒥᓂᔅᑕ ᐅᓂᒃᑳᕈᓐᓇᖅᐸ ᓱᒻᒪᑦ ᑖᒃᑯᐊ 

ᐅᑭᐅᑕᖅᑐᒥᐅᑦ ᓄᓇᖃᖅᑐᑦ ᐃᓕᓐᓂᐊᖅᑐᓪᓗ 

ᐅᓕᓐᓂᐊᕌᓂᑦᑐᓪᓗ ᓄᓇᕗᒥ 

ᐃᖅᑲᓇᐃᔮᖅᑖᑲᐅᑎᒋᖃᑦᑕᖏᒻᒪᑕ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᐄ, ᑕᐃᒪᖃᐃ ᑖᒃᑯᐊ 

ᐋᓐᓂᐊᓯᐅᖅᑎᑦ ᐃᓕᓐᓂᐊᕌᓂᑦᑐᑦ 

ᐃᖅᑲᓇᐃᔮᖅᑖᖃᑦᑕᖁᓐᓇᐅᒐᓗᐊᖅᐳᑦ. ᑕᐃᒪ 

ᒪᓕᒋᐊᖃᕐᒪᑕ ᑎᓕᐅᖅᐸᕗᓪᓗ 

ᐃᓕᓐᓂᐊᖃᑦᑕᖁᓪᓗᒋᑦ ᑕᐃᒪᓐᓇ ᑖᒃᑯᐊ 

ᖃᐅᔨᒋᐊᒃᑲᓂᕐᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ 

ᖃᓄᐃᓕᐅᖅᐊᓪᓕᐊᓯᒪᒻᒪᖔᑕ ᑕᒪᒃᑯᓂᖓ 

ᐃᓕᓐᓂᐊᕌᓂᒃᐸᓪᓕᐊᔪᓂᒃ 

ᐃᖅᑲᓇᐃᔭᖅᑎᑖᖃᑦᑕᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᐃᒪᓐᓇ ᑐᑭᓯᐅᒪᒐᒪ ᑖᒃᑯᐊ ᐋᓐᓂᐊᖅᑐᓕᕆᔨᑦ 

ᐃᓕᓐᓂᐊᖅᑐᓂᒃ ᓱᓕ ᑕᐃᒪᓐᓇ 

ᐃᖅᑲᓇᐃᔭᖅᑎᑖᖃᑦᑕᕐᒪᑕ 

ᑕᐃᒪᓐᓇᐃᓕᐅᖃᑦᑕᖅᖢᑎᓪᓗ. ᒫᓐᓇᐅᔪᒥ  

ᐃᖅᑲᓇᐃᔭᖅᑎᑖᖃᑦᑕᖏᒻᒪᑕ ᐃᓕᓐᓂᐊᖅᑐᓂᒃ 

ᓯᓚᑦᑐᓴᕐᕕᒻᒥ. 

 

ᑖᒃᑯᐊ ᑕᑯᒋᐊᕐᓗᒋᑦ ᑲᑎᒪᔾᔪᑎᒋᓯᒪᔭᕗᑦ ᓄᓇᕗᒻᒥ 

ᐋᓐᓂᐊᖅᑐᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ. 

ᐱᒋᐊᓕᓵᖅᑎᓪᓗᒋᑦ ᒐᕙᒪᒃᑯᑦ ᑕᐃᔅᓱᒪᓂ 

ᐃᖅᑲᓇᐃᔮᖅᑖᖃᑦᑕᑎᑦᑎᒍᒪᓚᐅᕐᒪᑕ ᓯᓚᑦᑐᓴᕐᕕᒻᒥ 

ᐋᓐᓂᐊᖅᑐᓕᕆᔨᐅᓂᕐᒧᑦ ᐃᓕᓐᓂᐊᖅᑐᓂᒃ 

ᓄᓇᕗᒻᒥ. ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ 

ᒐᕙᒪᒋᔭᐅᔪᑦ ᑕᐃᒪᓐᓇ ᐱᓕᕆᓂᐊᕐᒪᖔᑕ? 

ᑕᐃᒪᓐᓇᐃᓐᓂᐊᖏᑉᐸᑕ ᓱᒻᒪᑦ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖃᕐᒪᑦ ᑖᔅᓱᒥᖓ. ᐄ, ᐄᓛᒃ ᑕᐃᒪᓐᓇ 

ᑲᒪᓇᒻᒪᕆᑉᐳᖅ ᑮᓇᐅᔭᓕᕆᔨᐅᔪᖅ ᑮᓇᐅᔭᓂᒃ 

ᐅᖃᐅᓯᖃᖃᑦᑕᖅᑎᓪᓗᒍ ᐋᓐᓂᐊᖅᑐᓕᕆᓂᕐᒧᓪᓗ 

ᒥᓂᔅᑕᐅᓪᓗᖓ ᐋᖅᑭᓯᒃᑲᐅᑎᔪᓐᓇᕋᓗᐊᕋᑦᑕ.  

 

ᐅᖃᖅᑎ, ᒥᔅᑕ ᐃᐊᓕᐊᑦ ᐃᒫᒃ ᐃᓱᒫᓗᒍᑎᒋᔭᐅᔪᒥᒃ 

ᐅᖃᐅᓯᖃᑦᓯᐊᖅᑐᖅ ᐊᐱᖅᑯᑎᖃᑦᑎᐊᖅᑐᖅ. 

ᐃᓕᓐᓂᐊᕌᓂᒃᑐᐃᑦ ᑕᒪᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᑦ 

ᐸᕐᓇᒃᓯᒪᒍᔾᔭᐅᒋᐊᖃᕋᓗᐊᕐᒪᑕ. ᑕᐃᒪᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᖃᑎᒋᓗᒋᑦ 

ᑕᒪᒃᑯᐊ ᐃᖅᑲᓇᐃᔭᖅᑖᖃᑦᑕᕈᓐᓇᖁᓪᓗᒋᑦ 

ᐃᓕᓐᓂᐊᕌᓂᒃᐸᓪᓕᐊᔪᑦ ᓄᓇᕗᒻᒥᐅᑕᐅᔪᑦ.  

 

ᑲᔪᖏᖅᓯᒪᔪᒍᑦ ᐃᖅᑲᓇᐃᔭᖅᑎᑖᕐᓂᐊᕐᓗᑕ 

ᐋᓐᓂᐊᓯᐅᖅᑎᓂᑦ, ᑖᕗᓐᖓᓕᒫᖅᑎᐅᔪᓂᑦ 

ᐋᓐᓂᐊᓯᐅᖅᑎᓂᑦ ᐃᑲᔪᖅᐸᒃᑐᑕᓗ ᓄᓇᕗᒻᒥᐅ 

ᐋᓐᓂᐊᖅᑎᐅᓂᕐᒥᒃ ᐃᓕᓐᓂᐊᖃᑕᐅᖁᓪᓗᒋᑦ 

ᓄᓇᕗᒻᒥ ᐊᓯᐊᓂᓘᓐᓃᑦ ᑲᓇᑕᒥ.  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᖅᑰᔨᓐᖏᑦᑐᖅ ᑕᒫᓂᒥᐅᑦ 

ᐋᓐᓂᐊᓯᐅᖅᑎᐅᓂᕐᒥᒃ ᐃᓕᓐᓂᐊᖅᑐᑦ ᐊᑯᓂᐅᔪᒧᑦ 

ᑲᔪᖏᓐᓂᖃᕋᔭᖅᑐᑦ ᐋᓐᓂᐊᓯᐅᖅᑎᐅᓂᐊᕐᓂᕐᒥᒃ 

ᓄᓇᕗᒻᒥ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᑖᑯᓂᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐅᖃᐅᓯᖃᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᓂᖏᐅᖓᓐ.  
 

ᐊᐱᖅᑯᑦ 647 - 3(3): ᖃᓄᐃᓕᖓᓂᖓ ᓄᑖᖅ 

ᖁᑦᑎᓂᖅᓴᓄᑦ ᐃᓕᓐᓂᐊᕐᕕᒃᓴᖅ ᓴᓪᓕᓂ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒋᔪᒪᔭᒃᑲ ᑖᒃᑯᐊ ᑐᕌᖅᑎᒍᒪᓪᓗᒋᑦ 

ᒥᓂᔅᑕᕆᔭᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ.  
 

ᐅᖃᖅᑎᑦᑎᔨ, ᑐᑭᓯᓯᒪᑦᑎᐊᕋᓗᐊᖅᑐᖓ 

ᕿᒥᕐᕈᓚᐅᖅᓯᒪᒐᑦᑎᒍ ᐊᒻᒪ ᐊᖏᖅᑕᐅᓪᓗᓂ 

ᒐᕙᒪᑦᑕ 2013-14 ᐱᖁᑎᓄᑦ ᐊᖏᔫᑎᓄᑦ 

ᐊᓂᒍᖅᑎᑕᐅᓯᒪᓂᑰᒻᒪᑦ ᐊᒻᒪᓗ 

ᑐᑭᓯᐅᒪᑦᑎᐊᕆᓪᓗᖓ ᐊᕐᕌᒍᓄᑦ ᑕᓪᓕᒪᓄᑦ 

Capital Plan-ᓚᔭᐅᖃᑦᑕᖅᑐᖅ ᑖᓐᓇ 2014-

2018-ᒨᓕᖓᔪᖅ ᓇᓗᓇᐃᖅᓯᓯᒪᓚᐅᕐᒪᑦ 

ᐃᓕᓐᓂᐊᕐᕕᒻᒥᒃ ᓄᑖᒥᒃ ᓴᓪᓕᕐᒧᑦ 

ᓯᕗᓂᔅᓴᖃᖅᑎᑕᐅᓂᕋᐃᓪᓗᑎᒃ ᐊᒻᒪᓗ 

ᕿᒥᕐᕈᔭᐅᕙᓪᓕᐊᓂᖓ 

ᐅᐸᓗᖓᐃᔭᖅᑕᐅᕙᓪᓕᐊᓂᖓ 2014-15-ᒥ 

ᐱᒋᐊᕋᔭᕐᓂᕋᖅᑕᐅᓯᒪᓪᓗᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕᓗ 

ᑐᑭᓯᓂᐊᖅᑰᖅᑖᖓ ᓄᓇᓕᑦ ᑖᒃᑯᐊ ᑭᒡᒐᑐᖅᑕᒃᑲ 

ᐊᑯᓂᒐᓚᒃ ᑖᔅᓱᒧᖓ ᐅᑕᖅᑭᓯᒪᓪᓗᑎᓪᓗ ᐊᒻᒪ 

ᖁᓚᕐᓇᐃᖅᑕᐅᔾᔫᒥᓯᒪᔪᒥᒃ ᑎᑎᕋᖅᑕᐅᓯᒪᓂᖓᒍᑦ 

ᐊᒻᒪ ᐃᓂᓪᓚᑦᑕᐅᕙᓪᓕᐊᓂᕆᒐᔭᖅᑕᖓ ᑕᒪᓐᓇ 

ᐊᒃᓱᐊᓗᒃ ᓂᕆᐅᒋᔭᐅᒻᒪᑦ. 
 

ᑕᒪᓐᓇ ᐱᔾᔪᑎᒋᓪᓗᒍ ᑭᓇᓕᒫᖅ ᑐᓵᑎᓪᓗᒋᑦ 

ᐱᓗᐊᖅᑐᒥᒃ ᓯᓪᓕᕐᒥᐅᑕᐅᖃᑎᒃᑲ, ᒥᓂᔅᑕ 

ᓇᓗᓇᐃᕆᔪᓐᓇᖅᐸ ᑖᓐᓇ ᓴᓪᓕᕐᒧᑦ 

ᐃᓕᓐᓂᐊᕕᔅᓴᖅ ᓄᑖᖅ ᑕᕝᕙᓂ 2014-15 

ᐅᐸᓗᖓᐃᔭᖅᑕᐅᕙᓪᓕᐊᓂᕆᒐᔭᖅᑕᖓ 

ᑕᐃᒪᐃᑦᑑᓚᑦᑖᕐᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᕐᓂᓕᕆᓂᕐᒥᒃ, ᒥᓂᔅᑕ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐄ, ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ 

ᓱᓕᔪᒥᒃ ᑐᑭᓯᐅᒪᔪᖅ ᑕᐃᒪᓐᓇᐃᑦᑐᒥᒃ. ᑕᐃᓐᓇ  

ᓴᓪᓕᕐᒥ ᐃᓕᓐᓂᐊᕐᕕᒃᓴᖅ ᑕᕝᕙᓂ ᐃᓗᐊᓃᒻᒪᑦ 

ᐊᕐᕌᒍᑦ ᑕᓪᓕᒪᐃᑦ ᐸᕐᓇᒃᑕᐅᓂᖓᓂᒃ, 5 Year 

Plan-ᖑᓂᕋᖅᑕᐅᓲᖅ. ᐊᒻᒪᓗ ᑖᓐᓇ ᐱᒋᐊᓛᖅᖢᓂ 

ᐸᕐᓇᒃᑕᐅᓂᕆᔭᖓ 2014-15 ᐊᒻᒪ ᓱᓕ ᑕᒪᓐᓇ 

ᖃᓄᐃᓕᖓᓛᕐᓂᖓ ᐸᕐᓇᒃᑕᐅᒋᐊᓛᖅᖢᓂ 2015-

16. (ᑐᓵᔨᑎᒍᑦ) ᑎᑎᖅᑐᒐᕐᓂᐅᓂᐊᖅᑐᖅ 2015-

16-ᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐊᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᐃᑦ. ᐊᒻᒪᑦᑕᐅᖅ, 

ᐃᓱᒪᓕᕈᑎᒋᒃᑲᓐᓂᖃᑕᐅᓯᒪᓚᐅᕋᒃᑯ ᑖᓐᓇ 

ᒪᓕᒐᒃᓴᖅ 61 ᒐᕙᒪᒃᑯᓐᓄᑦ ᑕᐃᔭᐅᔪᖅ (ᑐᓵᔨᑎᒍᑦ) 

ᐊᑭᑐᔪᖅᑐᕈᑎᓄᑦ ᑮᓇᐃᔭᐃᑦ ᓈᓴᐅᑖ. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᑕᐅᕋᑖᓚᐅᕐᒥᒻᒪᑦ ᑖᒃᑯᐊ 

ᐃᓕᓐᓂᐊᕐᕕᒃ ᐊᑕᐅᓯᖅ 

ᐱᔭᕇᖅᑕᐅᕙᓪᓕᐊᒍᓐᓇᖁᓪᓗᒍ ᓄᓇᓕᒻᒥ 

ᐊᑕᐅᓯᕐᒥ. ᑕᐃᒪᐃᑦᑑᒻᒪᑦ ᐃᓱᒪᓇᖅᑑᔮᕐᒪᑦ 8-

ᖑᓚᐅᕐᒪᑕ ᐃᓕᓐᓂᐊᕐᕕᒃᓴᐅᓂᐊᖅᑐᓄᑦ ᓄᓇᕗᒻᒥ 

ᑐᕌᖓᐅᔭᖅᑐᑦ ᑕᕝᕙᓂ 2014-15. ᐃᒻᒪᖄᓗ 

ᑕᐃᓐᓇ ᐊᖏᖅᑕᐅᓚᐅᖄᖅᑎᓪᓗᒍ 7-

ᖑᒐᔭᖅᑐᔅᓴᐅᒻᒪᑕ ᐃᓕᓐᓂᐊᕐᕕᑦᑖᕈᒪᓯᒪᔪᐃᑦ. 

ᑐᑭᓯᑦᑎᐊᕋᑖᖅᑕᕋᓗᐊᕋ ᒥᓂᔅᑕ 

ᓴᓪᓕᕐᒥᐅᑕᐅᖃᑎᒃᑲ ᑐᓵᑎᓪᓗᒋᓪᓗ ᑖᓐᓇ ᓴᓪᓕᕐᒧᑦ 

ᑐᕌᖓᑎᑕᐅᔪᔅᓴᒪᐅᑕᐅᔪᖅ 2014-15-ᓄᑦ 

ᐅᖃᐅᓯᕆᕋᑖᑦᓯᐊᖅᑕᖓ ᐊᓯᖏᓐᓄᑦ 

ᑭᖑᕙᓕᕈᑕᐅᒐᔭᕈᓇᐃᑦᑑᔮᕋᓗᐊᖅᐸ ᐃᒫᒃ 

ᓱᕿᓯᙱᑦᑎᐊᒻᒪᕆᑑᓪᓗᐊᕈᓇᖅᓯᕙ ᑕᒪᓐᓇ 

ᑐᑭᓯᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐊᖓᓐ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐄ, ᑖᓐᓇ ᑐᑭᓯᐅᒪᑦᑎᐊᖁᖕᒥᔭᕋ 

ᓂᕈᐊᖅᑕᐅᖃᑎᒋᓯᒪᔭᕋ ᐊᒻᒪᑦᑕᐅᖅ ᓴᓪᓕᕐᒥᐅᑦ 

ᑕᐃᓐᓇ ᐸᕐᓇᒃᑕᐅᓯᒪᔪᒦᑦᑐᖅ ᓱᕐᕋᖕᓂᐊᖏᑦᑐᖅ 

ᒫᓐᓇᒃᑯᑦ ᖃᐅᔨᒪᑦᑎᐊᖅᑕᕋ. 



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓕ ᑕᑕᓗᐊᓪᓚᕆᒃᑐᐊᓘᓪᓗᓂ 

ᐱᙱᑲᐃᓐᓇᖅᑑᒐᓗᐊᖅ ᐃᓕᓐᓂᐊᕐᕕᒃ ᓴᓪᓕᕐᓂ 

ᑭᓯᐊᓂ ᓇᓗᓇᐃᖅᑕᐅᓯᒪᖕᒪᑦ ᓴᓇᔪᖃᕆᐊᓕᒃ 

ᓄᑖᒥᒃ. ᑖᓐᓇ ᐸᕐᓇᒃᑕᐅᓯᒪᓂᖓ 

ᓱᕐᕋᔾᔮᕈᒥᓇᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᒋᔭᕐᓂᒃ. 

ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒋᑲᐃᓐᓇᕈᒪᒻᒥᔭᕋ 

ᓄᓇᓕᒋᔭᕋ ᓴᓪᓕᖅ ᑭᒡᒐᑐᕐᓗᒍ. ᑖᒃᑯᐊ 

ᓄᓇᖃᖅᑎᐅᓪᓗᑕ ᑖᔅᓱᒥᖓ ᓴᓪᓕᕐᒥᒃ ᐊᕐᕌᒍ 

ᑕᐃᓐᓇ 2014 ᑕᐃᑲᑲᐅᓪᓚᐅᒐᓛᒻᒪᑦ ᓱᓕ 

ᑐᑭᓯᐅᒪᔮᖅᑎᑕᐅᕙᓪᓕᐊᓂᕐᒥᓪᓗ ᑕᒪᑐᒥᖓ 

ᐱᓕᕆᖃᑎᖃᕈᓐᓇᓂᐊᖁᓇᕋᓗᐊᕐᒪᑦ 

ᐃᓕᓐᓂᐊᕐᓂᓕᕆᔨᒃᑯᑦ. 

 

ᑕᒪᓐᓇᖃᐃ ᑕᕝᕙᓃᓚᐅᕐᓂᕐᒥᓂ 

ᐋᖅᑭᓱᖅᐸᒌᖅᓯᒪᔫᓪᓗᐊᕋᔭᖅᐸᐅᒃ ᐅᔾᔨᕈᓱᒃᑲᒪ 

ᐃᓚᐃᑎᒍᑦ ᐃᓛᒃ ᒐᕙᒪᒋᔭᕗᑦ ᒫᓂ 

ᐃᓱᓗᑉᐸᓪᓕᐊᕋᐅᔭᕐᓂᖓᓄᑦ 

ᐊᓯᙳᖅᑐᖃᑳᓪᓚᑐᐃᓐᓇᕆᐊᖃᕐᓂᖓᓂᒃ. 

ᑕᒪᓐᓇᖃᐃ ᑕᐃᒫᒃ ᐱᓕᕆᕕᒋᔭᖓ 

ᑐᓴᐅᒪᖃᑦᑕᐅᑎᖃᑎᒌᓐᓂᕐᒥᒃ 

ᑲᔪᓯᑦᑎᐊᕆᐊᕈᓐᓇᑐᒃᓴᓕᐅᕈᓐᓇᖅᐳᖅ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᑯᐊ ᒫᓐᓇ ᒐᕙᒪᒋᔭᕗᑦ 

ᐅᐱᒋᓪᓚᕆᒃᑲᒃᑭᑦ ᐸᕐᓇᒃᐸᓪᓕᐊᑎᓪᓗᒋᑦ ᐅᑯᐊ 

ᓇᓕᐊᑦ ᑮᓇᐅᔭᑦ ᖃᓄᖅ ᐱᔭᕆᐊᖃᕐᓂᖅᐹᖑᔪᑦ 

ᑭᖑᓕᕇᒃᑎᑦᑎᑦᑎᐊᖅᖢᑎᒃ ᐊᔾᔨᒌᙱᑦᑐᓂᒃ 

ᐱᔭᕆᐊᓕᖕᓂᒃ ᐱᓕᕆᕋᑖᕐᒪᑕ ᐊᕐᕌᒍ ᐊᓂᒍᖅᑐᖅ  

ᒫᓐᓇᒧᑦ ᑎᑭᖦᖢᒍ. ᐃᓕᓐᓂᐊᕐᕕᑦ ᓇᓕᐊᒃ 

ᐱᔭᕆᐊᖃᕐᓂᖅᐸᐅᓛᖑᕙ ᖕᓂᐊ 

ᕼᐋᑭᕐᕕᒃᑖᕆᐊᖃᕐᓂᖅᐸᐅᓛᖑᕙ 

ᐃᒪᓐᓇᐃᓕᖓᐅᖅᑐᓂᒃ 

ᓇᓗᓇᐃᕆᑦᑎᐊᖅᓯᒪᖃᑦᑕᖅᓯᒪᕋᑖᕐᒪᑕ. 

 

ᖁᕕᐊᓱᒃᐳᖓ ᐊᒻᒪᓗᑦᑕᐅᖅ 

ᐊᖏᖃᑎᒋᑦᑎᐊᖅᖢᑎᑦ ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᑐᓴᖅᑎᑦᑎᑦᑎᐊᕐᓂᐊᖅᑐᑦ 

ᑖᒃᑯᓂᖓ ᑲᑎᒪᔨᐅᔪᓂᒃ ᑕᐃᑲᓂ ᓴᓪᓕᓂ ᑖᓐᓇ 

ᐊᑯᓪᓕᕋᕈᑦ middle school-ᖑᓂᕋᖅᑕᐅᔪᖅ 

ᓴᓇᔭᐅᓛᕐᓂᐊᕐᓂᖓ. ᐅᖃᐅᑎᒃᑲᓐᓂᕐᓂᐊᖅᐸᒃᑲᓗ 

ᐃᓕᓐᓂᐊᖅᑐᓕᕆᒃᑯᓐᓂᑦ ᑕᐃᒪᓐᓇ 

ᖃᓄᐃᑉᐸᓪᓕᐊᓂᖓᓂ 

ᑐᓴᐅᒪᑎᑦᑎᔭᕆᐊᖃᕐᓂᖏᓐᓂᒃ ᑕᐃᑲᓂ ᓴᓪᓕᐅᑉ 

ᐃᓕᓐᓂᐊᕐᕕᒃᓴᖏᑦᑕ ᒥᒃᓴᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 648 - 3(3): ᓄᓇᕗᑦ ᒐᕙᒪᒃᑯᑦ 

ᐃᓱᒪᒋᔭᖓᑦ “ᖄᔪᑎᒍᑦ ᖃᐅᔨᓴᐃᓂᖅ” 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᕗᓪᓗ. 

ᐅᖃᖅᑎ, ᒫᓐᓇ ᐊᐱᖅᓱᕈᒪᔪᖓ ᐃᓛᒃ 

ᐱᒋᐊᕈᑎᖃᕈᒪᔪᖓ ᐊᐱᖅᓱᕐᓗᖓ ᐊᕙᑎᓕᕆᓂᕐᒧᑦ 

ᒥᓂᔅᑕᖑᔪᒧᑦ, ᒥᓂᔅᑕ ᐋᕆᐊᒃ. ᐃᒻᒪᖃ 

ᐃᖏᕐᕋᔪᓕᕆᓂᕐᒧᓪᓘᓐᓃᓐᖔᑐᐃᓐᓇᕆᐊᖃᕐᒪᑦ 

ᐊᔪᕆᖅᓲᑎᓂᐊᕋᕕᓐᖓᓕ. 

 

ᐅᖃᖅᑎ, ᐊᐅᔭᐅᔪᖅ ᐊᕐᕌᓂᓗ 

ᓄᓇᑦᑎᓐᓄᐊᖅᑐᖃᖃᑦᑕᕐᒪᑦ ᐊᒻᒪᓗ 

ᑲᖏᖅᖢᒑᐱᖕᒧᑦ ᐃᒃᐱᐊᕐᔪᒡᒧᓪᓗ ᐅᓇᓂᒎᖅ  

ᓴᓐᓂᕈᑎᐅᑉ ᐃᒪᕕᖓᓂ ᖃᐅᔨᓴᕈᒪᔪᖃᕐᒪᑦ 

ᐳᓪᓚᕐᒧᑦ ᑕᐅᓐᓇ ᐃᒪᓕᒫᖓ ᖃᐅᔨᓴᖅᑕᐅᔪᒪᓪᓗᓂ 

ᐃᖅᑲᖓ ᑭᓱᖃᕐᒪᖔᑦ, ᐊᑖ ᑭᓱᖃᕐᒪᖔᑦ.  

 

ᐅᖃᖅᑎ ᐃᑉᐸᒃᓴᖅ ᑎᑎᖅᑲᓂᒃ ᓴᖅᑭᑦᑎᓚᐅᕋᒪ 

ᐃᓱᒫᓘᑕᐅᔪᓂᒃ ᒥᑦᑎᒪᑕᓕᖕᒥ 

ᐊᖑᓇᓱᒃᑐᓕᕆᔨᒃᑯᖏᓐᓄᑦ 

ᑕᐃᒪᐃᓕᐅᖅᑐᖃᕐᓂᐊᖅᐸᑦ ᓂᕐᔪᑎᑦ 

ᐊᒃᑐᖅᑕᐅᓗᐊᕋᔭᕐᒪᖔᑕᓘᓐᓃᑦ. ᐊᒻᒪᑦᑕᐅᖅ 

ᐅᓪᓛᖅ ᓈᓚᐅᑎᒃᑯᑦ ᑐᓵᖅᑲᐅᒋᓪᓗᖓ 

ᑲᖏᖅᖢᒑᐱᖕᒥᐅᒡᒎᖅ ᑲᑎᒪᔨᖏᑦ 

ᐃᓱᒫᓘᑎᖃᒻᒪᕆᖕᒪᑕ ᑕᒪᑐᒥᖓ 

ᖃᐅᔨᓴᕐᓂᐅᒐᔭᖅᑐᒥᒃ.  

 

ᐊᐱᕆᔪᒪᔪᖓ ᒥᓂᔅᑕᖑᔪᒧᑦ ᑖᒃᑯᐊ ᑐᓴᕈᒪᓚᐅᕐᒪᑕ 

ᑲᓇᑕᒥ ᐊᕙᑎᓕᕆᓂᕐᒧᑦ ᑲᑎᒪᔨᒻᒪᕇᑦ National 

Energy Board, ᒐᕙᒪᒋᔭᕗᑦ ᑖᒃᑯᓄᖓ 

ᐅᓂᒃᑳᖅᓯᒪᕙᑦ ᐃᓱᒪᒋᔭᒥᖕᓂᒃ ᑖᔅᓱᒧᖓ 

ᐱᓕᕆᐊᕆᔭᐅᔪᒪᔪᒧᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒥᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᓴᖅᑭᓚᐅᖅᑕᖏᑦ 

ᑕᑯᓯᒪᓕᖅᑕᕗᑦ ᐊᒻᒪᑦᑕᐅᖅ ᑲᖏᖅᑐᒑᐱᒻᒦᓐᖔᖅᑐᑦ 

ᑎᑎᖅᑲᑦ ᑕᑯᓯᒪᓕᕆᓪᓗᒋᑦ ᑕᒪᒃᑯᐊ 

ᐱᓕᕆᐊᖑᕙᓪᓕᐊᕐᒪᑕ ᓴᖅᑭᖅᐸᓪᓕᐊᔪᑦ 

ᑕᐃᑲᓐᖓᑦ ᐊᓪᓚᕝᕕᑦᑎᓐᓂᑦ. 

 

ᐊᒻᒪᑦᑕᐅᖅ ᑕᐃᒃᑯᐊ ᐱᓕᕆᖃᑎᒋᓇᓱᒻᒥᔭᕗᑦ 

National Energy Board-ᖑᓂᕋᖅᑕᐅᔪᑦ. ᑕᒪᒃᑯᐊ 

ᑭᓯᐊᓂ ᖃᐅᔨᓴᕈᒪᒻᒪᑕ ᐳᓪᓚᒨᖅᑐᒥᒃ 

ᐱᓕᕆᒐᔭᕐᒪᑕ ᐃᒪᐅᑉ ᑕᐅᓐᓇ ᐃᖅᑲᖓ 

ᖃᓄᐃᓕᖓᒻᒪᖔᖅ 

ᓄᓇᓐᖑᐊᓕᐅᖅᑕᐅᒍᓐᓇᕋᔭᖅᑐᓂᓗ ᐊᒻᒪᓗᑦᑕᐅᖅ 

ᑭᓯᓂᒃ ᐅᖅᓱᐊᓗᔅᓴᓂᓪᓘᓐᓃᑦ ᐱᑕᖃᕐᒪᖔᖅ 

ᖃᐅᔨᓴᖅᑕᐅᓯᓐᓈᑦ ᐊᒻᒪᓗᑦᑕᐅᖅ ᑭᓱᓂᒃ 

ᓂᕐᔪᑎᓂᒃ ᐱᑕᖃᕐᒪᖔᖅ ᑕᒪᒃᑯᓂᖓ 

ᖃᐅᔨᓴᕈᑎᖃᖅᓯᓐᓈᕋᔭᕐᒥᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎ. 

ᒥᓂᔅᑕᒧᑦ ᑐᓴᖅᑎᑕᐅᔪᒪᒐᒪ ᓄᓇᕗᒻᒥᐅᓪᓗ 

ᑐᓴᖅᑎᑕᐅᖁᓪᓗᒋᑦ, ᐱᓗᐊᖅᑐᒥᒡᓗ 

ᒥᑦᑎᒪᑕᓕᒡᒥᐅᑦ. ᒐᕙᒪᒋᔭᕗᑦ ᑖᔅᓱᒧᖓ 

ᐱᓕᕆᐊᕆᒍᒪᔭᐅᔪᒧᑦ ᖃᓄᖅ ᑐᓐᖓᓂᖃᖅᐱᓯ, 

ᑖᓐᓇ ᐱᓕᕆᐊᕆᔭᐅᔪᒪᔪᖅ ᖃᐅᔨᓴᖅᑕᐅᔪᒪᔪᖅ 

ᒐᕙᒪᑦᑎᓐᓂᑦ ᐃᑲᔪᖅᑕᐅᕙ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒃᑯᐊ ᐊᕐᕌᒎᓐᓄᑦ ᒪᕐᕉᓐᓄᑦ 

ᐱᓕᕆᔪᒪᓯᒪᓕᕐᒪᑕ ᐊᒻᒪᑦᑕᐅᖅ 

ᐱᓕᕆᔪᒪᓂᖃᖅᑐᑎᒃ. ᑕᒪᒃᑯᐊ ᓄᓇᓕᐅᔪᑦ 

ᐃᑲᔪᖅᓱᖃᑦᑕᕋᑦᑎᒍ ᐊᒻᒪᑦᑕᐅᖅ 

ᑐᓴᕐᕕᒋᑦᑎᐊᕈᒪᕙᑦᑐᑎᒍ, 

ᑐᓴᖅᑎᑦᑎᐊᖁᕙᑦᑐᑎᒍᓪᓗ ᖃᓄᖅ ᐸᕐᓇᑦᑕᐅᔪᓂᒃ. 

ᑖᒃᑯᐊ ᓄᓇᓕᕆᔨᐅᔪᑦ ᑕᒪᑐᒥᖓᐃᓛᒃ ᑲᑎᒪᔨᐅᔪᑦ 

ᑭᓯᐊᓂ ᑐᓴᖅᑎᑦᑎᐊᕐᒥᓗᑎᒎᓛᕐᒥᔭᕗᑦ ᖃᓄᖅ 

ᐃᓱᒫᓘᑎᖃᕐᒪᖔᑕ ᑕᒫᓂ ᓄᓇᕘᒥ 

ᐃᑲᔪᖅᓱᓂᑦᑎᓐᓄᑦ, ᐃᑲᔪᖅᓯᖏᓐᓂᑎᓐᓄᓪᓗ 

ᑐᓴᐅᒪᑎᑦᑎᐊᕋᔭᕐᒥᔪᒍᑦ ᑕᐃᒃᑯᓂᖓ ᑲᑎᒪᔨᐅᔪᓂᒃ. 

ᖁᔭᓐᓇᒦᑦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᒃᑯᐊ ᓄᓇᓕᑦ 

ᒥᑦᑎᒪᑕᓕᖕᒥᐅᑦ, ᖃᖏᖅᑐᒑᐱᖕᒥᐅᑦ, 

ᕿᑭᕐᑕᕐᔪᐊᕐᒥᐅᑦ ᐸᖕᓂᑑᕐᒥᐅᓪᓗ ᑕᒫᓂ 

ᓄᓇᖃᖅᑐᑦ ᖃᐅᔨᓴᕐᕕᐅᔪᒪᔫᑉ ᖃᓂᒋᔭᖓᓃᑦᑐᑦ. 

ᐃᓱᒫᓘᑎᒥᖕᓂᒃ ᓴᖅᑭᑦᑎᕙᓪᓕᐊᖕᒪᑕ 

ᐅᓄᖅᓯᕙᓪᓕᐊᑐᐃᓐᓇᖅᖢᑎᒡᓗ 

ᐃᓱᒫᓘᑎᖃᕐᓂᕋᖅᑐᑦ ᑕᒪᑐᒧᖓ. ᑕᒪᒃᑯᐊ 

ᐃᓱᒫᓘᑎᖃᖅᑐᑦ ᑐᓐᖓᕕᒋᔭᐅᓗᑎᒃ ᒐᕙᒪᒋᔭᕗᑦ 

ᓄᓇᓕᖕᓂᒃ ᐃᑲᔪᖅᑐᕈᓐᓇᕐᓂᐊᖅᐸᑦ 

ᑲᔪᓯᖁᔨᖏᓪᓗᑎᒃ ᑖᔅᓱᒥᖓ ᖃᐅᔨᓴᖅᑕᐅᔪᒪᔪᒥᒃ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᐳᓪᓚᒨᖅᑐᓪᓘᓐᓃᑦ  

ᐅᕝᕙᓘᓐᓃᑦ ᐊᓯᐊᓄᑦ ᖃᐅᔨᓴᐅᑎᓂᒃ, ᐃᒪᐅᑉ 

ᐃᖅᑲᖓᓃᑦᑐᓂᒃ ᖃᐅᔨᕙᓪᓕᐊᔭᕆᐊᖃᕋᑦᑕ ᑕᒫᓂ 

ᓄᓇᕘᒥ. ᑕᒪᒃᑯᐊ ᑐᓴᖅᑕᕗᑦ 

ᖃᐅᔨᓴᑦᑎᐊᓂᐊᖅᑕᕗᑦ ᖃᓄᖅ 

ᐃᑲᔪᖅᓯᕋᔅᓴᐅᒻᒪᖔᑕᓘᓐᓃᑦ 

ᐃᑲᔪᖅᓯᒐᔅᓴᐅᔾᔮᖏᒻᒪᖔᑕᓘᓐᓃᑦ ᐅᕝᕙᓘᓐᓃᑦ 

ᖃᐅᔨᖃᑎᒋᑦᑎᐊᑲᓐᓂᕆᐊᖃᕐᓂᐊᕐᒪᖔᑦᑎᒍ 

ᓄᓇᓕᐅᔪᑦ ᖃᓄᖅ ᓈᒻᒪᓐᓂᖃᕐᒪᖔᑕ 

ᓇᓈᒻᒪᖏᓐᓂᓪᓗ. ᑕᐃᒃᑯᐊ 

ᐱᓕᕆᖃᑎᒌᓐᓇᓂᐊᖅᑕᕗᑦ ᓄᓇᓕᑦ. 

 

ᑖᒃᑯᐊ ᑎᑎᖅᑲᖏᑦ ᑭᐅᔾᔪᑎᒃᓴᖏᓐᓂ ᒫᓐᓇ 

ᐱᓕᕆᔪᖃᖅᐸᓕᐊᒻᒪᑦ ᑕᐃᒪ ᑖᒃᑯᐊ ᓄᓇᓕᐅᔪᑦ 

ᑭᐅᖃᑦᑕᕋᓱᓐᓂᐊᖅᑕᕗᑦ ᐊᒻᒪᑦᑕᐅᖅ ᑲᑎᒪᔨᐅᔪᑦ 

ᑕᐃᒃᑯᐊ ᑐᓴᖅᑎᓪᓗᒋᑦ, ᐅᖃᐅᓯᔅᓴᑦᑕᖃᕐᒪᖔᑦ 

ᑕᒫᓂ ᓄᓇᕗᒻᒥ. ᓈᒻᒪᑐᓪᓗ ᓈᒻᒪᖏᑦᑐᓪᓗ 

ᖃᐅᔨᒃᑲᐅᑎᒋᐊᓂᐊᖅᑕᕗᑦ ᑕᒪᒃᑯᐊ ᓄᓇᓕᓐᓂ. 

ᖁᔭᓐᓇᒦᑦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᒥᔅᑕ ᕋᒻᐴᑦ. 

 

ᐊᐱᖅᑯᑦ 649 - 3(3): ᑎᑎᕋᕐᕕᒃᓴᓄᑦ 

ᐃᓂᒃᓴᑲᓐᓃᑦ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᔾᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, 

ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎ, ᓇᓗᓇᐃᖅᓯᖃᑦᑕᖅᓯᒪᕗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐋᓐᓂᐊᕐᕕᒃ 

ᓴᓂᑭᓗᐊᕐᒥ ᐃᓂᑭᔅᓴᒻᒪᕆᒻᒪᑦ ᒥᑭᓗᐊᓕᖅᑐᓂᓗ. 

 

ᑕᒫᓂ ᐊᕐᕌᒍ ᐱᒋᐊᖅᑎᓪᓗᒍ ᑎᑎᕋᓚᐅᕋᒪ 

ᒥᓂᔅᑕᒧᑦ ᑖᒃᑯᐊ ᐃᓄᒋᐊᓗᐊᓕᕐᒪᑕ ᐋᓐᓂᐊᕐᕕᒻᒥ 

ᑎᑎᖅᑲᓂ ᐅᖃᓚᐅᕋᒪ ᑖᓐᓇ ᐊᓪᓚᕝᕕᒋᔭᐅᔪᖅ 

ᓯᓚᑖᓃᓪᓗᓂ, ᐋᓐᓂᐊᕐᕕᐅᑉ ᐃᓄᓕᕆᔨᒃᑯᓄᓪᓗ. 

 

ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᖃᓄᐃᓘᓕᕐᒪᖔᑕ 

ᐊᓪᓚᕝᕕᑦᓴᑖᕋᓱᐊᖅᑎᓪᓗᒋᑦ ᓴᓂᑭᓗᐊᖅ?  

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᔾᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᕋᒻᐴᑦ ᑖᓐᓇ 

ᐊᐱᖅᑯᑎᖓ. ᑎᑎᕋᓚᐅᖅᑐᖅ ᑖᓐᓇ ᐅᕙᓐᓄᑦ 

ᐊᒻᒪᓗ ᖃᐃᖁᔨᓚᐅᖅᓱᓂ ᓴᓂᑭᓗᐊᕐᒧᑦ. ᒫᑦᓯ 25-

ᒥ ᑕᐅᓄᓐᖓᕈᓐᓇᓚᐅᕋᒪ ᐊᒻᒪᓗ ᖁᔭᒋᓪᓗᒋᑦ 

ᓴᓂᑭᓗᐊᕐᒥᐅᑦ ᖃᐅᖅᑯᔨᒍᓐᓇᓚᐅᕐᒪᑕ. 

 

ᑕᐃᓐᓇ ᒪᐃᔭᖓᑦ ᑲᑎᒪᖃᑎᒋᔪᓐᓇᓚᐅᕋᑦᑎᒍ 

ᑕᐅᓇᓃᓐᓂᑎᓐᓂ ᐊᒻᒪᓗ ᓄᓇᓕᑦ 

ᒐᕙᒪᓕᕆᔨᖏᑦᑕᐅᖅ ᑕᐃᑲᓃᓚᐅᕐᒥᒻᒪᑕ. ᑕᐃᒃᑯᐊ 

ᑐᑭᓯᒋᐊᕈᑎᔅᓴᐃᑦ ᐱᓚᐅᖅᑕᖏᑦ 

ᐅᖃᐅᓯᕆᔭᐅᓚᖓᔪᑦ ᑕᒫᓂ ᐱᓇᓱᐊᕈᓯᕐᒥ ᖃᓄᖅ 

ᓯᕗᒧᐊᓐᓂᐊᕐᒪᖔᕐᒥ ᑕᒪᑐᒧᖓ 

ᐊᓪᓚᕕᑦᑖᕋᓱᐊᖅᑎᓪᓗᒋᑦ ᓴᓂᑭᓗᐊᕐᒥ. ᖁᔭᓐᓇᒦᑦ, 

ᐅᖃᖅᑎ. 

 

ᐅᖃᖅᑎ (ᑐᓵᔨᔾᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ.  

ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᕋᒻᐴᑦ 

 

ᕋᒻᐴᑦ (ᑐᓵᔨᔾᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ 

ᖁᔭᓐᓇᒦᕆᕙᕋ ᒥᓂᔅᑕ ᑐᑭᓯᒋᐊᖅᑎᑎᒻᒪᑦ. 

ᐅᖃᖅᑎ, ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ 

ᐊᓪᓚᕕᑦᑖᖅᐸᑕ ᑕᒪᒃᑯᓂᖓ 

ᐃᑲᔪᖅᑎᒻᒪᕆᐅᖃᑦᑕᖅᑐᓄᑦ ᑖᒃᑯᐊ ᑭᐅᔭᐅᒐᓱᐊᖅᑲ 

ᓱᓕ, ᐅᖃᖅᑎ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑖᓐᓇᑦᑕᐅᖅ ᖁᔭᓐᓇᒦᕆᕙᕋ ᐊᐱᕆᔪᖅ. 

ᑖᒃᑯᐊ ᐊᖓᔪᖅᑲᐅᑎᑦ ᑲᑎᓐᓂᐊᕐᖓᑕ ᑕᒪᒃᑯᓂᖓ 

ᐅᖃᐅᓯᖃᕐᓂᐊᖅᑐᑎᒃ ᐊᓪᓚᕝᕕᖃᕐᕕᑦᓴᒥᒃ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 650 - 3(3): ᑐᓴᒐᒃᓴᖅ 

ᐱᔪᓐᓇᐅᑎᑖᖅᑎᑕᐅᓂᕐᒥᒃ ᒐᕙᒪᑐᖃᒃᑯᓐᓂᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒐ ᑖᓐᓇ ᓯᕗᓕᖅᑎᒧᑦ. 

 

ᐊᐃᐳᕈ 25-ᖑᑎᓪᓗᒍ ᓄᓇᕗᑦ ᒐᕙᒪᖏᑦ ᓄᓇᕗᑦ 

ᑐᙵᕕᒃᑯᓪᓗ ᐅᖃᓚᔭᕋᖅᑎᑦᑎᓚᐅᕐᒪᑕ ᑕᒪᒃᑯᓂᖓ 

ᐱᔪᓐᓇᐅᑎᑖᕐᓂᕐᒥ ᖃᓄᖅ ᑕᒪᓐᓇ 

ᐃᑲᔫᑎᒍᓐᓇᕐᒪᖔᑦ ᓄᓇᕗᒻᒥᐅᓂᒃ. ᓯᕗᓕᖅᑎ 

ᑐᑭᓯᑎᑦᑎᒍᓐᓇᖅᑳ ᑕᒪᓐᓇ ᑲᑎᒪᓂᐅᓚᐅᖅᑐᖅ 

ᑐᑭᓯᒋᐊᖅᑎᑦᑎᒐᓱᐊᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐊᐅᓚᑦᑎᔨᓄᑦ 

ᒐᕙᒪᐅᖃᑎᒌᓕᕆᔨᓂᓪᓗ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᖅ, 

ᐅᖃᖅᑎᑦᑎᔨ. ᖁᔭᓐᓇᒦᖅᐸᕋᓗ 

ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ ᐊᐱᖅᑯᑎᖓᓂᒃ. 

ᐄ, ᑕᐃᒪ ᑖᒃᑯᐊ ᓄᓇᕗᑦ ᑐᙵᕕᒃᑯᓪᓗ 

ᒐᕙᒪᒃᑯᓪᓗ ᑲᑐᔾᔨᖃᑎᒌᒃᖢᑎᒃ ᑕᓚᕖᓴᑎᒍᑦ 

ᓇᓗᓇᐃᕆᒃᑲᓐᓂᓚᐅᕐᒪᑕ ᐃᓄᒃᑎᑐᑦ 

ᐅᖃᐅᓯᖃᖅᖢᑎᒃ ᖃᓄᖅ ᐃᓱᒪᕕᒃᑯᑎᒍᑦ ᑕᐃᒃᑰᓇ, 

ᑕᒪᒃᑯᓂᖓ ᐃᓱᒪᒋᔭᐅᔪᓂᒃ ᑐᓴᕈᒪᓪᓗᑎᒃ ᐊᒻᒪᓗ 

ᑐᓴᖅᑎᑦᑎᒃᑲᓐᓂᕋᓱᒃᖢᑎᒃ ᑕᒪᑐᒥᖓ 

ᓇᖕᒥᓂᖅᓱᕐᓂᐅᑉ ᒥᒃᓵᓄᑦ. ᖁᕕᐊᓱᒃᐳᖓᓗ 

ᐊᔾᔨᒌᙱᑦᑐᑦ ᐃᓄᐃᑦ ᐅᖄᓚᔪᓐᓇᓚᐅᕐᒪᑕ 

ᑕᕝᕗᖓ ᖃᐅᔨᒋᐊᒃᑲᓐᓂᕈᒪᔭᒥᖕᓂᒃ 

ᐊᐱᖅᓱᕈᕐᓇᕐᕕᖃᖅᖢᑎᑦ. ᐊᒻᒪᑦᑕᐅᖅ 

ᐊᔾᔨᒌᖏᑦᑐᓂᒃ ᐊᑕᐅᑦᑎᒃᑯᑦ ᑕᐅᑐᒃᑕᐅᑎᓪᓗᒋᑦ 

ᐱᕕᖃᓚᐅᕐᒪᑕ ᑕᓚᕖᓴ ᐊᑐᖅᖢᒍ. ᑕᐃᒫᒡᓗ 

ᑲᔪᓰᓐᓇᕐᓂᐊᖅᐳᒍᑦ 

ᑐᑭᓯᓇᓱᐊᖅᑎᑦᑎᓇᓱᖕᓂᑦᑎᓐᓂᒃ ᓄᓇᕗᒻᒥᐅᓄᑦ  

ᑕᒪᑐᒧᖓ ᓇᖕᒥᓂᖅᓱᕐᓂᐅᑉ ᒥᒃᓵᓅᖔᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᐃ 

2012-ᒥ ᐊᕐᕌᓂ, ᑕᐃᕕᑦ ᐊᕿᐊᕈᖅ 

ᑕᐃᔭᐅᓚᐅᕐᖓᑦ ᓄᓇᕗᑦ ᒐᕙᒪᖏᓐᓄᑦ ᐃᒪᓐᓇ 

ᐊᖏᖃᑎᒌᑦᑎᒻᒪᕆᐅᓂᐊᖅᑎᓪᓗᒍ. ᓯᕗᓕᖅᑎ 

ᑐᑭᓯᒋᐊᖅᑎᑦᑎᒍᓐᓇᖅᑲ ᑕᒪᓐᓇ 

ᖃᓄᐃᓕᐅᖅᑕᐅᓯᒪᓕᕐᒪᖔᖅ ᐊᕐᕌᓂᓂᑦ ᐃᒪᓐᓇ 

ᐱᔪᓐᓇᐅᑎᑖᕋᓱᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔪᓄᑦ ᒐᕙᒪᐅᖃᑎᒌᓕᕆᔨᓄᓪᓗ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᒻᒪᑦᑕᐅᖅ ᖁᔭᓐᓇᒦᕆᓪᓗᒍ 

ᑖᔅᓱᒥᖓ ᓇᓗᓇᙱᑦᑐᖅ ᐱᕕᒡᔪᐊᕈᓯᖃᕐᒥᖕᒪᑦ 

ᓄᓇᕗᑦ ᓇᖕᒥᓂᖅᓱᕐᓂᕐᒧᑦ ᑎᑭᓛᕆᐊᒃᓴᖓᓂᒃ 

ᓯᕗᓂᑦᑎᓐᓂ. 

 

ᐄ, ᑖᒃᑯᐊ ᐋᔩᖅᑎᒋᔭᕗᑦ ᑐᙵᕕᒃᑯᓪᓗ ᓄᓇᕗᑦ 

ᒐᕙᒪᒃᑯᓪᓗ ᐊᒻᒪᓗ ᑲᓇᑕᒥᐅᑦ ᑲᓇᑕᐅᑉ 

ᐋᔩᖅᑎᒋᔭᖓ ᐅᖃᓪᓚᖃᑎᒌᖏᓐᓇᓚᐅᖅᑐᑦ 

ᐊᒻᒪᓗᑦᑕᐅᖅ ᐅᖃᓪᓚᖃᑎᒌᑦᑎᐊᖏᓐᓇᓚᐅᖅᑐᑦ 

ᓄᓇᓕᖕᓄᓪᓗ ᑎᑭᓐᓇᕈᕙᒃᖢᑎᒃ ᑲᑎᒪᔭᖅᑐᖅᖢᑎᒃ. 

ᐊᒻᒪᑦᑕᐅᖅ ᓱᓕ ᑕᐃᒪ 

ᐅᖃᓪᓚᖃᑎᒌᖃᑦᑕᖅᓯᒪᓕᕋᒥᒃ ᑖᓐᓇ 

ᐅᓂᒃᑳᓕᐅᖅᓯᒪᓕᕐᒪᑦ ᑲᓇᑕᐅᑉ ᒐᕙᒪᒃᑯᖏᑕ 

ᐋᔩᖅᑎᒻᒪᕆᖓ ᑕᕝᕗᖓ ᒥᓂᔅᑕᐅᔪᒧᑦ 

ᐃᓄᓕᕆᔨᒃᑯᓐᓄᑦ ᑐᓂᓛᖅᑕᒥᓂᒃ 

ᐱᔭᕇᖅᓯᓯᒪᓕᕐᒪᑦ.  

 

ᓂᕆᐅᖕᓂᖃᑦᑎᐊᖅᐳᖓ ᑕᐃᒫᒃ 

ᑐᓴᖅᑎᑕᐅᓇᔭᓛᕆᐊᒃᓴᑦᑕ ᖃᓄᖅ ᑭᖑᓪᓕᖅ 

ᖃᓄᐃᓕᓂᐊᕐᓕᕐᒪᖔᑦ ᑕᖅᑭᐅᕋᑖᖅᑐᒥ 

ᑲᑎᒪᖃᑎᖃᖅᖢᖓ ᑕᐃᔅᓱᒥᖓ ᓄᑖᒥᒃ 

ᒥᓂᔅᑕᒋᓕᖅᑕᖓᑕ ᐃᓄᓕᕆᔨᒃᑯᑦ. ᑕᐃᒫᑦᑕᐅᖅ 

ᑐᓴᕈᒥᓇᖅᑐᒥᒃ ᐃᓛᒃ 

ᓂᕆᐅᖕᓂᖃᑦᑎᐊᕐᓇᕈᒥᓇᖅᑐᒥᒃ ᑐᓴᓚᐅᕋᑦᑕ. 

ᑕᐃᒪ ᑕᐃᓐᓇ ᐅᓂᒃᑳᓕᐊᖅ ᐱᔭᕇᖅᑕᐅᓯᒪᓕᕐᒪᑦ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᓵᓕᔪᒪᒐᓗᐊᕆᕗᖓ ᖃᓄᖅ ᑕᐃᓐᓇ 

ᐱᓕᕆᐊᖑᓂᐊᖅᑐᖅ ᐊᖏᖅᑕᐅᓇᔭᕐᒪᖔᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᖏᖃᑎᒌᑦᑎᖓ 

ᑐᓴᖅᑕᐅᓚᐅᕐᒪᑦ ᓄᓇᕗᑦ ᑐᓐᖓᕕᒃᑯᑦ 

ᐃᓚᒋᔭᐅᑦᑎᐊᕐᓂᖏᓐᓄᑦ ᑖᒃᑯᓄᖓ ᐱᖓᓲᓪᓗᑎᒃ 

ᐊᖏᖃᑎᒌᓐᓂᐊᕐᖓᑕ ᑕᐃᒃᑯᐊ 

ᓄᓇᖃᖅᑳᖅᓯᒪᔪᓪᓗ ᐃᓚᒋᔭᐅᓚᐅᖅᑐᑦ. 

 

ᐊᐱᖅᑯᑎᒐᓕ ᑖᓐᓇ ᓯᕗᓕᖅᑎᒧᑦ ᖃᓄᖅ ᐃᓄᐃᑦ 

ᐃᓚᐅᓂᖓᑦ ᐃᓚᓕᐅᑎᔭᐅᓂᐊᖅᑲ ᑖᒃᑯᓄᖓ 

ᓄᓇᕗᑦ ᑐᓐᖓᕕᒃᑯᑦ ᐃᓄᐃᓐᓇᕐᓄᑦ 

ᑭᒡᒐᖅᑐᐃᑎᓪᓗᒋᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᖑᓚᖓᕙᑦ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐊᐅᓚᑦᑎᔨᓄᑦ 

ᒐᕙᒪᐅᖃᑎᒌᓕᕆᔨᓄᓪᓗ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᑕᐃᒪᓐᖓᑦ ᐊᕐᕌᒍᑦ ᑎᓴᒪᓐᖑᕐᒪᑕ ᑕᒪᑐᒥᖓ 

ᑐᓴᐅᒪᑎᑦᑎᒃᑲᓐᓂᕋᓱᒃᖢᑕ ᓄᓇᕗᒻᒥᐅᓂᑦ 

ᓇᖕᒥᓂᖅᓱᕐᓂᐅᑉ ᒥᒃᓵᓄᑦ. ᑖᒃᑯᐊ 

ᐃᑲᔪᖅᓱᑦᑎᐊᖏᓐᓇᖅᑐᑦ ᓄᓇᕗᑦ ᑐᓐᖓᕕᒃᑯᑦ 

ᑕᒪᑐᒥᖓ ᐱᓕᕆᐊᕆᓇᓱᒃᑕᑦᑎᓐᓂᒃ ᐊᒻᒪᓗ 

ᐃᑲᔪᖅᑐᐃᓪᓗᑎᒃ ᐃᓄᖕᓂᒃ ᓲᖃᐃᒻᒪ ᓄᓇᕗᑦ 

ᑐᓐᖓᕕᒃᑯᑦ ᐃᓄᓕᒫᓂᒃ ᓄᓇᕗᒻᒥ 

ᑭᒡᒐᖅᑐᐃᔨᐅᖕᒪᑕ, ᑕᐃᒫᒃ ᐃᓚᐅᓂᐊᖅᑐᑦ ᓄᓇᕗᑦ 

ᒐᕙᒪᒃᑯᓪᓗ ᐊᒻᒪᓗ ᑲᓇᑕᒥᐅᑦ. ᑕᐃᒪ 

ᐋᔩᖅᑎᖃᕐᒪᑕ ᓄᓇᕗᑦ ᑐᓐᖓᕕᒃᑯᑦ ᐋᔩᖅᑎᒥᖕᓂᒃ 

ᐊᑐᕐᓗᑎᒃ ᐋᔩᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 651 - 3(3): ᖃᓄᐃᓕᖓᓂᖓ 

ᐃᖃᓗᓐᓂ ᖃᖓᑕᓲᒃᑯᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᕈᒪᔪᖓ ᒫᓐᓇ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎ, ᕿᑭᖅᑖᓗᖕᒥᐅᑎᒍᑦ ᑕᒪᑦᑕᑦᑎᐊᖅ 

ᓇᒧᓐᖓᕆᐊᕌᖓᑦᑕ ᖃᖓᑕᓲᒃᑯᑦ ᐃᖃᓗᒃᑎᒎᕐᓗᑕ 

ᑭᓯᐊᓂᐅᓲᖑᒐᑦᑕ. ᑖᓐᓇ ᐃᖃᓗᖕᓂ ᖃᖓᑕᓲᒃᑯᕕᒃ 

ᐱᒻᒪᕆᐊᓘᖕᒪᑦ, ᖃᖓᑕᓲᒃᑯᕕᒃ ᐱᒻᒪᕆᐅᓪᓗᓂ 

ᕿᑭᖅᑖᓗᖕᒥᐅᓄᑦ ᐊᒻᒪᓗ ᓄᓇᕗᒻᒥᐅᓄᑦ. 

 

ᐊᒻᒪᓗ ᒐᕙᒪᒋᔭᕗᑦ ᑖᔅᓱᒥᖓ ᐋᖅᑭᒋᐊᕈᑎᒃᓴᒥᒃ 

ᐱᓕᕆᐊᖃᖅᐸᓪᓕᐊᖕᒪᑕ ᒥᑦᑕᕐᕕᖕᒥᒃ ᐊᒻᒪᓗ 

ᖃᖓᑕᓲᒃᑯᕕᖕᒥᒃ. ᑖᓐᓇ ᐊᑭᑐᔪᒻᒪᕆᐊᓘᒻᒪᑦ $100 

ᒥᓕᐊᓐ ᐅᖓᑖᓃᓐᓂᕋᖅᑕᐅᓯᒪᖕᒪᑦ. 

ᑐᓴᕆᐊᕈᒪᑐᐃᓐᓇᖅᑐᖓ ᒫᓐᓇ ᓯᕗᓪᓕᖅᐹᒥ 

ᐊᐱᕆᓗᖓ ᒥᓂᔅᑕᒧᑦ ᑐᓴᖅᑎᑕᐅᓚᐅᖅᑕ ᑖᓐᓇ 

ᐅᓪᓗᒥ ᐱᕙᓪᓕᐊᓂᖓ ᖃᓄᐃᓕᖓᓕᕐᒪᖔᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᑉᑑᓇ.   

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑖᓐᓇᓗ ᐊᐱᕆᔪᖅ ᖁᔭᓐᓇᒦᖅᐸᕋ. ᑖᓐᓇ 

ᐊᑭᖓ, ᑕᒪᓐᓇᐃᓛᒃ ᓯᕗᒧᐊᖅᐸᓪᓕᐊᔪᖅ 

ᖃᐅᔨᒪᒐᑦᑕ ᑖᒃᑯᐊ ᐱᖓᓲᓕᖓᔪᓂᒃ 

ᐃᑲᔪᖅᑎᒌᒍᑕᐅᓂᐊᕐᖓᑕ ᑖᒃᑯᐊᓗ 

ᐃᓚᐅᓂᐊᖅᑐᓕᒫᑦ ᐅᖃᖅᓯᒪᓪᓗᑎᒃ ᑲᑎᒪᔨᕋᓛᑎᒍᑦ 

ᑖᒃᑯᐊᓗ ᑐᕌᖅᑕᐅᓯᒪᔪᑦ ᐊᓯᔾᔨᖅᓯᒪᓐᖏᑦᑐᑦ. 

ᒫᓐᓇᒫᖅ ᑖᒃᑯᐊ ᑳᓐᑐᕌᒃᒐᔅᓴᐃᑦ ᑐᓂᔭᐅᓂᐊᓕᖅᑐᑦ 

ᑕᖅᑭᐅᓂᐊᖅᑐᒥᖃᐃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑕ. 

ᑕᒫᓂ ᐊᕐᕌᒎᑉ ᐃᓗᐊᓂ ᑖᒃᑯᐊ ᒐᕙᒪᒋᔭᕗᑦ  

ᓴᖅᑭᑦᑎᓚᐅᕐᒪᑕ ᕿᓂᕈᑎᒥᒃ ᑭᓇ ᑖᔅᓱᒧᖓ 

ᐊᐅᓚᑦᑎᔨᒻᒪᕆᐅᓂᐊᕐᒪᖔᑦ. ᑖᓐᓇ 

ᕿᓂᕐᓂᕆᓚᐅᖅᑕᓯ ᐱᔭᕇᖅᓯᒪᓕᖅᐸ ᐊᒻᒪᓗ 

ᐱᔭᕇᖅᓯᒪᓕᖅᐸᑦ ᑭᒃᑯᑦ 

ᑕᐃᒪᐃᑦᑐᓕᕆᔨᐅᓂᐊᖅᐸᑦ ᐅᕝᕙᓘᓐᓃᑦ ᑭᓇ 

ᑖᔅᓱᒥᖓ ᐊᐅᓚᑦᑎᔨᒻᒪᕆᐅᑎᑕᐅᓂᐊᖅᐸ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑎ, ᖁᕕᐊᓱᑦᑐᒍᑦ ᑖᒃᑯᐊ 

ᑮᓇᐅᔭᓂᒃ ᑐᓂᔭᐅᓚᐅᕋᑦᑕ ᑖᒃᑯᐊ 

ᐊᖏᓂᖅᐹᖑᖃᑕᐅᔪᓂᒃ ᐱᓕᕆᐊᓂᒃ 

ᓄᓇᕗᒻᒥᐅᓄᑦ, ᓄᓇᕗᒻᒧᓪᓗ ᐊᒻᒪᑦᑕᐅᖅ ᑖᓐᓇ 

ᒫᓐᓇᐅᔪᖅ ᐊᑎᕐᓂᒃ ᐱᓯᒪᖏᑦᑐᖓ, ᑭᓯᐊᓂ ᑖᒃᑯᐊ 

ᐊᔪᕆᖅᓱᐃᔾᔨᔨᑦ ᑲᑎᒪᔨᕋᓛᓂᒃ ᐱᑕᖃᓕᖅᖢᓂ 

ᐊᒻᒪᑦᑕᐅᖅ ᑖᒃᑯᓄᖓ ᐱᓕᕆᖃᑎᕗᑦ. ᑖᒃᑯᐊ 

ᑲᔪᓯᑎᑕᐅᑦᑎᐊᖅᑐᖅ. ᑕᐃᒪᓐᓇ ᐅᖃᖅᑲᐅᒐᒪ, 

ᐅᖃᖅᑎ, ᑖᓐᓇ ᐱᕙᓪᓕᐊᑦᑎᐊᖅᑐᖅ ᐊᒻᒪᑦᑕᐅᖅ 

ᐸᕐᓇᑦᑕᐅᓯᒪᓂᖓ ᓴᓇᔭᐅᓛᖅᖢᓂ ᑕᕝᕙᓂ ᐊᕐᕌᒎᑉ 

ᐃᓗᐊᓂ 2014-ᒥᓘᓐᓃᑦ ᐊᕐᕌᒍᒥᓘᓐᓃᑦ ᑕᒪᑐᒪᓂ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ. ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 652 - 3(3): ᖃᓄᐃᓕᖓᓂᖓ 

ᐱᖁᑎᖃᒃᑯᕕᒃ ᐃᒃᐱᐊᕐᔪᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕋᔪᓕᕆᔨᒃᑯᓪᓗ. 

 

ᒪᕐᕉᒃ ᐊᕐᕌᒎᓕᖅᑑᒃ ᑕᐃᒪ $800,000 

ᐊᑐᖅᑕᐅᓚᐅᕐᒪᑕ ᓴᓇᒍᑕᐅᓪᓗᑎᒃ. ᐃᑉᐱᐊᕐᔪᖕᒥ 

ᓱᓕ ᖃᖓᑕᓲᒃᑯᕕᐊ ᐱᐊᓂᑦᑕᐅᓯᒪᖏᒻᒪᑦ. ᑕᐃᒫᒃ 

ᐱᐊᓂᑦᑕᐅᓯᒪᖏᒻᒪᑦ ᑖᓐᓇ ᒥᓂᔅᑕ  

ᑐᑭᓯᒋᐊᖅᑎᑦᑎᒍᓐᓇᖅᑲ ᑕᒪᓐᓇ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᑖᒃᑯᐊ ᑐᑭᓯᑐᐊᕈᒃᑭᑦ ᖃᓄᐃᓕᖓᓕᕐᒪᖔᑦ ᑕᐃᓐᓇ 

ᐱᖁᑎᖃᕐᕕᐅᓂᐊᖅᑐᖅ ᑐᑭᓯᒋᐊᖅᑎᑦᓯᓂᐊᖅᑯᖓ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᒻᒪᓗ ᖁᔭᓐᓇᒦᒃ ᓇᓗᓇᐃᕋᕕᑦ. ᑖᓐᓇ 

ᐃᑉᐱᐊᕐᔪᒻᒥ ᐱᖁᑎᖃᕐᕕᐅᔪᖅ ᑖᓐᓇ ᓯᑕᒪᒋᔭᐅᒻᒪᑦ 

ᓄᓇᕗᒻᒥ ᐱᐊᓂᒃᓯᒪᖏᑦᑐᑦ. 

 

ᐱᓇᓱᐊᕈᓯᐅᓚᐅᖅᑐᒥ ᐊᖏᓚᐅᕋᑦᑕ $70,000 

ᓄᑦᑎᖅᑕᐅᖁᓪᓗᒋᑦ ᐊᑭᑐᔪᖅᑐᕈᑎᒃᓴᓂ 

ᐱᖁᑎᖃᕐᕕᒻᒧᑦ ᐃᑉᐱᐊᕐᔪᒻᒥ. ᖃᓄᖅ ᑕᒪᓐᓇ 

ᐊᑭᖃᓂᐊᖅᐸ ᐱᐊᓂᒃᑕᐅᒐᓱᐊᖅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᕆᔪᖅ. 

ᑖᓐᓇ ᐱᓕᕆᐊᒃᓴᖅ ᑲᔪᓯᓯᒪᔪᖅ. ᑖᒃᑯᓄᖓ ᓄᓇᓕᑦ 

ᒐᕙᒪᓕᕆᔨᖏᓐᓄᓪᓗ ᐱᔨᑦᓯᖅᑎᓄᓪᓗ. ᑖᒃᑯᐊ 

ᐱᐊᓂᑦᑕᐅᖅᑳᕆᐊᖃᕐᒪᑕ ᑕᒪᒃᑯᐊ ᐅᐊᔭᓕᕆᓂᖅ, 

ᓱᓪᓗᓕᕆᓂᖅ. ᑕᐃᒪᐃᒻᒪᑦ ᑖᓐᓇ  

ᐅᖃᐅᑎᒋᐊᖃᓂᐊᖅᑕᕋ ᐱᐊᓂᑦᑕᐅᕕᔅᓴᖓᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᓇᓗᓇᐃᕐᕕᐅᔪᓐᓇᕈᒪ ᐅᖃᕋᑖᕐᖓᑦ ᑕᒪᒃᑯᐊ 

ᐅᐊᔭᓕᕆᔭᐅᓂᖏᑦ ᓱᓪᓗᓕᕆᔭᐅᓂᖏᓪᓗ. ᑖᒃᑯᐊ 

ᕿᒥᕐᕈᓪᓚᕆᒍᓐᓇᖅᐸᑦ ᖃᖓ. 

 

ᑕᒪᒃᑯᐊ ᐱᓕᕆᐊᖑᔪᑦ ᐱᐊᓂᑦᑕᐅᒐᔭᕐᒪᖔᑕ. ᓱᓕ 

ᑖᒃᑯᐊ ᐱᓕᕆᐊᒃᓴᑲᓪᓚᐅᒻᒪᑕ 

ᐃᓯᖃᑦᑕᕈᓐᓇᕆᐊᖃᕐᒪᑕ. ᐃᒪᓐᓇ 

ᓄᓇᒦᑐᐃᓐᓇᖅᑐᐃᑦ, ᓇᑎᖃᕋᔭᖏᒻᒪᑦ ᑭᓯᐊᓂ 

ᑕᐃᒫᒃ ᐋᖅᑭᔅᓯᒪᓕᕋᓗᐊᖅᑎᓪᓗᒍ ᐅᐊᔭᖏᓪᓗ 

ᑖᒃᑯᐊ ᓇᑎᓕᐅᖅᑕᐅᒐᔭᓐᖏᒃᑲᓗᐊᖅᑐᓂ. 

 

ᒥᓂᔅᑕ ᐊᖏᕈᓐᓇᖅᐸᖃᐃ  ᑕᑯᓇᒋᐊᖁᓪᓗᒍ ᐊᒻᒪ 

ᑕᐃᒫᑦᑎᐊᖅ ᐱᓕᕆᐊᖑᖁᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑖᓐᓇ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᖅᑲᐅᒻᒪᖓ. ᑖᒃᑯᐊ ᐅᖃᐅᓯᕆᓪᓗᒋᑦ ᑖᒃᑯᐊ 

ᐊᑭᖏᑦ ᐳᖅᑐᓂᖅᓴᐅᓲᕗᑦ ᑕᒪᒃᑯᐊ ᐅᐊᓕᕆᓂᕐᒧᑦ 

ᓱᓪᓗᓕᕆᓂᕐᒧᑦ ᓴᓇᔭᕆᐊᖃᕐᓂᖅ ᐱᔾᔪᑎᒋᓪᓗᒋᑦ. 

 

ᐅᖃᖅᑎ, ᑕᐃᑯᖓ ᖃᐅᔨᒋᐊᖃᑦᑕᖏᓐᓇᒪ 

ᑖᒃᑯᓄᖓ ᐊᖏᔪᖅᑳᖃᕐᕕᑎᓐᓄᑦ 

ᖃᐅᑕᒫᖅᓯᐅᑎᓂᒃ ᖃᐅᔨᒋᐊᕐᓗᖓ ᑭᓯᐊᓂ 

ᑕᐃᒃᑯᐊ ᒫᓐᓇᒨᖓᔪᑦ ᑐᓴᒐᒃᓴᐃᑦ ᐱᒍᒃᑭᑦ ᖃᖓ 

ᐱᔭᕇᖅᑕᐅᒐᔭᕐᓂᖓᓂᒃ ᑖᓐᓇ ᐱᖁᑎᒃᑯᕕᔅᓴᐅᔪᖅ  

ᐃᑉᐱᐊᔪᒧᑦ ᑖᓐᓇ ᒪᓕᒐᓕᐅᖅᑎᒧᑦ ᓴᖅᑭᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 653 - 3(3): ᐊᑕᐅᓯᐅᓐᖏᑦᑐᓂᑦ 

ᓇᓕᕌᕈᑎᓕᒃ ᐱᓇᓱᐊᒐᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ 

ᐊᐱᖅᑯᑎᒃᓴᒃᑲ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ 

ᐊᑕᐅᓯᐅᖏᑦᑐᓄᑦ ᐱᓕᕆᐊᖑᖃᑦᑕᓂᐊᖅᑐᓄᑦ 

ᐅᖃᐅᓯᐅᖃᑦᑕᖅᓯᒪᒻᒪᑕ 6-ᖑᖕᒪᑕ 

ᐊᑐᖅᑕᐅᔪᓐᓇᖅᑐᑦ ᑖᒃᑯᐊ ᐃᓕᓐᓂᐊᖅᑎᓂᒃ 

ᓂᕈᐊᕆᔭᐅᔪᓐᓇᖅᑐᑦ ᐃᓕᓐᓂᐊᖅᑕᒥᓂᒃ 

ᐱᔭᕇᖅᐸᓪᓕᐊᑎᓪᓗᒋᑦ. ᐅᓄᓗᐊᖅᑰᔨᙱᒻᒪᑕ 

ᑖᒃᑯᐊ ᐊᑐᖅᑕᐅᔪᓐᓇᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᖕᒧᑦ 

ᖃᓄᖅ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᑲᔪᓯᑎᑦᑎᓂᐊᖅᐸᑦ ᑖᒃᑯᓂᖓ ᐊᑕᐅᓯᐅᙱᑦᑐᓂᒃ 

ᐊᑐᖅᑕᐅᔪᓐᓇᖅᑐᒥ ᐱᓕᕆᐊᒥᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓂᕈᐊᖅᑕᐅᖃᑦᑕᕐᓂᐊᖅᑐᑦ 

ᐃᓕᓐᓂᐊᕐᕕᐊᓗᒃ ᐃᓕᓐᓂᐊᕐᕕᖕᒥ 

ᐃᓕᓐᓂᐊᓕᕌᖓᑕ ᐃᓕᓐᓂᐊᕐᕕᐊᓗᖕᒥ 

ᖁᑦᑎᖕᓂᖅᓴᓂ ᐱᓕᕆᐊᖑᖕᒪᑕ ᓱᓕ 

ᐱᔭᕇᖅᓯᒪᖏᑦᑐᑦ ᑖᒃᑯᐊ ᐊᑐᓕᖅᑎᑕᐅᓂᐊᕐᓂᖏᑦ. 

ᐊᐱᖅᑯᑎᒃᓴᐃᑦ ᓱᓕ ᑕᐃᒪᐅᖕᒪᑕ 

ᖃᐅᔨᔭᕇᖅᓯᒪᖏᑦᑐᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐊᐱᖅᑯᑎᒋᔭᒥᖏᓂᒃ ᑖᒃᑯᐊ 

ᖃᐅᔨᒋᐊᕐᕕᒋᓂᐊᖅᑕᖏᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᐅᔪᑦ ᓄᓇᓕᖏᓂ. ᑖᒃᑯᐊᓗ 

ᓂᕈᐊᕋᒃᓴᐅᖃᑦᑕᕐᓂᐊᖅᑐᑦ ᐃᓕᓐᓂᐊᖅᑕᐅᔪᒃᓴᐃᑦ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᔾᔮᖏᑦᑐᑦ 2013-14 ᐊᕐᕌᒍᖓᓂ 

ᐱᔭᕇᖅᓯᒪᖏᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐅᖃᒪᔮᖃᑎᒌᖅᖢᑕ ᑕᐃᑲᓂ ᓂᕿᓕᕆᕝᕕᖕᒥ 

ᑖᒃᑯᐊ ᒐᕙᒪᒃᑯᓐᓂ ᑐᓴᓚᐅᖅᑕᕗᑦ ᑖᒃᑯᓇᖓᑦ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓂ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᓇᓗᓇᐃᖅᓯᓚᐅᕐᒪᑕ ᑖᒃᑯᐊ 

ᐅᓄᙱᒻᒪᑕᒎᖅ ᑖᒃᑯᐊ ᐊᑐᖅᑕᐅᔪᓐᓇᖅᑐᑦ 

ᐊᑕᐅᓯᐅᙱᑦᑐᒥᒃ ᐱᓕᕆᐊᖑᔪᓐᓇᖅᑐᓂᒃ 

ᐃᓕᓐᓂᐊᖅᑎᓄᑦ ᖁᑦᑎᖕᓂᖅᓴᒥ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᕐᖑᑯᐊ 

ᐋᖅᑭᒃᓯᓲᖑᔪᑦ-ᓂᕋᓲᖑᔪᑦ ᑖᒃᑯᓄᖓ 

ᐊᑕᐅᓯᐅᙱᑦᑐᓄᑦ ᓄᓇᓕᖕᓂ 

ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᐱᔾᔪᑎᒋᓪᓗᒍ ᑕᕝᕙ 

ᑲᔪᓰᓐᓇᖅᑐᒃᑯᑦ ᑐᓴᕋᓱᒃᐸᓪᓕᐊᖃᑦᑕᖅᐳᒍᑦ 

ᑕᕝᕙᙵᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂ. ᐊᐱᖅᑯᑎᑕᖃᕐᒪᑦ ᓱᓕ 

ᑭᐅᔭᐅᔭᕆᐊᓕᖕᒥᒃ. ᑖᒃᑯᐊ ᑕᒪᕐᒥᓕᒫᑦᑎᐊᖅ 

ᑐᓴᒐᒃᓴᐃᑦ ᐱᓯᒪᓕᕈᑦᑎᒍᑦ ᐱᔭᕆᐊᖃᖅᑕᕗᑦ 

ᐊᑐᓕᖅᑎᑕᐅᖁᓪᓗᒋᑦ ᑖᒃᑯᐊ ᐊᑕᐅᓯᐅᖏᑦᑐᒃᑯᑦ 

ᐊᑐᖅᑕᐅᔪᓐᓇᖅᑐᑦ ᐱᓕᕆᐊᑦ. ᑖᒃᑯᓄᖓ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᓂᔭᐅᒐᔭᖅᑐᑦ. 

 

ᑖᒃᑯᐊ ᐊᑕᐅᓯᐅᖏᑦᑐᖅ ᐱᓕᕆᐊᖑᔪᓐᓇᖅᑐᑦ 

ᐱᓕᕆᐊᑦ ᐃᓕᓐᓂᐊᖅᑏᑦ ᐱᕕᒃᓴᖃᕈᓐᓇᖁᓪᓗᒋᑦ 

ᐃᖅᑲᓇᐃᔮᕆᓛᕆᔪᒪᔭᕐᒥᖕᓂᒃ ᑕᐃᒪᓐᓇᓪᓚᕆᒃ 

ᒪᓕᒃᑕᐅᑎᑕᐅᓇᓱᒡᓗᓂᐅᔭᕆᐊᖃᖏᒻᒪᑦ. ᑖᒃᑯᐊ 

ᐊᑕᐅᓯᐅᙱᑦᑐᑦ ᐊᑐᖅᑕᐅᔪᓐᓇᖅᑐᑦ 

ᐱᒻᒪᕆᐊᓘᖕᒪᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓴᖅᓯᕗᑦ ᐊᖏᔪᒻᒪᕆᖕᒥᒃ 

ᐸᕐᓇᒃᑕᐅᓯᒪᔭᕆᐊᖃᖅᖢᑎᑦ ᐃᓚᖃᖅᖢᑎᑦ 

ᐃᓕᓴᐃᔨᖃᕐᓂᖅ ᐊᒻᒪᑦᑕᐅᖅ ᑖᒃᑯᐊ 

ᐃᓕᓴᕆᔭᐅᓯᒪᔪᑦ ᑖᒃᑯᓇᖓᑦ 

ᐃᓕᓐᓂᐊᕐᓂᓕᕆᔨᒃᑯᓐᓂ. ᐊᒃᓱᓪᓛᓗᒃ 

ᐸᕐᓇᒃᑕᐅᑦᑎᐊᕆᐊᖃᕐᒪᑦ ᐃᓕᓴᐃᔨᖃᑦᑎᐊᕐᓗᑎᑦ  

ᐃᓂᒃᓴᖃᑦᑎᐊᕐᓗᑎᑦ ᐊᒻᒪᓗ ᐱᖁᑎᕐᔪᐊᓂᒃ 

ᐃᓚᖃᕐᓗᑎᑦ. ᐅᓄᖅᑐᓂᒃ ᓱᓕ 

ᐱᓕᕆᐊᒃᑲᓐᓂᕆᐊᖃᕋᑦᑕ. 

 

ᑖᒃᑯᐊ ᑎᑭᐅᑎᓇᓱᐊᖅᑕᕗᑦ 2014-15-ᒥ ᑖᒃᑯᐊ 

ᐊᑐᓕᖅᑎᑕᐅᖁᓪᓗᒋᑦ ᓲᕐᓗ ᐃᖅᑲᓇᐃᔮᒃᓴᒧᑦ 

ᑐᕌᕋᓱᖕᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᖃᐅᔨᒪᔪᖓ ᐊᑐᖅᑕᐅᔪᓐᓇᖅᑐᑦ 

ᐅᓄᓗᐊᖏᒃᑲᓗᐊᕐᒪᑦ ᐊᒻᒪᓗᑦᑕᐅᖅ ᑖᒃᑯᐊ 

ᐃᓕᓴᕈᒪᓪᓗᑎᑦ ᐃᓛᒃᑯᑦ ᓄᓇᓕᐅᔪᑦ 

ᐊᔾᔨᒌᙱᑦᑐᓂᒃ ᐱᔪᒪᑐᐃᓐᓇᕆᐊᖃᕐᒪᑕ ᑖᔅᓱᒪ 

ᐊᑕᐅᓯᐅᙱᑐᒃᑯᑦ ᐱᓕᕆᐊᖑᔪᒪᔪᐃᑦ ᐊᑖᓂ. 

 

ᑖᓐᓇ ᑲᔪᓯᑎᑕᐅᓂᐊᖅᐸ ᐱᓕᕆᐊᖑᔪᖅ? 

ᑖᓐᓇᖃᐃ ᒥᓂᔅᑕ ᐊᖏᖅᓯᒪᔪᓐᓇᖅᐹ ᑖᒃᑯᐊ 

ᓄᓇᓕᖕᓃᑦᑐᑦ ᓂᕈᐊᕈᓐᓇᖁᓪᓗᒋᑦ ᓇᓕᐊᒃ 

ᑲᔪᓯᑎᑕᐅᓂᐊᕐᒪᖔᑕ ᐃᓕᓐᓂᐊᖅᑎᐅᔪᓄᑦ 

ᐃᓛᒃᑰᑦ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐊᑕᐅᓯᐅᙱᑦᑐᓄᑦ 

ᐊᑐᖅᑕᐅᔪᓐᓇᖅᑐᑦ ᐱᓕᕆᐊᑦ ᓲᕐᓗ 

ᐊᑐᐃᓐᓇᐅᑎᑦᑎᓂᐊᕐᒪᑕ ᐃᓕᓐᓂᐊᖅᑎᓄᑦ 

ᓂᕈᐊᕈᓐᓇᖁᓪᓗᒋᑦ ᓇᓕᐊᖕᓂᑐᐃᓐᓇᖅ 

ᐃᓕᓐᓂᐊᕈᒪᔭᖏᓐᓂᒃ ᑕᕝᕙᙵᑦ 6-ᓕᐅᓕᖓᔪᓂᒃ. 

ᑖᒃᑯᐊ ᐃᓚᖃᖅᖢᑎᑦ: ᓴᓇᓐᖑᐊᓕᖃᑦᑕᕐᓂᕐᒧᑦ 

ᑎᑎᕋᐅᔭᖃᑦᑕᕐᓂᕐᒧᑦ, ᐅᕝᕙᓘᓐᓃᑦ ᐱᖁᑎᕐᔪᐊᓄᑦ 

ᓴᓇᔪᓐᓇᕐᓂᕐᒧᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒨᖓᔪᓂᒃ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᒥᑭᑦᑐᒥᒃ 

ᑮᓇᐅᔭᓕᐅᕋᓱᐊᕐᕕᐅᔪᓂᒃ, ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᑦ, ᐊᒻᒪᓗ ᓄᓇᓕᖕᓂ 

ᑲᒪᖃᑦᑕᕐᓂᕐᒧᑦ. 

 

ᑖᒃᑯᐊ ᐊᑐᖅᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔮᕆᔪᒪᔭᒥᓐᓂᒃ ᓂᕈᐊᕈᓐᓇᖁᓪᓗᒋᑦ. 

ᑖᒃᑯᐊ ᐃᓕᓐᓂᐊᖅᑏᑦ 

ᐃᖅᑲᓇᐃᔮᖅᑖᓪᓚᕆᒍᒪᔭᖏᑦ ᓯᕗᓂᒃᓴᒥᑦ 

ᐱᕕᒃᓴᖃᓛᕋᑦᑕ ᓂᕈᐊᕈᓐᓇᖁᓪᓗᒋᑦ ᑖᒃᑯᓂᖓ 

ᐊᑕᐅᓯᐅᓐᖏᑦᑐᓂᒃ ᐱᓕᕆᔭᐅᔪᓐᓇᖅᑐᓂᒃ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4561 

ᐃᑲᔪᖅᑕᐅᔪᓐᓇᖁᓪᓗᒋᑦ ᐸᕐᓇᐃᑎᓪᓗᒋᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓇᓱᒃᑎᓪᓗᒋᑦ 

ᖁᑦᑎᖕᓂᖅᓴᒥᑦ ᐃᓕᓐᓂᐊᕐᕕᖕᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᔪᓯᓗᑕ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᐅᑎᕐᕕᐅᓗᑎᒃ 

ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 9. 

ᑭᐅᔾᔪᑏᑦ ᑖᒃᑯᓄᖓ ᐅᖃᐅᓰᑦ ᒪᑐᐃᕈᑎᖏᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ. 

ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 006 - 3(3): ᐅᖅᓱᖅᑑᒥ 

ᑭᓈᓗᖃᕐᕕᒃ (ᐅᒡᔪᒃ) 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᑯᖓ 

ᐅᖅᓱᖅᑑᕐᒨᖅᓯᒪᑎᓪᓗᖓ ᐊᑎᓕᐅᖅᓯᒪᔪᓂᑦ 

ᑐᓂᔭᐅᓚᐅᖅᓯᒪᒐᒪ ᑕᐃᑲᓐᖓᑦ ᓄᓇᖃᖅᑐᓂᒃ 

ᐅᖅᓱᖅᑑᕐᒥ. ᑖᒃᑯᐊ 95-ᖑᔪᑦ ᐃᓱᒫᓘᑎᖃᓚᐅᕐᒪᑕ 

ᐱᔾᔪᑎᖃᖅᑐᑦ ᓄᑖᒥᑦ ᑮᓇᐅᔭᖃᕐᕕᐅᑉ 

ᐃᓂᒃᓴᖓᓂᑦ, ᐃᓂᖃᕐᕕᒃᓴᖓᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 10. ᑎᑎᕋᖅᓯᒪᔪᑎᒍᑦ ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 

12. ᐅᓂᒃᑳᕆᔭᖏᑦ ᑲᑎᒪᔨᕋᓛᑦ ᒪᓕᒐᒃᓴᓄᑦ 

ᐊᓯᖏᓐᓄᓪᓗ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 034 - 3(3): ᒪᓕᒐᒃᓴᖅ 

59, ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 59, ᑲᑐᔾᔨᓂᕐᒧ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᒪᓕᒐᖅ, ᑲᑎᒪᔨᕋᓛᓂᑦ  

ᐊᒻᒪᑦᑕᐅᖅ ᑖᓐᓇ ᑲᑎᒪᔨᕋᓛᓄᑦ 

ᐅᓂᒃᑲᐅᑕᐅᔪᓐᓇᖅᓯᕗᖅ. 

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᑐᖓ ᑖᓐᓇ 

ᖁᔭᓈᕈᒪᓪᓗᒍ ᒪᓕᒐᖅ 68(6) ᒪᓕᒐᒃᓴᖅ 59 

ᑕᕝᕗᖓ ᑲᑎᒪᑐᐃᓐᓇᖅᑐᓅᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑕᐃᒪ ᑐᒃᓯᕋᖅᑐᖃᕐᒪᑦ ᒪᓕᒐᖅ 68(6) 

ᐊᑐᖅᑕᐅᓐᖏᓚᐅᑲᖁᓪᓗᒍ ᒪᓕᒐᒃᓴᖅ 59 

ᑲᑎᒪᔨᕋᓛᓄᐊᖅᑕᐅᑲᐅᑎᒋᖁᓪᓗᒍ. ᐋᒃᑳᖅᑐᖃᖅᐹ?  

ᖁᔭᓐᓇᒦᒃ. ᒪᓕᒐᒃᓴᖅ 59 ᑲᑎᒪᑐᐃᓐᓇᖅᑐᓄᑦ 

ᐅᓪᓗᒥ. 

 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᒪᓕᒐᒃᓴᓄᑦ ᐊᓯᖏᓐᓄᓪᓗ. ᒥᔅᑕ ᐃᐊᓕᐊᑦ.  

 

ᑲᑎᒪᔨᕋᓛᑦ ᐅᓂᒃᑳᖓᑦ 035 - 3(3): 

ᐅᓂᒃᑳᓕᐊᖅ ᕿᒥᕐᕈᔭᐅᓂᖓᓄᑦ 2011-

2012-ᒥ ᐊᕐᕌᒍᑕᒫᑦ ᐅᓂᒃᑳᒧᑦ 

ᑐᓴᕈᑎᓕᕆᓂᕐᒧᑦ ᑲᓐᖑᓇᖅᑎᑦᑎᓂᕐᒧᓪᓗ 

ᑲᒥᓴᓇᒥᒃ ᓄᓇᕗᒻᒥ ᓈᒻᒪᒋᔭᐅᓂᖓ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᑖᒃᑯᐊ ᓴᖅᑭᑦᑐᒪᓪᓗᒋᑦ 

ᐅᓂᒃᑳᕆᔭᐅᖏᑦ ᑲᑎᒪᔨᕋᓛᑦ ᒐᕙᒪᒃᑯᑦ 

ᑮᓇᐅᔭᖅᑐᑎᒃᓴᖏᓐᓄᑦ.  

ᐊᒻᒪᑦᑕᐅᖅ ᑖᒃᑯᐊ ᐊᑐᕐᓂᐊᖅᑎᓪᓗᒋᑦ 2011-12 

ᐊᕐᕌᒍᑕᒫᖅᓯᐅᑎᖏᑦ ᐱᑦᑕᐃᓕᑎᑦᑎᓇᓱᐊᕐᓂᕐᒧᑦ 

ᑲᒥᓴᓇᐅᑉ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑲᑎᒪᔨᕋᓛᑦ 

ᐅᓂᒃᑳᖓᑦ 35 - 3(3) ᑐᖅᑯᖅᑕᐅᓯᒪᔪᖅ 

ᑎᑎᕋᖅᑎᒧᑦ. 

1999-ᒥᓂᒃ ᑎᒃᑯᐊᖅᑕᐅᓚᐅᖅᓯᒪᑎᓪᓗᒍ ᑖᓐᓇ 

ᑲᒥᓴᓇ ᑐᓂᓯᓯᒪᖕᒪᑦ 13 ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ. ᑕᕝᕙᓂ 

ᐊᕐᕌᒍᑕᒫᖅᓯᐅᑎᓂᒃ ᐃᓛᒃᑯᑦ ᑖᓐᓇ 

ᐅᓂᒃᑳᖃᑦᑕᖅᓯᒪᓪᓗᓂ ᐊᑐᖁᓯᒪᔭᒥᖕᓂᒃ. 

 

2005-ᒥᓂᒃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑭᐳᒧᐊᖅᓯᓯᒪᖕᒪᑕ ᐊᕐᕌᒍᑕᒫᖅᓯᐅᑎᓂᒃ 

ᐊᑐᖅᑕᐅᖃᑦᑕᕐᓂᖓᓄᑦ ᑐᓴᐅᒪᔭᐅᔭᕆᐊᖃᖏᑦᑐᑦ 

ᓴᐳᒻᒥᔭᐅᔭᕆᐊᓖᑦ ᐱᖁᔭᖓᓄᑦ. ᑖᓐᓇ ᒐᕙᒪᒃᑯᑦ 

ᑭᖑᓪᓕᖅᐹᕆᓚᐅᖅᑕᖓ ᐊᕐᕌᒍᑕᒫᖅᓯᐅᑎ 

ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᓯᒪᔪᖅ ᓄᕕᐱᕆ 2, 

2012-ᒥ. 

 

ᑲᑎᒪᔨᕋᓛᑦ ᑖᒃᑯᓄᖓ ᒐᕙᒪᐃᑦ ᐊᐅᓚᓂᖏᓐᓄᑦ 

ᐊᒻᒪᓗ ᑮᓇᐅᔭᖅᑑᑎᖏᓐᓄᑦ 

ᓈᓚᒃᑎᑦᑎᖃᑦᑕᓚᐅᕐᑕᒪ ᑕᕝᕙᓂ 2007-08 ᐊᒻᒪᓗ 

2008-09 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᑦ 

ᑖᔅᓱᒧᖓ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᒥᓴᓇᖓᓄᑦ 

ᐅᑐᐱᕆ 1, 2009-ᖑᑎᓪᓗᒍ. 

ᓈᓚᒃᑎᑦᑎᓂᕆᓂᐊᖅᑕᖏᑦ 2009-10 

ᐊᕐᕌᒍᑕᒫᖅᓯᐅᑎᒧᑦ ᑲᒥᓴᓇᐅᑉ ᐅᓂᒃᑳᖓᓄᑦ 

ᓈᓚᒃᑎᑦᑎᓚᐅᖅᓯᒪᔪᑦ ᐅᑐᐱᕆ 1, 2010-ᒥ. 

 

ᑖᒃᑯᐊ ᓈᓚᒃᑎᑦᑎᓂᕆᓚᐅᖅᑕᖏᑦ 2010-11 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᖏᓐᓄᑦ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᒥᓴᓇᐅᑉ ᑲᔪᓯᓚᐅᖅᑐᑦ 

ᓄᕕᐱᕆ 24, 2011-ᒥ. ᓄᕕᐱᕆ 25, 2011-ᒧᑦ 

ᐊᖏᔪᖅᑳᒡᒍᑕᐅᔪᑦ ᓄᓇᕗᑦ ᒐᕙᒪᒃᑯᑦ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᖏᓐᓄᑦ 

ᑭᐅᖃᑦᑕᓚᐅᕐᒪᑕ ᑲᑎᒪᔨᕋᓛᑦ ᐃᓱᒫᓘᑎᒋᔭᖏᓐᓄᑦ 

ᑖᒃᑯᓇᓂ ᑐᓴᐅᒪᔭᐅᔭᕆᐊᖃᖏᓐᓂᕐᒧᑦ 

ᓴᐳᒻᒥᔭᐅᓂᕐᒧᑦ ᒪᓕᒐᖅ. 

 

2011-ᒥ ᓈᓚᒃᑎᑎᕐᔪᐊᖅᑎᓪᓗᒋᑦ ᑲᑎᒪᔨᕋᓛᑦ 

ᐅᓂᒃᑳᓂᑦ ᓴᖅᑭᑦᑎᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᒫᑦᓯ 

5, 2012-ᖑᑎᓪᓗᒍ. ᒐᕙᒪᒃᑯᑦ 

ᑭᐅᔾᔪᑎᒋᓚᐅᖅᑕᖏᑦ ᑖᒃᑯᓄᖓ ᑲᑎᒪᔨᕋᓛᑦ 

ᐅᓂᒃᑳᖓᓐᓄᑦ ᐊᒻᒪᓗ ᐊᑐᓕᖁᔭᖏᓐᓄᑦ 

ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᓯᒪᔪᖅ  

ᐅᑦᑑᐱᕆ 23, 2012-ᒥ. ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᒻᒪᓗ ᒐᕙᒪᒃᑯᑦ ᑭᐅᓂᖏᑦ ᑖᒃᑯᓄᖓ 

ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᖃᕋᓴᐅᔭᒃᑯᑦ 

ᑐᖅᑯᐃᕕᖓᓂᑦ. 

 

ᑲᑎᒪᔨᕋᓛᑦ ᑐᓵᑎᑦᑎᓂᖓᑦ 2011-12-ᒥ ᐅᓂᒃᑳᒥᒃ 

ᑲᒥᓴᓇᐅᑉ ᓈᓚᒃᑎᑦᑎᓂᖅ ᑲᔪᓯᓚᐅᖅᓯᒪᔪᖅ ᐄᐳᕈ  

18, 2013. ᐊᖏᔪᖅᑳᒡᒍᑕᐅᔪᑦ ᒐᕙᒪᒃᑯᑦ ᑖᒃᑯᐊ 

ᒐᕙᒪᓕᕆᔨᒃᑯᓐᓃᓐᖔᖅᓯᒪᔪᑦ ᓴᖅᑭᔮᓚᐅᖅᓯᒪᔪᑦ 

ᐅᓐᓄᓴᒃᑯᑦ ᑲᑎᒪᔩᑦ ᓵᖓᓐᓂ ᐅᓐᓄᒃᓴᒃᑯᑦ. 

ᑖᓐᓇᖃᐃ ᐊᐃᑉᐸᕆᓕᖅᑕᖓᓂᑦ 

ᐱᓕᕆᕕᖕᒦᖔᖅᓯᒪᔪᑦ ᐃᖅᑲᓇᐃᔭᖅᑏᑦ ᑲᑎᒪᔩᑦ 

ᓵᖓᓄᐊᓚᐅᖅᑐᑦ ᐃᓄᓕᒫᓂᑦ ᑐᓵᔭᐅᓪᓗᑎᑦ 

ᓂᓪᓕᕈᓐᓇᖁᓪᓗᒋᑦ ᒐᕙᒪᒃᑯᑦ ᐱᓕᕆᐊᖏᓐᓂᑦ 

ᐊᒻᒪᓗ ᐊᑐᖁᔭᐅᓯᒪᔪᓄᑦ ᑲᒥᓴᓇᐅᑉ 

ᐱᔾᔪᑎᒋᓪᓗᒋᑦ. 

 

ᐄᐳᕈ 18 2013-ᒥᑦ ᓴᖅᑭᓐᓂᕆᓚᐅᖅᑕᖏᑦ 

ᑖᔅᓱᒧᖓ ᑐᓴᐅᒪᔭᐅᔭᕆᐊᖃᖏᑦᑐᓄᑦ ᑲᒥᓴᓇᐅᑉ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᑖᒃᑯᐊ ᓇᓄᖅ 

ᐃᒡᓗᕈᓯᖓᓂᑦ ᒪᓕᒐᓕᐅᕐᕕᖕᒥ ᑲᑎᒪᓚᐅᖅᓯᒪᔪᑦ 

ᐊᒻᒪᓗ ᐃᓄᓕᒫᓄᑦ ᐊᒻᒪᓗ ᐱᕙᓪᓕᐊᔪᓕᕆᔨᓄᑦ 

ᐊᑐᐃᓐᓇᐅᓚᐅᖅᑐᑦ. 

 

ᑲᑎᒪᔨᕋᓛᑦ ᓇᓗᓇᐃᕆᕗᑦ ᒐᕙᒪᒃᑯᑦ 

ᐱᕚᓪᓕᖅᓯᒪᖕᒪᑕ ᐃᓚᖏᓐᓄᑦ ᐱᔾᔪᑕᐅᔪᓄᑦ 

ᐋᖅᑭᒋᐊᕈᑕᐅᔪᓄᑦ ᐊᑐᐃᓐᓇᖃᕈᓐᓇᕐᓂᕐᒧᑦ 

ᑐᓴᒐᒃᓴᓄᑦ ᐊᒻᒪᓗ ᓴᐳᒻᒥᔭᐅᔪᓐᓇᕐᓂᖏᓐᓄᑦ 

ᑐᓴᐅᒪᔭᐅᔭᕆᐊᖃᖏᑦᑐᑦ ᒪᓕᒐᕐᒧᑦ. ᑖᓐᓇ ᑲᒥᓴᓇ 

ᐱᔪᓐᓇᕐᓂᖅᑖᖅᑎᑕᐅᑦᑎᐊᖁᓪᓗᒍ 

ᖃᐅᔨᓯᒋᐊᕈᓐᓇᖁᓪᓗᒍ ᓱᕋᑦᑕᐅᔪᓂᑦ. 

ᑭᓯᐊᓂᑦᑕᐅᖅ ᐊᓯᖏᑦ ᐱᔭᐅᒃᑲᓐᓂᕆᐊᖃᕐᒪᑕ 

ᑕᐃᒃᑯᐊ ᑐᓴᐅᒪᔭᐅᔭᕆᐊᓖᑦ ᐊᒻᒪ 

ᓴᐳᒻᒥᔭᐅᔭᕆᐊᓖᑦ ᒪᓕᒐᒃᓴᐃᑦ 

ᐊᑐᖅᑕᐅᔪᓐᓇᖁᓪᓗᒋᑦ ᕼᐋᒻᓚᐅᔪᓂᑦ ᐊᒻᒪᓗ 

ᐊᓯᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ. 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ 10-ᓂᑦ 

ᐊᑐᓕᖁᔭᓂᑦ ᓴᖅᑭᖅᑎᓚᐅᖅᑐᑦ ᐊᑕᐅᓯᐅᖏᑦᑐᑦ 

ᐊᑐᓕᖁᔭᐅᓯᒪᔪᑦ ᑲᔪᓯᓚᐅᖅᑐᑦ ᑖᒃᑯᓄᖓ  

ᒪᓕᒐᓕᐅᕐᕕᖕᒥ ᓴᖅᑭᔭᐅᓯᒪᔪᓂᑦ. ᐅᑯᐊ  

ᐅᖃᐅᓯᕆᔪᒪᔭᒃᑲ ᐱᒻᒪᕆᐅᓂᖏᑦ ᑖᒃᑯᓄᖓ 

ᑲᑎᒪᔨᕋᓛᓄᑦ ᐅᖃᐅᓯᐅᓯᒪᔪᑦ ᐅᓂᒃᑳᒥᖕᓂ: 

 

 ᐅᓪᓗᕆᔭᐅᓂᐊᖅᑐᑦ ᐊᑐᓕᕐᓂᐊᖅᑕᖏᑦ 

ᐋᖅᑭᒋᐊᖅᑕᐅᕋᑖᓚᐅᖅᑐᑦ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓴᐳᒻᒥᑦᑎᓂᕐᒧᓪᓗ 

ᓇᒻᒥᓂᕆᔭᓂᑦ ᒪᓕᒐᕐᒧᑦ; 

 

 ᒐᕙᒪᒃᑯᑦ ᑎᒥᖁᑎᖏᑦ 

ᓇᓗᓇᐃᖅᓯᔭᕆᐊᖃᕐᓂᖏᑦ 

ᑳᓐᑐᕌᖅᓯᖃᑦᑕᕐᓂᕐᒧᑦ ᓂᐅᕕᖃᑦᑕᕐᓂᕐᒧᑦ 

ᐊᑐᖅᑐᐊᖃᑦᑕᕐᓂᕐᒧᓪᓗ; 

 

 ᑐᓴᐅᒪᔭᐅᔭᕆᐊᖃᕐᓂᖏᑦ 

ᖁᐱᕐᕆᔾᔪᑕᐅᔪᓐᓇᖅᑐᑦ ᖃᓂᒻᒪᓰᑦ; 

 

 ᑐᓴᖅᑎᑦᑎᓂᕐᒧᑦ ᐃᓕᖅᑯᓯᕆᔭᐅᔪᑦ 

ᐋᓂᐊᕕᓐᓂ ᓄᓇᓕᓐᓂ; 

 

 ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓴᐳᒻᒥᑦᑎᓂᕐᒧᓪᓗ 

ᓇᒻᒥᓂᕆᔭᓂᑦ ᒪᓕᒐᐃᑦ ᐊᑐᖅᑕᐅᓂᖏᑦ 

ᓄᓇᓖᑦ ᒐᕙᒪᖏᓐᓄᑦ; 

 

 ᐋᖅᑭᒋᐊᕈᑏᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᓴᐳᒻᒥᑦᑎᓂᕐᒧᓪᓗ ᓇᒻᒥᓂᕆᔭᓂᑦ ᒪᓕᒐᕐᒧᑦ 

ᐱᔾᔪᑎᓖᑦ ᑲᒥᓴᓇᐅᑉ ᐃᓱᒪᖅᓲᑎᒋᔪᓐᓇᕐᖓᓄᑦ 

ᖃᓄᑎᒋ ᕿᒥᕐᕈᔭᐅᖁᔨᔪᒪᓂᕐᒧᑦ; 

 

 ᐋᓐᓂᐊᖅᑐᓕᕆᓂᕐᒧᐊᖓᔪᑦ 

ᑲᓐᖑᓇᖅᑎᑕᐅᔪᓄᑦ ᒪᓕᒐᒃᓴᓕᐅᕐᓂᖅ; 

 

 ᑐᓴᒐᒃᓴᐃᑦ ᒪᓕᒐᓕᐅᖅᑎᓄᐊᖅᑕᐅᓂᖏᑦ 

ᐊᑐᕐᓗᒍ 48(v) ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᓴᐳᒻᒥᑦᑎᓂᕐᒧᓪᓗ ᓇᒻᒥᓂᕆᔭᓂᑦ ᒪᓕᒐᖅ; 

 

 ᐅᓐᓂᕐᓗᒃᓴᕈᓐᓇᕐᓂᖏᑦ ᑎᒥᐅᔪᑦ ᓇᐃᓴᐅᑎᒃ 

36 ᐊᑐᕐᓗᒍ ᑖᒃᑯᓄᖓ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓴᐳᒻᒥᑦᑎᓂᕐᒧᓪᓗ  

ᓇᒻᒥᓂᕆᔭᓂᑦ ᒪᓕᒐᕐᒥ ᑐᓂᔭᐅᓲᖑᔪᑦ  

ᓄᓇᕗᒻᒥ ᐃᖅᑲᖅᑐᐃᔨᕐᔪᐊᑯᓐᓄᑦ; ᐊᒻᒪᓗ 

 

 ᓴᐳᒻᒥᑎᑕᐅᓂᖏᑦ ᓇᒻᒥᓂᖅ ᑐᓴᕈᑎᐅᔪᑦ 

ᐊᓯᖏᓐᓄᑦ ᑐᓂᔭᐅᕙᓐᓂᖏᑦ 

ᑎᒐᐊᖃᑦᑕᕐᓂᕐᒧᑦ ᒪᓕᒐᑎᒍᑦ ᐊᒻᒪᓗ ᓱᕈᓯᕐᓄᑦ 

ᐃᓚᒌᓄᓪᓗ ᒪᓕᒐᖓᑕ ᐊᑖᓂ. 

 

ᐅᖃᖅᑏ, ᒫᓐᓇ ᑕᐃᒃᑯᐊ ᖁᔭᓐᓇᒦᕈᒪᔭᒃᑲ 

ᒪᓕᒐᓕᐅᖅᑏᑦ ᐊᒃᓱᓪᓛᓗᒃᑦ 

ᐱᓕᕆᑦᑎᐊᖃᑦᑕᕈᓐᓇᓚᐅᕐᒪᑕ ᑲᑎᒪᔨᕋᓛᑦ 

ᐅᖃᒪᔭᒃᑎᓪᓗᒋᑦ ᐊᒻᒪᑦᑕᐅᖅ ᑕᐃᒪ 

ᐊᑕᐅᓯᐊᖏᖦᖢᑕ ᐅᖃᖃᑦᑕᕋᑦᑕ ᓲᕐᓗ ᓄᓇᕐᔪᐊᕗᑦ 

ᓇᓗᓇᖅᓯᕙᓪᓕᐊᑐᐃᓐᓇᖅᑎᓪᓗᒍ ᒐᕙᒪᒃᑯᑦ 

ᐊᐅᓚᓂᕆᓲᕆᔭᖏᑦ ᑐᓴᒐᒃᓴᖃᕐᓂᕐᒧᑦ 

ᓴᐳᒻᒥᔭᐅᓂᖏᓐᓄᓪᓗ ᑐᓴᐅᒪᔭᐅᔭᕆᐊᖃᖏᑦᑐᑦ 

ᐅᓪᓗᒥᒨᖓᔭᕆᐊᖃᕐᒪᑕ. 

 

ᐅᖃᖅᑏ, ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᒥᔅ ᐃᓚᐃᓐ 

ᑮᓇᓐᐸᐃᖕᓯ. ᑭᒡᒐᖅᑐᐃᓯᒪᓂᖓ ᓄᓇᕗᒻᒥ 

ᐊᒃᓱᓪᓛᓗᒃ ᑲᑎᒪᔨᕋᓛᑦ ᐊᒃᓱᓪᓛᓗᒃ ᖁᕕᐊᓱᒃᐳᑦ 

ᑭᐅᑦᑎᐊᖃᑦᑕᓚᐅᕐᒪᑦ ᑕᕝᕙᓂ ᓴᖅᑭᔮᖅᑎᓪᓗᒍ. 

 

ᐊᒻᒪᑦᑕᐅᖅ ᑖᒃᑯᐊ ᖁᔭᓐᓇᒦᕈᒪᔭᒃᑲᑦᑕᐅᖅ 

ᒐᕙᒪᒃᑯᓐᓃᖔᖅᓯᒪᔪᑦ ᐅᓂᒃᑳᕆᐊᖃᑦᑕᓚᐅᖅᓯᒪᔪᑦ 

ᑲᑎᒪᔨᕋᓛᑦ ᓵᖓᓂ. ᖁᕕᐊᒋᓚᐅᖅᐸᕗᑦ ᑖᒃᑯᐊ 

ᐊᒃᓱᓪᓛᓗᒃ ᓇᓗᓇᖏᑦᑎᐊᖅᑐᓂᑦ 

ᑐᓴᐅᒪᑎᑦᑎᖃᑦᑕᓚᐅᕐᒪᑕ ᑲᑎᒪᔨᕋᓛᑦ ᐊᒻᒪᓗ 

ᑭᐅᔪᓐᓇᕐᓗᑎᑦ ᐃᓱᒪᓕᐊᖏᓐᓄᓪᓗ ᐃᒪᓐᓇ 

ᐱᐅᒋᑦᑎᐊᖅᖢᑎᒍᑦ. 

ᐅᖃᖅᑏ, ᑖᒃᑯᐊ ᑎᑎᕋᖅᓯᒪᔪᑎᒍᑦ ᓇᓗᓇᐃᖅᓯᒪᔪᑦ 

ᒪᐃᔪᖓ ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᑦ  

ᐊᑐᐃᓐᓇᐅᖁᔨᓪᓗᑎᑦ ᑭᐅᔾᔪᑎᓂᑦ ᑖᔅᓱᒧᖓ 

ᐅᓂᒃᑳᓄᑦ ᓇᐃᓴᐅᑎᖓ 91(5) ᑖᔅᓱᒪᓂ. 

 

ᑕᐃᒪᐃᒻᒪᑦ ᐱᖁᔨᕗᖓ ᑖᒃᑯᐊ ᑲᑎᒪᔨᕋᓛᑦ 

ᐅᓂᒃᑳᖓᑦ ᐱᔭᐅᖁᓪᓗᒍ ᒪᓕᒐᓕᐅᕐᕕᖕᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᖅ 91(5) ᑖᓐᓇ ᑎᑎᕋᖅᓯᒪᔭᐅᖁᓪᓗᒍ 

ᒪᓕᒐᓕᐅᕐᕕᖕᒥ ᓈᒻᒪᒃᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑕᐃᒪᐃᒻᒪᑦ ᑖᒃᑯᐊ ᐅᓂᒃᑳᑦ 

ᑎᑎᕋᖅᓯᒪᔪᑎᒍᑦ ᓇᓗᓇᐃᖅᑕᐅᓂᐊᖅᑐ 

ᐅᖃᓕᒫᖅᑕᐅᓯᒪᓕᕐᓂᖏᓐᓂᒃ.  

 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᒪᓕᒐᒃᓴᓂᑦ ᐊᓯᖏᓄᓪᓗ. ᑲᑎᒪᔾᔪᑎᒃᓴᖅ 13. 

ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 368 - 3(3): 

ᑎᑎᖅᑐᒐᐅᔭᓕᒃ ᐅᖃᓕᒫᒐᖅ “ᓇᓕᕌᕈᑎᑦ” 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᑖᒃᑯᐊ ᓴᖅᑭᑦᑕᕆᐊᒃᓴᖅ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓄᑖᒧᑦ 

ᓄᓕᐊᖃᑦᑕᕐᓂᕐᒧᑦ ᐅᖃᓕᒫᒐᐃᑦ Choices 

ᓴᖅᑭᑕᐅᔪᓐᓇᖁᓪᓗᒋᑦ. ᑖᒃᑯᐊᓗ ᐊᑐᐃᓐᓇᐅᓪᓗᑎᑦ 

ᐃᓄᒃᑎᑐᑦ ᐃᓄᐃᓐᓇᖅᑐᑦ, ᐅᐃᕖᑎᑐᑦ, 

ᖃᓪᓗᓈᑎᑐᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 13. ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 369 - 3(3): 

ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᕈᑎᑦ 2011-

2012 ᐊᕐᕌᒍᑕᒫᑦ ᐅᓂᒃᑳᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᑖᒃᑯᐊ ᓴᖅᑭᑦᑐᓐᓇᕋᒃᑭᑦ 

2011-2012 ᑕᕝᕚᑭᓕᕆᓂᕐᒧᑦ ᐊᕐᕌᒍᓕᒫᖅᓯᐅᑏᑦ 

ᐅᓂᒃᑳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 13. ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 370 - 3(3): 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐋᓐᓂᐊᖅᑐᓕᕆᔨᒻᒪᕆᖓᑦ 2011-2012 

ᑐᕝᕚᑲᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᑖᒃᑯᐊ 2011 ᑕᕝᕚᑭᐅᑉ 

ᐊᕐᕌᒍᑕᒫᖅᓯᐅᑎᑦ ᓴᖅᑭᑐᓐᓇᕋᒃᑭᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 13. ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. 

ᑲᑎᒪᔾᔪᑎᒃᓴᖅ 14. ᓇᓗᓇᐃᖅᑕᐅᓂᖏᑦ 

ᐱᖁᔨᕗᖔᕈᑏᑦ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 050 - 3(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᕗᖓ ᕿᑎᖅᑰᒥ, ᒪᐃ 16, 2013-ᒥ 

ᐆᒥᖓ ᐱᖁᔨᕗᖔᕈᑎᖃᓛᕋᒪ: 

 

ᑕᐃᒪᐃᒻᒪᑦ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ 

ᒪᓕᒐᓕᐅᖅᑎ ᑎᑭᕋᕐᔪᐊᒧᓪᓗ, ᑖᓐᓇ ᒪᓕᒡᓗᒍ 

ᒪᓕᒐᖅ 3, ᑖᒃᑯᐊ ᑲᑎᒪᓕᕈᑦᑕ ᑲᑎᒪᓂᖅ 

ᐃᓱᓕᓛᕐᒪᑦ ᓯᑎᐱᕆ 5, 2013-ᖑᕋᓱᖕᓂᖓᓂ. 



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᔪᑎᒃᓴᖅ 14. 

ᓇᓗᓇᐃᖅᑕᐅᓂᖏᑦ ᐱᖁᔨᕗᖔᕈᑏᑦ. ᒥᔅᑕ ᓯᐊᓪ.  
 

ᐱᒋᐊᖅᑎᑕᖅ 051 - 3(3): 

ᐱᓕᕆᐊᖑᑦᑎᐊᕐᓂᖓᓄᑦ ᖃᐅᔨᓴᖅᑕᐅᓂᖓ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐃᑲᔫᑎᑦ - ᖃᐅᔨᒃᑲᐃᒍᑦ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓇᓗᓇᐃᖅᓯᕗᖓ ᕿᑎᖅᑰᒥ, ᒪᐃ 16, 2013-ᒥ 

ᐆᒥᖓ ᐱᖁᔨᕗᖔᓛᕋᒪ: 
 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᖁᑦᑎᒃᑐᒧᑦ, ᑖᒃᑯᐊ ᒪᓕᒐᓕᐅᕐᕕᒃ ᑭᒡᓕᓯᓂᐊᖅᑎᒥᒃ 

ᑲᓇᑕᒥ ᖃᐅᔨᓴᑦᑎᐊᖁᓪᓗᒍ ᑖᒃᑯᓂᖓ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᒥᒃ 

ᐊᒻᒪᓗ ᐅᓂᒃᑳᓕᐅᕐᓗᑎᑦ ᖃᐅᔨᔭᒥᖕᓂᒃ ᑖᒃᑯᓄᖓ 

ᑲᓇᑕᐅᑉ ᑲᑎᒪᕕᒡᔪᐊᖓᓄᑦ. 
 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑲᑎᒪᔾᔪᑎᒃᓴᖅ 14. ᓇᓗᓇᐃᖅᑕᐅᓂᖏᑦ 

ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 15. 

ᓇᓗᓇᐃᖅᓯᒪᔪᑦ ᐱᖁᔨᕗᖔᕈᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᖏᑦ ᒪᓕᒐᒃᓴᐃᑦ. ᒥᔅᑕ 

ᐃᐊᓕᐊᑦ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 66 - ᓂᕈᐊᕈᑕᐅᔪᓄᑦ ᐃᓄᓕᒫᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᕗᖓ ᕿᑎᖅᑰᒥ, ᒪᐃ 16, 2013, 

ᐱᖁᔨᕗᖔᓛᕋᒪ ᒪᓕᒐᒃᓴᖅ 66 

ᐃᓱᒪᒃᓴᖅᓯᐅᖃᑦᑕᕐᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

15. ᓇᓗᓇᐃᖅᓯᓂᖅ ᐱᖁᔨᕗᖔᕈᑎᓂᒃ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦᑯ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ ᒪᓕᒐᒃᓴᐃᑦ  

ᐅᖃᓕᒫᖅᑕᐅᓂᖏᑦ. ᑲᑎᒪᔾᔪᑎᒃᓴᖅ 18. 

ᐊᐃᑉᐸᖓᓂ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ. 

ᑲᑎᒪᔾᔪᑎᒃᓴᖅ 19. ᐃᓱᒪᒃᓴᖅᓯᐅᕈᑕᐅᔪᑦ 

ᑲᑎᒪᔨᕋᓛᑦ ᒪᓕᒐᒃᓴᐃᑦ ᐱᔾᔪᑎᒋᓪᓗᒋᑦ ᐊᓯᖏᓪᓗ. 

ᐱᓕᕆᐊᖑᓂᐊᖅᑐᖅ ᒪᓕᒐᒃᓴᖅ 59, ᒥᔅᑕ ᐃᓄᒃ 

ᐃᒃᓯᕙᐅᑕᐅᓪᓗᓂ. 

 

ᑲᔪᓯᓚᐅᖏᓐᓂᑦᑎᓐᓂ ᑲᑎᒪᔨᕋᓛᓄᑦ 30 ᒥᓂᔅᓯᓂᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:19-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:51-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᑐᐃᓐᓇᕐᓂᖅ ᐱᒋᐊᖅᐸᓪᓕᐊᓂᐊᖅᑎᓪᓗᒍ 

ᓄᓇᕗᒻᒥᐅᑦ ᑐᓐᖓᓱᒋᑦᑎ ᑏᕖᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ. ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ. ᒫᓐᓇ ᐱᒋᐊᖅᐸᓪᓕᐊᓂᐊᖅᑎᓪᓗᑕ 

ᐊᐱᕆᔪᒪᔪᖓ ᑲᑎᒪᔨᑐᐃᓐᓇᐃᑦ 

ᐱᓕᕆᐊᖃᕈᒪᑎᓪᓗᑕ ᒪᓕᒐᒃᓴᒥᑦ 59, 

ᖃᓄᐃᓕᖓᔪᒪᕕᓯ ᒫᓐᓇ ᑲᑎᒪᔨᑐᐃᓐᓇᐃᑦ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᖁᔭᒃᓴᖅ ᑖᓐᓇ ᑕᑯᓇᒍᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᖏᖅᐱᑖ 

ᑖᓐᓇ ᐱᖁᔭᒃᓴᖅ 59 ᐱᓕᕆᐊᕆᔪᒪᓪᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 59 - ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᔅᓱᒧᖓ 

ᒪᓕᒐᒃᓴᕐᒧᑦ ᒥᓂᔅᑕᖑᔪᖅ ᒫᓂᑲ ᐃᐊᓪ ᑕᑲᓄᖓ  

ᐊᐱᖅᓱᖅᑕᐅᕕᖕᒧᐊᖁᓪᓗᒍ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᕈᑎᓂᒃ ᐅᓂᒃᑳᕐᓂᐊᕋᕕᑦ. ᒥᔅ ᐃᐊᓪ. 
 

ᒥᓂᔅᑕ ᐃᐊᓪ ᑐᓐᖓᓱᒋᑦ ᑕᕝᕗᖓ 

ᐊᐱᖅᓱᖅᑕᐅᕕᖕᒧᑦ. ᑖᓐᓇ ᓯᕗᓪᓕᖅᐹᕆᖅᑰᕋᕕᐅᒃ 

ᒥᓂᔅᑕᖑᓪᓗᑎᑦ ᑕᕝᕙᓃᑦᑐᑎᑦ ᑐᓐᖓᓱᖁᕙᑦᑎᒋᑦ, 

ᐱᒃᑯᒋᕙᑦᑎᒋᓪᓗ. ᒫᓐᓇ ᐱᒋᐊᕈᑎᓐᓂᒃ 

ᐅᓂᒃᑳᒃᓴᖃᕈᕕᑦ ᐱᕕᖃᖅᑎᑦᑐᒪᓪᓗᑎᑦ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᓇᑯᕐᒦᓪᓗ ᐅᐱᒋᒐᕕᓐᖓ ᖁᕕᐊᑦᑐᖓᓗ ᑕᕝᕙᓂ 

ᓵᓐᖓᔭᕆᐅᕋᔅᓯ ᒥᓂᔅᑕᐅᓂᕋ ᐱᔾᔪᑎᒋᓪᓗᒍ. 
 

ᖁᕕᐊᑦᑎᐊᖅᑐᖓ ᒫᓐᓇ ᐊᒻᒧᐊᓕᖅᑎᓪᓗᒍ 

ᑕᕝᕙᓃᑦᑐᓐᓇᕐᓂᕋ ᐱᖁᔭᒃᓴᖅ 59 ᐱᔾᔪᑎᒋᓪᓗᒍ. 

ᑖᓐᓇ ᕿᒥᕐᕈᓇᓐᓂᐊᕋᑦᑎᒍ ᐋᔩᖃᑎᒌᓐᓂᕐᒧᑦ 

ᑐᕌᖓᔪᖅ ᑖᔅᓱᒥᖓ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᐱᖁᔭᔅᓴᐅᓪᓗᓂ. 
 

ᑖᓐᓇ ᐱᖁᔭᔅᓴᖅ ᐊᔪᖅᓴᓗᐊᖅᑕᐃᓕᒪᓂᕐᒨᖓᒻᒪᑦ 

ᑭᓯᐊᓂ ᐃᖅᑲᓇᐃᔭᖃᑎᒌᓐᓂᕐᒧᑦ 

ᐱᓕᕆᖃᑎᒌᓐᓂᕐᒧᑦᑕᐅᖅ ᑐᕌᖓᒻᒪᑦ. ᐱᖁᔭᒃᓴᐅᔪᖅ 

ᑕᕝᕙᓂ ᒪᓕᒐᐅᔪᓂᑦ ᓴᖅᑮᓂᐊᕐᒪᑦ 

ᐃᒪᐃᑦᑕᕆᐊᖃᓕᕐᓂᑎᓐᓂᑦ ᒐᕙᒪᐅᓪᓗᑕ 

ᐃᖅᑲᓇᐃᔭᖃᑎᒌᒋᐊᖃᕐᓂᑦᑎᓐᓂᑦ 

ᐊᔪᖅᓴᓗᐊᖅᑕᐃᓕᒪᓂᐅᑉ ᒥᔅᓵᓄᑦ. ᑖᓐᓇ 

ᐊᖏᖃᑎᒌᓐᓂᐅᔪᖅ ᑕᐃᒪ ᐱᒋᐊᓐᖓᓚᐅᖅᓯᒪᔪᖅ 

ᑕᐃᓐᓇ ᐅᖃᓕᒫᒐᖅ ᑕᒪᑉᑕ ᓴᖅᑭᑕᐅᑎᓪᓗᒍ 

ᐊᒻᒪᓗᑦᑕᐅᖅ ᐱᓕᕆᐊᔅᓴᐅᔪᐃᑦ ᑕᕝᕙᓂ ᒪᑭᒪᓂᖅ-

ᖑᓂᕋᖅᑕᐅᔪᒥᑦ ᓴᖅᑭᑕᐅᓚᐅᖅᓯᒪᓪᓗᑎᑦ.  
 

ᑖᓐᓇ ᐱᖁᔭᒃᓴᐅᔪᖅ ᑕᐃᒪ ᑕᒪᑐᒥᖓ ᓴᖅᑮᓯᒪᒻᒪᑦ 

ᐊᒻᒪᓗᑦᑕᐅᖅ ᐅᖃᐅᓯᕐᓂ ᐃᓄᑦᑎᑐᑦ ᑕᐅᔭᐅᔪᖅ 

ᐱᓕᕇᖃᑎᒌᓐᓂᖅ ᑕᕝᕙᙵᖅᓱᓂ. ᑖᓐᓇ 

ᑲᔪᓯᑦᓴᐃᓐᓇᓚᖓᔪᖅ ᓯᕗᓂᑦᑎᓐᓄᑦ ᒐᕙᒪᐅᔪᓂᒃ 

ᐊᑐᖅᑕᐅᔪᓐᓇᖅᓯᓕᕐᓗᓂ ᐱᓕᕆᐊᖃᕐᓂᐊᕐᒪᑕ 

ᐊᒃᓱᕈᓗᐊᖅᑕᐃᓕᒪᓂᐅᑉ ᒥᔅᓵᓄᑦ 

ᐱᓕᕆᐊᖃᓕᕐᓗᑎᑦ ᓄᓇᕗᒻᒥᐅᓄᑦ.  
 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐃᒻᒪᖃ 

ᐱᒻᒪᕆᐅᓂᖅᐹᖑᔪᖅ, ᐃᒃᓯᕙᐅᑖᖅ, ᑖᓐᓇ 

ᑲᑐᔾᔨᖃᑎᒌᓐᓂᖅ ᓲᕐᓗ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᐱᖁᔭᒃ ᐊᑐᓕᕈᓂ ᓇᓗᓇᐃᖅᓯᓛᕐᒪᑦ ᐊᒻᒪᓗ 

ᐊᖏᖅᓯᒪᓂᐅᔪᓂᒃ ᒐᕙᒪᒃᑯᓐᓄᑦ 

ᒪᓕᒋᐊᖃᖅᑕᖏᓐᓂ ᑕᕝᕙᓂ ᓈᓴᐅᑎᓕᖕᒥ 32-ᒥ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ.  

 

ᐱᓕᕆᖃᑎᒌᑦᑐᖃᕈᓐᓇᖁᓪᓗᒍ ᑖᒃᑯᐊ ᐃᓄᐃᑦ 

ᐃᓚᐅᖃᑕᐅᔪᓐᓇᖁᓪᓗᒋᑦ. ᑖᒃᑯᐊ ᐱᔾᔪᑎᒋᓪᓗᒋᑦ  

ᒐᕙᒪᒃᑯᑦ ᐊᖏᖅᓯᒪᖕᒪᑕ ᑕᕝᕙᓂ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑲᑎᒪᓂᖃᖅᑎᓪᓗᒋᑦ 

ᐱᖁᔭᒥ ᓴᖅᑭᑦᑎᔪᓐᓇᖁᓪᓗᒋᑦ ᓲᕐᓗ ᐊᑯᓂᐅᔪᒃᑯᑦ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐸᕐᓇᐅᑎᒥᒃ 

ᐱᓕᕆᐊᖃᑎᖃᕈᓐᓇᖁᓪᓗᑕ. 

 

ᑐᙵᓱᒃᐳᖓ ᑖᓐᓇ ᐱᕕᒃᓴᖃᕋᒪ ᐱᖁᔭᒃᓴᖅ 

ᑕᑯᓇᒍᓐᓇᖁᓪᓗᒍ ᐊᒻᒪᓗ ᑭᐅᔪᓐᓇᕐᓂᐊᕐᓗᖓ 

ᐊᐱᖅᑯᑎᒃᓴᓯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒫᓐᓇ 

ᑲᔪᓯᒋᐊᒃᑲᓂᖏᓐᓂᑦᑎᓐᓂ ᑕᕝᕗᖓ 

ᐊᐱᖅᓱᖅᑕᐅᕕᖕᒧᑦ ᐃᖅᑲᓇᐃᔭᖅᑎᓐᓂᒃ 

ᑕᕝᕙᓃᖃᑎᖃᕈᒪᕐᒪᖔᖅᐱᑦ 

ᐊᐱᕆᑲᐃᓐᓇᓚᐅᕐᓚᒋᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᑖᒃᑯᐊ 

ᑕᕝᕙᓃᖃᑎᒋᔪᒪᔮᒃᑲ ᓵᓐᑎ ᑏᒪᓐ, 

ᑐᖏᓕᒃᑲᓐᓂᕆᓪᓗᒍ ᑖᒃᑯᓄᖓ 

ᐃᓚᒌᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᐊᑦ ᒪᑭᓇ, 

ᐊᖓᔪᖅᑳᕆᔭᐅᔪᖅ ᑖᔅᓱᒥᖓ 

ᐊᔪᖅᓴᓗᐊᖅᑕᐃᓕᒪᓕᕆᓂᐅᑉ ᒥᔅᓵᓄᑦ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᓐᓇᐃᑦ ᐊᖏᖅᐱᓰ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᓯᐅᒃ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᒃ. 

 

ᒥᓂᔅᑕ ᐃᐊᓪ ᑎᑎᕋᖅᓯᒪᓂᐊᕐᒪᑦ 

ᓇᓗᓇᐃᖅᓯᒪᑦᑎᐊᖁᓪᓗᒍᓗ ᐅᖃᕋᑖᕋᓗᐊᖅᖢᑎᑦ 

ᑖᒃᑯᐊ ᑭᒃᑰᖕᒪᖔᑎᒃ ᐅᖃᐅᑎᒃᑲᓐᓂᓚᐅᖅᑎᒍᑦ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑎᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᓐᓇ 

ᑐᖏᓕᒃᑲᓐᓂᐅᓂᕋᕋᑖᕋᒃᑯ ᑭᖑᕝᕕᐅᑎᓯᒪᔪᖅ 

ᐃᓚᒌᒃᑐᓕᕆᔨᒃᑯᓐᓄᑦ, ᓴᐅᒥᓐᓃᑦᑐᖅ ᓵᓐᑎ ᑏᒪᓐ, 

ᐊᒻᒪ ᑕᓕᖅᐱᓐᓃᑦᑐᖅ ᐃᐊᑦ ᒪᑭᓇ, (ᑐᓵᔨᑎᒍᑦ) 

ᐊᖓᔪᖅᑳᕆᔭᐅᔪᖅ ᑖᔅᓱᒥᖓ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᖅᓴᓗᐊᖅᑕᐃᓕᒪᓕᕆᓂᐅᑉ ᒥᔅᓵᓄᑦ. 

(ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓇᓗᓇᐃᖅᓯᑦᑎᐊᕋᕕᑦ, 

ᒥᔅ ᐃᐊᓪ. ᑐᙵᓱᒋᑦᑎᒃ. ᒫᓐᓇ ᑲᑎᒪᔨᑐᐃᓐᓇᐃᑦ 

ᐃᒃᓯᕙᐅᑕᖓᑦ ᑖᔅᓱᒧᖓ ᐱᒋᐊᖅᑎᑎᔾᔪᑎᒥᒃ 

ᐅᓂᒃᑳᒃᓴᖃᕈᕕᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᐸᒃᓴᖅ 

ᓈᓚᒃᑐᖃᓐᓂᖅᑰᒻᒪᑦ ᓇᐃᑦᑐᑯᓗᓐᓂᒃ 

ᐅᖃᐅᓯᒃᓴᖃᖃᑦᑕᓐᓂᕋᓐᓂᕋᓚᐅᖅᑕᕋ 

ᑕᑭᓪᓕᒋᐊᖅᑕᐅᕌᓪᓚᓂᕐᒪᑦ. 

 

>>ᐃᓪᓚᖅᑐᑦ 

 

ᐅᖃᓕᒫᑯᑖᓐᓂᐊᕋᒪ ᖃᓪᓗᓈᑎᑑᕐᓂᐊᖅᑕᕋ. 

ᖁᔭᓐᓇᒦᒃ. (ᑐᓵᔨᑎᒍᑦ) ᐃᒃᓯᕙᐅᑕᐅᓪᓗᖓ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ, ᖁᕕᐊᓱᒃᐳᖓ 

ᒪᑐᐃᖅᓯᒍᑎᖃᕈᓐᓇᕋᒪ ᐱᓕᕆᐊᖃᕐᓂᐊᖅᑎᓪᓗᑕ 

ᒪᓕᒐᒃᓴᖅ 59 ᐃᑲᔪᖅᑎᒌᖕᓂᖅ ᐊᔪᖅᓴᓗᐊᕐᓂᖅ 

ᓄᖑᑉᐸᓪᓕᐊᔪᓐᓇᖁᓪᓗᒍ ᒪᓕᒐᕐᒥᒃ. 

 

ᐃᒃᓯᕙᐅᑖᖅ, ᐃᖅᑲᐅᒪᕗᒍᑦ, ᒪᓕᒐᒃᓴᖅ 59 

ᑐᖏᓕᐊᓂ ᐅᖃᓕᒫᖅᑕᐅᓚᐅᕐᒪᑦ ᒫᑦᓯ 19, 

2013−ᒥ, ᑐᓐᓂᐅᑕᐅᓚᐅᖅᖢᓂᓗ ᑲᑎᒪᔨᕋᓛᓄᑦ 

ᑲᑎᒪᒍᑕᓂᐊᖅᖢᓂ. 

 

ᑲᑎᒪᔨᕋᓛᑦ ᑲᑎᒪᖃᑎᒌᓚᐅᕐᒪᑕ ᒥᓂᔅᑕᒥᒃ 

ᒪᓕᒐᒃᓴᖅ 59 ᐱᔾᔪᑎᒋᓪᓗᒍ. ᐅᖃᐅᓯᖃᕈᒪᕗᖓ 

ᖃᓄᐃᓕᐅᕈᑎᒋᓚᐅᕐᓂᑦᑎᓐᓄᑦ ᑲᑎᒪᔨᕋᓛᖑᓪᓗᑕ 

ᒪᓕᒐᒃᓴᖅ 59. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐊᓯᖏᓐᓂ ᑲᓇᑕᒥ 

ᒐᕙᒪᒋᔭᐅᔪᑦ ᑲᔪᓯᑎᑎᓯᒪᒋᓪᓗᑎᒃ ᑕᐃᒪᐃᑦᑐᓂᒃ 

ᐱᖁᔭᒃᓴᓂᒃ. ᑖᒃᑯᐊ ᐅᑯᐊ ᓄᓇᓖᑦ ᒫᓂᑑᐸ, 

ᓄᕙᓯᑰᓴ, ᐊᓐᑎᐅᕆᔪ ᐊᒻᒪᓗ ᑯᐸᒃ. 

ᑲᑎᒪᔨᕋᓛᑦ ᐅᔾᔨᕈᓱᒃᑲᓐᓂᖅᐳᑦ ᑖᒃᑯᓇᓂ 

ᓄᓇᓕᐊᔪᓂ ᐊᕕᒃᑐᖅᓯᒪᔪᓂ ᑲᓇᑕᒥ ᒪᓕᒐᖏᑦ 

ᐱᑕᖃᕐᒪᑕ ᓄᓇᕗᒥ ᒪᓕᒐᒃᓴᓂ, ᐋᖅᑭᒃᓯᓂᖅ 

ᓄᑖᒥᒃ ᐊᕐᕌᒍᑕᒫᑦ ᒪᓕᒐᕐᓂᒃ ᓴᖅᑭᑎᑎᓂᕐᒧᑦ 

ᐱᔾᔪᑎᖃᖅᑐᓂᒃ ᐱᕙᓪᓕᐊᑎᑎᓂᕐᒧᑦ 

ᐊᑐᓕᖅᑎᑦᑎᓂᕐᒧᓪᓗ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᐸᕐᓇᐅᑕᐅᓯᒪᔪᓂᒃ ᖃᓄᖅᑑᕈᑎᒋᔭᐅᓂᐊᖅᑐᓂᒡᓗ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᒐᕙᒪᒃᑯᑦ 

ᐅᔾᔨᖅᑐᕐᔫᒥᖁᓪᓗᒋᑦ ᐱᒻᒪᕆᐅᓂᖓᓄᑦ ᓄᓇᕗᒥ 

ᐊᔪᖅᓴᓗᐊᖅᑎᑦᑎᑦᑕᐃᓕᒪᓂᕐᒧᑦ 

ᐱᓕᕆᐊᖃᖁᓪᓗᒋᑦ ᐱᓕᕆᐊᖃᕐᓗᑎᒃ ᓈᒻᒪᒃᖢᓂᒃ 

ᑕᒪᒃᑯᓄᖓ ᐊᖑᓇᓱᐊᖅᑎᓄᑦ, ᐊᒻᒪᓗ 

ᒪᒥᓴᖃᑦᑕᕐᓂᕐᒧᑦ ᑕᒪᒃᑯᐊ ᐃᓚᒋᔭᐅᖕᒪᑕ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ. 

 

ᑕᒪᒃᑯᐊ ᐃᑲᔪᕈᑎᖃᕐᓂᕐᒧᑦ ᐱᓕᕆᐊᓄᑦ 

ᐱᔾᔪᑎᒋᓪᓗᒋᑦ ᐊᖑᓇᓱᐊᖅᑎᓄᑦ, ᑲᑎᒪᔨᕋᓛᑦ 

ᑎᓕᐅᕆᕗᑦ ᐃᓄᓕᕆᔨᒃᑯᓐᓂᒃ 

ᐱᓕᕆᖃᑎᖃᑦᓯᐊᖁᓪᓗᒋᑦ ᐊᕙᑎᒥᐅᑕᓕᕆᔨᒃᑯᑦ 

ᒥᓂᔅᑕᖓᓂᒃ, ᐊᒻᒪᓗ ᐊᖓᔪᖅᑳᑉ ᑐᖏᓕᖓᓂᒃ 

ᓄᓇᕗᑦ ᑐᓐᖓᕕᒃᑯᓐᓂ, ᐃᓚᒋᔭᐅᖃᑕᐅᓂᖏᓐᓄᑦ 

ᑲᑎᒪᔨᐅᖃᑕᐅᓂᕐᒧᑦ ᓄᓇᕗᒥ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑲᑎᒪᔨᖏᓐᓄᑦ. 

 

ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᒪᑕ, ᓄᓇᕗᑦ 

ᒐᕙᒪᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

ᓴᖅᑭᑦᑎᓚᐅᕐᒪᑕ ᑲᑐᔾᔨᖃᑎᒌᒃᖢᑎᒃ ᐅᓂᒃᑳᒥᒃ 

ᐊᑎᓕᖕᒥᒃ ᑐᑭᓯᓂᐊᖅᑎᐅᑉ-ᕿᒥᕐᕈᓂᖓ 

ᐊᖑᓇᓱᒃᑎᓄᑦ ᐃᑲᔫᑎᓄᑦ ᐱᓕᕆᐊᓄᑦ ᓄᓇᕗᑦ 

ᒐᕙᒪᖏᓐᓂᑦ ᐊᒻᒪᓗ ᓄᓇᕗᑦ ᑐᙵᕕᒃ 

ᑎᒥᖁᑎᖓᓐᓂᑦ, ᑭᐳᒧᐊᖅᑕᐅᓚᐅᖅᓯᒪᔪᑦ 

ᒪᓕᒐᓕᐅᕐᕕᖕᒥ ᒫᔾᔨ 13, 2006-ᒥ.  

 

ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᓇᐃᓴᐅᑎᓕᒃ 9-ᒥᒃ 

ᒪᓕᒐᕐᒥ 59 ᐊᑐᓕᖁᔨᓯᒪᖕᒪᑦ ᓴᖅᑭᑦᑎᔪᒪᓪᓗᑎᒃ 

“ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑮᓇᐅᔭᖃᕐᕕᖕᒥᒃ” 

ᐱᒻᒪᕆᐅᔪᑎᒍᑦ ᑮᓇᐅᔭᖃᕐᕕᐅᓂᐊᖅᑐᒥᒃ ᑕᕝᕙᓂ 

ᑲᑎᖅᓱᖅᑕᐅᓯᒪᔪᓂ ᑮᓇᐅᔭᓕᐊᓂ. ᐱᔾᔪᑎᒋᔭᖓ 

ᑖᔅᓱᒪ ᑮᓇᐅᔭᖃᕐᕕᐅᔫᑉ “ᐱᓕᕆᖃᑎᖃᖁᓪᓗᒋᑦ 

ᐊᑐᓕᖅᑎᑕᐅᓂᖓᓂᒃ ᒪᑭᒪᓂᖅ ᐸᕐᓇᐅᑎ  



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᕐᕌᒍᓄᑦ ᑕᓪᓕᒪᓄᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᒥ 

ᐊᑐᖅᑕᐅᔪᒪᔪᒥ” ᐊᒻᒪᓗ “ᐃᑲᔪᖅᑐᕐᓗᒋᑦ 

ᓄᓇᓕᖕᓂᑦ ᓴᖅᑭᑕᐅᓯᒪᔪᑦ ᐱᒋᐊᖅᑎᑕᐅᓯᒪᔪᑦ 

ᐊᒻᒪᓗ ᐱᒋᐊᖅᑎᑕᐅᓯᒪᔪᑦ ᐱᓕᕆᖃᑕᐅᔪᓂᑦ 

ᓄᓇᓕᖕᓂ ᑎᒥᐅᔪᓂᑦ ᐃᓚᐅᖃᑕᐅᔪᓂᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᒪᓕᒃᑐᓂᒃ 

ᒪᑭᒪᓂᕐᒧᑦ ᐸᕐᓇᐅᑎᒥ 

ᐊᔪᖅᓴᓗᐊᕐᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᒥ 

ᐊᑐᖅᑕᐅᔪᒪᔪᒥ”. ᑲᑎᒪᔨᕋᓛᑦ 

ᐊᑭᕋᖅᑐᖏᒃᑲᓗᐊᖅᑎᓪᓗᒋᑦ ᑖᔅᓱᒥᖓ 

ᐃᓚᒋᐊᕈᑎᒥᒃ, ᑭᓯᐊᓂ, ᓇᓗᓇᐃᖅᓯᔪᑦ ᑕᐃᒪᓐᓇ 

ᐊᔾᔨᖏᑦ ᐃᓚᒋᐊᕈᑏᑦ ᐱᑕᖃᖅᐸᒌᖅᑐᓂ ᐱᖁᔭᕐᓂ 

ᐃᓱᒫᓗᖕᓇᕐᒪᑦ. 

 

ᒪᓕᒐᓕᐅᖅᑏᑦ ᖃᐅᔨᒪᖕᒪᑕ, ᓇᐃᓱᐊᑎᓕᒃ 39.1 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᑕ 

ᒪᓕᒐᖓ ᐊᑐᐃᓐᓇᕈᐃᓯᒪᖕᒪᑦ ᓴᖅᑭᑕᐅᓯᒪᓂᖓᓂᒃ 

“ᐊᑭᑐᓗᐊᖏᑦᑐᒃᑯᑦ ᐆᒻᒪᖅᑯᑎᓕᕆᓂᕐᒧᑦ 

ᑮᓇᐅᔭᖃᕐᕕᖕᒥᒃ” ᐱᔾᔪᑎᖃᕐᓂᐊᖅᑐᓂᒃ 

“ᐸᐸᑦᑎᖃᑦᑕᕐᓂᐊᕐᓗᑎᒃ ᐊᑐᖅᑐᒃᓴᓂᒃ ᑮᓇᐅᔭᓂᒃ, 

ᑐᕌᑲᐅᑎᒋᔪᒃᑯᑦ ᐅᕝᕙᓘᓐᓃᑦ ᑐᕌᑲᐅᑎᒋᖏᑦᑐᒃᑯᑦ, 

ᐃᑲᔫᑕᐅᖃᑦᑕᕐᓂᐊᖅᑐᓂᒃ ᐊᑭᖏᓐᓄᑦ ᐆᒻᒪᖅᑯᑏᑦ 

ᐅᕝᕙᓘᓐᓃᑦ ᐊᑐᐃᓐᓇᕈᐃᓂᖅᓴᐅᓗᑎᒃ ᐆᒻᒪᖅᑯᑏᑦ 

ᐊᑭᖏᑦ ᐊᑭᑭᓐᓂᖅᓴᐅᖁᓪᓗᒋᑦ”. ᑭᓯᐊᓂ, 

ᐃᓱᒫᓘᑏᑦ ᓴᖅᑭᑕᐅᖃᑦᑕᖅᓯᒪᖕᒪᑕ ᒪᓕᒐᓕᐅᕐᕕᖕᒥ 

ᐊᑕᐅᓯᐊᕋᑎᒃ ᐱᔾᔪᑎᒋᓪᓗᒋᑦ 

ᓇᓗᓇᐃᖅᑕᐅᑦᑎᐊᖅᓯᒪᖏᓐᓂᖏᓐᓄᑦ ᐃᓱᒋᔭᖏᑦ 

ᐊᑭᑐᓗᐊᖏᑦᑐᒃᑯᑦ ᐆᒻᒪᖅᑯᑎᓕᕆᓂᕐᒧᑦ 

ᑮᓇᐅᔭᖃᕐᕖᑦ ᐊᑐᖅᑕᐅᓪᓚᕆᒃᓯᒪᓕᕐᒪᖔᑕ. 

 

ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᓇᐃᓴᐅᑎᓕᒃ 181 

ᓂᕐᔪᑎᓕᕆᓂᕐᒧᑦ ᒪᓕᒐᖓᓂ ᐊᑐᐃᓐᓇᕈᐃᓯᒪᖕᒪᑦ 

ᑲᔪᓰᓐᓇᖅᑎᑕᐅᓂᖓᓂᒃ “ᓄᓇᒥᐅᑕᐃᑦ 

ᓄᖑᑎᑕᐅᑦᑕᐃᓕᒪᓂᖏᓐᓄᑦ ᐸᐸᑦᑎᕕᖕᒧᑦ 

ᐱᖁᔭᖓᓂ,” ᐱᔾᔪᑎᒋᔭᖓᑕ ᐃᓚᖓᑦ ᑖᔅᓱᒪ 

ᑮᓇᐅᔭᖃᕐᕕᐅᑉ “ᒪᓂᓴᕐᓗᒋᑦ 

ᐊᑐᖅᑕᐅᑦᑎᐊᕈᓐᓇᕐᓂᖏᑦ ᓂᕐᔪᑏᑦ ᐊᒻᒪᓗ 

ᓇᔪᖅᑕᖏᑦ, ᐃᓕᓐᓂᐊᖅᑎᑦᑎᓂᒃᑯᑦ, 

ᖃᐅᔨᓴᖃᑦᑕᕐᓂᒃᑯᑦ ᐊᒻᒪᓗ ᐊᔪᕆᖅᓱᐃᔾᔨᓂᒃᑯᑦ.” 

ᑭᓯᐊᓂ, ᕿᒥᕐᕈᓪᓗᒋᑦ ᓯᕗᓂᐊᒍᑦ ᐊᕐᕌᒍᓂ 

ᐊᓂᒍᖅᑐᓂ ᐊᕐᕌᒍᑕᒫᖅᓯᐅᑎᖏᓐᓂᑦ 

ᑲᔪᓯᑎᑕᐅᖃᑦᑕᕐᓂᖏᓐᓄᑦ ᑖᒃᑯᐊ ᑮᓇᐅᔭᐃᑦ, 

ᓄᑖᖑᓛᖑᔪᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ 

ᒫᔾᔨ 19, 2013-ᒥ, ᓇᓗᓇᐃᕈᓐᓇᖅᑐᖅ ᒐᕙᒪᒃᑯᑦ 

ᑮᓇᐅᔭᓂᒃ ᐊᑐᓚᐅᖏᑦᑐᑦ ᑖᒃᑯᐊ ᑮᓇᐅᔭᖃᐅᑏᑦ 

ᐊᑖᓂ 2005-2006 ᑮᓇᐅᔭᐃᑦ ᐊᕐᕌᒍᖏᓐᓂ. 

 

ᒥᓂᔅᑕ ᓴᖅᑭᕋᑖᓚᐅᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ 

ᐃᓛᒃᑯᑦ ᕿᒥᕐᕈᓂᕐᒥ ᐃᓱᒪᒃᓴᖅᓯᐅᖅᑎᓪᓗᒋᑦ 

ᐱᖁᔭᒃᓴᒧᑦ 59-ᒧᑦ, ᒪᓕᒐᓕᐅᖅᑏᑦ 

ᐊᐱᕆᔪᓐᓇᓚᐅᕐᒪᑕ ᐊᐱᖅᑯᑎᓂᒃ ᐱᔾᔪᑎᖃᕐᑐᓂᒃ 

ᐊᑐᓕᖁᔭᐅᓯᒪᔪᓂᒃ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᑮᓇᐅᔭᖃᐅᑎᓄᑦ. ᒪᓕᒐᓕᐅᖅᑏᑦ 

ᓇᓗᓇᐃᖅᓯᓚᐅᖅᑐᑦ ᒪᓕᒐᖅ 59 

ᐱᔭᕆᐊᖃᕐᑎᑦᑎᓂᐊᕐᒪᑦ ᑲᒪᒋᔭᖃᕆᐊᖃᖅᑐᖅ 

ᒥᓂᔅᑕ ᓴᖅᑮᖁᓪᓗᒍ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᒪᓕᒐᓕᐅᕐᕕᖕᒥ ᐊᑐᐃᓐᓇᕈᐃᓯᒪᔪᓂᒃ 

ᑐᓴᒐᒃᓴᓂᒃ ᐱᔾᔪᑎᓕᖕᓂᒃ ᐱᓕᕆᐊᓄᑦ 

ᑮᓇᐅᔭᖃᖅᑎᑕᐅᔪᓂᒃ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᑮᓇᐅᔭᖃᐅᑎᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᑉᐳᑦ 

ᒪᑐᐃᖅᓯᓂᒃᑯᑦ ᐅᖃᐅᓯᒃᑲ. ᑲᑎᒪᔨᕋᓛᑦ 

ᑲᔪᓯᑎᑦᑎᖁᔨᔪᑦ ᒪᓕᒐᖅ 59-ᒥᒃ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᓂᖏᐅᖓᓐ. 

ᑖᒃᑯᓄᖓ ᐱᒋᐊᕈᑕᐅᔪᓄᑦ, ᐱᒋᐊᕈᑕᐅᖅᑲᐅᔪᓄᑦ 

ᐅᖃᓯᒃᓴᑐᐃᓐᓇᓗᐊᓚᐅᖏᓐᓂᑦᑎᓐᓂ. 

ᐃᖅᑲᐅᒪᒋᐊᕆᔅᓯ 77 (1), 77 (2). ᐃᓗᓕᖏᑦ 

ᐃᖅᑲᐅᒪᒋᐊᖅᓯᐅᒃ. ᒫᓐᓇ ᑖᒃᑯᓄᖓ 

ᐱᒋᐊᕈᑕᐅᖅᑲᐅᔪᓄᑦ ᐅᖃᐅᓯᒃᓴᑐᐃᓐᓇᕐᓂᑦ 

ᐱᑕᖃᖅᐸ? ᓂᓪᓕᕈᒪᔪᖃᖅᐸ? ᓂᓪᓕᕈᒪᔪᖃᖏᑉᐸᑦ 

ᑖᓐᓇ  

ᐱᖁᔭᒃᓴᖅ 59 ᑕᐃᑲᓂ ᖃᑯᖅᑕᓂᑦ 

ᓄᐊᑦᑎᕝᕕᒋᔭᑦᑎᓐᓂ ᐱᖁᔭᒃᓴᕐᓄᑦ 

ᑕᐃᑲᓃᑦᑐᒃᓴᐅᔪᖅ ᓇᓂᓚᐅᑲᔅᓯᐅᒃ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑦ ᐱᓕᕆᐊᕆᓂᐊᕋᑦᑎᒍᑦ. 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ. ᐃᒪᐃᓕᖓᔪᖅ 

ᖃᓪᓗᓈᑎᑑᖓᔪᖅ ᐅᖃᓕᒫᕐᓂᐊᖅᐸᕋ 

ᐱᓯᒪᔭᑐᐊᕆᒐᒃᑯ. (ᑐᓵᔨᑎᒍᑦ) ᑕᐃᒪᓐᓇ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᖁᔭᒃᓴᖅ (ᑐᓵᔨᑎᒍᑦ 

ᓄᖅᑲᖅᑐᖅ) ᐱᒋᐊᕐᓗᒍ ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ, ᐋᒃᑲ ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖁᔭᒃᓴᖅ ᐃᓗᐊᓃᑦᑐᖅ 9-ᒦᑦᑐᑦ ᑖᒃᑯᐊ 

ᐊᔪᖅᓴᖅᑕᐃᓕᒪᓂᕐᒧᑦ ᑮᓇᐅᔭᐃᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᐱᖅᑯᑎᒃᓴᖃᕋᒪ. ᑕᐃᒪ ᑖᒃᑯᐊ 

ᐅᖃᖅᓯᒪᖕᒪᑕ ᑐᓐᓂᐅᑎᖃᕈᓐᓇᖃᑦᑕᕐᓂᐊᕐᒪᑕ 

ᑖᒃᑯᐊ ᑲᑐᔾᔨᖃᑎᒌᑦ ᑲᓇᑕᐅᑉ ᒐᕙᒪᒃᑯᖏᑦ 

ᐃᓚᒋᔭᐅᖃᑕᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖁᔭᔅᓴᐅᔪᖅ ᐊᔪᖅᓴᓗᐊᖅᑕᐃᒪᓂᕐᒧᑦ 

ᑮᓇᐅᔭᓂᑦ ᐴᖅᑲᐃᕕᐅᒐᔭᖅᑐᖅ 

ᐊᔾᔨᐅᓐᖏᑦᑑᒐᔭᕐᒪᑦ. ᐅᓂᒃᑳᕆᑐᐃᓐᓇᖅᑳᕐᓗᒍ 

ᒪᑯᓄᖓ ᐃᓚᒋᔭᐅᓂᐊᖅᑐᓄᑦ 

ᐋᔩᖃᑎᒋᔭᐅᖃᑦᑕᕐᓂᐊᖅᑐᓄᑦ ᑲᔪᓯᒋᐊᕈᑕᐅᒐᔭᕐᒪᑦ 

ᐊᕐᓇᑕᐅᖃᑦᑕᕐᓗᓂᓗ ᑕᐃᒃᑯᓄᖓ 

ᐅᖃᐅᓯᕆᔭᐅᖃᑦᑕᕋᔭᕐᓗᓂᓗ round table-

ᖑᓂᕋᖅᑕᐅᔪᓄᑦ. ᑖᓐᓇ ᑕᓕᖅᐱᓐᓃᑦᑐᖅ 

ᐊᖏᔪᖅᑳᕆᔭᐅᔪᖅ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᐃᒃᓯᕙᐅᑖᖅ ᑭᐅᒋᐊᑦᑎᐊᕈᓐᓇᖅᑕᖓ, 

ᖃᓄᐃᓐᖏᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᒪᑭᓇ. 

 

ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᑲᓇᑕᐅᑉ ᒐᕙᒪᒃᑲᖏᑦ 

ᐃᓚᒋᔭᐅᖃᑕᐅᒐᔭᖅᑐᑦ ᐃᓚᒋᔭᐅᖃᑕᐅᒐᔭᖅᐸᑕ 

ᑖᒃᑯᓄᖓ ᑮᓇᐅᔭᓄᑦ ᓄᐊᑕᐅᓂᐊᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕐᒪᑦᑕᐅᖅ ᑕᕝᕙᓂᓗᒃᑖᖅ ᑎᑎᕋᖅᓯᒪᔪᓂᑦ 

ᑖᒃᑯᐊ ᓇᒻᒪ 9-ᒦᑦᑐᓪᓗ ᐅᖃᐅᓯᖃᓕᕌᖓᑕ 

ᐊᕐᕌᒍᓂᑦ ᑕᓪᓕᒪᓂᑦ ᓲᕐᓗ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᖃᖓ ᑖᓐᓇ 

ᐊᕐᕌᒍᑦ ᑕᓪᓕᒪᓂᑦ ᖃᖓᓪᓚᑦᑖᖅ ᐱᒋᐊᕐᓂᐊᖅᐸ? 

ᐄ, ᑖᓐᓇ ᐱᓕᕆᐊᕆᒐᑦᑎᒍᑦ ᒥᓂᔅᑕ ᐅᖃᖅᑲᐅᖕᒪᑦ 

ᒪᕐᕉᖕᓂᒃ ᐊᕐᕌᒎᖕᓂᒃ ᑕᐃᒪᓐᓇ ᑲᑎᒪᖃᑦᑕᕐᓂᐊᕐᒪᑕ 

ᑕᓪᓕᒪᓂᑦ ᐊᕐᕌᒍᓂᑦ ᐱᒋᐊᕐᓗᓂ ᓇᒧᓪᓗ 2020-ᒧᑦ 

ᑎᑭᓐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᔅᓱᒪ ᐱᓕᕆᐊᕆᒻᒪᒍ ᐊᖏᔪᖅᑳᕆᔭᐅᔫᑉ 

ᐊᔪᖅᓴᓗᐊᖅᑕᐃᓕᒪᓕᕆᓂᕐᒧᑦ ᐃᐊᑦ ᒪᑭᓇᒧᑦ 

ᑭᐅᔭᐅᑎᑦᑐᒪᓪᓗᒍ. ᓇᑯᕐᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᒪᐃ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᒪᑭᓇ. 

 

ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒫᓐᓇ ᐸᕐᓇᐅᑎᒋᓂᐊᖅᑕᕗᑦ ᒪᑭᒪᓂᖅ 

ᐸᕐᓇᐅᑎᒋᔭᐅᔪᖅ ᐱᔾᔪᑎᒋᓪᓗᒍ. ᑕᖅᑭᓄᑦ 18-ᓄᑦ 

ᑖᓐᓇ ᓴᓇᔭᐅᓚᐅᖅᓯᒪᖕᒪᑦ 2011-ᒥ ᑕᐃᒪ ᐊᕐᕌᒍᑦ 

ᑕᓪᓕᒪᑦ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ 

ᐱᔾᔪᑎᒋᓪᓗᒍ ᒪᑭᒪᓂᖅ ᑕᒪᓐᓇ 2014-19-ᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑭᓇᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᐅᖃᖅᓯᒪᖕᒪᑦ ᑖᒃᑯᓂᖓ 

ᑐᓐᓂᐅᑕᐅᒐᔭᖅᑐᓂᑦ ᑮᓇᐅᔭᓂᑦ, ᑕᖓ 

ᖃᐅᔨᒍᒪᑐᐃᓐᓇᖅᑐᖓ ᑖᒃᑯᐊ ᑭᒃᑯᑐᐃᓐᓇᐃᑦ 

ᑐᓐᓂᐅᑎᖃᖅᐸᑕ ᑮᓇᐅᔭᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᑖᒃᑯᐊ ᐸᐸᓐᓂᐊᕐᒪᒋᑦ ᑕᐃᒪ 

ᑖᒃᓰᔭᐃᔭᕈᑎᒃᓴᓂᑦ ᑐᓂᓯᖃᑦᑕᕈᓐᓇᕐᓂᐊᖅᐹᑦ 

ᑕᐃᒪᓐᓇ ᑖᒃᓰᔭᐃᔭᕈᑎᓄᑦ ᐊᕐᕌᒎᑉ ᓄᓐᖑᐊᓂ 

ᑖᒃᓰᔭᐃᔭᕈᑎᓄᑦ ᑎᑎᕋᓕᕈᑎ ᑕᐃᒫᒃ 

ᐱᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᖃᑦᑕᕐᓂᐊᕐᒪᑕ ᐱᓕᕆᖃᑎᒌᓐᓂᖏᓐᓄᑦ 

ᐊᑐᓕᖅᑎᑦᑎᓯᓂᖏᓐᓄᓪᓗ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐸᕐᓇᐅᑎᒋᔭᐅᔪᓂᑦ 

ᓄᓇᓕᖕᓂᒥᐅᑕᐅᔪᓪᓗ 

ᖃᓄᐃᓘᖅᐸᓪᓕᐊᒍᓐᓇᕋᔭᕐᓂᖏᓐᓄᑦ 

ᐊᔪᖅᓴᖅᑕᐃᓕᒪᑎᑦᑎᓂᕐᒧᑦ 

ᐊᑐᖅᑕᐅᖃᑦᑕᕐᓂᐊᕐᓗᑎᒃ ᑖᒃᑯᐊ ᑮᓇᐅᔭᑦ 

ᓄᐊᑕᐅᔪᑦ. 

 

ᒥᓂᔅᑕᐅᓂᐊᖅᑐᖅ ᑕᐃᒪ, ᑕᐃᒪᓐᓇ 

ᐊᑭᓕᖅᑕᐅᖃᑦᑕᕈᓐᓇᕐᓂᐊᖅᑐᖅ ᑕᕝᕗᖓ 

ᐃᓕᐅᖅᑲᖅᑕᐅᔪᒃᓴᐅᓂᐊᖅᑐᓂᑦ ᒪᓕᒐᐅᔪᑦ 

ᐱᔾᔪᑎᒋᓪᓗᒋᑦ ᑲᑎᒪᔨᒃᑯᖏᓐᓄᑦ. 

ᑕᐃᒪ ᒫᓐᓇ ᐅᖃᐅᓯᕆᓯᒪᓐᖏᑕᖅᐳᑦ ᑕᒪᓐᓇ 

ᑖᒃᓰᔭᐃᔭᕈᑎᒃᓴᐅᒐᔭᖅᑐᓂᑦ 

ᓇᓪᓕᖃᖅᑖᖃᑦᑕᕐᓂᐊᕐᒪᖔᑕ. ᐊᔪᖅᓴᖅᑐᓄᑦ 

ᑐᓐᓂᐅᑎᒃᓴᐅᔮᖏᑦᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᖃᐃ ᐅᖃᐅᑎᔭᐅᔪᒪᔪᖓ ᑕᒪᓐᓇ 

ᖃᐅᔨᒋᐊᖅᑕᐅᔪᓐᓇᕐᓂᐊᖅᐹ ᐅᕙᑦᑎᓐᓂᓪᓗ 

ᐅᓂᒃᑳᕐᓗᑎᑦ ᑖᒃᑯᐊ ᖃᐅᔨᒋᐊᖅᑎᓪᓗᒋᑦ. 

 

ᖃᐅᔨᒋᐊᖅᑐᒍ ᑐᑭᓯᓚᐅᖅᑐᖓ ᑭᓇᑐᐃᓐᓇᖅ ᑕᐃᒪ 

ᓯᒃᑭᒥᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓂᓯᔪᒪᔾᔪᑎᑦ 

ᑖᒃᑯᐊ ᓇᓪᓕᖄᖅᑖᕈᓐᓇᓲᖑᖕᒪᑕ ᐊᑭᓕᐅᑎᖃᖅᑐᑦ 

ᓄᓇᕗᑦ ᒐᕙᒪᒃᑯᓐᓄᓪᓗ ᐃᒪᓐᓇ ᐃᒡᓗᓕᕆᓂᕐᒧᑦ 

ᐃᑲᔪᖅᑐᑕᐅᓂᐊᖅᑐᑦ ᐅᕗᖓᓘᓐᓃᑦ 

ᐃᑲᔪᕈᑕᐅᓂᐊᖅᑐᑦ ᐃᒃᐱᐊᕐᔪᖕᒥ ᑕᐃᒪᓐᓇ 

ᓇᓪᓕᖄᖅᑖᕐᓗᑎᑦ ᕼᐋᒻᓚᒃᑯᓪᓘᓐᓃᑦ ᑕᐃᒪᓐᓇ 

ᑐᓂᓯᒍᓐᓇᕐᒪᑕ.  

 

ᑕᐃᒪᓐᓇ ᒐᕙᒪᒃᑯᖅᑲᐃ 

ᖃᐅᔨᒋᐊᖅᓯᒍᓐᓇᕐᓂᐊᖅᐹᑦ ᖃᓄᖅ 

ᑲᒪᒋᔭᐅᓂᐊᕐᒪᖔᑦ ᑐᓂᓯᔪᓄᑦ ᑮᓇᐅᔭᓂᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᓪᓘᓐᓃᑦ ᑖᒃᑯᐊ 

ᐊᔪᖅᓴᖅᑕᐃᓕᒪᓂᕐᒧᑦ ᓲᕐᓗ ᑲᑎᒪᔨᒋᔭᐅᔪᑦ 

ᑎᒥᒋᔭᐅᔪᑦ ᓇᓪᓕᖄᖅᑖᖅᑎᑕᐅᖃᑦᑕᕐᓂᐊᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᐱᖅᑯᑎᒪᕆᖕᒥᑦ ᑐᓴᖅᑰᖏᒃᑲᓗᐊᖅᑐᖓ. 

ᑐᓴᕆᐊᕈᑎᒃᓴᒥᑦ ᓂᕆᐅᒍᒪᓂᕐᒥᑦ 

ᑐᓴᕐᓂᓴᐅᖅᑰᖅᖢᖓ. ᑭᓯᐊᓂ ᒥᓂᔅᑕ ᐃᐅᓪ, 

ᑖᔅᓱᒧᖓ ᓂᓪᓕᕈᒪᓐᓂᕈᕕᑦ. ᒥᓂᔅᑕ ᐃᐅᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᖁᕐᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᔨᒋᔭᕗᑦ 

ᑎᓕᐅᕆᐊᓂᐊᖅᐸᕗᑦ ᑕᒪᑐᒥᖓ 

ᕿᒥᕐᕈᑦᑎᐊᖁᔭᖏᑦ ᐊᒻᒪᓗ ᑐᓴᖅᑎᑦᑎᒋᐊᖃᕈᑦᑕ 

ᐃᓕᔅᓯᓐᓂᑦ ᑐᓴᖅᑎᑦᑎᓛᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᑕᕝᕙᓂ 

ᑎᑎᕋᖅᓯᒪᓂᖓ 9-ᒦᓐᓂᑦᑎᓐᓂ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᔅᓯᕙᐅᑖᖅ. ᑕᕝᕙᓂ 9(b) 

ᑎᑎᕋᖅᓯᒪᒻᒪᑦ ᐃᑲᔪᖅᑐᐃᔪᑦ ᓄᓇᓕᓐᓃᖔᖅᑐᓂᑦ 

ᑕᑯᔭᐅᔪᒪᔪᓂᒃ. ᑕᐃᒃᑯᐊ ᒪᑭᒪᓂᖅ ᐸᕐᓇᐅᑦ 

ᑎᑎᕋᖅᓯᒪᒻᒪᑦ ᒪᒥᓴᕐᓂᓪᓗ ᐃᓅᑦᑎᐊᓂᕐᓗ ᖃᓄᖅ 

ᑖᓐᓇ ᑐᑭᖃᒻᒪᕆᒋᐊᒃᓴᖅ ᑐᑭᓯᔪᒪᒎᒐᓗᐊᖅᑐᖓ. 

ᓄᓇᓖᑦ ᑮᓇᐅᔭᕐᓂᑦ ᑐᒃᓯᖅᑐᖃᑦᑕᕐᓂᐊᖅᐸᑕ 

ᑕᕝᕙᓐᖓᑦ ᒪᒥᓴᓂᕐᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᖁᕐᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖏᔪᖅᑳᕆᔭᐅᔪᖅ, ᐃᓛᒃ 

ᐊᔪᖅᓴᓗᐊᖅᑕᐃᓕᒪᓕᕆᓂᕐᒧᑦ ᐃᐊᑦ 

ᑭᐅᑎᑦᑐᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑭᓇ. 

 

ᒪᑭᓇ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᒥᓴᕐᓂᖅ ᑕᒪᓐᓇᑦᑕᐅᖅ ᑲᒪᒋᔭᐅᖃᑕᐅᓂᐊᕐᒪᑦ 

ᑕᒪᓐᓇ ᐱᒻᒪᕆᐅᑎᑕᐅᖃᑕᐅᓪᓗᓂ 

ᐱᓕᕆᓂᐊᖅᑕᑦᑎᓐᓄᑦ ᒪᑭᒪᓂᕐᒧᑦ. ᓄᓇᓕᖕᓂᑦ 

ᑕᒪᒃᑯᐊ ᖃᓄᐃᓘᕈᑎᒋᔭᐅᓂᐊᖅᑐᑦ ᒪᒥᓴᕐᓂᐅᑉ 

ᒥᒃᓵᓄᑦ ᐃᓕᓴᕆᔭᐅᓯᒪᓂᐊᖅᑐᑦ ᐊᒻᒪᓗ 

ᑮᓇᐅᔭᖅᑖᕈᓐᓇᖃᑦᑕᕐᓂᐊᖅᑐᑦ ᐃᓕᑕᕆᔭᐅᓯᒪᒃᐸᑕ 

ᑕᐃᒪᓐᓇᐃᑦᑐᑦ ᑮᓇᐅᔭᖅᑖᕈᓐᓇᖃᑦᑲᑕᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑭᓇ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑐᑭᓯᕚᓪᓕᕋᒪ ᑖᑉᓱᒪ ᒥᔅᓵᓄᑦ. ᐃᒃᐸᔅᓵᓂ 

ᑲᑎᒪᑎᓪᓗᑕ ᐅᖄᓪᓚᒃᑲᓗᐊᕐᒥᒻᒪᑦ ᑕᐃᒃᑯᐊ 

Wellness Programs ᓄᓇᓕᓐᓂ ᒪᓕᒐᖃᕐᒪᑕᒎᖅ 

ᑕᐃᓐᓇ ᑐᒡᓕᕆᔭᐅᔪᖅ ᖃᑯ ᐱᒋᐊᕐᓂᐊᕆᐊᖓ 

ᑐᑭᓯᓯᒪᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᒫᓐᓇ ᑲᑎᒪᔨᕋᓛᖃᖅᑐᐃᑦ ᑖᒃᑯᐊ 

ᐊᔪᖅᓴᓗᐊᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖓ 

ᓱᓕ ᒫᓐᓇᒧᑦ ᑎᑭᑦᓱᒍ ᐋᖅᑭᑦᑕᐅᓯᒪᙱᑦᑐᖅ ᐊᒻᒪ 

ᓇᓗᓇᐃᕆᐊᑦᑎᐊᑲᓐᓂᕈᓐᓇᖅᑐᖅ ᑖᓐᓇ ᐃᐊᑦ 

ᒪᑭᓇ ᑕᒪᑐᒥᖓ ᐱᓕᕆᐊᖃᖅᑐᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᒪᑭᓇ.  

 

ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᓂᒃᑯᑦ ᒪᓕᒡᓗᒍ ᑖᓐᓇ ᐊᐱᖅᑯᑎᒋᔪᖅ 

ᑖᒃᑯᓂᖓ ᓲᕐᓗ ᒪᒥᓴᕐᓂᕐᒧᑦ ᑕᒪᒃᑯᐊ ᑲᑎᒪᔨᕋᓛᓂ 

ᐊᐱᖅᑯᑎᖃᖅᑰᕐᒪᑦ 6-ᓂᒃ ᓄᓇᓕᖕᓂ ᓄᓇᕗᒻᒥ 

ᑕᐃᒪᓐᓇ ᐸᕐᓇᒃᓯᒪᔾᔪᑎᖃᕐᒪᑕ ᒪᒥᓴᕐᓂᕐᒧᑦ. ᑖᒃᑯᐊ 

ᐸᕐᓇᐅᑕᐅᓯᒪᔪᑦ ᑖᒃᑯᐊ 

ᐱᕙᓪᓕᐊᒃᑲᓐᓂᖅᑎᑕᐅᓂᐊᖅᑐᑦ ᐊᕐᕌᒍᓄᑦ 

ᐱᖓᓱᓄᑦ ᓄᓇᓕᖕᓂ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑭᓇ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ. ᑖᒃᑯᐊ ᓄᓇᓖᑦ  

ᐊᕐᕕᓂᓕᐅᔪᒋᒻᒪᒋᑦ. ᓇᓪᓕᐊᒃᑭᐊᖅ ᓄᓇᔭᕇᑦ  

ᖃᐅᔨᒪᖦᖤᔪᕗᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᐊᐱᕆᒋᐊᒃᑲᓂᑲᐃᓐᓇᕐᓕ 

ᑐᓴᑦᑎᐊᕋᑖᓐᖏᓇᒃᑯ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒡᔪᒃ 

ᓂᐱᖅᑯᑐᕐᔫᒥᓚᐅᕆᑦ.  

 

>>ᐃᓪᓚᖅᑐᑦ 

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑖᑉᓱᒪ 

ᐅᕙᑦᑎᐊᖅ ᑭᐅᒻᒪᑦ ᐊᕐᕕᓂᓖᓐᖒᖅ ᓄᓇᓖᑦ 

ᐃᓪᓗᐊᖅᓯᒪᑖᒻᒪᑕ ᑐᑭᖃᖅᐸᒌᖅᖢᑎᑦ 

ᐃᓪᓗᐊᖅᓴᐃᕙᒌᒻᒪᑕ ᐊᑐᕈᒪᔭᒥᓐᓂᒃ. ᓇᓖᔭᕇᑭᐊᖅ 

ᓄᓇᓖᑦ ᑕᐃᓐᓇᐃᑦᑐᖃᙱᑦᑐᑦ ᓱᓕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᐃᐊᓪ ᑐᑭᓯᓇᖅᓯᕗᖃᐃ?  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᓴᕐᓂᕐᒧᑦ ᑕᒪᒃᑯᐊ ᐱᑕᖃᕐᒪᑦ 

ᐱᓕᕆᐊᕆᔭᐅᔪᑦ ᑮᓇᐅᔭᖃᖅᑎᑕᐅᔪᓪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ ᑕᒪᒃᑯᐊ ᑮᓇᐅᔭᑦ 

ᐱᕙᓪᓕᐊᑎᑕᐅᔪᓐᓇᕐᓂᐊᖅᑐᑦ. ᓇᓪᓕᐊᓂᓪᓚᑦᑖᖅ 

ᖃᐅᔨᒪᙱᓇᒃᑭᑦ ᐊᐱᖅᑯᑎᒋᔭᖏᑦ, ᑭᓯᐊᓂ 

ᐊᐱᕆᓂᐊᖅᐸᕋ ᑐᑭᒧᐊᒃᑎᑦᓯᔨᐅᔪᖅ 

ᐊᔪᖅᓴᓗᐊᕈᓐᓃᖅᑐᓕᕆᔨᒃᑯᓐᓄᑦ ᒥᔅᑕ ᒪᑭᓇ 

ᑭᐅᔪᓐᓇᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᒪᑭᓇ.  

 

ᒪᑭᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᓕᕆᐊᕆᔭᐅᔪᖅ ᐊᑐᖅᑕᐅᔪᖅ ᒫᓐᓇ 

ᐅᐃᒍᒋᐊᕐᓂᐊᖅᑐᑦ ᒪᒥᓴᕐᓂᕐᒧᑦ ᓄᓇᓕᖕᓂᓕᒫᖅ 

ᓄᓇᓕᖕᓂ ᑕᕝᕙᓂ ᐃᓄᓕᕆᔨᒃᑯ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᓕᕆᐊᕆᔭᐅᖕᒪᑦ. ᐃᒪᓐᓇ 

ᓇᓚᐅᑦᑖᑐᐃᓐᓇᕈᒪᙱᑦᑐᖓ ᑖᒃᑯᓂᖓ 6 

ᓇᓪᓕᐊᖑᖕᒪᖔᑕ ᖁᕐᓗᖅᑐᖅ 

ᑕᐃᑲᓃᖃᑕᐅᔫᒐᓗᐊᖅ ᐱᐊᓂᓵᓚᐅᕐᒪᑕ 

ᒪᒥᓴᕐᓂᕐᒧᑦ ᐊᕐᕕᐊᓂᓗ ᐊᒻᒪᓗ ᑖᒃᑯᐊ 

ᐸᕐᓇᐅᑎᒋᔭᐅᔪᑦ ᑭᒃᑯᑐᐃᓐᓇᕐᓄᑦ 

ᑐᓴᐅᒪᑎᑕᐅᓚᐅᖅᑑᒐᓗᐊᑦ ᓅᕖᕝᕙ 2011-

ᖑᓚᐅᖅᑐᒥ ᐊᒻᒪᓗ ᐃᒪᓐᓇ 

ᐆᒃᑑᑎᒃᓴᑦᑎᐊᕙᐅᓪᓗᑎᓪᓗ ᓄᓇᓕᖕᓄᑦ 

ᑕᐃᒪᐃᑦᑐᒥᒃ ᐱᒍᒪᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ ᐃᒻᒥᒃᑯᑦ 

ᑎᑎᕋᖅᓯᒪᓂᖓ 9-ᒦᒃᑲᑦᑕ ᐊᑎᖅᑯᑎᖃᕈᓐᓃᖅᖢᖓ 

ᑲᔪᓯᓂᐊᖅᑐᖓ. ᐃᒻᒥᒃᑯᑦ ᑎᑎᕋᖅᓯᒪᓂᖓ 9. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᑎᑎᕋᖅᓯᒪᓂᖓ 10. 

ᐊᖏᖅᐱᓯᐅᒃ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᑦ ᑐᓂᒐᒃᓴᐃᑦ ᐃᑲᔫᑎᒃᓴᐃᓪᓗ 

ᓇᓗᓇᐃᔭᑦᑎᐊᖅᓯᒪᒍᒪᒐᒃᑭᑦ. ᖁᕕᐊᓇᖅᑑᒐᓗᐊᑦ 

ᑕᐃᒪᓐᓇ ᐱᓕᕆᖃᑎᒌᖕᒪᑕ ᑎᒥᐅᔪᓂᒃ 

ᐊᔾᔨᒌᙱᑦᑐᓂᒃ ᑭᓯᐊᓂ ᐃᓛᓐᓂᒃᑯᑦ 

ᐃᓱᓕᑉᐸᓪᓕᐊᓕᕌᖓᑕ ᓵᑕᐅᔪᒃᓴᖃᕆᐊᖃᓲᖑᒐᑦᑕ 

ᑮᓇᐅᔭᑦ ᓴᖅᑭᔮᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᐊᖃᕐᓂᐊᕐᓗᑎᒃ ᑖᒃᑯᓂᖓ ᑮᓇᐅᔭᓂᒃ.  

 

ᑖᒃᑯᐊ ᑐᓐᓂᖅᑯᑏᑦ ᐃᑲᔫᑎᒃᓴᐃᓪᓗ ᓄᓇᕗᑦ 

ᒐᕙᒪᒃᑯᖏᓐᓂᑦ ᐱᑕᖃᖅᐸᒌᕋᑦᑕ 

ᐃᓕᖅᑯᓯᑐᖃᓕᕆᔨᒃᑯᓐᓄᑦ ᐱᓕᕆᐊᕆᔭᐅᓪᓗᑎᒃ 

ᐱᕙᓪᓕᐊᔪᓕᕆᔨᒃᑯᓪᓗ ᑮᓇᐅᔭᖃᖅᖢᑎᒃ, ᓇᖕᒥᓂᖅ 

ᐱᓕᕆᕝᕕᖃᖅᑐᑦ ᑐᒃᓯᕋᕈᓐᓇᕐᒪᑕ. ᒥᔅ ᐅᒡᔪᒃ 

ᐃᒪᐃᓕᐅᓇᓱᐊᖅᑲᐅᔪᖅ ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᑎᒥᐅᔪᓪᓗ ᑮᓇᐅᔭᓂᒃ ᐱᓇᓱᐊᓕᕌᖓᒥᒃ  

ᑐᒃᓯᕋᓕᕌᖓᒥᒃ ᑭᒃᑯᑦ ᐊᑐᐊᒐᓕᐅᖃᑦᑕᖅᐸᑦ? 

ᑖᒃᑯᐊ ᑲᑎᒪᔨᒋᔭᐅᔪᑦ ᒪᒥᓴᕐᓂᕐᒧᑦ 

ᐃᓱᒪᓕᐅᖃᑦᑕᕐᓂᐊᖅᐹᑦ ᑐᓂᔭᐅᔪᓐᓇᕋᔭᕐᓂᖏᑦ 

ᑮᓇᐅᔭᑦ ᒐᕙᒪᒃᑯᓐᓄᑦ ᑲᒪᒋᔭᐅᔪᑐᐊᖑᓪᓗᑎᒃ 

ᐅᕝᕙᓘᓐᓃᑦ ᐱᓕᕆᖃᑎᒌᖕᓂᐊᖅᐸᑦ 

ᑲᑐᔾᔨᖃᑎᒌᒡᓗᑎᒃ?  

 

ᑕᐃᒪ ᓇᓗᓇᐃᖅᑕᐅᔪᓐᓇᖁᓪᓗᒍ ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᓇ ᐊᑐᐊᒐᓕᐅᕐᓂᐊᖅᐹᑦ 

ᑐᑭᓯᕋᐅᑎᖃᓕᕌᖓᑕ ᑭᒃᑯᑐᐃᓐᓇᐃᑦ ᑕᒪᒃᑯᐊ 

ᖃᓄᖅ ᐊᑐᖅᑕᐅᒐᔭᕐᓂᐊᕐᓂᖏᓐᓄᑦ ᑮᓇᐅᔭᑦ? 

ᑖᒃᑯᐊ ᓄᓇᕗᑦ ᒐᕙᒪᒃᑯᖐᑦ ᓴᖅᑭᑎᑦᑎᓂᐊᖅᐸᑦ 

ᐊᑐᐊᒐᕐᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓂᕐᕈᑏᑦ ᐃᑲᔫᑎᓪᓗ ᐱᔾᔪᑎᒋᓪᓗᒋᑦ 

ᐊᑐᐊᒐᐃᑦ ᐋᖅᑭᒃᑕᐅᓂᐊᖅᑐᑦ ᒐᕙᒪᒃᑯᓐᓄᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᕿᒥᕐᕈᑦᑎᐊᕐᓗᑎᒃ ᑖᒃᑯᓂᖓ 

ᐃᓚᒋᔭᐅᔪᑦ ᑖᒃᑯᐊ ᑲᑎᒪᔨᓄᑦ ᐃᓚᑎᑕᐅᓗᑎᒃ. 

ᑐᓂᕐᕈᑏᑦ ᐃᑲᔫᓯᐊᓪᓗ ᑕᐃᒪᓐᓇ 

ᐊᑐᖅᑕᐅᖃᑦᑕᕐᓂᐊᕐᒪᑕ ᐊᔪᖅᓴᖅᑕᐃᓕᒪᓂᕐᒧᑦ 

ᐱᔾᔪᑎᒋᓪᓗᒋᑦ ᐱᓕᕆᖃᑎᒌᖕᓂᐊᖅᑐᓄᑦ 

ᐊᑐᖅᑕᐅᔪᒃᓴᐅᓂᐊᕐᓗᑎᒃ ᐃᑲᔪᕈᑕᐅᓂᐊᕐᓗᑎᒡᓗ 

ᐊᔪᖅᓴᖅᑕᐃᓕᒪᓂᕐᒧᑦ ᓄᓇᓕᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᔭᖅᐹᓪᓕᖅᐳᖅ. ᑕᐃᒪ  

ᑭᖑᓂᐊᒍᑦᑕᐅᖅ ᐱᖃᑖᓅᕐᓂᐊᕋᑦᑕ 

ᐅᓂᒃᑳᖅᑕᐅᖃᑦᑕᕋᔭᕐᓂᖏᓐᓄᑦ. ᑖᒃᑯᐊ ᒐᕙᒪᒃᑯᑦ 

ᑮᓇᐅᔭᖁᑎᖏᑦ ᓇᓗᓇᐃᖅᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᑕᐃᒪᓐᓇ ᓵᑕᐅᔪᒃᓴᐅᓂᐊᕐᒪᑕ 

ᑮᓇᐅᔭᓂᑦ ᐊᑐᖅᐸᓪᓕᐊᓂᖏᓐᓄᑦ. 

 

ᐅᖃᐅᓯᖃᕐᒪᑦ ᐅᓇ ᒥᓂᔅᑕ ᐃᒪᐃᓕᐅᕐᓂᐊᖅᑐᖅ 

ᐃᒪᐃᓕᐅᖅᓯᒪᖕᒪᑦ. ᑖᓐᓇᖃᐃ ᒥᓂᔅᑕ 

ᑲᒪᒋᔭᖃᖃᑦᑕᕐᓂᐊᖅᐸ ᑮᓇᐅᔭᓂᒃ ᑭᖑᓂᐊᒍᑦ 

ᒥᓂᔅᑕ ᑖᓐᓇ ᓵᑕᐅᔪᒃᓴᐅᑕᐅᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑎᑎᕋᖅᓯᒪᓂᖓ 10 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? (ᑐᓵᔨᑎᒍᑦ) 

ᒪᒥᐊᓇᖅ ᐋᒡᒑᓐᖏᓐᓇᒪ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᓕᓐᖑᓗᐊᖅᑰᖅᑲᐅᒐᒪ. 

 

ᐃᒪᓐᓇ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐱᔾᔪᑎᒋᓪᓗᒋᑦ ᐅᖃᐅᓯᕆᔭᐅᓯᒪᔪᑦ 

ᐊᐱᖅᑯᑎᒋᖅᑲᐅᔭᒃᑲ ᐅᑯᐊ ᐱᔾᔪᑎᖃᕐᒪᑕ 

ᐅᓂᒃᑳᖅᑕᐅᖃᑦᑕᖅᑐᓂᒃ ᐊᒻᒪᓗ 

ᓇᓗᓇᐃᖅᓯᖁᔨᑐᐃᓐᓇᖅᑐᖓ ᓄᓇᕗᑦ ᒐᕙᒪᒃᑯᖏᑦ 

ᑖᒃᑯᐊ ᐅᓂᒃᑳᓕᐅᖃᑦᑕᕐᓂᐊᖅᐹᑦ ᑕᕝᕙᓂ 

ᐃᖅᑲᓇᐃᔭᖅᑎᖏᑦ  

ᒐᕙᒪᒃᑯᑦ ᐱᓕᕆᐊᖃᖃᑦᑕᕐᓂᐊᖅᐹᑦ 

ᐅᓂᒃᑳᓕᐅᖅᑕᐅᔪᓂᑦ, ᐃᓛᒃ ᐱᖁᔭᒃᓴᓂᑦ 

ᑲᒪᒋᔭᖃᖃᑦᑕᕐᓂᐊᕐᒪᑕ. ᓄᓇᕗᑦ ᒐᕙᒪᒃᑯᖐᑦ 

ᑖᒃᑯᐊ ᐅᓂᒃᑳᓕᐅᖃᑦᑕᕐᓂᐊᖅᐹᑦ 

ᐊᕐᕌᒍᑕᒫᖅᓯᐅᑎᐅᔪᓂᑦ ᐱᐊᓂᒃᑕᐅᖃᑦᑕᕐᓗᑎᒃ 

ᒪᓕᒐᓕᐅᖅᑎᒃᑯᓐᓄᓪᓗ ᑐᓐᓂᐅᑕᐅᖃᑦᑕᕐᓗᑎᒃ 

ᑲᑎᒪᕕᐅᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᐄ, ᑖᓐᓇ ᐅᕙᖓᐅᒐᔭᖅᑐᖅ ᒥᓂᔅᑕᐅᓐᓂᕈᒪ 

ᑖᒃᑯᓄᖓ ᐃᓄᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᑕᐃᓐᓇ 

ᑭᓇᑐᐃᓐᓇᖅ ᒥᓂᔅᑕᒋᔭᐅᔪᖅ ᑖᒃᑯᓄᖓ 

ᐃᓄᓕᕆᔨᒃᑯᓐᓄᑦ ᑕᕝᕙᓂ ᐃᓪᓘᑉ ᐃᓗᐊᓂ 

ᑐᓴᒐᑦᓴᓂᑦ ᓴᖅᑮᖃᑦᑕᕋᔭᖅᑐᒍᑦ ᐊᒻᒪᓗᑦᑕᐅᖅ 

ᑖᒃᑯᐊ ᑎᑎᕋᕐᕕᖃᕋᑦᑕ ᐊᔪᖅᓴᓗᐊᖅᑕᐃᓕᒪᓂᕐᒧᑦ 

ᑎᑎᕋᕐᕕᖃᕐᕕᒻᒥ ᑕᐃᒃᑯᐊ ᐱᓕᕆᐊᖃᕋᔭᖅᑐᐃᑦ 

ᑕᒪᒃᑯᓂᖓ ᑐᓴᖅᑕᐅᔭᕆᐊᓕᓐᓂᑦ.  

 

ᑭᐅᔪᑦᓴᐅᕙᕋ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ 

ᐱᖁᔭᒃᓴᖅ 59 ᐃᓗᐃᑦᑑᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᑖᓐᓇ ᐱᖁᔭᒃᓴᖅ 59 

ᐊᖏᖃᑎᒌᒍᓐᓇᖅᐱᑖ ᐱᖓᔪᒋᔭᖓᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᔭᕇᕋᑦᑎᒍᑦ 

ᐱᖁᔭᒃᓴᖅ 59. ᒥᓂᔅᑐ ᑖᔅᓱᒧᖓ ᐱᔭᕇᕈᑎᓂᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ 

ᐊᒻᒪ ᓇᑯᕐᒦᒃ ᒪᓕᒐᓕᐅᖃᑎᒃᑲ. ᒫᓐᓇ ᐃᓘᓐᓇᓯ 

ᐃᓪᓘᑉ ᐃᓗᐊᓃᑦᑐᓯ ᐊᒻᒪᓗᑦᑕᐅᖅ ᑕᐃᒃᑯᐊ 

ᑲᑎᒪᔨᐅᔪᐃᑦ ᑲᑎᒪᔨᕋᓛᑦ ᒪᓕᒐᑦᓴᐅᔪᓂᑦ 

ᑕᐃᒃᑯᐊᓗ ᖁᔭᓐᓇᒦᖅᑕᒃᑲ ᐊᐱᖅᑯᑎᑦᓴᑦᓯᐊᕙᓐᓂᒃ 

ᐊᐱᖅᑯᑎᑦᓴᖃᖃᑦᑕᓚᐅᕐᒪᑕ ᑖᒃᑯᐊᑦᑕᐅᖅ ᒥᓂᔅᑐ 

ᑕᑉᑑᓇᐅᑉ ᓴᖅᑭᓚᐅᖅᓯᒪᒻᒪᒋᑦ ᐊᒃᑑᐸᐅᑎᓪᓗᒍ 

ᐊᕐᕌᓂ ᐊᒻᒪᓗᑦᑕᐅᖅ ᐱᓕᕆᐊᖃᐃᓐᓇᕐᓂᐊᖅᐳᒍᑦ 

ᑖᑦᓱᒥᖓ ᒪᓕᒐᒃᓴᒥᒃ. 

 

ᐊᒻᒪᓗᑦᑕᐅᖅ ᓇᑯᕐᒦᕈᒪᓪᓗᒍ ᑖᓐᓇ ᒥᓂᔅᑐ ᑕᑉᑑᓇ 

ᑖᒃᑯᓂᖓ ᐱᖁᔭᑦᓴᐅᔪᓂᒃ ᑕᕝᕗᖓ ᐃᓪᓘᑉ 

ᐃᓗᐊᓄᑦ ᐃᓯᖅᓯᓚᐅᖅᓯᒪᒻᒪᑦ ᑖᓐᓇᓗ 

ᐃᑲᔪᒻᒪᕆᓚᐅᖅᓱᓂ ᐅᓪᓗᒥᒧᓄᑦ 

ᓴᖅᑭᖅᑎᑕᐅᔪᓐᓇᖅᓯᓕᕐᓂᖓᓄᑦ. 

 

ᑖᒃᑯᐊᑦᑕᐅᖅ ᐱᓕᕆᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᖁᔭᓐᓇᒦᑦᓯᐊᖅᑐᒋᑦ 

ᑖᑦᓱᒥᖓ ᐃᖅᑲᓇᐃᔮᖃᖅᓯᒪᒻᒪᕆᒻᒪᑕ 

ᐱᖁᔭᑦᓴᐃᓐᓂᒃ ᑲᔪᓯᑎᒋᐊᖅᑎᑦᓯᒍᓐᓇᖅᓱᑎᒃ. 

 

ᐃᑦᓯᕙᐅᑕᖅ, ᓄᓇᕗᒻᒥᐅᑦ 

ᐃᖅᑲᓇᐃᔭᖃᑎᒌᒋᐊᖃᒻᒪᑕ ᑖᑦᓱᒥᖓ 

ᐊᔪᖅᓴᓗᐊᖅᑕᐃᓕᒪᓂᕐᒥᒃ ᐊᒻᒪᓗ ᑖᓐᓇ 

ᐱᖁᔭᑦᓴᐅᔪᖅ ᑕᐃᒫᒃ ᓯᕗᑦᓴᑎᓐᓄᑦ 

ᓂᕆᐅᓐᓇᖅᓯᑎᑦᓯᕗᖅ. ᓇᑯᕐᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐃᐊᓪ. ᑖᓐᓇ 

ᐱᓕᕆᐊᕆᔭᕇᕋᑦᑎᒍᑦ. ᐃᖅᓱᒃᑎ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑎ. ᑖᓐᓇ ᐱᓕᕆᐊᕆᔭᕇᕋᑦᑎᒍᑦ 

ᑲᑎᒪᔨᑐᐃᓐᓇᐃᑦ ᖃᓄᐃᑦᑐᒪᕕᓯ? ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) 

ᐱᒋᐊᖅᑎᑦᑎᕗᖓ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ.  

ᖁᔭᓐᓇᒦᒃ. ᒫᓐᓇ ᓂᑯᕕᓐᓂᐊᖅᐳᖓ 

ᐅᓂᒃᑳᕐᓂᐊᖅᖢᖓᓗ ᐅᖃᖅᑎᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓂ. ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑎ, (ᑐᓵᔨᒃᑰᕈᓐᓃᖅᑐᖅ) 

ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ ᒪᓕᒐᒃᓴᖅ 59, 

ᐅᖃᕈᓐᓇᖅᖢᑎᒡᓗ ᐱᔭᕇᖅᐹᓪᓕᕐᓂᕋᖅᖢᑎᒃ. 

ᑖᓐᓇ ᒪᓕᒐᒃᓴᖅ 59 ᐅᖃᓕᒫᖅᑕᐅᔪᓐᓇᖁᓕᖅᖢᒍ 

ᐱᖓᔪᖓᓐᓂᒃ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅ ᐅᒡᔪᒃ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᐊᓐᓂᒃ. ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 59 - ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᐊᕐᒧᓪᓗ ᒪᓕᒐᒃᓴᖅ 59, ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒋ ᐱᖓᔪᒃᓵᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 59 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᒪᓕᒐᓕᕆᓂᕐᒧᑦ ᑲᑎᒪᔨᓕᕆᔩᑦ ᑲᑎᒪᓛᕐᒪᑕ 

ᖃᐅᑉᐸᑦ 9:00 ᐱᒋᐊᕐᓗᒍ ᑐᒃᑐ ᑲᑎᒪᕕᒻᒥ. 

 

ᑲᑎᒪᔾᔪᑎᔅᓴᐃᑦ ᒪᐃ 15-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 64 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᐱᒋᐊᒃᑲᓐᓂᕐᓗᑎᒃ 

ᐱᖓᔪᐊᓐᓂ, ᒪᐃ 15, 1:30-ᒧᐊᖅᐸᑦ ᐅᓐᓄᓴᒃᑯᑦ, 

ᐊᒻᒪᓗ ᒥᓂᔅᑕ ᑯᓱᒐᖅ ᖁᖓᓯᕈᑦᑎᐊᕚᓗᒥᓂᒃ 

ᐲᖅᓯᔪᓐᓇᖅᓯᓕᖅᑐᓂ. 

 

>>ᐃᓪᓚᖅᑐᑦ 

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:32-ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 14, 2013 



 

 

 
 
 
 
 
 
 

 
ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ 
 

 

ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᐱᒋᐊᕐᓂᖓ 

 

 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑰᖅᖢᓂ ᑎᒃᑯᐊᖅᑕᐅᖃᑦᑕᖅᐳᖅ 

ᒪᓕᒐᓕᐅᖅᑎᓄᑦ ᐊᒻᒪ ᓈᓴᐅᑎᓕᒃ 68 ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ 

ᐱᖁᔭᕐᔪᐊᖓᑦ ᐋᖅᑭᒃᓱᐃᖃᑦᑕᕆᐊᓕᒃ ᑐᓐᓂᖅᑯᑎᖃᖃᑦᑕᕆᐊᓕᒡᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒧᑦ.  ᑎᑎᕋᐅᓯᖃᕆᐊᓖᑦ ᐊᓪᓚᕕᖓᓂ ᖃᓄᐃᓕᐅᖃᑦᑕᓚᐅᕐᓂᕕᓂᖏᓐᓂᒃ. 

 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑦ ᐊᖅᑯᑎᒋᓪᓗᒍ ᓄᓇᕗᑦ 

ᑲᒥᓴᓇᖓ ᑎᒃᑯᐊᖅᓯᔪᓐᓇᖅᐳᖅ, ᒪᓕᒐᓕᐅᖅᑏᑦ ᐊᑐᓕᖁᔭᖓᑦ ᒪᓕᒡᓗᒍ, ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐊᒻᒪ ᐃᓕᓯᒪᔪᒃᓴᐅᑕᐅᓪᓗᓂ ᑕᓪᓕᒪᓄᑦ ᐊᕐᕌᒍᓄᑦ. 

 

ᓄᓇᕗᒻᒥ ᓯᕗᓪᓕᖅᐹᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᒃᑯᐊᖅᑕᐅᓂᖓ, ᐃᓚᐃᓐ ᑮᓇᓐ 

ᐸᓐᔅ, ᐊᑐᖅᑕᐅᓚᐅᖅᓯᒪᕗᖅ ᓄᕕᐱᕆ 2, 1999−ᒥ ᒪᓕᒃᑕᐅᓪᓗᑎᒃ ᐱᖁᔨᕗᖔᖅᑎᒍᑦ ᐊᑐᓕᖁᔭᓕᐊᕕᓃᑦ 

ᒪᓕᒐᓕᐅᖅᑎᓄᑦ.  ᓄᕕᐱᕆ 25, 2004−ᒥ, ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ ᐱᖁᔨᕗᖔᖅᑎᒍᑦ ᐊᒻᒪ 

ᐃᓕᒃᑲᓐᓂᓚᐅᖅᓯᒪᓪᓗᓂ ᑕᓪᓕᒪᒃᑲᓐᓂᕐᓄᑦ ᐊᕐᕌᒍᓄᑦ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᓄᓇᕗᒻᒧᑦ ᓄᓇᑦᓯᐊᕐᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᖕᒥᔪᖅ. 

 

ᓄᓇᑦᓯᐊᕐᒥ ᒪᓕᒐᓕᐅᖅᑏᑦ ᐊᑐᓕᖅᑎᑦᑎᓚᐅᖅᓯᒪᔪᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᕐᒥᒃ 1996−ᖑᑎᓗᒍ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒫᒃ 

ᐅᖃᓚᐅᖅᓯᒪᔪᖅ: 

 

“ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᖅ 

ᓴᖅᑭᑕᐅᓚᐅᖅᓯᒪᔪᖅ ᓴᖅᑭᔮᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑦ, ᒪᑭᒪᑎᑕᐅᔪᓐᓇᕐᓂᐊᕐᒪᑦ ᐊᒻᒪ 

ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᑐᓴᐅᒪᔾᔪᑏᑦ ᒐᕙᒪᒃᑯᑦ ᓴᖅᑭᑕᑦ ᐊᒻᒪ ᐃᒻᒥᒨᖓᔪᑦ ᐱᔪᓐᓇᐅᑎᖏᑦ 

ᓴᐳᒻᒥᐅᓯᖅᑕᐅᓯᒪᔪᓐᓇᕐᓂᐊᕐᒪᑕ.”  

 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖅ ᐊᒻᒪ ᒪᓕᒐᑦ ᐱᖁᔭᕐᔪᐊᖅᑎᒍᑦ 

ᓴᖅᑭᑕᑦ ᐊᑎᓚᐅᖅᓯᒪᔪᑦ ᓄᓇᑦᓯᐊᕐᒥᑦ ᐊᐃᕐᕆᓕ 1, 1999−ᒥ.  1999 ᐊᒻᒪ 2012 ᐊᑯᓐᓂᖓᓂ, 

ᐊᑕᐅᓯᐅᓐᖏᑦᑐᓂᒃ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓚᐅᖅᑐᖅ ᐊᔾᔨᒋᔭᐅᓐᖏᓗᐊᖅᑐᑦ ᐊᓯᑦᑕ ᐅᑭᐅᖅᑕᖅᑐᓂ 

ᐱᖁᔭᕐᔪᐊᖏᓐᓂᒃ.  ᒪᓕᒐᑦ ᐊᓯᔾᔨᖅᑕᐅᖃᑦᑕᖅᓯᒪᔪᑦ ᐊᐃᕐᕆᓕ 1, 1999-ᒥᓂᑦ, ᐋᖅᑭᒋᐊᖅᑕᐅᒐᓛᒃᖢᑎᒃ.  

ᒐᕙᒪᒃᑯᑦ ᑎᒥᖁᑎᖏᑦᑕ ᑭᒃᑰᓂᖏᓐᓄᑦ ᑎᑎᖅᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᓕᖅᑐᑦ ᒐᕙᒪᒃᑯᑦ ᐋᖅᑭᐅᒪᔾᔪᑎᖏᑦᑕ 

ᐊᓯᔾᔨᕐᓂᖏᑦ ᒪᓕᒃᑕᐅᓯᒪᓂᐊᕐᒪᑕ. 

 

ᐱᖁᔭᒃᓴᖅ 38, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᓐᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓚᐅᖅᑐᖅ ᔫᓂ 1, 2012-ᒥ.  ᐱᖁᔭᒃᓴᖅ 38 

ᑲᒥᓴᓇᒧᑦ ᐊᖏᖅᑕᐅᓚᐅᖅᓯᒪᔪᖅ ᔫᓂ 8, 2012−ᒥ.  ᑕᒪᒃᑯᐊ ᐋᖅᑭᒋᐊᕈᑏᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ ᑐᑭᓯᓇᖅᓯᑎᑦᑎᒋᐊᒃᑲᓐᓂᖅᑐᑦ 

ᕿᒥᕐᕈᓇᖃᑦᑕᕈᓐᓇᕐᓂᐊᕐᒪᑦ ᐃᒻᒥᒨᖓᔪᓂᒃ ᐸᐸᑕᐅᔪᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ.  ᐋᖅᑭᒋᐊᕈᑏᑦ 

ᓇᓗᓇᐃᖅᓯᖕᒥᔪᑦ ᐱᖁᔭᕐᔪᐊᖅᑎᒍᑦ ᒐᕙᒪᒃᑯᑦ ᑎᒥᖁᑎᖏᑦ ᖃᐅᔨᒃᑲᐃᖃᑦᑕᕐᓂᐊᕐᒪᑕ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐃᒻᒥᒨᖓᔪᓂᒃ ᓯᖁᒥᑦᑎᔪᖃᕐᓂᖅᐸᑦ ᐸᐸᑕᒥᑕ ᐃᓚᖏᓐᓂᒃ. 

 

ᒪᐃ 1, 2013−ᒥ, ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ 

ᐋᖅᑭᒋᐊᖅᑕᑦ ᓱᓕ ᐊᑐᓕᖅᑎᑕᐅᓯᒪᓐᖏᑦᑐᑦ.  ᑲᑎᒪᔨᕋᓛᑦ ᓵᖓᓐᓃᑎᓪᓗᒋᑦ ᓈᓚᖕᓂᖃᖅᑎᓪᓗᒋᑦ ᐊᐃᕐᕆᓕ 18, 

2013−ᒥ, ᓄᓇᕗᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐅᖃᓚᐅᖅᑐᑦ ᒐᕙᒪᒃᑯᑦ “ᑐᕌᒐᖃᕐᓂᕋᖅᖢᓂᒋᑦ ᐋᖅᑭᒋᐊᖅᑕᕕᓃᑦ 

ᐊᑐᓕᖅᑎᑕᐅᖁᓪᓗᓂᒋᑦ 2013−ᒥ ᐅᐱᕐᖔᖅ ᑲᑎᒪᕐᔪᐊᕐᓂᖃᓕᖅᐸᑕ. 

 

2013-2016−ᒥ ᒐᕙᒪᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᒫᒃ:  

 

“ᒪᓕᒐᓕᐅᖅᑏᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᓐᓂᒃ 

ᐋᖅᒋᐊᕈᑎᓂᒃ ᑲᔪᓯᑎᑦᑎᓚᐅᖅᑐᑦ ᔫᓂ 2012-ᒥ.  ᐃᒻᒥᒨᖓᔪᑦ ᐊᐅᓚᑦᓯᔾᔪᑏᑦ ᑎᑎᖅᑲᖏᑦ 

ᓯᕗᓪᓕᖅᐹᖅᓯᐅᑏᑦ ᐱᔭᕇᖅᓯᒪᓕᖅᑐᑦ.  ᑭᖑᕐᖓᓂ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᓕᓚᐅᖅᓯᒪᔪᑦ ᓯᑎᐱᕆ 2012−ᒥ ᖃᐅᔨᒪᓂᐊᕐᒪᑕ ᑖᒃᑯᓂᖓ ᖃᓄᖅ 

ᐊᑐᖃᑦᑕᕆᐊᖃᕐᓂᖏᓐᓂᒃ ᐊᑐᓕᖅᑎᑦᑎᖃᑦᑕᕐᓂᕐᓗ ᒐᕙᒪᒃᑯᑦ ᑎᒥᖁᑎᓕᒫᖏᓐᓂ.” 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓚᐅᖅᑐᖅ, ᑎᑎᕋᕐᕕᖓᓗ ᐃᒪᐃᑦᑐᓂᒃ 

ᐱᔭᒃᓴᖃᕐᓂᕋᖅᖢᓂᐅᒃ:  

 

“…ᒐᕙᒪᒃᑯᑦ ᑎᒥᖁᑎᖏᑕ ᐃᓱᒪᓕᐊᕕᓂᖏᓐᓂᒃ ᕿᒥᕐᕈᓇᖃᑦᑕᕐᓗᓂ ᐊᒻᒪ ᒥᓂᔅᑕᒧᑦ ᕿᒥᕐᕈᓇᒃᑕᐅᔪᓂᒃ 

ᑲᒪᔨᐅᔪᒧᑦ ᐊᑐᓕᖁᔭᓕᐅᖃᑦᑕᕐᓗᓂ (....)  ᑲᒥᓴᓇ ᓴᖅᑭᔮᖅᑎᑦᑎᒃᑲᓐᓂᕆᐊᓕᒃ ᐱᖁᔭᕐᔪᐊᕐᒥᒃ 

ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᓂᒃᑯᑦ.  ᐱᔭᒃᓴᖅᑖᖅᑎᑕᐅᓯᒪᖕᒥᔪᖅ ᒐᕙᒪᒃᑯᑦ ᐅᖃᐅᓯᕕᓂᖏᓐᓂᒃ 

ᖃᓄᖅᑑᕈᑎᒃᓴᓕᐊᖏᓐᓂᒡᓗ ᓂᓪᓕᐅᑎᖃᖃᑦᑕᕐᓗᓂ ᐱᖁᔭᕐᔪᐊᓕᕆᑎᓪᓗᒋᑦ ᐊᒻᒪ ᐊᓯᖏᑦ ᒐᕙᒪᒃᑯᓐᓄᑦ 

ᐱᒋᐊᖅᑎᑕᕕᓃᑦ ᐊᒃᑐᐃᓂᖃᕐᓂᐊᖅᐸᑕ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑕᐅᓂᖏᓐᓄᑦ ᐅᕝᕙᓘᓐᓃᑦ ᐃᒻᒥᒨᖓᔪᑦ 

ᑐᓴᐅᒪᔾᔪᑏᑦ ᒐᕙᒪᒃᑯᑦ ᑎᒥᖁᑎᖏᑦᑕ ᐸᐸᑕᖏᑦᑕ ᑕᖅᑲᐅᓐᖓᖅᑕᐅᓂᖏᓐᓂᒃ.” 

 

ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑐᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᐊᒻᒪ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᐱᔾᔪᑎᖃᖅᖢᑎᒃ ᐊᒻᒪ 

ᐃᓱᒫᓘᑕᐅᔪᑦ ᐊᑐᓂ ᐅᓂᒃᑳᑦ ᐃᓗᐊᓃᑦᑐᑦ ᐅᖃᐅᓯᐅᓗᑎᒃ ᑕᖅᑲᐅᖓ ᑕᑯᒃᓴᐅᓗᑎᒃ.’’ 

 

ᒐᕙᒪᒃᑯᑦ ᓵᑕᒃᓴᐅᓂᖏᑦ ᓇᓗᓇᐃᖅᑕᐅᓯᒪᕗᑦ ᒪᓕᒐᓕᐅᕐᕕᐅᑉ ᒪᓕᒐᖏᑦᑎᒍᑦ, ᐊᒻᒪ ᒐᕙᒪᒃᑯᑦ ᑲᑎᒪᔨᕋᓛᑦ 

ᐅᓂᒃᑳᖏᓐᓄᑦ ᐊᑐᓕᖁᔭᓕᐊᖏᓐᓄᓪᓗ ᑭᐅᒋᐊᖃᖅᖢᑎᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑎᓪᓗᒋᑦ ᐅᓪᓗᑦ 120 

ᑐᖔᓂ. 

 

ᑕᐃᒪᓐᖓᓂᑦ ᑎᒃᑯᐊᖅᑕᐅᓚᐅᖅᓯᒪᒐᒥ 1999−ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᑲᑎᓕᒫᖅᖢᒋᑦ 13−ᓂᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑐᓐᓂᖅᑯᑎᖃᖅᓯᒪᓕᖅᑐᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ.  

ᐊᑐᓂ ᐅᓂᒃᑳᑦ ᐃᓗᓕᖏᓐᓂ, ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᓕᐅᖃᑦᑕᖅᓯᒪᔪᖅ.  ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕕᓂᖏᑦ ᐊᓪᓚᕕᖓᑕ ᐃᑭᐊᖅᑭᕕᖓᒍᑦ ᑕᑯᔭᐅᔪᓐᓇᖅᑐᑦ. 

 

2005−ᒥ, ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᓯᒋᐊᓚᐅᖅᑐᑦ 

ᐱᔾᔪᑎᓕᖕᓂᒃ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑦ 

ᐊᐅᓚᑕᐅᔾᔪᓯᖏᓐᓂᒃ.  ᒐᕙᒪᒃᑯᑦ ᑭᖑᓪᓕᖅᐹᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᐱᖁᔭᕐᔪᐊᑦ 

ᐊᐅᓚᑕᐅᓂᖏᓐᓂᒃ ᒪ ᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 2, 2012−ᒥ. 

 

ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᔨᕋᓛᑦ ᓈᓚᖕᓂᖃᖅᓯᒪᔪᑦ 

2007-2008 ᐊᒻᒪ 2008-2009 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᑲᒥᓴᓇᒧᑦ ᐊᒃᑑᐸ 1, 2009-ᒥ.  

ᓈᓚᖕᓂᖓᑦ 2009-2010 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑲᒥᓴᓇᐅᑉ ᐊᑐᖅᑕᐅᓚᐅᖅᓯᒪᔪᖅ ᐊᒃᑑᐸ 1, 2010−ᒥ.  

2010-2011−ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑲᒥᓴᓇᒧᑦ ᐊᑐᖅᑕᐅᓚᐅᖅᓯᒪᔪᖅ ᓄᕕᐱᕆ 24, 2011−ᒥ. 

ᓄᕕᐱᕆ 25, 2011−ᒥ, ᓄᓇᕗᑦ ᒐᕙᒪᒃᑯᑦ ᒪᓕᒐᓕᕆᔨᒃᑯᓐᓂ ᐊᖓᔪᖅᑲᐅᑎᖏᑦ ᑲᑎᒪᔨᕋᓛᑦ 

ᓵᖓᓐᓃᓚᐅᖅᓯᒪᖕᒥᔪᑦ ᑭᐅᑦᑕᖅᖢᑎᒃ ᒪᓕᒐᓕᐅᖅᑎᓂᒃ ᐱᔾᔪᑎᓕᖕᓂᒃ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ 

ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑦ ᐊᐅᓚᑕᐅᔾᔪᓯᖏᓐᓂᒃ. 

 

2011 ᓈᓚᖕᓂᐅᑉ ᑭᖑᓂᑦᑎᐊᖓᓂ, ᑲᑎᒪᔨᕋᓛᑦ ᓇᖕᒥᓂᖅ ᐅᓂᒃᑳᓕᐊᕕᓂᕐᒥᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓚᐅᖅᓯᒪᔪᑦ ᒫᔾᔨ 5, 2012−ᖑᑎᓪᓗᒍ.  ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ 

ᐊᑐᓕᖁᔭᖏᓐᓄᓪᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 23, 2012−ᒥ.  ᑲᑎᒪᔨᕋᓛᑦ ᐅᓂᒃᑳᖏᑦ ᐊᒻᒪ 

ᒐᕙᒪᒃᑯᑦ ᑭᐅᔾᔪᑎᖏᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖏᑦᑎᒍᑦ ᐊᑐᐃᓐᓇᐅᔪᑦ, ᐊᒻᒪ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ 

ᑲᑎᒪᔾᔪᑎᕕᓂᖏᓐᓂᒃ. 

 

2011-2012−ᒥ ᑲᑎᒪᔨᕋᓛᑦ ᓈᓚᖕᓂᖃᓚᐅᖅᖢᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑲᒥᓴᓇᓕᕆᔪᑦ ᐊᐃᕐᕆᓕ 18, 

2013−ᒥᐅᓚᐅᖅᑐᖅ.  ᓄᓇᕗᑦ ᒐᕙᒪᒃᑯᑦ ᒐᕙᒪᓕᕆᔨᒃᑯᓐᓂ ᐊᖓᔪᖅᑲᐅᑏᑦ ᑭᖑᕐᖓᓂ ᑲᑎᒪᔨᕋᓛᑦ 

ᓵᖓᓐᓃᓕᓚᐅᖅᑐᑦ ᐅᓐᓄᓴᐅᓕᖅᑎᓪᓗᒍ.  ᑐᒡᓕᐊᓂ ᐱᓕᕆᕝᕕᖕᓂ ᐊᖓᔪᖅᑲᐅᑏᑦ ᑲᑎᒪᔨᕋᓛᑦ ᓵᖓᓐᓃᓯᒪᓕᖅᑐᖅ 

ᐅᓂᒃᑲᐅᑎᖃᕆᐊᖅᑐᖅᖢᑎᒃ ᒐᕙᒪᒃᑯᑦ ᖃᓄᐃᓕᒋᐊᕈᑎᕕᓂᖏᓐᓂᒃ ᑲᒥᓴᓇᐅᑉ ᐊᑐᓕᖁᔭᓕᐊᕕᓂᖏᓐᓄᑦ ᐊᒻᒪ 

ᑲᑎᒪᔨᕋᓛᑦ ᐊᑐᓕᖁᔭᓕᐊᕕᓂᖏᓐᓄᑦ. 

 

ᐊᐃᕐᕆᓕ 18, 2013−ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓗ ᑲᒥᓴᓇ ᐊᒻᒪ ᐱᓕᕆᕝᕕᖕᓂ ᐊᖓᔪᖅᑲᐅᑏᑦ 

ᑲᑎᒪᔨᕋᓛᑦ ᓵᖓᓐᓃᑎᓪᓗᒋᑦ ᑕᖅᑲᒃᑯᓄᖓ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ ᐅᐸᒃᑕᐅᖃᑦᑕᕈᓐᓇᖅᑐᑦ 

ᓈᓚᒃᑕᐅᔪᓐᓇᖅᖢᑎᒡᓗ.  ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᑦᑎᒍᑦ 

ᑕᑯᒋᐊᖅᑕᐅᔪᓐᓇᖅᑐᑦ. 

ᐅᔾᔨᕆᔭᑦ ᐊᑐᓕᖁᔭᓕᐊᓪᓗ 

 

 

ᐱᔾᔪᑕᐅᔪᖅ: ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑦᑕ 

ᐋᖅᑭᒋᐊᖅᑕᐅᓂᕕᓂᖏᑕ ᐊᑐᓕᖅᑎᑕᐅᓂᖓ, ᓄᓇᕗᑦ ᒐᕙᒪᒃᑯᑦ ᓴᖅᑭᓵᖅᑕᖏᑦ ᓄᑖᑦ 

ᐃᒻᒥᒨᖓᔪᑦ ᐊᐅᓚᑕᐅᔾᔪᑎᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐱᔾᔪᑎᓖᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ 

ᐱᖁᔭᕐᔪᐊᖓᑦᑕ ᐊᐅᓚᑕᐅᓂᖏᑦ. 

 

ᐱᖁᔭᒃᓴᖅ 38, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᓐᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓚᐅᖅᑐᖅ ᔫᓂ 1, 2012-ᒥ.  ᐱᖁᔭᒃᓴᖅ 38 

ᑲᒥᓴᓇᒧᑦ ᐊᖏᖅᑕᐅᓚᐅᖅᓯᒪᔪᖅ ᔫᓂ 8, 2012−ᒥ.  ᑕᒪᒃᑯᐊ ᐋᖅᑭᒋᐊᕈᑏᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ ᑐᑭᓯᓇᖅᓯᑎᑦᑎᒋᐊᒃᑲᓐᓂᖅᑐᑦ 

ᕿᒥᕐᕈᓇᖃᑦᑕᕈᓐᓇᕐᓂᐊᕐᒪᑦ ᐃᒻᒥᒨᖓᔪᓂᒃ ᐸᐸᑕᐅᔪᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ.  

 

ᐋᖅᑭᒋᐊᕈᑏᑦ ᓇᓗᓇᐃᖅᓯᖕᒥᔪᑦ ᐱᖁᔭᕐᔪᐊᖅᑎᒍᑦ ᒐᕙᒪᒃᑯᑦ ᑎᒥᖁᑎᖏᑦ ᖃᐅᔨᒃᑲᐃᖃᑦᑕᕐᓂᐊᕐᒪᑕ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐃᒻᒥᒨᖓᔪᓂᒃ ᓯᖁᒥᑦᑎᔪᖃᕐᓂᖅᐸᑦ ᐸᐸᑕᒥᑕ 

ᐃᓚᖏᓐᓂᒃ. 

 

ᒪᐃ 1, 2013−ᒥ, ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ 

ᐋᖅᑭᒋᐊᖅᑕᑦ ᓱᓕ ᐊᑐᓕᖅᑎᑕᐅᓯᒪᓐᖏᑦᑐᑦ.  ᑲᑎᒪᔨᕋᓛᑦ ᓵᖓᓐᓃᑎᓪᓗᒋᑦ ᓈᓚᖕᓂᖃᖅᑎᓪᓗᒋᑦ ᐊᐃᕐᕆᓕ 18, 

2013−ᒥ, ᓄᓇᕗᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐅᖃᓚᐅᖅᑐᑦ ᒐᕙᒪᒃᑯᑦ “ᑐᕌᒐᖃᕐᓂᕋᖅᖢᓂᒋᑦ ᐋᖅᑭᒋᐊᖅᑕᕕᓃᑦ 

ᐊᑐᓕᖅᑎᑕᐅᖁᓪᓗᓂᒋᑦ 2013−ᒥ ᐅᐱᕐᖔᖅ ᑲᑎᒪᕐᔪᐊᕐᓂᖃᓕᖅᐸᑕ. 

 

2013-2016−ᒥ ᒐᕙᒪᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᒫᒃ:  

 

“ᒪᓕᒐᓕᐅᖅᑏᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᓐᓂᒃ 

ᐋᖅᒋᐊᕈᑎᓂᒃ ᑲᔪᓯᑎᑦᑎᓚᐅᖅᑐᑦ ᔫᓂ 2012-ᒥ.  ᐃᒻᒥᒨᖓᔪᑦ ᐊᐅᓚᑦᓯᔾᔪᑏᑦ ᑎᑎᖅᑲᖏᑦ 

ᓯᕗᓪᓕᖅᐹᖅᓯᐅᑏᑦ ᐱᔭᕇᖅᓯᒪᓕᖅᑐᑦ.  ᑭᖑᕐᖓᓂ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᓕᓚᐅᖅᓯᒪᔪᑦ ᓯᑎᐱᕆ 2012−ᒥ ᖃᐅᔨᒪᓂᐊᕐᒪᑕ ᑖᒃᑯᓂᖓ ᖃᓄᖅ 

ᐊᑐᖃᑦᑕᕆᐊᖃᕐᓂᖏᓐᓂᒃ ᐊᑐᓕᖅᑎᑦᑎᖃᑦᑕᕐᓂᕐᓗ ᒐᕙᒪᒃᑯᑦ ᑎᒥᖁᑎᓕᒫᖏᓐᓂ.” 

 

ᑲᑎᒪᔨᕋᓛᑦ ᖁᕕᐊᓱᒃᐳᑦ ᓄᓇᕗᑦ ᒐᕙᒪᒃᑯᑦ ᐸᕐᓇᐃᖕᒪᑕ ᒪᓕᒐᓕᐅᕐᕕᖕᒧᓪᓗ ᓴᖅᑭᑦᑎᖕᒪᑕ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᐱᔾᔪᑎᓖᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᑉ 

ᐊᐅᓚᑕᐅᓂᖏᓐᓂᒃ.  ᑐᓴᐅᒪᔾᔪᑏᑦ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓃᑦᑐᑦ ᒪᓕᒐᓕᐅᖅᑎᓄᑦ ᐊᒻᒪ 

ᑕᖅᑲᒃᑯᓄᖓ ᐊᒃᓱᐊᓗᒃ ᐱᒻᒪᕆᐅᔪᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ, ᒐᕙᒪᒃᑯᑦ 2010-2011 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ 

ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᑉ ᐊᐅᓚᑕᐅᓂᖏᓐᓅᖓᔪᑦ ᐃᓗᓕᖃᐅᓚᐅᖅᑐᑦ ᐅᖃᐅᓰᑦ 

ᐃᓕᓴᕆᔭᐅᓯᒪᔪᓂᒃ ᑐᒃᓯᕌᕆᔭᕕᓂᕐᓂᒃ ᐱᖁᔭᕐᔪᐊᖅᑎᒍᑦ, ᒐᕙᒪᒃᑯᓪᓗ 2011-2012 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓃᓚᐅᓐᖏᖢᑎᒃ ᑕᐃᒪᐃᑦᑐᑦ ᑐᓴᐅᒪᔾᔪᑏᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ #1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓄᑦ ᓇᓗᓇᐃᖅᓯᓯᒪᖁᓪᓗᒋᑦ ᖃᖓ 

ᐊᑐᓕᖅᑎᑕᐅᓂᐊᕐᒪᖔᖏᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᑉ 

ᐋᖅᑭᒋᐊᖅᑕᐅᓂᕕᓂᖏᑦ ᐊᓂᒍᖅᑎᑕᐅᓚᐅᖅᓯᒪᔪᑦ ᒪᓕᒐᓕᐅᖅᑎᓄᑦ ᔫᓂ 2012−ᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᓄᑖᑦ ᐃᒻᒥᒨᖓᔪᓂᒃ ᐊᐅᓚᑦᑎᔾᔪᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖁᓪᓗᒋᑦ ᐊᔪᕐᓇᕈᓐᓃᑐᐊᖅᐸᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ 2012-2013-ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᑉ ᐊᐅᓚᑕᐅᓂᖏᓐᓅᖓᔪᑦ 

ᐃᓗᓕᖃᐅᒃᑲᓐᓂᖁᓪᓗᒋᑦ ᑐᓴᐅᒪᔾᔪᑎᓂᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᓂᒃ ᐱᔾᔪᑎᓖᑦ ᐊᒻᒪ ᑐᒃᓯᕌᕕᑦ ᐱᖁᔭᕐᔪᐊᖅ 

ᐊᑐᖅᖢᒍ ᑕᒪᒃᑮᖕᓂ 2011-2013−ᒥ ᐊᒻᒪ 2012-2013 ᐊᕐᕌᒍᖏᓐᓂ. 

ᐱᔾᔪᑕᐅᔪᖅ: ᒐᕙᒪᒃᑯᑦ ᑎᒥᖁᑎᖏᑦᑕ ᑳᓐᑐᕌᒃᑕᕕᓂᖏᑦ, ᓂᐅᕕᖅᑕᕕᓂᖏᑦ ᐊᒻᒪ ᐊᑐᖅᑐᐊᕐᓂᕐᒨᖓᔪᑦ 

ᖃᓄᐃᑦᑐᕕᓂᐅᓂᖏᑦ 

 

ᐊᒃᑑᐸ 29, 2010−ᖑᑎᓪᓗᒍ, ᐅᓂᒃᑳᑦ 2009-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓃᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔾᔪᑎᒋᓪᓗᒍ, ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᓐᓄᑦ ᐊᑐᓕᖁᔭᓕᐅᒃᑲᓐᓂᓚᐅᖅᑐᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐱᔾᔪᑎᓕᖕᓂᒃ ᒐᕙᒪᒃᑯᑦ ᑎᒥᖁᑎᖏᑦᑕ 

ᑳᓐᑐᕌᒃᑕᕕᓂᖏᓐᓂᒃ, ᓂᐅᕕᖃᑦᑕᕐᓂᕕᓂᖏᓐᓂᒃ ᐊᒻᒪ ᐊᑐᖅᑐᐊᕐᓂᕐᒨᖓᔪᑦ ᖃᓄᐃᑦᑑᓂᕕᓂᖏᓐᓂᒃ 

ᑎᒥᓐᖑᖅᑎᑕᐅᔪᓕᒫᓄᑦ ᑎᒥᖁᑎᖏᓐᓄᓪᓗ.  ᑕᒪᓐᓇ ᐊᑐᓕᖁᔭᖅ ᐅᖃᐅᓯᐅᒃᑲᓐᓂᓚᐅᖅᓯᒪᔪᑦ ᒫᔾᔨ 5, 2012−ᒥ, 

ᕿᒥᕐᕈᓚᐅᖅᑎᓪᓗᒋᑦ 2010-2012 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

 

ᒐᕙᒪᒃᑯᑦ ᑭᖑᓪᓕᖅᐹᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᑭᐅᔾᔪᑎᒋᓚᐅᖅᑕᖏᑦ ᐃᒫᒃ ᐅᖃᖅᓯᒪᓚᐅᖅᑐᑦ: 

 

“ᓴᖅᑭᔮᒃᑲᓐᓂᕈᒪᒧᑦ, ᓵᑕᒃᓴᐅᓂᕐᒧᑦ ᐊᒻᒪ ᐊᑑᑎᖃᑦᑎᐊᕈᒪᒧᓪᓗ, ᒥᓂᔅᑕᐃᑦ ᑲᒪᔪᒃᓴᓐᖑᖅᓯᒪᔪᑦ ᐅᑭᐅᖅᑕᖅᑐᒥ 

ᑎᒥᓐᖑᖅᑎᑕᐅᓯᒪᔪᓂ ᑎᓕᐅᕈᑎᓂᒃ ᑐᓂᓯᓚᐅᖅᑐᑦ ᑎᒥᓐᖑᖅᑎᑕᐅᓯᒪᔪᒧᑦ ᑎᒥᖁᑎᒋᔭᐅᔪᓄᓪᓗ, ᐊᒻᒪ 

ᑎᓕᓯᓪᓗᑎᒃ ᐱᕐᔪᐊᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᖃᑦᑕᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 

ᓄᓇᕗᒻᒥᐅᓄᑦ, ᐃᓚᓕᐅᓪᓗᒍ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐱᔾᔪᑎᓕᖕᓂᒃ ᑳᓐᑐᕌᒃᑕᕕᓂᖏᓐᓂᒃ, ᓂᐅᕕᖃᑦᑕᕐᓂᕕᓂᖏᓐᓂᒃ ᐊᒻᒪ ᐊᑐᖅᑐᐊᕐᓂᕐᒨᖓᔪᑦ 

ᖃᓄᐃᑦᑑᓂᕕᓂᖏᓐᓂᒃ.” 

 

ᐊᕐᕌᒍᒥ ᐊᓂᒍᓚᐅᖅᑐᒥ, ᑕᒪᓐᓇ ᐱᐅᓯᕚᓪᓕᖅᓯᒪᓕᖅᑐᑦ.  ᒥᓂᔅᑕᐃᑦ ᓂᕆᐅᖕᓂᕆᔭᒥᑕ ᑎᑎᖅᑲᖏᑦ ᒐᕙᒪᒃᑯᑦ 

ᑎᒥᑎᖏᓐᓅᖓᔪᑦ 2012-2013 ᐊᕐᕌᒍᖓᓂ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᔫᓂ 6, 2012−ᖑᑎᓪᓗᒍ.  ᒪᐃ 

1, 2013−ᒥ, ᑭᖑᓪᓕᖅᐹᑦ ᑎᒥᓐᖑᖅᑎᑕᐅᓯᒪᔪᑦ ᐊᕐᕌᒍᑕᒫᖅ ᐅᓂᒃᑳᖏᑦ ᑳᓐᑐᕌᒃᑕᕕᓂᖏᓐᓂᒃ, 

ᓂᐅᕕᖃᑦᑕᕐᓂᕕᓂᖏᓐᓂᒃ ᐊᒻᒪ ᐊᑐᖅᑐᐊᕐᓂᕐᒨᖓᔪᑦ ᖃᓄᐃᑦᑑᓂᕕᓂᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ 

ᐃᒪᐃᓕᖓᕗᑦ: 

 

 ᓄᓇᕗᒻᒥ ᐱᓯᓂᓯᓕᕆᓂᕐᒧᑦ ᐊᑐᖅᑐᐊᕐᕕᒃ:  2010-2011 (ᓴᖅᑭᑕᐅᔪᑦ ᐊᒃᑑᐸ 23, 2012) 

 ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ:  ᓴᖅᑭᑕᐅᓐᖏᑦᑐᑦ ᓱᓕ 

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ: 2011-2012 (ᓴᖅᑭᑕᐅᔪᑦ ᒫᔾᔨ 1, 2013) 

 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᑦ:  2019-2001 (ᓴᖅᑭᑕᐅᔪᑦ ᕕᕗᐊᕆ 24, 2011) 

 ᓄᓇᕗᒻᒥ ᓯᓚᑦᑐᖅᓴᕐᕕᒃ:  ᓴᖅᑎᑕᐅᓐᖏᑦᑐᑦ ᓱᓕ 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ #2: 

 

ᑲᑎᒪᔨᕋᓛᑦ ᐅᖃᒃᑲᓐᓂᕈᒪᕗᑦ ᐊᑐᓕᖁᔭᓕᐅᕈᒪᓪᓗᑎᒃ ᓄᓇᕗᑦ ᒐᕙᒪᒃᑯᑦ ᑭᖑᕙᖅᓯᒪᓐᖏᑦᑐᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐱᔾᔪᑎᓕᖕᓂᒃ ᐅᓂᒃᑳᖏᑦ ᑳᓐᑐᕌᒃᑕᕕᓂᖏᓐᓂᒃ, 

ᓂᐅᕕᖃᑦᑕᕐᓂᕕᓂᖏᓐᓂᒃ ᐊᒻᒪ ᐊᑐᖅᑐᐊᕐᓂᕐᒨᖓᔪᑦ ᖃᓄᐃᑦᑑᓂᕕᓂᖏᓐᓂᒃ ᐊᑐᖅᑕᕕᓂᕐᓂᒃ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᓐᓄᑦ ᑎᒥᖁᑎᖏᓐᓄᓪᓗ, ᐅᑯᐊ ᐃᓚᓕᐅᓪᓗᒋᑦ:  

 

 ᓄᓇᕗᒻᒥ ᐱᓯᓂᓯᓕᕆᓂᕐᒧᑦ ᐊᑐᖅᑐᐊᕐᕕᒃ;   

 ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ;   

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ;  

 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᑦ; ᐊᒻᒪ   

ᓄᓇᕗᒻᒥ ᓯᓚᑦᑐᖅᓴᕐᕕᒃ. 

ᐱᔾᔪᑕᐅᔪᖅ: ᐊᐃᑦᑐᕐᓗᒃᑕᐅᕙᒃᑐᑦ ᐋᓐᓂᐊᑦ ᒥᒃᓵᓅᖓᔪᑦ ᑐᓴᐅᒪᔾᔪᑏᑦ ᓴᖅᑭᑕᐅᓂᖏᑦ 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ 2007-2008 ᐊᒻᒪ 

2008-2009−ᒧᑦ, ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᕿᒥᕐᕈᓇᖁᓪᓗᒋᑦ ᖃᓄᖅ 

ᐱᐅᓯᖃᖅᖢᑎᒃ ᓴᖅᑭᑕᐅᖃᑦᑕᕐᒪᖔᖏᑦ ᑐᓴᐅᒪᔾᔪᑏᑦ ᓄᕙᒡᔪᐊᕐᓂᕐᒧᑦ ᐱᔾᔪᑎᓖᑦ. 

 

ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐃᒪᐃᓕᖓᓚᐅᖅᓯᒪᔪᑦ: 

 

“ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐊᖅᑯᑕᐅᓪᓗᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐋᓐᓂᐊᓂᒃ ᑲᒪᔨᓪᓗᐊᑕᖅ, ᒫᓐᓇ ᕿᒥᕐᕈᓇᒃᑐᑦ ᖃᓄᖅ ᓴᖅᑭᑦᑎᖃᑦᑕᕐᓂᖏᑦ ᐅᓂᒃᑲᐅᓯᖃᖃᑦᑕᕐᓂᖏᓪᓗ 

ᐱᔾᔪᑕᐅᑎᓪᓗᒋᑦ ᐅᓂᒃᑲᐅᓯᕆᔭᐅᔪᓐᓇᖅᑐᑦ ᐊᐃᑦᑐᕐᓗᒃᑕᐅᕙᒃᑐᑦ ᐋᓐᓂᐊᑦ, ᐱᓗᐊᕐᓗᒋᑦ ᓄᓇᓖᑦ ᐊᑎᖏᑦᑕ 

ᑕᐃᔭᐅᖃᑦᑕᕐᓂᖏᑦ ᐊᒻᒪ ᓄᓇᓕᖕᓂ ᓇᓕᐊᑐᐃᓐᓇᕐᓂ ᖃᔅᓯᑦ ᐋᓐᓂᐊᑖᕐᒪᖔᖏᑦ.  ᕿᒥᕐᕈᓇᖕᓂᕐᒧᑦ 

ᐃᓚᒋᔭᐅᖃᑕᐅᓪᓗᓂ, ᑖᒃᑯᐊ ᐱᓕᕆᕝᕖᑦ ᒪᓕᒐᓕᐅᕐᓂᐊᖅᑐᑦ ᖃᓄᖅ ᐅᓂᒃᑲᐅᓯᕆᔭᐅᔪᓐᓇᕐᒪᖔᖏᑦ 

ᐊᐃᑦᑐᕐᓗᒃᑕᐅᕙᒃᑐᑦ ᐋᓐᓂᐊᑦ ᓴᖅᑭᑦᑕᕌᖓᑕ.” 

 

ᐊᒃᑑᐸ 29, 2010−ᖑᑎᓪᓗᒍ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ 2009-2010-ᒥ ᕿᒥᕐᕈᓇᒃᑕᐅᑎᓪᓗᒋᑦ, ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒋᑦ ᖃᐅᔨᔭᒥᖕᓂᒃ ᐊᒻᒪ ᐅᓂᒃᑳᓕᐅᕐᓂᕐᒧᑦ ᒪᓕᒐᑦ ᐱᔾᔪᑎᓖᑦ 

ᐅᓂᒃᑲᐅᑕᐅᔪᓐᓇᖅᑐᑦ ᐊᐃᑦᑐᕐᓗᒃᑕᐅᕙᒃᑐᑦ ᐋᓐᓂᐊᑦ ᖃᓄᖅ ᓴᖅᑭᑕᐅᖃᑦᑕᕐᓂᐊᕐᒪᖔᖏᑦ: 

 

“ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐊᖅᑯᑕᐅᓗᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐋᓐᓂᐊᓂᒃ 

ᑲᒪᔨᓪᓗᐊᑕᖅ, ᐋᖅᑭᒃᓱᐃᓂᐊᖅᐳᑦ ᓴᖅᑭᑦᑎᓂᕐᒧᑦ ᑐᕌᖓᔪᓂᒃ ᒪᓕᒐᓂᒃ, ᐱᓗᐊᕐᓗᒋᑦ ᐱᔾᔪᑎᓖᑦ ᓄᓇᓖᑦ 

ᑕᐃᔭᐅᖃᑦᑕᕐᓂᖏᑦ ᐊᒻᒪ ᓄᓇᓕᖕᓂ ᓇᓕᐊᑐᐃᓐᓇᕐᓂ ᖃᔅᓯᑦ ᐋᓐᓂᐊᑖᕐᓂᕐᒪᖔᖏᑦ.  

ᒪᓕᒐᓕᐊᖑᓂᐊᖅᑐᑦ ᐃᓱᒪᒋᔭᖃᖃᓯᐅᔾᔨᓂᐊᖅᐳᑦ ᐱᖁᔭᕐᔪᐊᕐᓂᒃ, ᓲᕐᓗ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ 

ᐱᖁᔭᕐᔪᐊᑦ ᐊᒻᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑦ 

ᐊᒻᒪ ᓄᓇᕗᒻᒥᐅᑦ ᑭᓐᖒᒪᔭᖏᑦ ᐊᔾᔨᐅᓐᖏᑦᑐᑦ.  ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᒃᐸᑕ, ᓄᓇᕗᑦ 

ᒐᕙᒪᒃᑯᑦ ᒪᓕᒐᓕᐊᒥᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᑐᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᓚᐅᖅᑕᒥᖕᓂᒃ ᒫᔾᔨ 5, 2012−ᒥ ᐃᓕᓯᒃᑲᓐᓂᖅᑐᑦ, ᑐᓴᐅᒪᔾᔪᑎᓕᕆᓂᕐᒧᑦ 

ᖃᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2010−2011−ᒥ ᐅᓂᒃᑳᖏᑦ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ.  ᒐᕙᒪᒃᑯᑦ 

ᑭᖑᓪᓕᖅᐹᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᑭᒡᒍᑎᖏᑦ ᐃᒪᐃᓕᖓᔪᑦ: 

 

“ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᔨᓪᓗᐊᑕᐅᑉ ᑎᑎᕋᕐᕕᖓᑦ ᒪᓕᒐᓕᐅᖅᓯᒪᓕᖅᑐᖅ ᐅᖁᒪᐃᓐᓂᓂᐊᕐᕖᑦ 

ᖃᐅᔨᓴᖅᑕᐅᔾᔪᓯᒃᓴᖏᓐᓂᒃ, ᐊᐅᓚᑕᐅᓂᖏᑦ ᐅᓂᒃᑲᐅᑕᐅᓂᖏᓪᓗ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ ᐊᒻᒪ 

ᐊᑕᐅᑦᑎᒃᑯᐊᓗᒃ ᐋᓐᓂᐊᑖᖅᑐᖃᖅᐸᓪᓕᐊᒃᐸᑦ ᓄᓇᕗᒻᒥ ᒪᓕᒃᑕᐅᔪᒃᓴᓂᒃ.  ᑕᒪᒃᑯᐊ ᒪᓕᒋᐊᓖᑦ 

ᐅᐃᒍᒋᔭᐅᓂᐊᖅᑐᑦ ᓄᓇᕗᒻᒥ ᐊᐃᑦᑐᕐᓕᒃᑕᐅᔪᓐᓇᖅᑐᑦ ᐋᓐᓂᐊᑦ ᐅᖃᓕᒫᖏᓐᓂ ᒫᓐᓇ 

ᑎᑎᕋᖅᑕᐅᕙᓪᓕᐊᔪᓂ.  ᐃᓚᖏᑦ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ ᐊᒻᒪ ᐊᑕᐅᑦᑎᒃᑯᐊᓗᒃ 

ᐋᓐᓂᐊᑖᖅᐸᓪᓕᐊᔪᖃᓕᖅᐸᑦ ᐅᓂᒃᑲᐅᓯᕆᔭᐅᔪᓐᓇᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᔨᓪᓗᐊᑕᕐᒧᑦ 

ᓄᓇᕗᒻᒥ ᒪᓕᒡᓗᒍ ᐅᖁᒪᐃᓐᓂᓂᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ ᒪᓕᒐᖏᑦ.  

ᐊᑐᓂ ᐅᖃᐅᓯᕆᔭᐅᔪᑦ ᕿᒥᕐᕈᓇᒃᑕᐅᕙᒃᐸᑦ ᐊᐃᑦᑐᖅᑕᐅᕙᓪᓕᐊᔪᓐᓃᕐᓂᐊᕐᒪᑦ ᐊᑐᓕᖅᑎᑕᐅᓗᑎᒃ 

ᒪᓕᒃᑕᐅᔭᕆᐊᓖᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᐊᐃᑦᑐᕐᓕᒃᑕᐅᔪᓐᓇᖅᑐᑦ ᐋᓐᓂᐊᑦ ᐅᖃᓕᒫᖏᓐᓂ.   

 

ᐊᒻᒪ, ᑖᒃᑯᐊ ᐅᓂᒃᑳᑦ ᐅᖃᐅᓯᐅᔪᓂ ᐊᑐᓃᖅᑕᖅᖢᑎᒃ ᑎᑎᕋᖅᑕᐅᖃᑦᑕᖅᑐᑦ ᐊᑕᐅᑦᑎᒃᑯᐊᓗᒡᓗ 

ᐋᓐᓂᐊᓕᖅᑐᖃᖅᑎᓪᓗᒍ ᐅᖃᐅᓯᐅᔪᑦ ᓇᐅᑦᑎᖅᓲᑕᐅᖃᑕᐅᔪᑦ ᐊᐃᑦᑐᕐᓗᒃᑕᐅᕙᒃᑐᑦ ᐋᓐᓂᐊᑦ 

ᐱᕙᓪᓕᐊᓂᖏᓐᓄᑦ.  ᑕᒪᒃᑯᐊ ᑐᓴᐅᒪᔾᔪᑏᑦ ᐊᑐᖅᑕᐅᖃᑦᑕᖅᑐᑦ ᐅᓂᒃᑳᓕᐅᖅᐸᓪᓕᐊᓂᕐᓄᑦ 

ᐃᓚᓕᐅᔾᔭᐅᖃᑦᑕᖅᖢᑎᒃ.  ᐃᓚᖏᑦ ᐅᓂᒃᑳᑦ ᒫᓐᓇ ᐱᔭᕇᖅᓯᒪᓕᖅᑐᑦ ᐃᓚᖏᑦ ᓱᓕ 

ᐱᕙᓪᓕᐊᑎᑕᐅᓯᒋᐊᑕᐃᓐᓇᖅᖢᑎᒃ:  ᐅᓂᒃᑳᑦ ᐃᓚᖏᑦ ᐅᑯᐊᖑᕗᑦ:  ᓄᓇᕗᒻᒥ ᐊᓂᖅᓵᒡᒐᖅᑐᑦ 

ᓇᐅᑦᑎᖅᓱᖅᑕᐅᓂᖏᑦ; ᑕᖅᑭᑕᒫᖅᓯᐅᑏᑦ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᓂᒃ ᐅᓂᒃᑳᓖᑦᑦ 

ᐊᕕᒃᑐᖅᓯᒪᔪᖅᑎᒍᑦ ᐊᒻᒪ ᐅᑭᐅᖅᑕᖅᑐᓕᒫᒥ ᖃᓄᐃᑉᐸᓪᓕᐊᓂᕐᓂᒃ ᐅᓂᒃᑲᐅᓯᓖᑦ:  

ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ ᐅᓂᒃᑳᖏᑦ ᐊᒻᒪ ᐅᑭᐅᖅᑕᖅᑐᓕᒫᒥ: ᐊᒻᒪ ᐊᑕᐅᑦᑎᒃᑯᑦ 

ᐋᓐᓂᐊᑖᖅᑐᖃᕐᓂᕐᒧᑦ ᐅᓂᒃᑳᑦ. 

 

ᐊᑕᐅᑦᑎᒃᑯᑦ ᐋᓐᓂᐊᑖᖅᑐᖃᖅᑎᓪᓗᒍ ᐊᒻᒪ ᐊᑐᖅᑕᐅᒐᔪᓐᖏᑦᑐᒥᒃ ᖃᓄᐃᑦᑐᖅᑕᖃᖅᑎᓗᒍ, ᑕᖅᑲᒃᑯᐊ 

ᐃᓛᓐᓂ ᖃᐅᔨᒃᑲᖅᑕᐅᖃᑦᑕᐅᔭᕆᐊᖃᑐᐃᓐᓇᕆᐊᓖᑦ ᖃᓄᐃᓐᓂᐅᔪᒥᒃ, ᐃᓚᓕᐅᓪᓗᒋᑦ ᐱᕙᓪᓕᐊᔾᔪᓰᑦ 

ᑕᖅᑲᒃᑯᓄᖓ ᓴᐳᒻᒥᐅᑏᑦ.  ᑐᓴᐅᒪᔾᔪᑏᑦ ᓴᖅᑭᑕᐅᓂᐊᖅᑎᓪᓗᒋᑦ ᓄᓇᓕᖕᓂ ᑕᒪᒃᑯᐊ ᐱᕙᓪᓕᐊᔪᑦ 

ᖃᓄᐃᓐᓂᐅᔪᓪᓗ ᐊᑐᖅᑕᐅᖃᑦᑕᖅᑐᑦ, ᐊᑕᐅᓯᐅᓐᖏᑦᑐᑦ ᐃᓱᒪᒃᓴᖅᓯᐅᕈᑕᐅᖃᓯᐅᔾᔭᐅᓗᑎᒃ.  ᐅᑯᐊᖑᕗᑦ 

ᐃᓚᖏᑦ: 

 

 ᐋᓐᓂᐊᑉ ᖃᓄᐃᑦᑑᒡᒍᓂᖓ, ᓲᕐᓗ ᐊᐃᑦᑐᕐᓘᑕᐅᔪᓐᓇᕐᒪᖔᖓ ᐊᒻᒪ ᖃᓄᖅ ᐊᐃᑦᑐᖅᑕᐅᔪᓐᓇᕐᓂᖓ; 

 ᓄᖅᑲᖅᓯᔾᔪᑏᑦ ᐋᓐᓂᐊᑖᖅᑎᑦᑎᑦᑕᐃᓕᒪᔾᔪᑎᓪᓘᓃᑦ ᐋᓐᓂᐊᖅ ᐊᐃᑦᑐᕐᓗᒃ ᓄᖅᑲᕐᓂᐊᕐᒪᑦ; 

 ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ ᐅᖃᐅᓯᐅᔭᕆᐊᖃᓐᖏᓐᓂᕐᓗ.ᖃᐅᔨᒪᓂᐊᖅᐳᑎᑦ ᐋᓐᓂᐊᑉ ᖃᔅᓯᓄᑦ 

ᐋᓐᓂᐊᑖᕆᔭᓂᖓ ᐅᖃᐅᓯᕆᔭᐅᓂᐊᖅᐸᑦ ᓄᓇᓖᑦ ᐃᓗᐊᓂ, ᑕᓪᓕᒪᑦ ᑐᖔᓃᑉᐸᑕ 

ᐅᖃᐅᓯᐅᔾᔮᓐᖏᑦᑐᖅ ᐃᓅᑉ ᑭᓇᐅᓂᖓ ᖃᐅᔨᔭᐅᖁᓐᖏᒧᑦ; 

 ᓄᓇᓕᒃ ᐱᐅᒋᔭᐅᔪᓐᓃᖅᑎᑦᑕᐃᓕᒪᓗᒍ. 

 

ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐋᓐᓂᐊᑦ ᒪᓕᒐᖏᑦ ᐅᖃᓕᒫᒐᓕᐊᖑᓯᒪᔪᑦ ᐊᔾᔨᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᓐᖔᖅᑐᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᑐᑦ, ᑲᑎᒪᔨᕋᓛᑦ 

ᐊᑐᓕᖁᔭᓕᐊᕆᓚᐅᖅᑕᖏᑦ ᒪᓕᒡᓗᒋᑦ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᒪᐃ 1, 2013-ᖑᓕᖅᑎᓪᓗᒍ, ᑖᒃᑯᐊ ᓱᓕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #3: 

 

ᑲᑎᒪᔨᕋᓛᑦ ᐅᖃᐅᓯᒃᖃᒃᑲᓐᓂᓚᐅᖅᑐᑦ ᐊᑐᓕᖁᔭᓕᐊᕐᒥᓂᒃ, ᐅᖃᖅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖁᓪᓗᒋᑦ ᖃᐅᔨᔭᒥᓂᒃ ᐊᒻᒪ ᐅᖃᐅᓯᖃᕐᓂᐊᕐᓂᕐᒧᑦ ᒪᓕᒐᓂᒃ ᐱᔾᔪᑕᐅᑎᓪᓗᒋᑦ ᐅᓂᒃᑲᐅᓯᐅᔪᓐᓇᖅᑐᑦ 

ᐊᐃᑦᑐᕐᓘᑕᐅᕙᒃᑐᑦ ᐋᓐᓂᐊᑦ. 

ᐱᔾᔪᑕᐅᔪᖅ:  ᓄᓇᓖᑦ ᐋᓐᓂᐊᕕᖏᓐᓄ ᑐᓴᐅᒪᑎᑦᑎᓂᕐᒧᑦ ᐱᖅᑯᓰᑦ 

 

2010−ᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᓄᓇᓖᑦ 

ᐋᓐᓂᐊᕕᖏᓐᓂ ᑐᓴᐅᒪᑎᑦᑎᓂᕐᒧᑦ ᐱᖅᑯᓰᑦ ᓂᓪᓕᐅᑎᒋᔭᐅᓚᐅᖅᓯᒪᔪᑦ.  ᐱᔾᔪᑎᖃᓗᐊᓐᖑᐊᓚᐅᖅᑐᑦ 

ᐋᓐᐊᓂᕕᓕᐊᖁᔭᐅᔪᑦ ᐊᑎᖏᑦ ᑕᐃᔭᐅᓪᓗᑎᒃ ᓈᓚᐅᑎᒃᑰᕈᑕᐅᖃᑦᑕᕐᓂᖏᑦ.  ᑲᑎᒪᔨᕋᓛᑦ ᓵᖓᓐᓂ, ᑖᓐᓇ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᖓᓐᓂᒃ ᑲᒪᔨᐅᔪᖅ ᐅᕙᖓᓗ 

ᒫᓐᓇ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕗᒃ.  ᐃᓱᒪᒋᔭᒃᑲ ᑎᑎᕋᖅᓯᒪᓗᑎᒃ ᑖᔅᓱᒧᖓ ᑐᓂᓯᖁᔭᐅᔪᖓ ᐊᒻᒪ 

ᑎᑎᕋᖅᐸᓪᓕᐊᓕᖅᑕᒃᑲ ᑕᒪᒃᑯᐊ ᒫᓐᓇᐅᔪᖅ.  ᑕᒪᓐᓇ ᐱᕐᔪᐊᖑᓐᖏᑦᑐᖅ… ᑲᒥᓴᓇᐅᖃᑎᓐᓂᒃ ᖃᓪᓗᓈᑦ 

ᓄᓇᖓᓐᓂᕐᒥᐅᒥᒃ ᐊᐱᕆᓐᓂᕈᕕᑦ ᑕᒪᓐᓇ ᐱᐅᓯᖅ ᐱᐅᖕᒪᖔᖓᓂᒃ, ᖁᒃᓴᓱᓕᑲᐅᑎᒋᓇᔭᖅᑐᑦ ᐊᒻᒪ 

ᐅᖃᑐᐃᓐᓇᕐᓗᒃ “ᐋᒃᑲ” ᐃᓱᒪᒃᓴᖅᓯᐅᕈᑎᒋᓐᖏᓪᓗᒍ ... ᑭᐅᔾᔪᑎᒃᓴᖃᑲᐅᑎᒋᓐᖏᑦᑐᖅ ᓄᓇᕗᒻᒥ, 

ᐃᓛᓐᓂᒃᑯᑦ, ᑕᐃᒫ ᑭᓯᐊᓂ ᐋᓐᓂᐊᓯᐅᖅᑎᒧᑦ ᑕᑯᔭᐅᔭᕆᐊᓖᑦ ᐱᔭᕆᐊᖃᖃᑦᑕᕐᒪᑕ ᐃᓛᓐᓂ.  ᑕᒪᓐᓇ 

ᐅᖃᐅᓯᕆᔭᕗᑦ, ᐃᖅᑲᓇᐃᔮᕆᔭᕗᑦ ᐊᒻᒪ ᓂᕆᐅᒃᐳᒍᑦ ᖃᓄᐃᑦᑐᐊᓐᓄᖕᒥᒃ ᐊᑐᐊᒐᕐᒥᒃ ᐋᖅᑭᒃᓯᓂᐊᕐᓂᕐᒥᒃ 

ᐃᓄᐃᑦ ᓄᓇᕗᒻᒥᐅᑕᐃᑦ ᐃᒻᒥᒨᖓᔪᖁᑎᖏᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ, ᐊᒻᒪ ᑕᒪᓐᓇᐅᒐᓗᐊᖅᑎᓪᓗᒍ, 

ᑕᐃᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔭᐅᔭᕆᐊᓖᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.” 

 

ᐊᒃᑑᐸ 29, 2010−ᒥ ᐅᓂᒃᑲᐅᓯᕆᔭᐅᓕᖅᑎᓪᓗᒍ 2009-2010 ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ, ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖁᓪᓗᒋᑦ ᑐᓴᐅᒪᔾᔪᑎᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᑐᐊᒐᖏᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᓄᓇᓕᖕᓂ 

ᐋᓐᓂᐊᕕᖕᓄᑦ. 

 

ᑕᒪᓐᓇ ᐱᔾᔪᑕᐅᑎᓪᓗᒋᑦ, ᒐᕙᒪᒃᑯᑦ ᑭᒡᒍᑎᒋᓚᐅᖅᑕᖏᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᐃᒪᐃᓕᖓᓚᐅᖅᑐᑦ: 

 

“ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᐊ ᐊᒥᓱᐊᖅᑕᖅᖢᑎᒃ ᓄᓇᓕᖕᓂ 

ᓈᓚᐅᑎᒃᑰᕈᑎᖃᖃᑦᑕᖅᑐᑦ ᐱᔾᔪᑎᖃᖅᑎᓪᓗᒋᑦ ᑭᒃᑯᓕᒫᓄᑦ ᐊᑐᖅᑐᒃᓴᓂᒃ ᐋᓐᓂᐊᖃᕐᓇᓐᖏᑦᑐᓕᕆᔪᓂᒃ 

ᑕᐃᒪᓐᓇ ᑭᓯᐊᓂ ᑭᒃᑯᓕᒫᓄᑦ ᐃᓄᖕᓄᑦ ᑐᓴᖅᑕᐅᑦᑎᐊᕈᓐᓇᖃᑦᑕᕋᒥᒃ.  ᐃᓄᖕᓄᑦ 

ᑕᐃᔭᐅᔪᓅᖓᔪᖅᑕᖃᕐᓂᐊᖅᐸᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᓚᒋᔭᐅᖃᑕᐅᓪᓗᑎᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᑦ, ᒫᓐᓇᓵᕈᓗᒃ ᐊᑐᓕᖅᑎᑦᑎᓚᐅᖅᑐᑦ ᐊᑐᐊᒐᕐᓂᒃ, ᐱᔾᔪᑎᓕᖕᓂᒃ 

“ᓈᓚᐅᑎᒃᑯᑦ ᐃᓅᓕᓴᖅᑕᐅᔭᕆᐊᖃᖅᑐᓂᒃ ᖃᐃᖁᔨᓂᕐᒥᒃ” ᑕᐃᒎᓯᓕᖕᓂᒃ.  ᐊᑐᐊᒐᑦ ᐅᖃᖅᓯᒪᔪᑦ 

“ᐃᖅᑲᓇᐃᔭᖅᑏᑦ ᓈᓚᐅᑎᒃᑰᖃᑦᑕᕐᓂᐊᓐᖏᓚᑦ ᐃᓄᖕᓂᒃ ᑕᐃᓯᓗᑎᒃ ᑐᓴᖅᑎᑦᑎᓇᓱᒍᑎᒋᓗᒍ.  ᐃᓄᐃᑦ 

ᐊᑎᖏᑦ ᓈᓚᐅᑎᒃᑯᑦ ᑕᐃᔭᐅᖃᑦᑕᕐᓂᖏᑦ ᑲᓐᖑᓇᖅᑑᑎᑦᑎᔭᕆᐊᖃᕐᓂᐅᑉ ᒪᓕᒐᖏᓐᓂᒃ ᓯᖁᒥᑦᑎᓂᐅᕗᖅ.”  

 

ᑕᒪᓐᓇ ᓂᓪᓕᐅᑎᒋᔭᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ ᓄᕕᐱᕆ 25, 2011−ᖑᑎᓪᓗᒍ, ᓄᓇᕗᑦ ᒐᕙᒪᒃᑯᓐᓂ 

ᐊᖓᔪᖅᑲᐅᑏᑦ ᑲᑎᒪᔨᕋᓛᑦ ᓵᖓᓐᓃᑎᓪᓗᒋᑦ.  ᐊᐱᖅᓱᖅᑕᐅᔪᑦ ᐃᒪᐃᓕᓚᐅᖅᓯᒪᔪᑦ: 

 

“ᓴᓇᔭᕆᐊᖃᕐᒥᔪᑦ ᐊᖏᖅᑐᖔᕈᑎᓂᒃ ᑕᑕᑎᕆᐊᓕᖕᓂᒃ, ᑕᐃᒫᒃ ᐊᑐᓕᖁᔭᓕᐅᓚᐅᖅᓯᒪᖕᒪᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᐊᑎᓕᐅᖅᓯᒪᔪᖁᑎᖃᕈᑎᒃ ᓈᓚᐅᑎᒃᑯᑦ 

ᑕᐃᔭᐅᓗᑎᒃ ᖃᐃᖁᔭᐅᖃᑦᑕᕈᓐᓇᕐᓂᐊᕐᒪᑕ ᑕᐃᒪᐃᑦᑕᕆᐊᖃᕈᑎᒃ.  ᑕᒪᓐᓇ 

ᐊᐱᖅᑯᑎᒋᒃᑲᓐᓂᕆᐊᖃᖅᑕᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᓚᐅᖅᑕᒥᖕᓂᒃ ᒫᔾᔨ 5, 2012−ᒥ ᐃᒪᐃᓕᒃᑲᐅᑎᖃᖅᐳᑦ, ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2010-2011 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᕿᒥᕐᕈᓇᒃᑕᐅᑎᓪᓗᒋᑦ.  ᒐᕙᒪᒃᑯᑦ 

ᑭᖑᓪᓖᑦ ᒫᓐᓇᓵᕈᓗᒃ ᑲᑎᒪᔨᕋᓛᑦ ᐊᑐᓕᖁᔭᓕᐊᖏᓐᓄᑦ ᑭᒡᒍᑕᐅᓚᐅᖅᑐᑦ ᐃᒪᐃᓕᖓᓚᐅᖅᑐᑦ: 

 



 

10 

“ᐊᑐᐊᒐᖅ 05-027-00, ᐋᓐᓂᐊᕕᓕᐊᕆᐊᓕᖕᓂᒃ ᓈᓚᐅᑎᒃᑯᑦ ᖃᐃᖁᔨᓂᖅ, ᐃᓚᒋᔭᐅᖃᑕᐅᔪᖅ 

ᓄᓇᓕᖕᓂ ᐋᓐᓂᐊᓯᐅᖅᑏᑦ ᒪᓕᒐᖏᑕ, ᐊᑐᐊᒐᖓᑕ ᐊᒻᒪ ᒪᓕᒋᐊᓕᖏᑦᑕ.  ᑕᒪᓐᓇ ᐱᐅᓯᖅ ᑎᓕᓯᔾᔪᑦ 

ᐃᒫᒃ ᐅᖃᖅᓯᒪᔪᑦ “ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ ᐃᖅᑲᓇᐃᔭᖅᑏᑦ ᓈᓴᐅᒪᑎᒃᑰᕐᓗᑎᒃ 

ᑕᐃᓯᓗᑎᒃ ᐃᓄᖕᓂᒃ ᖃᐃᖁᔨᔭᕆᐊᖃᓐᖏᓚᑦ.  ᐃᓄᐃᑦ ᑕᐃᔭᐅᓗᑎᒃ ᓈᓚᐅᑎᒃᑰᕈᑕᐅᓂᖅ ᐃᓄᖕᒨᖓᔪᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ ᓯᖁᒥᑦᑎᔪᖅ. […]”.  

 

ᑖᓐᓇ ᐊᑐᐊᒐᖅ ᐅᖃᖅᓯᒪᒃᑲᓐᓂᖅᑐᖅ ᐅᖄᓚᐅᑎᒃᑯᑦ ᖃᐅᔨᒃᑲᐃᓂᖅ ᐱᐅᓂᖅᐹᖑᔪᖅ ᖃᐃᖁᔨᓂᐊᕐᓗᓂ 

ᓄᓇᓖᑦ ᐃᓗᐊᓂ, ᐃᓚᖓᓂᓗ ᑖᓐᓇ ᖃᐃᖁᔭᐅᔪᖅ ᐅᖄᓚᐅᑎᖃᓐᖏᑉᐸᑦ, ᐊᓯᐊᓂᒃ ᐊᖅᑯᑎᖃᕐᓗᓂ 

ᖃᐅᔨᒃᑲᐃᓇᓱᒍᓐᓇᖅᑐᖅ ᐃᒻᒥᒨᖓᔪᑦ ᐱᔪᓐᓴᐅᑎᖏᑦ ᓯᖁᒥᑕᐅᓂᐊᓐᖏᒻᒪᑕ, ᐆᒃᑑᑎᒋᓗᒍ, ᑎᑎᖅᑲᓂᒃ 

ᐊᒡᔭᖅᓯᕕᐅᓗᓂ ᐊᖏᕐᕋᖓᓄᑦ. 

 

ᐊᑐᐊᒐᖅ ᐋᓐᓂᐊᕕᓕᐊᕆᐊᓕᖕᓂᒃ ᓈᓚᐅᑎᒃᑯᑦ ᖃᐃᖁᔨᓂᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓐᓂᓐᖔᕐᓗᓂ ᐱᓕᕆᕝᕕᖕᒧᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᑐᖅ, ᒪᓕᒡᓗᒋᑦ ᑲᑎᒪᔨᕋᓛᑦ 

ᐊᑐᓕᖁᔭᓕᐊᕆᓚᐅᖅᑕᖏᑦ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᒪᐃ 1, 2013−ᖑᓕᕋᓗᐊᖅᑎᓪᓗᒍ ᓱᓕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᖅ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ #4: 

 

ᑲᑎᒪᔨᕋᓛᑦ ᐅᖃᐅᓯᖃᒃᑲᓐᓂᖅᐳᑦ ᐊᑐᓕᖁᔭᓕᐊᕐᒥᓂᒃ, ᐅᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓗᑎᒃ ᐊᑐᐊᒐᒥᖕᓂᒃ ᐱᔾᔪᑎᓕᖕᓂᒃ ᑐᓴᐅᒪᑎᑦᑎᔾᔪᓰᕐᓂᒃ ᒪᓕᒃᑕᐅᖃᑦᑕᕆᐊᓕᖕᓂᒃ ᓄᓇᓕᖕᓂ 

ᐋᓐᓂᐊᕕᖕᓄᑦ. 

ᐱᔾᔪᑕᐅᔪᖅ: ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᖓᑦ ᓄᓇᓖᑦ 

ᒐᕙᒪᒃᑯᖏᓐᓄᑦ ᐊᑐᓕᖅᑎᑕᐅᓂᖓ 

 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑦ ᓄᓇᓕᖕᓄᑦ 

ᐊᑐᓕᖅᑎᑕᐅᓂᐊᕐᒪᖔᖓ ᐃᓱᒫᓘᑕᐅᖏᓐᓇᖅᑐᑦ ᑲᑎᒪᔨᕋᓛᓂ ᐃᒃᓯᕚᖃᑕᐅᔪᓄᑦ. 

 

ᒫᓐᓇᐅᔪᖅ ᓄᓇᕗᒻᒥᐅᑦ, ᑲᓇᑕᐅᑉ, ᐅᑭᐅᖅᑕᖅᑑᓪᓗ ᐱᖁᔭᕐᔪᐊᖏᑦᑎᒍᑦ ᐱᔪᓐᓇᐅᑎᖃᖅᐳᑦ ᐱᔾᔪᑎᓕᖕᓂᒃ 

ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᐊᒻᒪ ᓄᓇᕗᑦ ᒐᕙᒪᒃᑯᖏᑦᑕ ᑎᒥᖁᑎᖏᓐᓄᑦ ᐸᐸᑕᐅᑎᓪᓗᒋᑦ.  ᑕᐃᒪᐃᒃᑲᓗᐊᖅᑎᓪᓗᒍ, 

ᐱᖁᔭᕐᔪᐊᖅᑕᖃᓐᖏᑦᑐᖅ ᐱᔾᔪᑎᓕᖕᓂᒃ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᓄᓇᕗᒻᒦᑦᑐᓄᑦ ᓄᓇᓕᖕᓄᑦ ᐊᑐᖅᑐᓂᒃ.  

 

ᓄᕕᐱᕆ 24, 2011−ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᓂᒃᑳᖅᑎᓪᓗᒍ ᑲᑎᒪᔨᕋᓛᓄᑦ, 

ᐃᒪᐃᓕᓚᐅᖅᓯᒪᔪᖅ:  

 

“…ᓄᓇᑦᓯᐊᖅ, ᔫᑳᓐ, ᐊᒻᒪ ᓄᓇᕗᑦ ᑖᒃᑯᐊᑐᐊᑦᑎᐊᖅ ᒐᕙᒪᖃᕐᕖᑦ ᓄᓇᓕᖕᓂ ᐃᓚᐅᑎᑦᑎᓐᖏᑦᑐᑦ 

ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᓂ.” 

 

ᑭᐅᓪᓗᑎᒃ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ 2010−ᒥ ᐅᓂᒃᑳᓕᐅᖅᑎᓪᓗᒋᑦ ᒪᓕᒐᓕᐅᕐᕕᖕᒧᑦ, ᑕᒪᒃᑯᓄᖔᖅᑐᓄᑦ 

ᒐᕙᒪᒃᑯᑦ ᐃᒫᒃ ᑭᐅᓚᐅᖅᓯᒪᔪᑦ: 

 

“ᓄᓇᕗᑦ ᒐᕙᒪᒃᑯᑦ ᐊᖏᖅᐳᑦ ᓄᓇᓖᑦ, ᓇᐅᒃᑯᒃᑭᐊᖅ, ᓵᑕᒃᓴᐅᖃᑕᐅᓪᓗᐊᖅᑐᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ 

ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖏᑦᑎᒍᑦ.  ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ 

ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖏᑦᑎᒍᑦ ᐅᖃᐅᓯᕆᔭᐅᒃᑲᓐᓂᕆᐊᖃᕐᓂᐊᖅᑐᖅ 

ᕼᐋᒻᓚᒃᑯᑦ ᐃᓚᓕᐅᔾᔭᐅᓂᐊᕐᒪᖔᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᔪᑦ 

ᐃᓚᒋᔭᐅᖃᑕᐅᔪᐃᓐᓇᐅᓂᐊᕐᓂᕋᖅᑕᐅᓪᓗᑎᒃ ᑕᐃᒃᑯᐊ ᐊᓯᔾᔨᖅᑕᐅᓂᕐᒧᑦ ᐊᒃᑐᖅᑕᐅᓂᐊᖅᑐᑦ, 

ᐃᓚᓕᐅᓪᓗᒋᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ.  ᓄᓇᓖᑦ ᐃᓚᐅᑎᑕᐅᓂᐊᕐᓂᖏᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖏᑦᑎᒍᑦ ᐊᒥᓱᐊᓗᖕᓂᒃ 

ᐊᐅᓚᑦᑎᔾᔪᑎᓂᒃ ᐊᒻᒪ ᐊᓪᓚᕕᓕᕆᔾᔪᓯᕐᓂᒃ ᓴᖅᑭᑦᑎᕗᖅ, ᐱᕐᔪᐊᖑᓪᓗᓂᓗ ᑕᒪᓐᓇ 

ᑐᐊᕕᐅᑕᐅᔭᕆᐊᖃᓐᖏᓐᓂᖓ, ᐊᒻᒪ ᖃᐅᔨᖅᑳᕆᐊᖃᕐᓂᑦᑎᓐᓂᒃ ᖃᓄᐃᑦᑐᓂᒃ ᐃᓱᒫᓘᑎᖃᐅᕐᒪᖔᖏᑦ 

ᑕᐃᒃᑯᐊ ᐃᓘᓐᓇᖏᑦ ᐊᒃᑐᖅᑕᐅᓂᐊᖅᑐᑦ.  ᑕᐃᒪᐃᒃᑲᓗᐊᖅᑎᓪᓗᒍ ᓄᓇᓖᑦ ᑐᑭᓯᓇᓱᒡᕕᐅᑎᑳᕐᓂᐊᖅᑐᑦ 

ᑐᑭᓯᑎᑕᐅᔪᓐᓇᕐᓂᐊᕋᑦᑕ ᖃᓄᖅᑑᕈᑎᒃᓴᖏᓐᓂᒃ ᐊᒻᒪ ᖃᓄᖅ ᐃᓚᓕᐅᔾᔭᐅᕙᓪᓕᐊᔪᓐᓇᕐᓂᐊᕐᒪᖔᖏᑦ 

ᐊᐅᓚᑕᖏᑦ ᐊᑐᕐᓗᒍ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ 

ᐱᖁᔭᕐᔪᐊᖓᑦ.”   

 

ᒫᔾᔨ 5, 2012-ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2010-

2012-ᒥ ᕿᒥᕐᕈᔭᐅᑎᓪᓗᒍ, ᑲᑎᒪᔨᕋᓛᑦ ᐃᒫᒃ ᐊᑐᓕᖁᔭᓕᐅᓚᐅᖅᑐᑦ: 

 

“ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ ᐃᑲᔪᖅᓱᐃᓂᕐᒥᖕᓂᒃ ᐃᓘᓐᓇᖏᓐᓂᒃ ᒐᕙᒪᐅᔪᑦ ᓈᒪᔪᓂᒃ 

ᐃᓕᐅᖅᑲᐃᓯᒪᒋᐊᖃᕐᓂᖏᓐᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒨᖓᔪᓂᒃ ᐊᒻᒪ ᐃᒻᒥᒧᑦ ᑐᕌᖓᔪᑦ 

ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᖏᑦ.  ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᖑᓪᓕᕐᒥᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᖃᓕᕈᑎᒃ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐃᒻᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᔾᔭᐅᓯᒪᔾᔪᑏᑦ ᐱᖁᔭᕐᔪᐊᖓᑕ ᐊᐅᓚᑕᐅᓂᖏᓐᓂᒃ ᐃᓗᓕᖃᖃᓯᐅᔾᔨᓯᒪᖁᓪᓗᒍ ᐅᓪᓗᒥᒧᑦ ᑎᑭᓪᓗᒍ 

ᖃᓄᐃᓕᐅᖅᐸᓪᓕᐊᓂᖏᑦ ᐱᕙᓪᓕᐊᓂᖃᕐᒪᖔᖏᑦ ᐊᒻᒪ ᐃᖅᑲᓇᐃᔭᖃᑎᖃᕐᓂᖏᑦ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ, ᕿᒥᕐᕈᓇᒃᑎᓪᓗᒋᑦ 

ᑐᓴᐅᒪᔾᔪᑎᓂᒃ ᐊᑐᐃᓐᓴᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦ ᓄᓇᓖᑦ ᒐᕙᒪᖏᑕ ᐃᓗᐊᓂ.   

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐃᓗᓕᖃᖃᓯᐅᔾᔨᓯᒪᓗᑎᒃ ᑲᑐᔾᔨᓗᑎᒃ 

ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᖅᑎᑕᕕᓂᕐᓂᒃ ᐃᓚᒋᔭᐅᖃᑕᐅᓗᑎᒃ ᕼᐋᒻᓚᒃᑯᓐᓄᑦ ᐃᖅᑲᓇᐃᔭᖅᑏᑦ, 

ᒐᕙᒪᒃᑯᑦ ᑭᒡᒐᖅᑐᖅᑎᖏᑦ ᓄᓇᓕᖕᓂ ᐊᒻᒪ ᐊᓯᖏᑦ ᐃᓕᓐᓂᐊᖅᑎᑕᐅᔭᕆᐊᓖᑦ.” 

 

ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᐅᖃᖅᓯᒪᔪᑦ: 

 

“ ᓄᕕᒻᐸ 23, 2011, ᐃᓘᓐᓇᑎᒃ ᓄᓇᓖᑦ ᑲᑎᒪᔨᖏᑦ ᓇᒃᓯᐅᔾᔨᐊᓚᐅᖅᑐᑦ ᑎᑎᖅᑲᓂᒃ ᓄᓇᕗᑦ 

ᒐᕙᒪᖏᓐᓂᒃ ᑐᓴᕐᕕᐅᔪᒪᓪᓗᑎᒃ ᖃᓄᖅ ᐃᓚᓕᐅᑎᔭᐅᒐᔭᕐᓂᖓᓂᒃ ᑖᒃᑯᐊ ᐊᑖᒍᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᐱᖁᔭᖅ.  ᑭᐅᔭᐅᓚᐅᓐᖏᒻᒪᑕ.  ᐊᐃᐳᕈ 2, 2012, 

ᑎᑎᖅᑲᐃᑦ ᑐᔫᑕᐅᓚᐅᖅᑐᑦ ᓄᓇᓖᑦ ᑐᑭᒧᐊᒃᑎᑦᑎᔨᖏᓐᓄᑦ ᖃᐃᖁᔭᐅᓪᓗᑎᒃ ᐅᓪᓗᓄᑦ ᐱᖓᓱᓄᑦ 

ᑲᑎᒪᔾᔪᑎᖃᕐᓂᐊᕐᓗᑎᒃ ᑖᒃᑯᓂᖓ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᐱᖁᔭᖅ.   

ᒪᕐᕉᖕᓄᑦ ᐅᓪᓘᖕᓄᑦ ᐃᓕᓐᓂᐊᕈᑎᖃᒻᒪᕆᒡᓗᑎᒃ ᒪᓕᒐᒃᓴᓂᒃ ᐊᒻᒪ ᐱᖓᔪᐊᓐᓂ ᐱᓕᐊᖃᕐᓂᐊᕐᓗᑎᒃ 

ᐃᓚᓕᐅᑎᔭᐅᕙᓪᓕᐊᒍᓐᓇᕐᓂᖓᓂᒃ ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᐱᖁᔭᑦ. 

 

 

ᐱᖓᓱᑦ ᓄᓇᓕᐅᔪᑦ ᐃᓚᐅᔪᑦ ᑕᒪᑐᒧᖓ, ᑭᒻᒥᕈᑦ, ᓇᐅᔮᑦ ᐊᒻᒪ ᓄᓇᓕᐸᐅᔮ ᐃᖃᓗᐃᑦ.  ᑲᑎᓪᓗᒋᑦ 7 

ᓄᓇᓖᑦ ᐃᖅᑲᓇᐃᔭᖅᑎᖏᑦ ᐃᓚᐅᓂᖃᓚᐅᖅᑐᑦ ᑕᒪᑐᒧᖓ ᑲᑎᒪᓂᐅᒧᑦ.  ᑖᒃᑯᐊ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᐅᐸᐅᑎᓯᒪᓚᐅᕐᒥᔪᖅ ᑕᒡᕗᖓ ᑲᑎᒪᓂᐅᔪᒧᑦ. 

 

ᐅᖃᓕᒪᐅᑕᐅᔪᑦ ᐃᑲᔫᑎᒻᒪᕆᓚᐅᖅᑐᑦ ᑕᒪᒃᑮᖕᓄᑦ ᓄᓇᓕᖕᓂ ᐃᖅᑲᓇᐃᔭᖅᑎᓄᑦ ᐊᒻᒪ ᓄᓇᕗᑦ 

ᒐᕙᒪᖏᓐᓄᑦ.  ᑐᑭᓯᐅᒪᓂᖅᓴᐅᔪᓐᓇᖅᓯᓚᐅᖅᑐᒍᑦ ᑭᓲᓂᖏᓐᓂᒃ ᐃᓱᒫᓘᑕᐅᔪᑦ ᒫᓐᓇ ᓴᖅᑭᓯᒪᔪᑦ 

ᓄᓇᓕᖕᓂ ᐊᒻᒪ ᖃᓄᐃᑦᑐᓂ ᐃᑲᔪᖅᑕᐅᔾᔪᑎᖃᕆᐊᖃᕐᓂᖏᓐᓂᒃ ᓯᕗᒻᒧᐊᒍᑎᒋᓂᐊᕐᓗᒋᑦ.  

ᐸᕐᓇᐃᔾᔪᑎᑕᖃᒃᑲᓐᓂᖅᑐᖅ ᐱᓕᕆᖃᑎᒌᖕᓂᐊᕐᓗᑎᒃ ᓴᖅᑭᑎᑦᓯᕙᓪᓕᐊᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪ 

ᐃᖕᒥᓂᖅᓲᑕᐅᔪᓐᓇᖅᑐᓂᒃ ᒪᓕᒡᓗᒋᑦ ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᐱᖁᔭᖅ.   ᐱᓕᕆᖃᑎᒌᓐᓇᕐᓂᐊᖅᑕᕗᑦ ᑲᒥᓯᓇ ᑕᒃᑯᐊ ᓵᑕᐅᖏᐊᖃᖅᑐᑦ ᐊᒻᒪ ᑕᑯᒃᓴᐅᑎᐊᕆᐊᖃᕐᓂᖅ 

ᐊᑐᖅᑕᐅᑦᓯᐊᖁᓪᓗᒍ ᓄᓇᕗᑦ ᒐᕙᒪᓕᒫᖓᓂ.” 

 

ᐅᖃᐅᓯᒃᓴᐅᓂᖓ ᐊᑐᖅᑕᐅᒋᐊᖃᕐᓂᖓ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓄᓪᓗ ᐱᖁᔭᖅ 

ᓄᓇᓕᐅᔪᓄᑦ ᐅᖃᐅᓯᐅᓚᐅᕐᒥᔪᖅ ᑕᒪᒃᑮᖕᓄᑦ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓄᓪᓗ ᑲᒥᓯᓇᒧᑦ 

ᐊᒻᒪ ᓄᓇᕗᑦ ᒐᕙᒪᖏᑦᑕ ᐅᖃᕆᐊᖅᑐᖅᑎᓯᒪᔭᖏᓐᓄᑦ ᑲᑎᒪᔨᕋᓛᑦ ᑲᑎᒪᓂᖃᖅᑎᓪᓗᒋᑦ ᐊᐃᐳᕈ 18, 2013, 

ᓈᓚᒃᑎᑦᓯᑎᓪᓗᒋᑦ. 

 

 

 

 

 

 

 

 

 

 

 

 



 

13 

ᑲᑎᒪᔨᕋᓛᑦ ᐊᑐᓕᖁᔭᖓᑦ #5: 

 

ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᒋᐊᒃᑲᓐᓂᖅᑐᑦ ᐃᑲᔪᖅᓱᐃᓂᕐᒥᓂᒃ ᓈᒻᒪᒃᑐᓂᒃ ᐱᖁᔭᖅᑕᖃᖁᓪᓗᒍ ᐱᔾᔪᑎᒋᓗᒍ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓗ ᐊᑐᖅᑕᐅᑦᓯᐊᖁᓪᓗᒋᑦ ᑲᓇᑕᐅᑉ, ᐅᑭᐅᖅᑕᖅᑑᑉ ᐊᒻᒪ ᓄᓇᓖᑦ 

ᒐᕙᒪᒃᑯᖏᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑭᖑᓪᓕᕐᒥ ᐊᕐᕌᒍᑕᒫᑦ ᐅᓂᒃᑳᖏᓐᓂ ᐱᓪᓗᒋᑦ 

ᐊᐅᓚᑕᐅᓂᖏᑦ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓄᓪᓗ ᐱᖁᔭᑦ ᓵᑕᒃᓴᐅᔪᓐᓇᖁᓪᓗᒋᑦ 

ᐱᓕᕆᐊᖏᓐᓄᑦ ᐅᓪᓗᒥᒧᑦ ᐱᓕᕆᖃᑎᖃᕐᓗᑎᒃ ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᖏᑦ, ᓄᓇᓖᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᑲᑐᔾᔨᖃᑎᒌᑦ ᐊᒻ ᐊᓪᓚᒡᕕᐊ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓄᓪᓗ 

ᑲᒥᓯᓇᐅᑉ ᕿᒥᕐᕈᓗᑎᒃ ᐃᓱᒫᓘᑕᐅᓂᖏᑦ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓄᓪᓗ ᓴᐳᔾᔭᐅᓯᒪᔾᔪᑏᑦ 

ᐱᖁᔭᖏ ᓄᓇᕗᒥ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ …ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑭᖑᓪᓕᕐᒥ ᐊᕐᕌᒍᑕᒫᑦ ᐅᓂᒃᑳᖏᑦ ᐱᓪᓗᒋᑦ 

ᐊᐅᓚᑕᐅᓂᖏᑦ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᓄᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᖏᑦ ᒪᓕᖁᓪᓗᒋᑦ 

ᑲᒪᒋᔭᐅᒋᐊᖃᕐᓂᖏᓐᓂᒃ ᐃᓕᓐᓂᐊᕐᓂᕐᒧᑦ ᐱᒋᐊᖅᑎᑕᐅᔪᑦ ᓄᓇᓖᑦ ᐃᖅᑲᓇᐃᔭᖅᑎᖏᓐᓄᑦ, ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓄᑦ, ᓄᓇᓖᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᑲᑐᔾᔨᖃᑎᒌᑦ ᐊᒻᒪ ᐊᓯᖏᑦ ᐃᓚᐅᓂᖃᖅᑐᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᐃᑲᔪᖅᑎᖃᕐᓗᑎᒃ ᓈᒻᒪᒃᑐᓂᒃ, ᕿᒥᕐᕈᖁᓪᓗᒋᑦ 

ᑕᐃᒪᓐᓇ ᐊᓯᐊᒎᕈᑕᐅᔪᓐᓇᖅᑐᓂᒃ ᓴᖅᑭᑎᑦᓯᕙᓪᓕᐊᓗᓂ ᐊᑐᖅᑕᐅᔪᓐᓇᕐᓂᖏᓐᓂᒃ ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᓄᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᑦ ᑐᕌᖓᓗᐊᖅᑐᑦ ᓄᓇᓕᖕᓄᑦ ᐅᖃᐅᓯᖃᕈᑕᐅᒐᔭᖅᑐᑦ 

ᐊᐅᓚᔾᔪᑎᒃᓴᓄᑦ ᐃᓱᒫᓘᑕᐅᔪᓂᒃ ᐱᔪᓐᓇᕐᓂᕆᒋᐊᖃᖅᑕᖏᓐᓂᒃ ᓄᓇᓕᐅᔪᑦ ᑭᐅᔾᔪᑎᒋᓗᒋᑦ ᐃᑦᑕᕐᓂᑕᕐᓂᒃ 

ᑐᑭᓯᒋᐊᕈᑎᖃᕈᒪᓂᕐᒧᑦ ᑐᒃᓯᕋᐅᑎᓂᒃ.  ᑖᒃᑯᐊ ᑲᑎᒪᔨᕋᓛᑦ ᐃᓱᒪᔪᑦ ᑕᐃᒪᓐᓇ ᐃᓱᒫᓘᑕᐅᔪᑦ 

ᐅᖃᐅᓯᐅᔪᓐᓇᖅᓯᒐᔭᕐᓂᖏᓐᓂᒃ ᑕᒪᒃᑯᑎᒎᓇᖅ ᓇᓗᓇᐃᖅᓯᒪᑦᓯᐊᕐᓗᒍ ᑖᓐᓴ ᐱᖁᔭᖅ ᐱᔪᓐᓇᖅᑎᑦᓯᖏᓐᓂᖓᓂᒃ 

ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑕᐅᔪᓂᒃ ᓄᓇᓕᖕᓄᑦ ᑐᖔᒍᑦ ᑕᒪᓐᓇ ᐊᑐᓕᕐᕕᐊᑕ ᐅᓪᓗᖓᓂᒃ. 

ᐱᔾᔪᑕᐅᔪᖅ :  ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ ᐃᓱᒪᖅᓲᑎᖏᑦ   

      ᐅᖓᕝᕙᕆᐊᕆᒍᒪᒍᓂ ᑕᑭᓂᖓᓂᒃ ᑐᒃᓯᖃᕐᓗᓂ ᕿᒥᕐᕈᖁᔨᓂᕐᒧᑦ  

 

ᑖᒃᑯᐊ 2009-2010 ᐊᕐᕌᒍᑕᒫᑦ ᐅᓂᒃᑳᓕᐊᖏᑦ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ 

ᐅᖃᖅᓯᒪᓚᐅᕐᒪᑕ ᐃᒪᓐᓇ: 

 

“ᑕᒪᓐᓇ ᐋᖅᑭᖕᓂᐊᖅᐸᑦ ᐊᑲᐅᓐᖏᓕᐅᕈᑕᐅᔪᖅ, ᐊᑐᓕᖁᔨᒐᔭᖅᐳᖓ ᑖᓐᓇ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᑐᓂᔭᐅᓗᓂ ᐃᓱᒪᖅᓱᕈᓐᓇᕈᑎᖓᓂᒃ ᐅᖓᕝᕙᕆᐊᕆᔪᒪᒃᐸᑦ 

ᑐᑭᓯᕋᕐᕕᐅᔪᓐᓇᖅᑐᒥᒃ ᕿᒥᕐᕈᖁᔨᓗᑎᒃ ᐱᕕᒃᓴᖃᑦᓯᐊᕐᓗᑎᒃ, ᐃᓚᐅᓐᖏᑦᑐᑑᓗᓂ ᐃᓚᔪᖃᖅᐸᑦ 

ᓯᓚᑖᓂᒥᐅᒥᒃ ᐊᑭᕋᖅᑐᖅᑐᒥᒃ ᓴᖅᑭᑎᑦᓯᖁᔨᓐᖏᑦᑐᓂᒃ ᑐᑭᓯᒋᐊᕈᑎᒃᓴᓂᒃ.  ᓈᒪᒐᔭᖅᑐᒃᓴᐅᔪᖅ 

ᐃᓱᒪᒃᓴᖅᓯᐅᕈᑎᒋᓗᒍ ᐅᖓᕝᕙᕆᐊᕆᐊᖃᕐᓂᖓ ᕿᒥᕐᕈᖁᔨᔪᓐᓇᕐᓂᐅᑉ ᑕᒡᕙᓐᖓᑦ 30 ᐅᓪᓗᐃᑦ ᑎᑭᓪᓗᒍ 

45 ᐅᕝᕙᓘᓐᓃᑦ 60 ᐅᓪᓗᐃᑦ.” 

 

ᐊᒃᑑᕝᕙ 29, 2010, ᐅᓂᒃᑳᑦ ᐱᓪᓗᒋᑦ ᕿᒥᕐᕈᔭᐅᓂᖏᑦ 2009-2910 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᓚᐅᖅᑐᑦ ᓄᓇᕗᑦ 

ᒐᕙᒪᖏᑦᑕ ᑭᖑᓪᓕᕐᒥ ᐊᕐᕋᒍᑕᒫᖅᓯᐅᑎᖏᓐᓂ ᐊᐅᓚᑕᐅᓂᖏᓐᓄᑦ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᖓᑦ ᓵᑕᒃᓴᐅᖁᓪᓗᒋᑦ ᐱᕙᓪᓕᐊᑎᑦᓯᓂᖏᓐᓄᑦ ᐅᓪᓗᒥᒧᑦ 

ᐱᓕᕆᐊᓂᒃ ᐱᓕᕆᖃᑎᖃᕐᓗᓂ ᐊᓪᓚᒡᕕᐊᓂᒃ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ 

ᐃᓱᒪᖅᓲᑎᖃᕐᓂᐊᕐᓗᓂ ᐅᖓᕝᕙᕆᐊᖅᑕᐅᔪᓐᓇᕐᓂᖓᓂᒃ ᑐᑭᓯᖃᕐᕕᐅᔪᓐᓇᖅᑐᖅ ᕿᒥᕐᕈᖁᔨᓂᕐᒧᑦ 

ᓈᒻᒪᓈᖅᓯᒪᑐᐊᖅᐸᑕ. 

 

ᑖᓐᓇ ᐊᑐᓕᖁᔭᐅᔪᖅ ᐅᖃᖅᑕᐅᒋᐊᒃᑲᓐᓂᓚᐅᖅᑐᑦ ᑲᑎᒪᔨᕋᓛᓄᑦ ᒫᔾᔨ 5, 2012, ᐅᓂᒃᑳᑦ ᐱᓪᓗᒋᑦ 

ᕿᒥᕐᕈᔭᐅᓂᖏᑦ 2010-2011 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᓪᓗᒋᑦ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ.  ᑖᒃᑯᐊ ᒐᕙᒪᒃᑯᑦ ᑭᖑᓪᓕᖅᐹᖅ ᑭᐅᔾᔪᑎᒋᓚᐅᖅᑕᖓᑦ ᑲᑎᒪᔨᕋᓛᑦ 

ᐊᑐᓕᖁᔭᖏᓐᓄᑦ ᐅᖃᖅᓯᒪᔪᑦ ᐃᒪᓐᓇ: 

 

“ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓴᕐᓂᕐᒧᓪᓗ ᑲᒥᓯᓇᐅᑉ ᑲᑎᖃᑎᖃᓚᐅᖅᑐᖅ ᐱᓕᕆᕕᐊᓐᓂᒃ 

ᐊᐅᓚᑦᑎᔨᑦ ᒪᐃ 2012.  ᐅᖃᐅᓯᖃᖅᑐᑎᒃ ᐃᓱᒪᖅᓲᑎᖃᕈᓐᓇᕐᓂᖓᓄᑦ ᐅᖓᕝᕙᕆᐊᖅᑕᒐᔭᖅᐸᑦ 

ᑐᑭᓯᕋᐅᑎᖃᕐᓂᖅ ᕿᒥᕐᕈᖁᔨᓂᕐᒧᑦ ᐊᒻᒪ ᑕᒪᒃᑮᒃ ᐃᓱᒪᓪᓗᑎᒃ ᑕᒪᓐᓇ ᐃᑲᔫᑎᒐᔭᕐᓂᖓᓂᒃ ᑕᒪᒃᑮᖕᓂᑦ 

ᐃᓄᖕᓂᑦ ᐊᒻᒪ ᓄᓇᕗᑦ ᒐᕙᒪᖏᓐᓂᒃ.  ᑕᓐᓇ ᐱᓕᕆᕕᐅᔪᖅ ᐃᓚᐅᑎᑦᓯᓂᐊᖅᑐᑦ ᑕᒪᑐᒥᖓ 

ᐋᖅᑭᒋᐊᕈᑕᐅᓗᓂ ᓇᓪᓕᐊᓐᓄᑐᐃᓐᓇᖅ ᓯᕗᓂᒃᓴᒥ ᐋᖅᑭᒋᐊᕆᔪᖃᖅᐸᑦ ᑖᒃᑯᓄᖓ 

ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #6: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᓴᖅᑭᑎᑦᓯᓗᑎᒃ ᑕᐃᒪᓐᓇ ᐋᖅᑭᒋᐊᕈᑕᐅᔪᓐᓇᖅᑐᒥᒃ 

ᐊᔪᕐᓇᕈᓐᓃᑐᐊᖅᐸᑦ. 

ᐱᔾᔪᑕᐅᔪᖅ:   ᐱᕙᓪᓕᐊᑎᑕᐅᓂᖏᑦ ᐋᓐᓂᐊᖅᑐᓕᕆᓂᖅ−ᑐᕌᖓᔪᑦ ᐃᓄᖕᒨᖅᑐᓄᑦ ᐱᖁᔭᒃᓴᑦ, ᖃᕆᓴᐅᔭᒃᑯᑦ 

ᐊᓐᓂᐊᖅᑐᓕᕆᔾᔪᑏᑦ ᑎᑎᕋᖅᓯᒪᓂᖏᑦ ᐊᒻᒪ ᑖᒃᑯᐊ ᓄᑕᖅᑲᑦᑕ ᐋᓐᓂᐊᖅᑐᓕᕆᔭᐅᓂᖏᓐᓄᑦ 

ᑐᑭᓯᒋᐊᕈᑎᒃᓴᖃᕐᕖᑦ 

 

ᑖᒃᑯᐊ  2009-2010 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᑲᒥᓯᓇᐅᑉ ᐅᖃᖅᓯᒪᓚᐅᖅᑐᑦ: 

 

“ᓄᓇᕗᑦ ᐱᒋᐊᖅᑎᑦᓯᒋᐊᖃᓕᖅᑐᖅ ᓴᖅᑭᑎᑦᓯᕙᓪᓕᐊᓗᓂ ᐃᖕᒥᒃᑰᖅᑐᒥᒃ ᐱᖁᔭᒃᓴᒥᒃ 

ᐱᓕᕆᐊᖃᕐᓂᐊᖅᑐᒥᒃ ᑲᓐᖑᓇᕆᐊᖃᕐᓂᖏᓐᓂᒃ ᐋᓐᓂᐊᕈᑕᐅᔪᑦ ᑎᑎᕋᖅᓯᒪᓂᖏᓐᓄᑦ.  

ᐊᕕᒃᑐᖅᓯᒪᓂᐅᔪᓕᒫᑦ ᑲᓇᑕᒥ, ᓴᓂᐊᓂ ᓄᓇᕗᑦ, ᐊᖏᕈᑎᖃᖅᓯᒪᓕᖅᑐᑦ ᐋᓐᓂᐊᖅᑐᓕᕆᓂᕐᒨᖓᔪᓂᒃ 

ᐱᖁᔭᒃᓴᓂᒃ ᐅᕝᕙᓘᓐᓃᑦ ᐋᖅᑭᒃᓱᐃᔪᑦ ᐱᖁᔭᒃᓴᓂᒃ ᐅᖃᐅᓯᖃᕈᑕᐅᓂᐊᖅᑐᓂᒃ ᐱᓪᓚᑦᑖᓂᒃ 

ᐃᓱᒫᓘᑕᐅᔪᓂᒃ ᓴᖅᑭᑎᑕᐅᔪᑦ ᖃᕆᓴᐅᔭᒃᑯᑦ ᑎᑎᕋᖅᓯᒪᔾᔪᑎᑎᒍᑦ.  ᑕᒪᒃᑯᐊ ᐃᓱᒫᓘᑕᐅᔪᑦ ᐊᖏᔫᖕᒪᑕ, 

ᐱᔭᕆᐊᑐᓪᓗᑎᒡᓗ.  ᐃᓘᓐᓇᑎᒃ ᑲᓇᑕᒥ ᐊᕕᒃᑐᖅᓯᒪᓂᐅᔪᑦ ᐅᖃᐅᓯᖃᖅᑐᑦ ᐃᓚᓕᐅᑎᒐᔭᕐᓂᖏᓐᓂᒃ 

ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᔾᔪᑕᐅᔪᑦ, ᓇᒦᒃᑲᓗᐊᖅᐸᑕ ᓄᓇᕐᔪᐊᓂ.  ᐊᒃᓱᕈᕐᓇᕐᓂᖏᑦ 

ᑕᒪᐃᒪᓐᓇ ᐊᐅᓚᔾᔪᑎᖃᕐᓂᕐᒧᑦ ᐊᖏᔪᒻᒪᕆᐅᖕᒪᑕ, ᑭᓯᐊᓂ ᓴᖅᑭᑎᑦᓯᒍᒪᔫᔮᖅᑐᑦ ᓄᓇᕐᒃᔪᐊᑦ, 

ᑎᑭᑕᐅᓂᐊᓐᖏᒃᑲᓗᐊᖅᑎᓪᓗᒍ ᒫᓐᓇᑲᐅᑎᒋ… ᑕᒪᓐᓇ ᐅᖓᓯᒃᑲᓗᐊᖅᐸᑦ ᓴᖅᑭᕝᕕᒃᓴᖓ… ᑕᒪᓐᓇ 

ᓄᓇᕗᒥᐅᓄᑦ ᐅᖃᓯᐅᒋᐊᖃᕐᓂᐊᖅᑐᖅ, ᒫᓐᓇ ᐱᐅᓂᖅᓴᐅᒐᔭᖅᑐᖅ, ᓯᐊᕉᓐᖏᖔᖅᑐᖅ.” 

 

ᑕᒡᕙᓂ ᐊᒃᑑᕝᕙ  29, 2010, ᐅᓂᒃᑳᑦ ᑕᒪᑐᒧᖓ ᕿᒥᕐᕈᓂᕐᒧᑦ 2009-2010  ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦᖏᑦ 

ᑐᑭᓯᒋᐊᕈᑎᖃᕈ ᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓂ ᐱᓪᓗᒋᑦ ᐊᐅᓚᑕᐅᓂᖏᑦ ᐊᑐᕈᓐᓇᕐᓂᖅ 

ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᑦ  ᓵᑕᒃᓴᐅᔾᑎᒋᔪᓐᓇᕐᓗᒋᑦ 

ᐱᕙᓪᓕᐊᓂᖏᑦ ᐅᓪᓗᒥᒧᑦ ᐱᕙᓪᓕᐊᑎᑕᐅᓂᖏᑦ ᐋᓐᓂᐊᖅᑐᓕᕆᓂᕐᒧᑦ−ᑲᓐᖑᓇᖅᑐᒃᑰᕆᐊᓖᑦ ᐃᓄᖕᒨᖓᔪᓂᒃ 

ᐱᖁᔭᒃᓴᑦ. 

 

ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᐊᑐᓕᖁᓯᒪᔭᖏᓐᓄᑦ ᐅᖃᖅᓯᒪᔪᑦ ᑖᒃᑯᐊ: 

 

“ᑖᒃᑯᐊ ᓄᓇᕗᑦ ᒐᕙᒪᖏᑦ ᑐᑭᓯᐅᒪᔪᑦ ᑕᒪᓐᓇ ᐃᒃᐱᒋᔭᐅᓂᖓᓂᒃ ᐃᓄᖕᒨᖓᔪᑦ ᐊᓐᓂᐊᖅᑐᓕᕆᔾᔪᑕᐅᔪᑦ 

ᐊᒻᒪ ᓴᐳᔾᔭᐅᓯᒪᑎᑦᓯᔾᔪᑎᖃᕐᓂᐊᖅᑐᑦ ᐃᓘᓐᓇᑎᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓕᒫᑦ.  ᓄᓇᕗᑦ 

ᒐᕙᒪᖏᑦ ᕿᒥᕐᕈᓂᐊᖅᑐᑦ ᐱᖁᔭᕐᓂᒃ ᐋᖅᑭᒃᑕᐅᓯᒪᔪᓂᒃ ᐊᒻᒪ ᐱᕙᓪᓕᐊᑎᑕᐅᔪᓂᒃ ᐊᓯᖏᓐᓄᑦ 

ᐊᕕᒃᑐᖅᓯᒪᓂᐅᔪᓄᑦ, ᐱᓗᐊᖅᑐᒥᒃ ᑖᒃᑯᐊ ᐊᓯᖏᒃ ᒪᕐᕈᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔫᒃ, 

ᑐᑭᒧᐊᒍᑎᒃᓴᖅᓯᐅᕐᓗᓂ ᐱᔾᔪᑎᒋᓗᒋᑦ ᓴᖅᑭᑎᑦᓯᒋᐊᖃᕐᓂᖅ ᐃᖕᒥᒃᑰᖓᔪᓂᒃ ᐱᖁᔭᒃᓴᓂᒃ 

ᐱᓕᕆᐊᖃᖅᑐᓂᒃ ᑲᓐᖑᓇᕆᐊᖃᕐᓂᖏᓐᓂᒃ ᐋᓐᓂᐊᕈᑕᐅᔪᑦ ᑎᑎᕋᖅᓯᒪᔾᔪᑎᖏᑦ.  ᑕᒪᑐᒪ ᖄᖓᒍᑦ, ᑖᒃᑯᐊ 

ᓄᓇᕗᑦ ᒐᕙᒪᖏᑦ ᕿᒥᕐᕈᓂᐊᖅᑐᑦ ᐃᓚᐅᓗᑎᒃ ᓇᐅᑦᓯᖅᑑᑏᑦ ᑖᒃᑯᓇᓂ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᕐᓄᑦ ᐅᖃᐅᓯᖃᕈᑕᐅᒐᔭᖅᑐᑦ ᑲᒥᓯᓇᐅᑉ ᐃᓱᒫᓘᑎᐊᓄᑦ 

ᐃᖕᒥᒃᑯᑦ ᐱᖁᔭᖃᕆᐊᖃᓐᖏᓪᓗᓂ ᓴᐳᒻᒥᔭᐅᔾᔪᑎᒃᓴᓄᑦ ᐊᓐᓂᐊᕈᑕᐅᔪᑦ ᑎᑎᕋᖅᓯᒪᔭᐅᔾᔪᑎᖏᓐᓄᑦ.  

ᑕᐃᒪᓐᓇ ᐱᖁᔭᖅ ᓴᐳᔾᔨᓯᒪᐃᓐᓇᕐᓂᐊᖅᑐᖅ ᐃᓄᖕᓅᖓᔪᓂᒃ ᐋᓐᓂᐊᖅᑐᓕᕆᔾᔪᑕᐅᔪᑦ ᐃᓄᖕᓄᑦ ᓄᓇᕗᒥ 

ᑐᑭᓯᒋᐊᕈᑎᒃᓴᑦ ᐃᓚᖃᕐᓗᑎᒃ ᓈᒪᔪᓂᒃ ᐱᓕᕆᔾᔪᑎᒃᓴᓂᒃ ᐊᒻᒪ ᐃᑲᔪᖅᓱᐃᔪᓂᒃ ᐊᑐᐊᒐᕐᓂᒃ.  ᑖᒃᑯᐊ 

ᓄᓇᕗᑦ ᒐᕙᒪᖏᑦ ᑐᑭᓯᒋᐊᕈᑎᒃᓴᖃᒃᑲᓐᓂᕐᓂᐊᖅᑐᑦ ᑕᒪᓐᓇ ᐱᓪᓗᒍ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᓂ 

ᐅᓂᒃᑳᓂ ᐱᓪᓗᒋᑦ ᐊᐅᓚᑕᐅᓂᖏᑦ ᑖᒃᑯᐊ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᒻᒥᔭᐅᔾᔪᑏᑦ ᐱᖁᔭᑦ.” 

ᒫᔾᔨ 5, 2012, ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ 2010-2011 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᓪᓗᒋᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈ ᓇᕐᓂᕐᒧᓪᓗ ᑲᒥᓯᓇᐅᑉ, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ: 

 

“…ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᐱᓪᓗᒋᑦ ᐊᐅᓚᑕᐅᓂᖏᑦ ᑖᒃᑯᐊ 

ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᑦ   ᓵᑕᒃᓴᐅᔪᑦ 

ᐱᕙᓪᓕᐊᑎᑦᓯᓂᖏᓐᓄᑦ ᐅᓪᓗᒥᒧᑦ ᐅᖃᐅᓯᐅᑎᓪᓗᒍ ᑕᒪᓐᓇ ᐋᓐᓂᐊᖅᑐᓕᕆᓂᕐᒨᖓᔪᑦ−ᐃᓄᖕᓅᖅᑐᓄᑦ 

ᐱᖁᔭᑦ, ᐊᐅᓚᑕᐅᓂᖏᑦ ᐊᒻᒪ ᓇᐅᑦᓯᖅᑐᖅᑕᐅᒋᐊᖃᕐᓂᖏᑦ ᖃᕆᓴᐅᔭᒃᑯᑦ ᐋᓐᓂᐊᕆᔭᐅᔪᓂᒃ 

ᑎᑎᕋᖅᓯᒪᕖᑦ ᐊᒻᒪ ᑐᑭᓯᒋᐊᕈᑎᒃᓴᓂᒃ ᐊᒥᖅᑳᕈᑎᖃᕐᓂᖏᑦ ᐱᓕᕆᕕᖏᑦ ᓄᓇᕗᑦ ᒐᕙᒪᖏᑦᑕ ᑖᒃᑯᐊ 

ᑎᒍᒥᐊᖅᑎᐅᔪᑦ ᑎᑎᕋᖅᓯᒪᔪᖁᑕᐅᔪᓂᒃ, ᐃᓚᐅᓪᓗᑎᒃ ᐱᓕᕆᕕᐊᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 

ᐃᓄᓕᕆᔨᒃᑯᑦ ᐊᒻᒪ ᐱᓕᕆᕕᐊᑦ ᒪᓕᒐᓕᕆᔨᒃᑯᑦ….” 

 

2011-2012 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ, ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓴᕐᓂᕐᒧᓪᓗ ᑲᒥᓯᓇᐅᑉ 

ᐅᖃᖅᓯᒪᔪᑦ ᑖᒃᑯᐊ: 

 

“ᐱᑕᖃᕐᒪᑦ, ᑭᓯᐊᓂ ᓱᓕ ᐅᖃᐅᓯᐅᒋᐊᓖᑦ ᐊᔾᔨᐅᖏᑦᑐᒃᑰᖃᑦᑕᖅᑐᑦ ᐃᓄᖕᓅᖓᔪᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ.” 

 

ᒐᕙᒪᒃᑯᑦ ᑭᐅᔾᔪᑎᖓᑦ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ 2011-2012 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᒫᔾᔨ 13, 2013.  ᐅᖃᖅᓯᒪᔪᑦ ᑖᒃᑯᐊ: 

 

“ᐅᖃᐅᑕᐅᓯᒪᖕᒪᑕ ᐊᕐᕌᒎᓯᒪᔪᓂ, ᑖᒃᑯᐊ ᓄᓇᕗᑦ ᒐᕙᒪᖏᑦ ᐋᖅᑭᒃᓱᖅᓯᒪᔪᒻᒪᕆᖕᓂᑦ ᑐᑭᒧᐊᒍᑎᒃᓴᖃᖅᑐᑦ 

ᖃᓄᖅ ᑲᒪᒋᔭᐅᒋᐊᖃᕐᓂᖏᓐᓂᒃ ᐃᓄᖕᓅᖓᔪᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ ᑎᑎᕋᖅᓯᒪᔾᔪᑏᑦ 

ᖃᕆᓴᐅᔭᒃᑯᑦ.  ᑕᒪᒃᑯᐊ ᑐᑭᒧᐊᒍᑏᑦ, ᐃᓚᖃᖅᑐᑎᒃ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᑦ , ᐱᑕᖃᕈᑕᐅᔪᑦ ᓴᓐᖏᔪᓂᒃ ᐱᖁᔭᕐᓂᒃ ᐊᒻᒪ 

ᒪᓕᒐᖃᖅᑎᑕᐅᑦᑎᐊᖅᑐᑎᒃ ᐊᐅᓚᑕᐅᓂᖏᑦ ᓴᐳᔾᔭᐅᓯᒪᔾᔪᑎᑦ ᐃᓄᖕᓅᖓᔪᓂᒃ 

ᐊᓐᓂᐊᖅᑐᓕᕆᔭᐅᓂᖏᓐᓄᑦ ᑎᑎᖅᑲᖁᑏᑦ ᑐᑭᓯᒋᐊᕈᑎᒃᓴᑦ.  ᒪᓐᓇᐅᔪᖅ, ᐸᕐᓇᐃᓯᒪᔪᖃᓐᖏᑦᑐᖅ 

ᓴᖅᑭᑎᑦᓯᔾᔪᑎᒃᓴᓂᒃ ᐋᓐᓂᐊᖅᑐᓕᕆᓂᕐᒧᑦ-ᐃᓄᖕᓅᖓᔪᑦ ᑲᓐᖑᓇᕆᐊᖃᕐᓂᖏᓐᓄᑦ ᐱᖁᔭᑦ ᓄᓇᕗᒥ.” 

 

ᑕᒪᓐᓇ ᐅᖃᐅᓯᐅᓂᖓ ᐋᓐᓂᐊᖅᑐᓕᕆᓂᖅ-ᐃᓄᖕᒨᖓᔪᑦ ᑲᓐᖑᓇᖅᑑᒋᐊᓖᑦ ᐱᖁᔭᖓᑦ ᐅᖃᐅᓯᐅᑦᓯᐊᓚᐅᖅᑐᖅ  

ᑕᒪᒃᑮᖕᓄᑦ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓴᕐᓂᕐᒧᓪᓗ ᑲᒥᓯᓇᐅᑉ ᐊᒻᒪ ᓄᓇᕗᑦ ᒐᕙᒪᖏᑦᑕ 

ᐅᖃᓕᒪᒋᐊᖅᓯᒪᑎᓪᓗᒋᑦ ᑲᑎᒪᔨᕋᓛᓄᑦ ᐊᐃᐳᕈ 18, 2013, ᓈᓚᒃᑎᑦᓯᓂᖃᖅᑎᓪᓗᒋᑦ.  ᐅᖃᐅᔪᑦ ᓄᓇᕗᑦ 

ᒐᕙᒪᖏᑦᑕ ᐅᖃᕆᐊᖅᑐᖅᑎᓯᒪᔭᖓᓂᒃ ᐅᖃᓚᐅᖅᑐᖅ ᑖᒃᑯᐊ: 

 

“ᐱᔭᕆᐊᑐᓂᖓ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᔾᔪᑎᕗᑦ, ᐅᖃᑦᓯᐊᖅᑲᐅᒐᕕᑦ ᒪᑐᐃᖅᓯᔾᔪᑎᖕᓂ, ᐊᒥᓱᓂ 

ᐊᕕᒃᑐᖅᓯᒪᓂᐅᔪᓂ, ᐱᖁᔭᖃᖁᔨᓕᖅᑐᑦ ᐃᖕᒥᒃᑰᖅᑐᓂᒃ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᖏᓐᓂᒃ ᐊᒻᒪ ᑕᒪᓐᓇ ᐱᔾᔪᑎᖃᓗᐊᖅᑐᖅ ᐊᖏᔫᓂᖓᓂᒃ 

ᐊᒻᒪ ᐊᑐᖅᑕᐅᒻᒪᕆᖃᑦᑕᕐᓂᖏᓐᓄᑦ ᖃᕆᓴᐅᔭᒃᑯᑦ ᑐᑭᓯᒋᐊᕈᑎᒃᓴᑦ ᑕᐃᒪᓐᓇ ᑐᑭᓯᒋᐊᕈᑎᖃᕆᐊᖃᕐᓗᓂ.  

ᐱᑕᖃᕆᐊᖃᕐᓂᖏᑦ ᐊᔾᔨᒌᓐᖏᑦᑐᑦ ᐋᓐᓂᐊᖅᑐᓕᕆᔩᑦ ᐃᓗᐊᖅᓴᐃᔩᑦ ᐊᑐᕆᐊᖃᖅᐸᒃᑕᖏᑦ 

ᐋᓐᓂᐊᖅᑐᓕᕆᔭᐅᔾᔪᑎᑎᑦ ᓇᓕᒧᒌᓕᖅᑎᑕᐅᒋᐊᓖᑦ ᑐᑭᓯᒋᐊᕈᑎᒃᓴᐅᔪᑦ ᐃᓕᖕᓅᖓᔪᑦ 

ᑲᓐᖑᓇᖅᑐᒃᑰᖁᓪᓗᒋᑦ.  ᑕᐃᒪᐃᒻᒪᑦ, ᐅᓄᖅᓯᕙᓪᓕᐊᓪᓗᑎᒃ ᐊᓯᖏᑦ ᐊᕕᒃᑐᖅᓯᒪᓂᐅᔪᑦ ᕿᓂᓕᖅᑐᑦ 

ᐊᓯᐊᒎᕈᑎᒃᓴᓂᒃ ᐋᓐᓂᐊᖅᑐᓕᕆᔾᔪᑕᐅᔪᑦ ᑎᑎᕋᖅᑕᐅᓯᒪᔾᔪᑎᖏᓐᓂᒃ ᐊᒻᒪ ᐊᑐᐃᓐᓇᕆᐊᖄᓗᓐᖏᓪᓗᓂ  

ᑖᒃᑯᓂᖓ ᑐᑭᓯᒋᐊᕈᑎᒃᓴᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓴᕐᓂᕐᒧᓪᓗ ᓴᐳᒻᒥᔭᐅᔾᔪᑏᑦ ᐱᖁᔭᕐᓂᒃ. 

ᖃᐅᔨᒪᔭᒃᑯᓪᓕ, ᑕᒪᓐᓇ ᐅᖃᐅᓯᐅᕙᓪᓕᐊᓕᖅᑐᖅ ᑭᓯᐊᓂ ᑎᑭᒍᑕᐅᓯᒪᓐᖏᑦᑐᖅ ᑎᑎᕋᖅᑕᐅᓂᒃᓴᖏᓐᓄᑦ 

ᐱᖁᔭᒃᓴᑦ ᐅᕙᑦᑎᓐᓅᖅᓯᒪᔪᑦ.  ᖃᐅᔨᒪᔪᖓ ᑭᓯᐊᓂ ᐃᓱᒪᒃᓴᖅᓯᐅᕈᑕᐅᕙᓪᓕᐊᔪᖅ ᖃᓄᖅ ᐊᓯᐊᖏᑦ 



 

17 

ᐊᕕᒃᑐᖅᓯᒪᓂᐅᔪᑦ ᑲᒪᓂᖃᕐᒪᖔᑕ ᐊᒻᒪ ᐋᖅᑭᐅᒪᑎᑦᓯᖕᒪᖔᑕ ᑐᑭᓯᒋᐊᕈᑎᖃᕆᐊᖃᕐᓂᖏᓐᓂᒃ 

ᐃᓗᐊᖅᓴᐃᔩᑦ ᓄᓇᓕᖕᓂ ᐊᒻᒪ ᐊᑐᓃᖅᑐᑦ ᐃᓄᐃᑦ ᐋᓐᓂᐊᖅᑐᑦ.” 

 

ᑖᒃᑯᐊ  2011-2012  ᐊᕐᕌᒍᑕᒫᖅᓯᐅᑏᑦ ᐅᓂᒃᑲᖏᑦ ᐱᓪᓗᒋᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᑲᒥᓯᓇᐅᑉ ᓴᖅᑭᑎᓚᐅᖅᑕᖏᑦ ᖃᑦᓯᑲᓪᓚᐃᑦ ᐃᓱᒫᓘᑎᖏᑦ ᐱᔾᔪᑎᒋᓪᓗᒋᑦ ᐱᓕᕆᕕᐊᑕ ᐋᓐᓂᐊᖅᑐᓕᕆᔨᒃᑯᑦ 

ᓄᑕᖅᑲᕗᑦ ᐋᓐᓂᐊᖅᑐᓕᕆᔭᐅᔾᔪᑎᖏᑦ.  ᐅᓂᒃᑳᖏᓐᓂ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᑲᒥᓯᓇᐅᑉ ᐅᖃᖅᓯᒪᓚᐅᖅᑐᖅ ᐃᒪᓐᓇ: 

 

“ᑐᑭᓯᐅᒪᑦᓯᐊᖅᑐᖓ ᐊᒻᒪ ᐸᑦᑕᖅᑐᖅᐸᒃᑲ ᑐᕌᒐᖏᑦ ᑖᑦᓱᒪ ᐱᓕᕆᐊᖑᑲᐃᓐᓇᖅᑑᑉ ᐊᒻᒪ ᑐᑭᓯᐅᒪᓪᓗᖓ 

ᑲᑎᖅᓱᖅᑕᐅᒋᐊᖃᕐᓂᖏᓐᓂᒃ ᑐᑭᓯᒋᐊᕈᑎᒃᓴᐅᒋᐊᓖᑦ ᖃᓄᐃᓐᖏᑦᓯᐊᕐᓂᖅᓴᓂᒃ ᓱᕈᓯᖃᕈᑎᒃᓴᑦ ᓄᓇᕗᒥ.  

ᖁᐊᖅᓵᓚᐅᖅᑐᖓ ᑭᓯᐊᓂ, ᑖᓐᓇ ᐱᓕᕆᐊᖑᔪᖅ ᐃᑲᔫᑕᐅᒐᓱᐊᖅᑐᖅ ᐸᒡᕕᓴᐃᑐᐃᓐᓇᕆᐊᖃᕐᓂᖓᓂᒃ 

ᐃᓄᖕᓄᑦ ᐊᑐᓃᖅᑐᓄᑦ ᐃᖕᒥᓂᖅᓱᕈᓐᓇᐅᑎᓂᒃ, ᐃᓚᐅᑎᑕᐅᓯᒪᓐᖏᒻᒪᑦ ᐊᓪᓚᒡᕕᒐ ᑕᒪᓐᓇ 

ᐅᖃᐅᓯᐅᕙᓪᓕᐊᑎᓪᓗᒍ ᐃᖕᒥᓂᖅᓱᕈᓐᓇᕐᓂᕐᒨᖓᔪᑦ.” 

 

ᒐᕙᒪᒃᑯᑦ ᑭᐅᔾᔪᑎᖏᑦ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ 2011-2012 

ᐊᕐᕌᒍᑕᒫᖅᓯᐅᑎᖏᓐᓄᑦ ᐅᓂᒃᑳᓄᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᒫᔾᔨ 13, 2013.  ᐅᖃᖅᓯᒪᔪᑦ ᑖᒃᑯᐊ: 

 

“ᐱᓕᕆᕕᐊᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᐊᖃᖅᓯᒪᖕᒥᔪᑦ ᐃᖕᒥᓂᖅᓱᕈᓐᓇᕐᓂᕐᒧᑦ 

ᐊᒃᑑᑕᐅᒐᔭᖅᑐᓂᒃ.  ᑖᒃᑯᐊ ᐊᒃᑑᑕᐅᔪᓐᓇᖅᑐᑦ ᐱᐊᓂᒃᑕᐅᓂᐊᓕᖅᑐᑦ ᒫᓐᓇᒫᖅ, ᑖᓐᓇ  

ᐱᓕᕆᕕᐅᔪᖅ ᓇᒃᓯᐅᔾᔨᓂᐊᖅᑐᖅ ᑖᒃᑯᓂᖓ ᐃᖕᒥᓂᖅᓱᕈᓐᓇᕐᓂᕐᒧᑦ  ᐊᒃᑑᑕᐅᒐᔭᖅᑐᑦ ᑖᑦᓱᒧᖓ  

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᒧᑦ ᕿᒥᕐᕈᓂᐊᕐᒪᒍ ᐊᒻᒪ 

ᐅᖃᐅᓯᖃᕐᕕᒋᓗᓂᐅᒃ.” 

 

ᐊᐃᐳᕈ 18, 2013, ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ 

ᓇᓗᓇᐃᖅᓯᓚᐅᖅᑐᖅ ᑐᓂᔭᐅᕋᑖᓚᐅᕐᓂᕐᒥᓂᒃ ᐃᖕᒥᓂᖅᓱᕈᓐᓇᕐᓂᕐᒧᑦ ᐊᒃᑑᑕᐅᔪᓐᓇᖅᑐᓂᒃ ᐃᓪᓗᒍ ᑖᓐᓇ 

ᓄᑕᖅᑲᕗᑦ ᐋᓐᓂᐊᖅᑐᓕᕆᔭᐅᔾᔪᑎᖏᑦ ᐊᒻᒪ ᑲᑎᒪᖃᑎᖃᓛᕐᓂᕋᖅᑐᑎᒃ ᐊᖓᔪᖅᑲᐅᑎᖏᓐᓂᒃ ᐱᓕᕆᕕᐊᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᓐᓇ ᐅᖃᐅᓯᕆᓂᐊᕐᓗᒍ ᐱᒋᐊᖅᑎᑕᐅᔪᖅ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #7: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ ᐱᓪᓗᒋᑦ 

ᐊᐅᓚᑕᐅᓂᖏᑦ ᑖᒃᑯᐊ ᐊᑐᕈᓐᓴᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ 

ᐱᖁᔭᑦ ᓵᑕᒃᓴᐅᖁᓪᓗᒋᑦ ᐱᕙᓪᓕᐊᑎᑦᓯᓂᖏᓐᓄᑦ ᐅᓪᓗᒥᒧᑦ, ᐅᖃᐅᓯᐅᑎᓪᓗᒋᑦ ᐅᖃᐅᓯᒃᓴᑦ ᐱᓪᓗᒍ 

ᐋᓐᓂᐊᖅᑐᓕᕆᓂᖅ−ᐃᖕᒥᓂᖅᓱᕈᓐᓇᕐᓂᕐᒧᑦ ᐱᖁᔭᑦ ᐊᒻᒪ ᐊᐅᓚᑕᐅᓂᖏᑦ ᐊᒻᒪ ᓇᐅᑦᓯᖅᑐᖅᑕᐅᒋᐊᖃᕐᓂᖏᑦ 

ᖃᕆᓴᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᕕᐅᔪᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᑭᐅᓪᓗᑎᒃ ᑖᑦᓱᒥᖓ ᐅᓂᒃᑳᒧᑦ 

ᓇᓗᓇᐃᖅᓯᒪᑦᓯᐊᖅᑐᓂᒃ ᓇᓪᓕᐊᒃ ᐋᓐᓂᐊᕐᕕᒃ ᑐᓴᐅᒪᑎᑕᐅᖕᒪᖔᑕ ᐃᓚᐅᖃᑕᐅᓂᖏᓐᓂᒃ ᑕᒡᕗᖓ ᓄᑕᖅᑲᕗᑦ 

ᐋᓐᓂᐊᖅᑐᓕᕆᔭᐅᓂᖏᓐᓄᑦ ᑐᑭᓯᒋᐊᕈᑎᒃᓴᓄᑦ ᐊᒻᒪ ᐃᖕᒥᓂᖅᓱᕈᓐᓇᕐᓂᕐᒧᑦ ᐱᔪᓐᓇᐅᑎᖏᑦ ᐊᑖᒍᑦ 

ᐊᕕᒃᑐᖅᓯᒪᓂᐅᔫᑉ ᐱᖁᔭᖏᑎᒍᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖ ᓐᓇ ᐱᓕᕆᕕᐊᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖕᒥᓂᖅᓱᕈᓐᓇᕐᓂᕐᒧᑦ 

ᐊᒃᑑᑕᐅᔪᓐᓇᖅᑐᑦ ᕿᒥᕐᕈᔭᐅᓂᖏᑦ ᐱᔾᔪᑎᖃᖅᑐᑦ ᓄᑕᖅᑲᕗᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ ᑐᑭᓯᒋᐊᕈᑎᒃᓴᑦ 

ᓴᖅᑭᑎᑕᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ ᐊᔪᕐᓇᕈᓐᓃᑐᐊᖅᐸᑦ. 

ᐱᔾᔪᑕᐅᔪᖅ: ᒪᓕᒐᖅ ᑐᑭᓯᒋᐊᕈᑎᒃᓴᖏᑦ ᒪᓕᒐᓕᐅᖅᑏᑦ ᒪᓕᒃᑐᒍ ᑎᑎᕋᖅᓯᒪᓂᐊ 48(v) ᑖᒃᑯᓇᓂ 

ᐊᑐᕈᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ, ᐃᖕᒥᓂᖅᓱᕈᓐᓇᕐᓂᕐᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ. 

 

ᐅᐃᒍᐊ 48(v) ᑐᑭᓯᒋᐊᕈᑎᒃᓴᓂᒃ, ᐃᖕᒥᓂᖅᓱᕈᓐᓇᕐᓂᕐᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ ᐱᑕᖃᖅᑎᑦᓯᔪᖅ ᑖᒃᑯᐊ:  

 

“ᑎᒥᐅᔪᖅ ᓴᖅᑭᑎᑦᓯᔪᓐᓇᖅᑐᖅ ᐃᓄᖕᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᒪᓕᒐᓕᐅᖅᑎᒧᑦ ᑐᒃᓯᕋᖅᓯᒪᔪᒧᑦ ᐊᑐᓂ 

ᑖᒃᑯᐊ ᑐᑭᓯᒋᐊᕈᑎᒃᓴᑦ ᐱᔾᔪᑎᖃᖅᐸᑕ ᐃᑲᔫᑎᓂᐊᕐᓗᑎᒃ ᐋᖅᑭᒋᐊᕈᑕᐅᓂᖏᓐᓄᑦ 

ᐊᑲᐅᓐᓂᖏᓕᐅᕈᑕᐅᔪᑦ.” 

 

ᐊᕐᕌᒍᐊᓂ  2005,  ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᐃᑲᔪᕐᓗᓂ 

ᐱᕙᓪᓕᐊᑎᑕᐅᓂᖓᓄᑦ ᑕᑕᑎᕆᐊᓖᑦ ᐊᑐᖅᑕᐅᔪᒃᓴᑦ ᑕᖅᑲᒃᑯᓄᖓ ᐊᖏᕈᑎᖃᕈᒪᔪᓄᑦ ᐃᖕᒥᓅᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ ᑐᓂᔭᐅᓂᐊᕐᓗᑎᒃ ᒪᓕᒐᓕᐅᖅᑎᒧᑦ ᐊᑖᒍᑦ ᑖᑦᓱᒪ ᐱᖁᔭᐅᑉ. 

 

ᑭᓯᐊᓂ, ᖃᓄᑎᒋ ᒐᕙᒪᒃᑯᑦ ᒪᓕᖕᒪᖔᑕ ᑖᑦᓱᒥᖓ ᒪᓕᒐᕐᒥᒃ ᓇᓗᓇᐃᖅᓯᒪᑦᓯᐊᖏᑦᑐᖅ, ᐱᓗᐊᖅᑐᒥᒃ 

ᐱᔾᔪᑎᖃᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ ᐊᒻᒪ ᐅᖃᓕᒪᔪᓐᓇᕐᓂᖏᑦ ᐱᓕᕆᕕᐅᔫᑉ 

ᐃᖅᑲᓇᐃᔭᖅᑎᖏᑦ ᐊᒻᒪ ᐊᓯᖏᑦ ᓯᓚᑖᓃᑦᑐᑦ ᐅᖃᓕᒪᖃᑎᖃᕈᒪᔪᑦ ᒪᓕᒐᓕᐅᖅᑎᓂᒃ. 

 

ᑲᑎᒪᔨᖏᑦ ᑲᑎᒪᔨᕋᓛᑦ ᐃᓕᑕᖅᓯᓯᒪᑦᓯᐊᕋᓗᐊᖅᑎᓪᓗᒋᑦ ᓴᐳᔾᔭᐅᓯᒪᒋᐊᖃᕐᓂᖏᓐᓂᒃ ᐃᖕᒥᓂᖅᓱᕈᓐᓇᕐᓂᕐᒧᑦ 

ᐱᔪ ᓐᓇᐅᑎᖏᑦ ᓄᓇᕗᒥᐅᑦ, ᐱᒻᒪᕆᐅᒋᕗᖅ ᑖᒃᑯᐊ ᒐᕙᒪᒃᑯᑦ ᐃᒃᐱᒍᓱᑦᓯᐊᕆᐊᖃᕐᓂᖏᑦ ᐊᑐᕈᒪᔭᖏᓐᓂᒃ 

ᓂᕈᐊᖅᑕᐅᓯᒪᕕᐅᔪᑦ ᑐᑭᓯᒋᐊᕈᑎᒃᓴᖃᖅᑎᑦᑎᔪᑦ ᐊᖏᕈᑎᒋᓪᓗᒋᑦ ᐃᖕᒥᓅᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑕᐅᔪᑦ 

ᓂᕈᐊᖅᑕᐅᓯᒪᔪᒧᑦ ᑲᑎᒪᔨᒧᑦ ᐊᑖᒍᑦ ᑖᑦᓱᒪ ᒪᓕᒐᐅᑉ.  ᑲᑎᒪᔩᑦ ᑲᑎᒪᔨᕋᓛᓂ ᐃᓕᑕᖅᓯᓯᒪᔪᑦ ᒪᓕᒡᓗᒋᑦ 

ᖃᓄᐃᓐᓂᐅᔪᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᑐᒃᓯᕋᐅᑕᐅᔪᑦ ᐊᒃᑐᐃᔪᓐᓇᕐᓂᖏᓐᓂᒃ ᐃᖕᒥᒃᑰᖅᑐᑦ ᐱᔪᓐᓇᐅᑎᖏᓐᓂᒃ 

ᓯᓚᑖᓂᒥᐅᓄᑦ ᐅᕝᕙᓘᓐᓃ ᐅᑭᐅᑭᓗᐊᖅᑐᑦ, ᒐᕙᒪᒃᑯᑦ ᓯᕗᓪᓕᐅᑎᓯᒪᒋᐊᖃᖅᑕᖓᑦ ᓴᐳᔾᔨᓯᒪᓂᖅ 

ᐱᔪᓐᓇᐅᑎᖏᓐᓂᒃ ᐃᖕᒥᓂᖅᓱᕈᓐᓇᕐᓂᕐᒧᑦ ᐊᑐᓃᖅᑐᑦ ᐃᓄᐃᑦ. 

 

ᐊᒃᑑᕝᕙ  29, 2010, ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ 2009-2010 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᑐᑭᓯᒋᐊᕈᑎᖃᕈᓐᓴᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ 

ᒐᕙᒪᖏᑦ, ᐱᓕᕆᖃᑎᖃᕐᓗᑎᒃ ᑐᑭᓯᒋᐊᕈᑎᖃᕈᓐᓴᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᒥᒃ, ᐋᖅᑭᒃᓱᐃᖁᓪᓗᖏᑦ 

ᐊᐅᓚᓂᕐᒧᑦ ᑐᑭᒧᐊᒍᑎᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᑎᒥᐅᔪᓄᑦ ᐱᔾᔪᑎᒋᓪᓗᒋᑦ ᓴᖅᑭᑎᑕᐅᓂᖏᑦ ᑐᑭᓯᒋᐊᕈᑎᒃᓴᑦ 

ᒪᓕᒡᓗᒍ ᐅᐃᒍᐊ 48(v) ᑖᒃᑯᓇᓂ ᑐᑭᓯᒋᐊᕈᑎᖃᕈᓐᓴᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑕᐳᔾᔭᐅᓯᒪᔾᔪᑏᑦ ᐱᖁᔭᑦ.  

 

ᒐᕙᒪᒃᑯᑦ ᑭᐅᔾᔪᑎᖓᑦ ᑖᒃᑯᓄᖓ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᐅᖃᖅᓯᒪᔪᑦ ᑖᒃᑯᐊ: 

 

“ᐋᔩᖃᑎᒋᔭᐅᓂᐊᖅᑐᑦ ᐊᓯᖏᑦ ᑲᓇᑕᒥ ᐊᕕᒃᑐᖅᓯᒪᓂᐅᔪᑦ ᕿᒥᕐᕈᔾᔪᑎᒋᓗᒋᑦ ᐃᓕᖅᑯᓯᐅᕙᒃᑐᓂᒃ 

ᐊᓯᖏᓐᓄᑦ ᑕᖅᑲᒃᑯᓄᖓᖓᔪᓂᒃ ᑎᒥᐅᔪᓂᒃ.  ᐃᓚᖏᑦ ᑐᑭᓯᒋᐊᕈᑎᒃᓴᑦ ᐅᖃᐅᓯᐅᔪᓐᓇᖅᑐᑦ ᐊᒻᒪ 

ᐊᑐᖅᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒥ ᐱᑕᖃᔾᔮᖏᑦᑐᑦ ᑕᒡᕙᓂᑦᓴᐃᓐᓇᖅ ᓴᐳᔾᔭᐅᓯᒪᔾᔪᑎᓂ ᓯᓚᑖᓃᑦᑐᑦ 

ᒪᓕᒐᓕᐅᕐᕕᐅᑉ.  ᐆᒃᑑᑎᒋᓗᒍ, ᐊᑎᖓ ᐅᕝᕙᓘᓐᓃᑦ ᖃᓄᐃᓐᓂᖓ ᐊᑐᓃᖅᑐᑦ ᐃᓄᐃᑦ ᐅᖃᓯᐅᔪᓐᓇᖅᑐᑦ 

ᐊᒻᒪ ᑭᓯᐊᓂ ᑕᐃᒫᑦᓴᐃᓐᓇᖅ ᓴᐳᔾᔭᐅᓯᒪᔾᔪᑎᖃᕋᔭᓐᖏᑦᑐᑦ ᒪᓕᒐᑎᒍᑦ ᑕᐃᒫᑦᓴᐃᓐᓇᐅᒐᓗᐊᖅᐸᑦ 

ᓯᓚᑖᓃᑦᑐᑦ ᒪᓕᒐᓕᐅᕐᕕᐅᑉ.  ᐊᖏᖃᑎᒌᒃᑐᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᓇᐅᑦᓯᖅᑐᖅᑕᐅᒪᒋᐊᖃᕐᓂᖏᑦ 

ᐃᓕᖅᑯᓯᐅᔪᑦ ᐊᒻᒪ ᐊᖏᖃᑎᒌᒍᑏᑦ ᐋᖅᑭᒃᑕᐅᓗᑎᒃ, ᐋᖅᑭᒃᓯᔾᔪᑕᐅᓂᐊᕐᒪᑕ ᖃᓄᖅ ᐊᖏᑎᒋᓂᖏᓐᓂᒃ 

ᓴᐳᔾᔭᐅᓯᒪᕕᐅᔪᑦ ᐃᓄᖕᓅᖓᔪᑦ ᑐᑭᓯᒋᐊᕈᑎᒃᓴᑦ ᑕᐃᒪᓐᓇᐃᑦᑐᖃᕐᓂᖅᐸᑦ, ᐃᑲᔪᕈᓐᓇᖅᑎᑦᓯᖓᓗᐊᕐᓗᓂ 

ᒪᓕᒐᓕᐅᖅᑎᓂᒃ ᐃᑲᔪᖅᑕᐅᒋᐊᖃᖅᑐᓂᒃ ᓄᓇᕗᒥᐅᓂᒃ.” 

ᑖᒃᑯᐊ ᑲᑎᒪᔨᕋᓛᑦ ᐅᖃᐅᓯᖃᕆᐊᒃᑲᓐᓂᓚᐅᖅᑐᑦ ᐊᑐᓕᖁᔭᒥᓂᒃ ᒫᔾᔨ 5, 2012, ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ 

2010-2011 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ.  

ᑖᒃᑯᐊ ᒐᕙᒪᒃᑯᑦ ᑭᖑᓪᓕᖅᐹᖅ ᑭᐅᒍᑎᒋᓯᒪᔭᖓᑦ ᑲᑎᒪᔨᕋᓛᑦ ᐊᑐᓕᖁᓚᐅᖅᑕᖏᓐᓄᑦ ᐅᖃᖅᓯᒪᔪᖅ ᐃᒪᓐᓇ: 

 

 “ᑖᓐᓇ ᐱᓕᕆᕕᐊᑦ ᐊᐅᓚᑦᑎᔩᑦ (ᐊᒻᒪ ᒐᕙᒪᐅᖃᑎᒌᓕᕆᔩᑦ) ᑲᑎᖃᑎᖃᓚᐅᖅᑐᑦ 

ᑐᑭᓯᒋᐊᕈᑎᖃᕈᓐᓴᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᒥᒃ ᐅᖃᐅᓯᖃᖅᑐᑎᒃ ᐅᖃᐅᓯᒃᓴᐅᓂᖓᓂᒃ 

ᐊᑐᕈᓐᓇᕐᓂᖅ ᐃᓄᖕᓅᖓᔪᓂᒃ ᑎᑎᕋᖅᓯᒪᔪᓂᒃ ᒪᓕᒐᓕᐅᖅᑏᑦ ᐊᐱᕆᔭᐅᓯᒪᔪᑦ ᐃᑲᔪᖁᔭᐅᓪᓗᑎᒃ 

ᐃᓄᖕᓂᑦ ᐋᖅᑭᒃᓯᒐᓱᐊᖅᑎᓪᓗᒋᑦ ᐊᑲᐅᓐᖏᓕᐅᕈᑕᐅᔪᒥᒃ ᐃᓚᐅᑭᑎᓪᓗᒋᑦ ᓄᓇᕗᑦ ᒐᕙᒪᖏᑦ.  ᑕᒪᒃᑮᒃ 

ᐃᓚᐅᔪᑦ ᐃᓱᒪᓚᐅᖅᑐᑦ ᓴᖅᑭᑎᑦᓯᓂᖅ ᑕᐃᒪᓐᓇ ᐊᐅᓚᓂᕐᒧᑦ ᑐᑭᒧᐊᖑᑕᐅᔪᒃᓴᓂᒃ 

ᐃᓱᓕᑦᑕᕐᕕᖃᖅᑎᑦᓯᑐᐃᓐᓇᕆᐊᖃᕐᒪᑦ ᒫᓐᓇ ᐃᓕᖅᑯᓯᐅᕙᒃᑐᓂᒃ ᐋᖅᑭᒃᓯᒐᓱᐊᖅᑎᓪᓗᒋᑦ 

ᐃᓗᐊᓐᖏᔾᔪᑕᐅᔪᓂᒃ ᑕᒪᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ, ᐊᒻᒪ ᓄᓇᕗᒥᐅᓄᑦ.  ᑎᒍᓯᒐᓱᐊᕐᓂᖅ 

ᑎᑎᕋᖅᓯᒪᔪᓂᒃ ᐋᖅᑭᒍᑕᐅᖏᓐᓇᖅᐸᖏᑦᑐᖅ, ᑎᓕᐅᖅᐸᕗᑦ ᒪᓕᒍᓕᐅᖅᑏᑦ ᐃᑲᔪᖁᓪᓗᒋᑦ 

ᓂᕈᐊᖅᑕᐅᓯᒪᕕᖕᒥᓂᒃ ᐊᑐᖃᑦᑕᖁᓪᓗᒋᑦ ᐃᓕᖅᑯᓯᐅᒋᐊᓕᖕᓂᑦ ᐊᖅᑯᑕᐅᒋᐊᓕᖕᓂᑦ 

ᑐᑭᓯᒋᐊᕈᑎᒃᓴᓂᒐᓱᐊᖅᑎᓪᓗᒋᑦ ᐃᓄᖕᓅᖓᔪᓂᒃ.  ᓄᓇᕗᑦ ᒐᕙᒪᖏᑦ ᐃᓱᓕᑦᑕᕐᕕᓕᐅᕋᓱᐊᓐᖏᑦᑐᑦ 

ᐱᔪᓐᓇᕐᓂᖏᓐᓂᒃ ᐃᓄᐃᑦ ᑐᑭᓯᒋᐊᕈᑎᒃᓴᓂᒍᒪᔪᑦ ᐃᓄᖕᓅᖓᔪᓂᒃ, ᑭᓯᐊᓂ ᑐᑭᓯᐅᒪᓂᖃᓐᖏᓗᐊᖅᐸᖕᒪᑕ 

ᑭᓱᓂ ᐊᖏᕈᑎᖃᕐᒪᖔᕐᒥᒃ ᐊᑖᒍᑦ ᑎᑎᕋᖅᓯᒪᓂᐊᑕ 48(v) ᑐᑭᖓᒥᒃ ᐊᖅᓴ ᖃᓄᐃᑦᑐᑦ ᑐᑭᓯᒋᐊᕈᑎᒃᓴᑦ 

ᓴᖅᑭᑎᑕᐅᓂᖏᓐᓂᒃ ᒪᓕᒐᓕᐅᖅᑎᒧᑦ ᐊᖏᕈᑎᖃᓚᐅᖅᑎᓪᓗᒋᑦ.  ᑕᒪᒃᑯᐊ ᓄᓇᕗᒥᐅᑦ 

ᐃᖕᒥᓂᖅᓱᕈᓐᓇᕐᓂᖏᑦ ᐃᒃᐱᒋᔭᐅᑦᓯᐊᖁᒐᑦᑎᒍ ᐊᒻᒪ ᐃᓱᒫᓘᑕᐅᔪᑦ ᐱᕕᒃᓴᕆᑎᑕᐅᔪᓂᒃ 

ᐃᒃᐱᒍᓱᑦᓯᐊᕐᓗᑎᒃ ᑕᒪᒃᑮᖕᓂᑦ ᐃᓚᐅᔪᓂᒃ.” 

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #8: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᒥᑎᒍᑦ ᑕᒡᕗᖓ ᐅᓂᒃᑳᒧᑦ, 

ᐅᖃᐅᓯᖃᑦᓯᐊᖁᓪᓗᒋᑦ ᐅᓂᒃᑳᖅᓯᒪᑦᓯᐊᖅᑐᓂᒃ ᑐᑭᖃᖅᑎᑦᓯᓯᒪᓂᕐᒥᓂᒃ ᐅᐃᒍᐊᓄᑦ 48(v) ᑖᒃᑯᓇᓂ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ. 

 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᒥᑎᒍᑦ ᑖᒃᑯᓄᖓ ᐅᓂᒃᑳᓄᑦ, 

ᐅᖃᐅᓯᖃᕐᓗᑎᒃ ᐅᓂᒃᑲᖅᓯᒪᑦᓯᐊᕐᓗᒋᑦ, ᐃᓕᖅᑯᓯᐅᕙᒃᑐᑦ ᐃᓱᒪᒃᓴᑦᓯᐅᕈᑕᐅᓪᓗᑎᒃ ᓄᓇᕗᒥᐅᖅ ᑐᓂᓯᖕᒪᖔᑦ 

ᑐᓴᐅᒪᑦᓯᐊᕐᓗᓂ ᐊᖏᕈᑎᓂᒃ ᐱᔾᔪᑎᒋᓪᓗᒋᑦ ᐊᑐᖅᑕᐅᖃᑦᑕᕐᓂᖓ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᐅᑉ. 

ᐱᔾᔪᑕᐅᔪᖅ:   ᐱᔪᓐᓇᕐᓂᖓ ᑐᑭᓯᒋᐊᕈᑎᖃᕈᓐᓴᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ 

ᐊᔪᐃᓐᓇᕆᐊᕈᑎᖃᖅᐸᑦ ᓴᖑᑎᑦᓯᖓᓱᐊᕐᓂᕐᒧᑦ ᐃᓱᒪᓕᐅᕈᑎᖓᓂᒃ ᐊᖓᔪᖅᑳᖓᑦᑕ ᑎᒥᐅᔫᑉ 

ᐊᑖᒍᑦ ᐅᐃᒍᐊᑕ 36 ᑖᒃᑯᓇᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᔾᔭᐅᓯᒪᔾᔪᑏᑦ ᐱᖁᔭᑦ  ᑖᒃᑯᓄᖓ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ 

 

ᑎᑎᕋᖅᓯᒪᓂᐊ  37 ᑖᒃᑯᓇᓂ ᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ 

ᐱᑕᖃᖅᑎᑦᓯᔪᖅ ᐃᒪᓐᓇ: 

 

ᐊᔪᐃᓐᓇᕈᑎᖃᕐᓂᖅ ᓴᖑᑎᑦᓯᒐᓱᐊᕐᓗᓂ ᐃᓱᒪᓕᐅᕈᑎᖓᓂᒃ ᐊᖓᔪᖅᑳᕆᔭᐅᔫᑉ 

37. (1) ᑖᓐᓇ ᑐᒃᓯᕋᖅᑐᖅ ᐅᕝᕙᓘᓐᓃᑦ ᓯᓚᑖᓃᓐᖔᖅᑐᖅ ᐊᔪᐃᓐᓇᐅᑎᖃᕈᓐᓇᖅᑐᖅ ᓴᖑᑎᑦᓯᒐᓱᐊᕐᓗᓂ 

ᐃᓱᒪᓕᐅᕈᑕᐅᔪᒥᒃ ᐋᖅᑭᒃᑕᖓᓂᒃ ᐊᖓᔪᖅᑳᖓᑦᑕ ᑎᒥᐅᔫᑉ ᐊᑖᒍᑦ ᑎᑎᕋᖅᓯᒪᓂᐊᑕ 36 ᑕᒡᕗᖓ 

ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ. 

 

ᖃᐅᔨᒃᑲᐃᓂᖅ ᐊᔪᐃᓐᓇᕆᐊᕈᑎᖃᕐᓂᐊᕐᓗᓂ 

(2)  ᑖᓐᓇ ᑐᒃᓯᕋᖅᑐᖅ ᐅᕝᕙᓘᓐᓃᑦ ᓯᓚᑖᓃᓐᖔᖅᑐᖅ ᐊᔪᐃᓐᓇᐅᑎᖃᕈᓐᓇᖅᑐᖅ ᓴᖑᑎᑦᓯᒐᓱᐊᕐᓗᓂ 

ᐃᓱᒪᓕᐅᕈᑕᐅᔪᒥᒃ ᐋᖅᑭᒃᑕᖓᓂᒃ ᐊᖓᔪᖅᑳᖓᑦᑕ ᑎᒥᐅᔫᑉ ᐅᓪᓗᐃᑦ 30 ᐊᑐᖅᑎᓪᓗᒋᑦ ᑖᓐᓇ 

ᐊᔪᐃᓐᓇᕆᐊᕈᑎᖃᖅᑐᖅ ᑐᓂᔭᐅᓚᐅᖅᑎᓪᓗᒍ ᑎᑎᕋᖅᓯᒪᔪᓂᒃ ᖃᐅᔨᒃᑲᐅᑎᓂᒃ ᐃᓱᒪᓕᐅᕈᑕᐅᔪᒧᑦ. 

 

ᑎᑎᕋᖅᓯᒪᔪᑦ ᖃᐅᔨᒃᑲᐃᔾᔪᑏᑦ ᓯᓚᑖᓃᑦᑐᓄᑦ 

(3)  ᐊᖓᔪᖅᑳᖅ ᕿᐱᓘᑎᖃᖅᓯᒪᔪᖅ ᑐᑭᓯᕋᐅᑎᒥᒃ ᑎᒍᓯᒍᒪᔪᒥᒃ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐃᓚᖓᓂᒃ 

ᑎᑎᕋᖅᓯᒪᔪᓂᒃ, ᐊᔪᕐᓇᕈᓐᓃᑐᐊᖅᐸᑦ ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐅᑎᓂᒃ ᐊᔪᓐᓇᕆᐅᕈᑕᐅᔪᓂᒃ, 

ᑐᓂᓯᓂᐊᖅᐳᖅ ᑎᑎᕋᖅᓯᒪᔪᓂᒃ ᖃᐅᔨᒃᑲᐅᑎᓂᒃ ᓇᓪᓕᐊᑐᐃᓐᓇᕐᓄᑦ ᓯᓚᑖᓃᑦᑐᓄᑦ ᑐᔪᖅᑕᐅᓚᐅᖅᑐᒧᑦ 

ᑖᑦᓱᒪ ᐊᑖᒍᑦ 35(b). 

 

ᑎᑎᕋᖅᓯᒪᔪᑦ ᖃᐅᔨᒃᑲᐅᑏᑦ ᑐᒃᓯᕋᖅᑐᒧᑦ 

(4) ᐊᖓᔪᖅᑲᖑᔪᖅ ᐊᖏᕈᑎᖃᖅᓯᒪᔪᖅ ᑐᒃᓯᕋᐅᑎᒥᒃ ᑎᒍᓯᒍᒪᔪᒥᒃ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ 

ᐃᓚᖓᓂᒃ ᑎᑎᕋᖅᓯᒪᔪᑦ, ᐊᔪᕐᓇᕈᓐᓃᑐᐊᖅᐸᑦ ᐱᔭᐅᓚᐅᖅᑎᓪᓗᒍ ᖃᐅᔨᒃᑲᐃᔾᔪᑎ 

ᐊᔪᐃᓐᓇᕆᐊᕈᑎᖃᕐᓂᕐᒧᑦ, ᑐᓂᓯᓂᐊᖅᐳᖅ ᑎᑎᕋᖅᓯᒪᔪᓂᒃ ᖃᐅᔨᒃᑲᐅᑎᓂᒃ ᐊᔪᐃᓐᓇᕆᐊᕈᑎᖃᕐᓂᕐᒧᑦ 

ᑖᑦᓱᒧᖓ ᑐᒃᓯᕋᖅᓯᒪᔪᒧᑦ. 

 

ᐃᓚᐅᔪᑦ ᐊᔪᐃᓐᓇᕆᐊᕈᑎᖃᕐᓂᕐᒧᑦ 

(5) ᑖᓐᓇ ᑐᒃᓯᕋᖅᑐᖅ ᐅᕝᕙᓘᓐᓃᑦ ᓯᓚᑖᓃᓐᖔᖅᑐᑦ ᖃᐅᔨᒃᑲᖅᑕᐅᔪᖅ ᐊᔪᐃᓐᓇᕆᐊᕈᑎᖃᖅᑐᓂᒃ ᐊᑖᒍᑦ 

ᑖᑦᓱᒪ ᑎᑎᕋᖅᓯᒪᓂᐅᔫᑉ ᓴᖅᑭᑦᑐᓐᓇᖅᑐᖅ ᐃᓚᒋᔭᐅᓗᓂ ᐊᔪᐃᓐᓇᕆᐊᕐᓂᕐᒧᑦ. 

 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᐃᓚᐅᓐᖏᑦᑐᖅ 

(6) ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓴᕐᓂᕐᒧᓪᓗ ᑲᒥᓯᓇ ᐃᓚᐅᓂᖃᓐᖏᑦᑐᖅ 

ᐊᔪᐃᓐᓇᕆᐊᕈᑎᖃᕐᓂᕐᒧᑦ ᓴᖑᑎᑦᓯᒐᓱᐊᖅᑐᓄᑦ. 

 

ᐊᑐᖅᑎᓪᓗᒍ ᓄᕕᒻᐱᕆ  24, 2011, ᐅᖃᐅᓯᐅᔪᑦ ᑲᑎᒪᔨᕋᓛᓄᑦ, ᑕᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᐅᖃᓚᐅᖅᑐᖅ ᑖᒃᑯᐊ: 

 

“ … ᑕᒪᓐᓇ ᐱᔪᓐᓇᐅᑎᒋᔪᒪᔭᕋ, ᐃᖅᑲᖅᑐᐃᕕᖕᒨᖅᑎᑦᓯᒍᓐᓇᕐᓂᖅ ᐱᔾᔪᑎᒋᓪᓗᒍ ᐊᑐᓕᖁᔭᓕᐅᕈᒪ 

ᐃᓱᒪᒋᓗᒋᑦ ᒪᓕᖕᓂᖏᓐᓂᒃ ᐱᖁᔭᕐᓂᒃ ᐊᒻᒪ ᑕᐃᒪᓐᓇᐃᒍᓐᓇᖅᑎᑕᐅᓐᖏᑉᐸ, ᐆᒃᑑᑎᒃᓴᖅᑕᖃᖅᑐᖅ.  

ᐃᖅᑲᖅᑐᐃᕕᖕᒨᖅᑎᑦᓯᒐᔭᖅᑐᒃᓴᐅᖏᒃᑲᓗᐊᖅᑐᖓ ᐃᓱᒪᒋᔭᕋ ᐊᑐᖅᑕᐅᖏᑉᐸᑦ ᑭᓯᐊᓂ ᐃᓚᖓᑎᒍᑦ 

ᐊᒃᑐᐃᓂᖃᕈᓐᓇᕋᓗᐊᕐᒪᑦ, ᖃᐅᔨᒋᐊᖃᓗᐊᖅᑕᕗᑦ ᑐᑭᑖᖅᑎᑦᓯᓂᕆᓯᒪᔭᕋ ᑕᒻᒪᖏᒃᑲᓗᐊᕐᒪᖔᑦ 

ᐅᕝᕙᓘᓐᓃᑦ ᑎᒥᐅᔫᑉ ᑐᑭᑖᖅᑎᓯᒪᔭᖓ ᑕᒻᒪᖅᓯᒪᓐᖏᒃᑲᓗᐊᕐᒪᖔᑦ ᐊᒻᒪ ᐃᖅᑲᖅᑐᐃᕕᒃ ᑕᐃᒪᐃᒍᓐᓇᕐᒪᑦ.  

ᐄ, ᑕᒪᓐᓇ ᐊᓯᐊᒎᕈᓐᓇᕈᑎᒋᔪᒪᔭᕋ, ᐊᒥᓱᑦ ᑕᐃᒪᐃᑦᑑᖃᑎᒃᑲ ᐊᔪᓐᖏᑎᑕᐅᖕᒪᑕ ᐊᒻᒪ ᐊᑐᖅᑕᐅᕙᒃᑐᓂ 

ᐱᔾᔪᑎᖃᑦᓯᐊᖅᑐᓄᑦ ᐊᒻᒪ ᐃᓛᓐᓂᒃᑯᑦ ᒐᕙᒪᒃᑯᑦ ᐃᖅᑲᖅᑐᐃᕕᖕᒨᖅᑕᐅᕙᒃᑐᑎᒃ ᐱᓪᓗᒍ ᐊᑐᓕᖁᔭᐅᓯᒪᔪᑦ.  

ᐊᖅᑯᑎᒋᒃᑲᓐᓂᕈᓐᓇᕋᔭᕋᒃᑯ ᐊᒻᒪ ᐊᑑᑎᖃᑦᓯᐊᖃᔭᖅᑐᖅ...” 

 

ᑕᒡᕙᓂ ᒫᔾᔨ 5, 2012, ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ  2010-2011 ᐅᓂᒃᑳᖏᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᖏᑦ:  

 

“… ᐊᕕᒃᑐᖅᓯᒪᓂᐅᔪᓂ ᕐᑭᒥᕐᕈᓗᑎᒃ ᐊᔾᔨᐸᓗᖏᓐᓂᒃ ᐱᖁᔭᕐᓂᒃ ᐊᓯᖏᓐᓂ ᒪᓕᒐᓕᐅᕐᕕᖕᓂ ᐊᒻᒪ 

ᖃᐅᔨᔭᖏᑦ ᐅᓂᒃᑳᕈᑕᐅᓗᑎᒃ ᑭᐅᔾᔪᑎᒋᔭᒥᓂ ᐅᓂᒃᑳᖏᓐᓄᑦ ᑲᑎᒪᔨᕋᓛᑦ.  ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᕿᒥᕐᕈᓂᐅᔪᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐊᒡᕕᐊᕈᑕᐅᓕᑦᓴᐅᑎᒋᔭᖅᑐᓂᒃ, 

ᐃᓚᐅᓗᑎᒃ ᑮᓇᐅᔭᖃᕆᐊᖃᕐᓂᖅ, ᐃᓄᑐᐃᓐᓇᕐᓄᑦ ᓴᖅᑭᖃᑦᑕᖅᑐᑦ ᐱᓕᕆᐊᖃᖅᑎᓪᓗᒋᑦ ᐱᔪᓐᓇᐅᑎᒥᓂᒃ 

ᐊᑖᒍᑦ ᑎᑎᕋᖅᓯᒪᓂᐊᑕ 37 ᑖᒃᑯᓇᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᓴᐳᔾᔭᐅᓯᒪᔾᔪᑏᑦ ᐱᖁᔭᑦ ᐊᔪᐃᓐᓇᕆᐊᕈᑎᖃᕐᓂᐊᕐᓗᓂ ᓴᖑᑎᑦᓯᖓᓱᐊᕐᓂᕐᒧᑦ ᐃᓱᒪᓕᐅᕈᑕᐅᓯᒪᔪᒥᒃ 

ᐃᓱᒪᓕᐅᕈᑎᐊᓂᒃ ᐊᖓᔪᖅᑳᕆᐅᔪᖅ ᑎᒥᐅᔪᒧᑦ ᓄᓇᕗᑦ ᐃᖅᑲᖅᑐᐃᕕᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᖃᐅᖁᔨᖁᓪᓗᒋᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᒥᒃ ᑐᓂᓯᖁᓪᓗᒍ ᑎᑎᕋᖅᓯᒪᔪᓂᒃ ᐱᔾᔪᑎᒋᓗᒍ ᑕᒪᓐᓇ ᐅᖃᐅᓯᐅᔪᖅ.” 

 

ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᐅᖃᖅᓯᒪᔪᑦ ᑖᒃᑯᐊ: 

 

 “ᐊᓯᖏᓐᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᕿᒥᕐᕈᓯᒪᔪᒍᑦ ᐊᒻᒪ ᑲᓇᑕᐅᑉ ᐅᑭᐅᖅᑕᖅᑐᐊᑕ 

ᐊᕕᒃᑐᖅᓯᒪᓂᖏᓐᓂ.  ᑕᓪᓕᒪᑦ ᐊᕕᒃᑐᖅᓯᒪᓂᐅᔪᑦ ᑲᒥᓯᓇᖃᖅᑐᑦ ᐱᔪᓐᓇᐅᑎᖃᖅᑐᓂ 

ᐃᓂᖅᑎᕆᔪᓐᓇᕐᓂᕐᒥᑦ ᐊᓯᖏᓪᓗ ᐱᖁᔭᑦ ᐊᑐᖅᑕᐅᕙᒃᑐᑎᒃ ᓯᕐᓈᕐᓂᕐᒧᑦ, ᓴᖅᑭᑎᑦᓯᔪᓐᓇᖏᒃᑯᑎᒃ 

ᐊᑐᓕᖁᔭᒃᓴᓂᒃ ᐊᖓᔪᖅᑳᖓᓐᓄᑦ ᑎᒥᐅᔪᑦ.  ᓅᕗᕋᓐᕕᒃ ᐊᒻᒪ ᓅᐸᐅᓐᓛᓐ ᐊᕕᒃᑐᖅᓯᒪᓂᑐᐊᖑᔪᑦ 

ᑲᒥᓯᓇᖃᖅᑐᑦ ᐱᔪᓐᓇᐅᑎᖃᖅᑐᓂᒃ ᐊᔪᐃᓐᓇᕆᐅᕈᑎᖃᕈᓐᓇᕐᓂᕐᒧᑦ ᐃᓱᒪᓕᐅᕈᑕᐅᓯᒪᔪᒥᒃ 

ᐊᖓᔪᖅᑳᖓᓐᓄᑦ ᑎᒥᐅᔫᑉ ᐃᖅᑲᖅᑐᐃᕕᖕᒨᕐᓗᒋᑦ.  ᒫᓂᑑᕝᕙ ᓴᖅᑭᑎᑦᓯᓯᒪᔪᑦ ᐃᓱᒪᓕᐅᖅᑎᐅᔪᓐᓇᖅᑐᒥᒃ 

ᐃᖅᑲᖅᑐᐃᕕᑎᑐᑦ ᐃᓂᐅᓪᓗᓂ ᑖᑦᓱᒪ ᑲᒥᓯᓇᐅᑉ ᑐᒃᓯᕋᕐᕕᒋᔪᓐᓇᖅᑕᖓ ᕿᒥᕐᕈᖁᓗᒍ ᐃᓱᓕᐅᕈᑕᐅᔪᒥᒃ 

ᐊᖓᔪᖅᑳᖓᓐᓄᑦ ᑎᒥᐅᔫᑉ ᐊᒻᒪ ᑖᒃᑯᐊ ᐊᓯᖏᑦ ᑕᓪᓕᒪᑦ ᐊᕕᒃᑐᖅᓯᒪᓂᐅᔪᖅ ᐊᔪᖅᑎᑦᓯᔪᑦ ᑲᒥᓯᓇᒥᓂᒃ 

ᐊᔪᓐᓇᕆᐊᕈᑎᖃᕐᓂᕐᒧᑦ ᓴᖑᑎᑦᓯᖓᓱᐊᕐᓗᓂ ᐃᓱᒪᓕᐅᕈᑎᖓᓂᒃ ᐊᖓᔪᖅᑳᖓᑦᑕ ᑎᒥᖁᑎᒋᔭᐅᔫᑉ.  

ᐊᓯᔾᔩᒋᐊᖃᖅᑐᕆᓐᖏᑦᑐᒍᑦ ᐱᖁᔭᑦᑎᓐᓂᒃ ᑖᓐᓇ ᑲᒥᓯᓇ ᐊᔪᐃᓐᓇᕆᐊᕈᑎᖃᕋᔭᕐᓂᖓ ᐃᓱᒪᓕᐅᕈᑎᖓᓂᒃ 

ᐊᖓᔪᖅᑳᕆᔭᐅᔫᑉ ᑎᒥᐅᔪᒧᑦ ᑐᓂᓗᒍ ᓄᓇᕗᑦ ᐃᖅᑲᖅᑐᐃᕕᖏᓐᓄᑦ. 

 

ᑕᒪᓐᓇ ᐅᖃᓯᒃᓴᖅ ᐅᖃᐅᓯᐅᑦᓯᐊᓚᐅᖅᑐᖅ ᑕᒪᒃᑮᖏᓄᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ 

ᑲᒥᓯᓇ ᐊᒻᒪ ᓄᓇᕗᑦ ᒐᕙᒪᖏᑦᑕ ᐅᖃᕆᐊᖅᑐᖅᓯᒪᔭᖓᑦ ᑲᑎᒪᔨᕋᓛᑦ ᐊᐃᐳᕈ 18, 2013 

ᓈᓚᒃᑎᑦᓯᓂᖃᖅᑎᓪᓗᒋᑦ.  ᐅᖃᐅᓯᖏᑎᒍᑦ ᑲᑎᒪᔨᕋᓛᓄᑦ, ᑕᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᐅᖃᖅᓯᒪᔪᖅ ᑖᒃᑯᐊ: 

 

“ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇ ᑎᒍᓯᒍᒪᖕᒪᑦ ᐱᔪᓐᓇᐅᑎᑖᕈᒪᓂᕐᒥᑦ, 

ᑕᒪᓐᓇ ᑐᑭᖃᓐᖏᒻᒪᑦ.  ᓲᕐᓗ ᐊᔪᐃᓐᓇᕆᐊᕈᑎᖃᖅᑐᖅ ᓴᖑᑎᑦᓯᒐᓱᐊᖅᑐᓂᒃ ᓇᖕᒥᓂᖅ 

ᐃᓱᒪᓕᐅᖁᑎᒋᓯᒪᔭᒥᓂᒃ ᖁᑦᑎᖕᓂᑦᓴᓄᑦ ᐃᖅᑲᖅᑐᐃᕕᖕᒧᑦ ᐊᒻᒪ ᑕᐃᒪᓐᓇᐃᑦᑐᖃᔾᔮᖏᒻᒪᑦ, ᑕᐃᒪᓐᓇ 

ᐱᓕᕆᓲᖑᓐᖏᒻᒪᑕ ᑭᓯᐊᓂ ᐊᑐᓕᖁᔭᓕᐅᖅᑐᖓ ᑐᑭᖃᕐᓂᖅᓴᐅᖓᔭᖅᑐᒥᒃ  ᐃᓱᒪᒃᓴᖅᓯᐅᕈᑎᒋᓗᒍ.” 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐊᒡᕕᐊᕈᑕᐅᑦᓴᐅᑎᒋᒐᔭᖅᑐᓂᒃ, ᐃᓚᐅᓪᓗᑎᒃ ᑮᓇᐅᔭᖃᕆᐊᖃᕐᓂᖅ, ᑕᒪᓐᓇ 

ᓄᖅᑲᖓᒍᑕᐅᕙᒃᑐᖅ ᐃᓄᑐᐃᓐᓇᐃᑦ ᐊᔪᐃᓐᓇᕆᐊᒃᑲᓐᓂᕈᓐᓇᕋᑎᒃ ᐱᔪᓐᓇᐅᑎᒥᓂᒃ ᐊᑖᒍᑦ ᑎᑎᕋᖅᓯᒪᓂᐊᑕ 37 

ᑖᒃᑯᓇᓂ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ 

ᐊᔪᐃᓐᓇᕆᐅᕈᑎᒋᓗᒍ ᐃᓱᒪᓕᐅᕈᑎᒋᓯᒪᔭᖓ ᐊᖓᔪᖅᑳᖓᑦᑕ ᑎᒥᐅᔪᓄᑦ ᑐᓂᓗᒋᑦ ᓄᓇᕗᑦ ᐃᖅᑲᖅᑐᐃᕕᖏᓐᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #9: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓱᒪᒃᓱᖅᓯᐅᕈᑎᖃᒃᑲᓐᓂᕐᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᔪᐃᓐᓈᕈᑎᖃᕈᓐᓇᕐᓂᖓᓂᒃ ᑎᓱᒪᓕᐅᕈᑕᐅᓚᐅᖅᑐᒥᒃ ᒐᕙᒪᒃᑯᑦ ᑎᒥᖁᑖᑕ 

ᐊᖓᔪᖅᑲᐅᑎᖓᓐᓄᑦ, ᐊᑐᕐᓗᒍ ᓈᓴᐅᑎᓕᒃ 36 ᑐᓴᐅᒪᔾᔪᑎᓂᒃ ᐊᑐᐃᓐᓴᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓄᓇᕗᑦ ᐃᖅᑲᖅᑐᐃᕕᖓᓐᓄᑦ.  ᑲᑎᒪᔨᕋᓛᖅ 

ᓇᓗᓇᐃᖅᓯᒃᑲᓐᓂᖅᐳᑦ ᐃᑲᔪᖅᓱᐃᓂᕐᒥᖕᓂᒃ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ ᒪᓕᒐᓂᒃ, ᑕᐃᓐᓇ ᑐᒃᓯᕌᓕᒃ 

ᐊᔪᐃᓐᓈᕈᑎᖃᕈᓐᓇᕐᓗᓂ ᒐᕙᒪᒃᑯᑦ ᑎᒥᖁᑖᑕ ᐊᖓᔪᖅᑲᐅᑖ ᐃᓱᒪᓕᐊᕆᓚᐅᖅᑕᖓᓐᓂᒃ ᐊᑐᕐᓗᒍ ᓈᓴᐅᑎᓕᒃ 36 

ᓄᓇᕗᒻᒥ ᐃᖅᑲᖅᑐᐃᕕᖓᓐᓄᑦ. 

 

ᑲᑎᒪᔨᕋᓛᑦ ᐅᖃᕆᐊᒃᑲᓐᓂᖅᐳᑦ ᐊᑐᓕᖁᔭᒥᓂᒃ ᑖᒃᑯᐊ ᓄᓇᕗᑦ ᒐᕙᒪᖏᑦ ᖃᐃᖁᔨᖁᓪᓗᒋᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᒥᒃ ᑎᑎᕋᖅᓯᒪᔪᓂᒃ ᑐᓂᓯᒻᒪᕆᖁᓪᓗᒍ ᑕᒪᓐᓇ 

ᐱᔾᔪᑎᒋᓗᒍ. 

ᐱᔾᔪᑎᒋᔭᐅᔪᖅ: ᑐᓴᐅᒪᔾᔪᑏᑦ ᐃᒻᒥᒧᑦ ᑐᕌᖓᔪᑦ ᐊᓯᒧᑦ ᑐᓐᓂᖅᑯᑕᐅᓯᒪᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦ ᐊᑐᖅᖢᒍ 

ᑎᒍᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᐃᓄᓕᕆᔨᒃᑯᑦ ᐱᖁᔭᕐᔪᐊᖓᑦ 

 

ᐃᒪᓐᓇ: ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ 2011-ᒥ ᐅᓂᒃᑳᓕᐅᓚᐅᖅᓯᒪᔪᖅ ᐱᔾᔪᑎᓕᖕᓂᒃ “ᒪᓕᒐᓕᐅᕐᕕᖕᒧᑦ 

ᐅᓂᒃᑳᑦ ᐱᔾᔪᑎᓖᑦ ᓱᕈᓯᕐᓂᒃ, ᒪᒃᑯᒃᑐᓂᒃ ᐊᒻᒪ ᐃᓚᔮᕇᖕᓄᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᓄᓇᕗᒻᒥ, 

ᐊᒻᒪ ᐃᒪᐃᓕᖓᓚᐅᖅᓯᒪᓪᓗᑎᒃ: 

 

“ᑖᒃᑯᐊ [ᒐᕙᒪᒃᑯᑦ] ᑎᒍᐊᕐᓂᕐᒧᑦ ᐱᖁᔭᕐᔪᐊᖏᑦ ᐅᖃᖅᓯᒪᕗᑦ ᐱᓕᕆᕝᕕᒃ ᐅᖃᖃᑎᖃᖅᑳᖃᑦᑕᕆᐊᖃᖅᖢᓂ 

ᓄᓇᖃᖅᖄᖅᓯᒪᔪᑦ ᑎᒥᖁᑎᖏᓐᓂᒃ ᑖᓐᓇ ᓱᕈᓯᖅ ᑭᒡᒐᖅᑐᕐᓗᒍ (ᓲᕐᓗ, ᓄᓇᖃᖅᑳᖅᓯᒪᔪᑦ ᑎᒥᖁᑖ ᑖᔅᓱᒪ 

ᓱᕈᓯᐅᑉ ᐊᖓᔪᖅᑳᖓᑕᓘᓐᓃᑦ ᐃᓚᒋᔭᐅᖃᑕᐅᕝᕕᖓ) ᐃᓅᒃ ᐊᖏᖃᑎᒌᒡᓗᑎᒃ ᑎᒍᐊᖅᑐᖃᕐᓂᐊᕌᖓᑦ.  

ᐱᓕᕆᕝᕕᒃ ᐅᖃᖃᑎᒌᖕᓂᕐᒥᒃ ᑐᑭᓕᐅᖅᓯᒪᔪᑦ ᑎᑎᖅᑲᑎᒎᖃᑎᒌᒡᓗᑎᒃ.  ᑕᐃᒪᐃᓐᓄᖓᓄᑦ, ᑖᓐᓇ 

ᐱᓕᕆᕝᕕᒃ ᑎᑎᕋᕋᔭᖅᑐᖅ ᓇᓕᐊᑐᐃᓐᓇᕐᓄᑦ ᐱᖓᓱᓄᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

(ᑭᒡᒐᖅᑐᐃᔪᓂᒃ ᐃᓄᖕᓂᒃ ᐊᒻᒪ ᐃᓚᒋᔭᐅᖃᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖᓂᒃ, ᑎᒥᐅᔪᖅ 

ᑭᒡᒐᖅᑐᐃᓪᓗᓂ ᐱᔪᓐᓇᐅᑎᓂᒃ ᐱᔪᒪᔭᐅᔪᓂᒡᓗ ᐊᑐᕐᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 

ᓄᓇᑖᖃᑕᐅᓯᒪᔪᑦ) ᑐᓴᖅᑎᑦᑎᓗᑎᒡᓗ ᑎᒍᐊᖅᑐᖃᕐᓂᐊᕐᒪᑦ ᐃᓄᑯᓗᖕᒥᒃ ᑖᒃᑯᓄᖓ ᒪᕐᕈᐃᓐᓈᖕᓄᑦ 

ᐊᖏᕈᑕᐅᓯᒪᔪᖅ ᐊᑐᕐᓗᒍ, ᖃᓪᓗᓈᖑᒡᒍᓪᓗᑎᒡᓗ ᑕᐃᒃᑯᐊ ᐃᓄᑯᓗᖕᒥᒃ ᑎᒍᐊᕈᒪᔪᑦ.  ᑕᐃᒪᐃᓐᓂᖓᓄᑦ 

ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᕕᖃᖅᑎᑕᐅᓲᖑᕗᑦ ᐊᓯᐊᒍᖔᖅ ᓱᕈᓯᖅ 

ᑲᒪᒋᔭᐅᔾᔪᑎᒋᓇᔭᖅᑕᖏᓐᓂᒃ ᑕᐃᒪᐃᑦᑐᒪᑐᐊᕈᑎᒃ. 

 

ᑕᐃᒃᑯᐊ ᐸᐃᑉᐹᑦ ᕿᒥᕐᕈᔭᕗᑦ ᐃᓗᓕᖃᓚᐅᖅᑐᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᑎᑎᕋᖅᑕᕕᓂᐅᑉ ᐊᔾᔨᖓᓂᒃ, ᐃᓗᓕᖃᐅᖅᖢᓂ ᑐᓴᐅᒪᔾᔪᑎᓂᒃ ᐊᑐᖅᑐᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, 

ᐱᓕᕆᕝᕕᐅᔪᓄᑦ ᑐᓴᖅᑎᑕᐅᓚᐅᖅᑐᒍᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 

ᑭᐅᔭᐅᓚᐅᖅᓯᒪᓐᖏᓐᓂᕋᖅᖢᑎᒃ.  ᐊᒻᒪᓗ, ᑕᒻᒪᖅᓯᒪᒧᖅᓯᐅᖅᑕᐅᑎᓪᓗᒋᑦ ᐊᐱᕆᔭᐅᒐᒥᒃ ᐱᓕᕆᕝᕕᖕᒥ 

ᑎᑎᖅᑲᖅᑖᓚᐅᕐᒪᖔᖏᑦ, ᒪᕐᕉᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᑯᓚᐅᖅᓯᒪᓚᐅᖏᓐᓂᕋᐃᔪᑦ.  

ᐱᓕᕆᕝᕕᒃ ᐊᒃᓱᕈᓐᖏᓗᐊᖅᑰᕐᒪᑦ ᐃᖅᑲᓇᐃᔭᖃᑎᖃᕋᓱᖕᓂᕐᒥᒃ ᐊᕕᒃᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᐊᒻᒪ ᓇᓗᓇᐃᖅᓯᓇᓱᒃᐸᒐᑎᒃ ᓱᖕᒪᑦ ᑭᐅᔭᐅᓚᐅᖅᓯᒪᓐᖏᒻᒪᖔᖏᑦ.” 

 

ᓄᓇᕗᒻᒥ ᓱᕈᓯᕐᓄᑦ ᐃᓚᔮᕇᖕᓄᓪᓗ ᐱᔨᑦᑎᕈᑎᑦ ᐱᖁᔭᕐᔪᐊᖓᑦ ᐃᓗᓕᖃᐅᕐᒥᔪᖅ ᐃᓄᐃᑦ ᑲᑐᔾᔨᖃᑎᒌᖏᑦ 

ᖃᓄᐃᓕᐅᖃᑦᑕᕆᐊᖃᕐᒪᖔᖏᑦ ᐱᔾᔪᑕᐅᑎᓪᓗᒋᑦ ᓱᕈᓰᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐃᒻᒥᒨᖓᔪᑦ ᑐᓴᐅᒪᔾᔪᕗᑏᑦ ᒐᕙᒪᒃᑯᓐᓂᑦ ᐱᔭᑦ ᑕᐃᒪᐃᑦᑐᓕᕆᔪᑦ, ᑭᓱᓕᕆᓂᖏᑦ 

ᐱᔾᔪᑕᐅᑐᐃᓐᓇᕐᒧᑦ, ᐃᒃᐱᖕᓇᓗᐊᑐᐃᓐᓇᕆᐊᖃᕐᓂᖏᓐᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᖅᑐᖅ ᖃᓄᐃᑦᑐᓂᒃ 

ᐊᖏᕈᑎᓂᒃ ᐊᒻᒪ/ᐅᕝᕙᓘᓐᓃᑦ ᑐᑭᓯᐅᒪᖃᑎᒌᒍᑎᓂᒃ ᐊᒻᒪ/ᐅᕝᕙᓘᓐᓃᑦ ᒪᓕᒐᓂᒃ ᐃᓕᐅᖅᑲᐃᓯᒪᖕᒪᖔᖏᑦ 

ᒐᕙᒪᒃᑯᑦ ᐊᒻᒪ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ, ᑕᒪᒃᑯᐊ ᐃᒻᒥᒨᖓᔪᑦ ᑐᓴᐅᒪᔾᔪᑏᑦ 

ᐊᑦᑕᓇᔾᔭᐃᖅᑕᐅᓯᒪᑦᑎᐊᕋᓗᐊᕐᒪᖔᖏᑦ ᑐᓐᓂᖅᑯᑕᐅᓯᒪᓕᖅᑎᓪᓗᒋᑦ ᐃᓄᐃᑦ ᑎᒥᖁᑎᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖓ #10: 

 

ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᓐᓄᑦ ᐃᒫᒃ ᐊᑐᓕᖁᔭᓕᐅᖅᐳᑦ, ᐃᖅᑲᓇᐃᔭᖃᑎᖃᕐᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᒥᓂᔅᑕᒥᒃ, ᐃᖅᑲᓇᐃᔭᖃᑎᖃᕐᓂᐊᕐᓗᒃ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᓐᓂᒃ 

ᓈᒻᒪᒃᑐᓂᒃ ᒪᓕᒐᓕᐅᕐᓂᐊᕐᒪᑕ ᐊᒻᒪ ᐊᑦᑕᓇᔾᔭᐃᖅᑕᐅᓯᒪᑦᑎᐊᕐᓂᐊᕐᒪᑕ ᐃᒻᒥᒨᖔᔪᑦ ᑐᓴᐅᒪᔾᔪᑏᑦ 

ᑐᓐᓂᖅᑯᑕᐅᖃᑦᑕᖅᑐᑦ, ᐊᑐᕐᓗᒋᑦ ᑎᒍᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᕈᓯᕐᓄᑦ ᐃᓚᔮᕇᖕᓄᓪᓗ ᐱᔨᑦᑎᕈᑏᑦ 

ᐱᖁᔭᕐᔪᐊᖏᑦ. 

 


